
ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᒫᔾᔨ 12, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᑕ 
ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᔫᐱ ᓄᑕᕋᖅ, ᒥᓂᔅᑕ ᑳᓪᕕᓐ ᐃᖕ, ᒋᓕᓐ ᒪᒃᓚᐃᓐ, ᒥᓂᔅᑕ ᑭᐊᕙᓐ 
ᐆᕗᕋᐃᔭᓐ, ᓯᕗᓕᐅᖅᑎ ᐹᓪ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᒃᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ 
ᑐᑐ, ᕇᐱᑲ ᕕᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: (ᐆᕗᕋᐃᔭᓐ): ᕼᐊᕕᐅᔭᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ. 
 
ᐳᐳᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᔅᓴᖏᑦ 121-1(6): ᒥᓂᔅᑕᐅᑉ ᒪᒃᑯᑦᑐᓄᑦ ᐱᓕᕆᐊᖏᑦ ᑕᕝᕚᑲᓕᕆᓂᕐᒧᑦ 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄᓴᒃᑯᑦ ᐃᓕᓐᓄᑦ ᐊᒻᒪ ᒪᓕᒐᓕᐅᖅᑎᓄᑦ. 
 
ᐅᖃᖅᑏ, ᒪᕐᕉᓕᖅᑑᓐᓂᒃ ᐅᓪᓘᓐᓂᒃ ᑕᑯᔪᓐᓇᖅᓯᓚᐅᕋᑦᑕ ᑲᑎᒪᔨᓂᑦ ᒥᓂᔅᑕᐅᑉ ᒪᒃᑯᑦᑐᓂᒃ ᑕᕝᕚᑲᓕᕆᓂᖓᓂᑦ 
ᐅᖃᐅᓯᖃᕈᒪᕗᖓᓗ ᑕᒪᑐᒥᖓ ᐅᓪᓗᒥ. 
 
ᐅᖃᖅᑏ, ᒪᒃᑯᑦᑐᖁᑎᕗᑦ ᓄᓇᕗᒻᓐ ᐱᒃᑯᒋᓂᖅᐹᕆᒐᑦᑎᒃᑯ ᐊᒻᒪ ᑕᑯᔪᒪᓪᓗᑎᒃ ᐱᕈᑦᑎᐊᖁᓪᓗᒋᑦ ᑎᒥᒃᑯᑦ 
ᖃᓄᐃᓐᖏᑦᑎᐊᖁᓪᓗᒋᑦ ᐃᓅᓯᖃᑦᑎᐊᖁᓪᓗᒋᓪᓗ. ᐃᓅᓯᖏᑦ, ᐅᖃᖅᑏ, ᐃᓱᒪᒃᓴᖅᓯᐅᕈᑕᐅᕙᓐᖏᓚᑦ 
ᐅᕝᕙᓘᓐᓃᑦ ᕿᓚᒻᒥᐅᑎᑕᐅᕙᓐᖏᓚᑦ ᐋᓐᓂᐊᕐᓄᑦ ᖃᓄᐃᓐᓂᐅᔪᓄᓪᓗ ᑕᕝᕚᑲᒥᒃ ᐊᑐᖃᑦᑕᕐᓂᕐᒧᑦ. 
ᒥᓂᔅᑕᖃᕐᕕᖓ ᐃᓕᑕᖅᓯᓯᒪᕗᖅ ᐱᒻᒪᕆᓂᖏᓐᓂᑦ ᒪᒃᑭᑯᑦᑐᐃᑦ ᐅᖃᓪᓚᖃᑦᑕᕐᓂᖏᓐᓄᑦ ᒪᒃᑯᑦᑑᖃᑎᒥᓐᓄᑦ 
ᑕᒪᒃᑯᐊ ᒥᒃᓵᓄᑦ. ᑕᐃᒫᒃ ᑕᒪᓐᓇ ᐋᖅᑭᓚᐅᖅᐸᕗᑦ ᒥᓂᔅᑕᐅᑉ ᐱᓕᕆᐊᖓ ᒪᒃᑯᑦᑐᓄᑦ ᑕᕝᕚᑲᓕᕆᓂᖅ. ᐄ, 
ᐅᖃᖅᑏ, ᒪᒃᑯᑦᑐᓂᒃ ᐱᓕᕆᐊᖅ ᑕᕝᕚᑲᓕᕆᓂᕐᒧᑦ. 
 
ᑖᒃᑯᐊ ᐱᓕᕆᔪᑦ, ᐅᖃᖅᑏ ᒥᓂᔅᑕᐅᑉ ᒪᒃᑯᑦᑐᓂᒃ ᑕᕝᕚᑲᓕᕆᓂᖓᓂᑦ ᐃᓚᖃᖅᐳᖅ 14-ᓂᒃ ᑭᒡᒐᖅᑐᐃᔪᓂᒃ 
ᐱᖓᓱᓂᑦ ᓄᓇᓖᑦ ᐊᕕᑦᑐᖅᓯᒪᔪᓂᒃ ᓄᓇᕗᒻᒥ ᓯᕗᓪᓕᖅᐹᒥᑦ ᑲᑎᖃᑎᒋᓐᓂᐊᕐᒪᑕ ᑕᕝᕙᓂ ᐃᖃᓗᓐᓂ. 
 
ᐅᖃᖅᑏ, ᑖᒃᑯᐊ ᐱᓕᕆᒧᑦ ᐋᖅᑭᑦᑕᐅᓯᒪᕗᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᑎᒥᐅᔪᑦ ᒥᓂᑕᖓᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᒪᒃᑯᑦᑐᓂᒃ ᑐᕌᒐᖃᖅᐳᑦ ᐱᕙᓪᓕᐊᔪᒃᑯᑦ ᓴᖅᑭᔮᖅᑎᑕᐅᓪᓗᑎᒃ ᓲᕐᓗ 
ᑕᓚᕖᓴᒃᑯᑦ ᑕᑯᒃᓴᐅᑲᐃᓐᓇᖃᑦᑕᖅᑐᒃᑯᑦ, ᑕᕐᕆᔮᓕᐊᖑᓯᒪᔪᒃᑯᑦ, ᐊᒻᒪ ᑎᑎᖅᑲᒃᑯᑦ. 

ᐅᖃᖅᑏ, ᓂᕆᐅᑉᐳᖓᑦᑕᐅᖅ ᑕᒪᓐᓇ ᒪᒃᑯᑦᑐᓂ ᒃᐱᓕᕆᑎᑦᑎᓂᖅ ᑕᕝᕚᑲᑐᓗᐊᖃᑦᑕᖁᔨᓇᒃ ᓄᓇᕗᒻᒥ 
ᐱᓕᒻᒪᓴᖅᑕᐅᔪᓐᓇᕐᒪᑦ ᐊᒻᒪ ᐸᕐᓇᐅᑎᓕᐊᖑᓗᓂ ᐱᓕᕆᐊᒃᓴᓄᑦ ᓄᓇᓕᓐᓂᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᕐᔪᐊᕐᓂᑦ 
ᐊᒻᒪ ᒪᒃᑯᑦᑐᒃᑯᕕᓐᓂᑦ. 
 
ᐊᒻᒪ ᒥᓂᔅᑕ ᐊᑭᓱᒃ ᐅᖃᖅᓯᒪᒻᒪᑦ ᒥᓂᔅᑕᐅᓪᓗᓂ ᒪᒃᑯᑦᑐᓄᑦ, ᒪᒃᑯᑦᑐᕗᑦ ᐃᑲᔫᑎᖃᖅᑐᒻᒪᕆᐅᒻᒪᑕ 
ᐊᑐᖅᑕᐅᔪᓐᓇᖅᑐᑎᒃ ᐊᒻᒪ ᖁᔭᓐᓇᒦᕈᒪᕙᒃᑲ ᐱᓕᕆᑦᑎᐊᖅᑐᒻᒪᕆᐅᓚᐅᕐᒪᑕ ᓴᖅᑭᔮᖅᑎᑦᑎᓪᓗᑎᒃ 
ᓯᕗᓕᐅᑦᑎᐊᕈᓐᓇᕐᓂᕐᒥᒃ ᒪᒃᑯᒃᑐᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᖃᐅᓯᔅᓴᖏᑦ 122-1(6): ᐃᓕᓐᓂᐊᕐᕕᕐᔪᐊᕐᓂᑦ ᐊᑐᖅᑕᐅᔪᓐᓇᖅᑐᑦ ᑲᑎᒪᔨᕋᓛᑦ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᓂᐱᒐ ᐊᔾᔨᒋᓐᖏᒻᒪᒍ. ᖁᔭᓕᕗᖓ 
ᓇᓗᓇᐃᖅᓯᒋᐊᖓ ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᓯᒪᒻᒪᑕ ᑲᑎᒪᔨᕋᓛᓂᒃ ᐃᓕᓐᓂᐊᕐᕕᕐᔪᐊᕐᓂᑦ ᐱᓕᕆᐊᓄᑦ ᐊᒻᒪ 
ᐃᓕᓐᓂᐊᖅᑏᑦ ᐱᔪᕇᕈᓐᓇᕐᓂᖏᓐᓄᑦ. ᑲᑎᒪᔨᕋᓛᑦ ᐃᓚᖃᖅᐳᑦ ᐃᓕᓴᐃᔨᓂᒃ ᓄᓇᕗᓕᒫᕐᒥᑦ. ᐊᐱᕆᔭᐅᓯᒪᓪᓗᑎᒃ 
ᐅᖃᖃᑎᖃᖃᑦᑕᖁᔭᐅᓪᓗᑎᒃ ᐃᓕᓴᐃᔨᓂᒃ, ᐃᓕᓐᓂᐊᖅᑎᓂᒃ, ᐃᓕᓐᓂᐊᖅᑏᑦ ᐊᖏᔪᖅᑳᖏᓐᓂᑦ, ᓄᓇᓕᓐᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ ᓄᓇᓕᓐᓂᑦ ᐱᓕᕆᖃᑕᐅᔪᒪᔪᓂᒃ ᑕᒪᑐᒧᖓ. ᐃᓕᓐᓂᐊᖅᑏᑦ ᐅᖃᖃᑕᐅᕙᑉᐳᑦ 
ᐊᔾᔨᒌᓐᖏᑦᑑᑎᒃᑯᑦ ᖃᓄᐃᓕᐅᕐᓂᐅᔪᒃᑯᑦ ᐊᒻᒪ ᐃᓕᓴᐃᔩᑦ ᖃᐅᔨᓴᖅᑕᐅᓂᐊᖅᐳᑦ ᖃᓄᖅ ᐃᓱᒪᒋᔭᖃᕐᒪᖔᑕ 
ᐃᓕᓐᓂᐊᕐᕕᕐᔪᐊᕗᑦ ᖃᓄᖅ ᐱᓕᕆᑦᑎᐊᕐᓂᖅᓴᐅᔪᓐᓇᕐᒪᖔᑕ ᐃᓕᓐᓂᐊᖅᑎᓄᑦ ᐊᒻᒪ ᓄᓇᓖᑦ 
ᐱᑕᖃᖁᔭᖏᓐᓄᑦ. 
 
ᐅᖃᖃᑎᒌᓐᓂᐅᔪᑦ ᐃᓕᓐᓂᐊᕐᕕᕐᔪᐊᓂᒃ ᐱᓕᕆᐊᓄᑦ ᐱᓕᕆᐊᖑᓛᖅᐳᑦ ᐊᒥᓱᑲᓪᓚᓐᓂᑦ ᓄᓇᓕᓐᓂᑦ ᓄᓇᕗᒻᒥ 
ᒫᔅᓯᐅᓕᖅᐸᑦ. ᐃᒃᓯᕙᐅᑕᐃᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᐅᖃᕐᕕᐅᓚᐅᖅᐳᑦ ᖃᐅᔨᓴᖁᓪᓗᒋᑦ 
ᓇᓖᖏᑦ ᓄᓇᓕᓐᓂᑦ ᐱᓕᕆᖃᑕᐅᔪᒻᒪᒻᒪᖔᑕ ᑕᒪᒃᑯᓄᖓ ᐅᖃᖃᑎᒌᓐᓂᐅᔪᓄᑦ. ᐃᓕᓐᓂᐊᖅᑏᑦ 
ᐅᖃᖃᑎᒋᔭᐅᕙᒃᑭᕗᑦ ᐊᔾᔨᒌᓐᖏᑦᑐᒃᑯᑦ ᓱᕈᓘᔭᕐᓂᐅᔪᒃᑯᑦ ᐊᒻᒪ ᐃᓕᓴᐃᔩᑦ ᐊᐱᖅᓱᖅᑕᐅᓈᖅᑐᒃ 
ᐃᓱᒪᒋᔭᖃᕐᒪᖔᑕ. ᖃᐅᔨᓴᕐᓂᖅ ᐃᓕᓴᐃᔨᓂᒃ ᐃᓕᓐᓂᐊᒃᑲᓐᓂᖅᑐᓄᑦ ᐱᓕᕆᐊᖑᓂᐊᖅᐳᑦ ᒫᔅᓯᒥ. 
 
ᑕᒪᓐᓇ ᐱᔾᔪᑎᖃᖅᐳᖅ ᐅᖃᖃᑎᒌᓐᓂᖅ ᐃᓕᓴᕕᓐᓂᑦ ᐱᓕᕆᐊᒃᑯᑦ ᖁᑦᑎᓐᓂᓕᓐᓄᑦ 10-ᒥᑦ 12-ᒧᑦ. ᖃᓄᖅ 
ᐅᐸᓗᖓᐃᑦᑎᐊᒃᑲᓐᓂᕈᓐᓇᕐᒪᖔᖅᑎᒍ ᐃᓕᓐᓂᐊᖅᑏᑦ ᐃᓕᓐᐊᒃᑲᓐᓂᕈᒪᔪᑦ ᐅᕝᕙᓘᓐᓃᑦ ᐃᖅᑲᓇᐃᔭᕈᒪᔪᑦ. 
ᖃᓄᖅ ᐱᓕᕆᐊᕆᒐᓗᐊᕐᒪᖔᖅᑎᒍ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᕐᔪᐊᕐᒥᑦ ᐱᑕᖃᖁᔭᖏᑦ. ᖃᐅᔨᒋᐊᕈᒪᒋᕗᖓ 
ᐱᓕᕆᐊᕗᑦ ᐊᑐᕋᓗᐊᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒪᓕᓪᓗᑎᒃ ᒪᕐᕉᓐᓂᒃ ᐅᖃᐅᓯᐅᔫᓐᓂᒃ (ᐃᓄᑦᑎᑐᑦ, 
ᖃᓪᓗᓈᑎᑐᑦ) ᐃᓕᓐᓂᐊᕐᕕᓐᓂᑦ. 
 
ᑐᑭᓯᒋᐊᕈᑦ ᑕᒪᒃᑯᓇᓐᖓᑦ ᐅᖃᐅᔾᔨᒋᐊᕐᓂᐅᔪᓂᑦ ᐱᕕᔅᓴᖃᕈᑕᐅᓂᐊᖅᐳᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᒥᓂᔅᑕᖃᕐᕕᖓᓐᓄᑦ ᑐᑭᓯᑦᑎᐊᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ, ᐃᓚᖏᑦ ᐊᒻᒪ ᓄᓇᓖᑦ ᓂᕆᐅᒋᔭᖏᑦ. ᑕᒪᓐᓇ 
ᑐᑭᒧᐊᕈᑕᐅᓂᐊᖅᐳᖅ ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᓕᓐᓂᐊᖅᑏᑦ ᐱᔭᕇᖃᑦᑕᖁᓪᓗᒋᑦ 
ᐃᓕᓐᓂᐊᕐᓂᕐᒥᓂᒃ. ᓂᕆᐅᑉᐳᖓ ᓄᑖᑦ ᐆᑦᑐᖅᑕᐅᒋᐊᓛᕆᐊᖏᑕ ᐃᓕᓐᓂᐊᕐᕕᓐᓂᑦ ᒪᕐᕉᓂᐊᖅᑑᓐᓂᒃ ᐊᕐᕌᒎᓐᓂᒃ. 
ᓗᓄ ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᑭᓱᒃ. 

ᒥᓂᔅᑕᐃᑦ ᐅᖃᐅᓯᔅᓴᖏᑦ 123-1(6): ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓂᐅᖅᑯᑎᖃᕐᓂᖏᑦ 
ᑐᕌᑦᑐᒥ ᐊᒻᒪ ᔫᕆᑦᒥ 
 
ᒥᓂᔅᑕ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᑲᒪᑎᔨᐅᖃᑎᒃᑲ, ᐊᒻᒪ ᓂᕈᐊᖅᑎᒋᔭᒃᑲ 
ᑭᓐᖓᕐᓂ ᑭᒻᒥᕈᕐᒥᓪᓗ. 
 
(ᑐᓵᔨᑎᒎᕈᓐᓃᖅᑐᖅ): ᐅᖃᖅᑏ, ᐳᓛᕆᐊᖅᓯᒪᑎᓪᓗᖓ ᑑᕌᓐᑐᒧᑦ  ᓯᕗᓕᐅᖅᑎ ᐱᕕᔅᓴᖃᓚᐅᕐᒪᑦ 
ᐳᓛᕆᐊᕈᓐᓇᖅᓯᓪᓗᓂ ᑕᑯᔭᒐᖃᕐᕕᒻᒧᑦ ᐊᒻᒪ ᑕᑯᕚᖅᑖᕐᕕᒻᒧᑦ ᓇᒻᒥᓂᖁᑎᒋᔭᐅᔪᒧᑦ ᐊᒻᒪ ᐊᐅᓚᑕᐅᔪᒧᑦ 
ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓄᑦ ᑯᐃᓐ ᑕᑯᔭᒐᖃᕐᕕᖓᓂ. ᑕᒪᓐᓇ ᐱᓕᕆᐊᖓ ᓂᐅᕕᕐᕕᖃᕐᓂᖅ 
ᐱᔭᖏᖅᓴᐃᑕᐅᕗᖅ ᐱᐅᔪᒻᒪᕆᓐᓂᒃ ᓴᓈᓂᒃ ᐊᓯᖏᓐᓂᓪᓗ ᓴᓇᔭᒥᓂᕐᓂᒃ ᓄᓇᕗᒻᒥ ᑲᓇᑕᒥᐅᓄᑦ ᑲᓇᑕᒥ 
ᓄᓇᐸᐅᔭᐅᓂᖅᐹᒥᑦ ᐱᒻᒪᕆᐅᓪᓗᓂᓗ.  
 
ᐅᖃᖅᑏ, ᑕᒪᓐᓇ ᐱᓕᕆᐊᖑᑦᑎᐊᖅᐳᖅ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓄᑦ ᓂᐅᖅᑯᑎᖃᕋᓱᐊᖅᑐᑎᒃ 
ᓴᓈᖅᑎᓐᓂᑦ ᑕᑯᔭᐅᓐᖐᓐᓇᒃᑲᔪᑦᑐᓂᒃ. ᑯᐃᓐ ᑯᐊᐃ ᓂᐅᕕᕐᕕᖓ ᐊᕐᕌᒎᑕᒫᑦ ᓂᐅᖅᑯᑎᖃᖃᑦᑕᖅᐳᖅ $300-
ᑕᐅᓴᓂᒃ. 85%-ᖑᓗᐊᖅᑐᑦ ᓂᐅᖅᑯᑕᐅᕙᑦᑐᑦ ᓴᓇᔭᐅᓂᑰᕗᑦ ᓄᓇᕗᒻᒥ. ᐊᓯᑕᖃᕆᕗᖅ ᓂᐅᕕᕐᕕᕋᓛᕐᒥᑦ 
ᐊᐅᓚᑕᐅᔪᒥᑦ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓄᑦ ᐱᐅᓴᓐ ᖃᖓᑕᓵᒃᑯᕕᒻᒥ. ᓄᓇᕗᒻᒥ 
ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓴᖅᑭᔮᖅᑎᑦᑎᕙᒃᑭᕗᑦ ᑐᑯᔪᒥᓇᖅᑐᒻᒪᕆᓐᓂᒃ ᒥᓯᓵᒐᒥ ᓂᐅᖅᑯᑎᖃᖅᐸᑦᑐᑎᒃ 
ᑕᑯᔭᒐᖃᕐᕕᓐᓂᑦ ᐊᒻᒪ ᓂᐅᕕᕐᕕᓐᓂᑦ ᑲᓇᑕᒥ ᐊᒻᒪ ᓯᓚᕐᔪᐊᓕᒫᒥᑦ. ᑕᒪᒃᑲᐊ ᑲᑎᑦᑐᒋᑦ ᓂᐅᕕᕐᕖᑦ 
ᓂᐅᖅᑯᑎᖃᓚᐅᖅᐳᑦ $1.6-ᒥᓕᐊᖑᓗᐊᖅᑐᓂᒃ ᓄᓇᕗᒻᒦᓐᖔᖅᑐᓂᒃ ᓴᓈᓂᑦ ᐃᓚᓕᐅᑎᓪᓗᒋᑦ ᐅᔭᖅᑲᐃᑦ 
ᓴᓇᓐᖑᐊᒐᐃᑦ, ᑎᑎᖅᑐᒐᐃᑦ, ᓄᕕᖅᓴᒐᐃᑦ ᐊᕙᓗᒥᐅᑕᐃᑦ, ᕿᓯᕋᔭᐃᑦ ᐊᓐᓄᕌᑦ, ᓇᒡᒍᐊᕐᒥᒐᓚᑦ ᐊᓯᖏᓪᓗ 
ᐱᓕᐅᓯᐊᔅᓴᕆᔭᐅᔪᓐᓇᖅᑐᑦ. 
 
ᖃᐅᔨᒪᔪᖓ ᓯᕗᓕᐅᖅᑎ ᐳᓚᕋᓚᐅᕐᒪᑦ ᔨᐅᒥᒃᒧᑦ ᓱᐃᑦᓱᓚᓐᒥ ᔮᓐᓄᐋᕆᐅᑎᓪᓗᒍ ᑕᕝᕙᓂ ᐊᕐᕌᒍᒥ 
ᐱᖃᑕᐅᔭᖅᑐᖅᑐᓂ ᒪᑐᐃᖅᓯᑎᓪᓗᒋᑦ ᓄᓇᖃᖅᑳᖅᑐᓄᑦ ᐃᓕᖅᑯᓯᑐᖃᕐᓄᑦ ᑕᑯᔭᒐᖃᕐᕕᒻᒥ. ᑕᑯᑯᔭᒐᖃᕐᕕᑦ 
ᓂᐅᕕᕐᕕᖃᖅᑐᓂ ᓂᐅᖅᑯᑎᖃᖅᐸᑦᑐᓂ ᐃᓄᐃᑦ ᓴᓈᖏᓐᓂᑦ ᑐᓂᔭᐅᕙᑦᑐᓂᒃ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ 
ᑯᐊᐳᕋᐃᓴᒃᑯᓐᓄᑦ. ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᐊᒥᓱᑲᓪᓚᓐᓂᒃ ᓂᐅᕕᖅᑎᑦᑎᕙᑉᐳᑦ ᓱᐃᑦᓱᓚᓐᒥ 
ᐊᒻᒪ ᑕᕆᐅᑉ ᐊᑭᐊᓂ ᓂᐅᖅᑯᑎᖃᖅᑐᒻᒪᕆᐅᕙᑦᑐᑎᒃ ᓄᓇᕗᒻᒥᐅᑦ ᓴᓈᖏᓐᓂᑦ. 
 
ᐅᖃᖅᑏ, ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᑦ ᓇᓗᓇᐃᖅᓯᓯᒪᕗᑦ ᐱᔪᒪᔭᒻᒪᕆᐅᒻᒪᑕ ᓄᓇᕗᒻᒥᐅ ᓴᓈᖏᑦ, 
ᐱᓗᐊᖅᑐᒥᑦ ᐅᕙᒍᑦ ᓴᓇᓐᖑᐊᖅᑎᖏᓐᓄᑦ. ᓂᐅᖅᑯᑎᖃᕋᓱᐊᕐᓂᕐᒥᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ 
ᑯᐊᐳᕋᐃᓴᒃᑯᑦ ᓴᓇᕙᓪᓕᐊᕗᑦ ᓄᓇᕗᒻᒥ ᓇᓗᓇᐃᒃᑯᒻᒥᑦ - ᑕᖅᓴᕆᔭᖓ ᐅᑭᐅᖅᑕᖅᑐᒥ ᐊᕙᑎᓕᕆᔨᒃᑯᑦ, 
ᐱᐅᔪᒻᒪᕆᐅᓪᓗᓂ ᓴᓇᔭᐅᓯᒪᔪᖅ ᐊᒻᒪ ᐊᓯᖅᑕᕙᑦᑐᓂ ᐱᐅᔪᒻᒪᕆᓐᓄᑦ ᐊᑭᑐᔪᓄᑦ, ᓄᓇᒦᓐᖔᖅᑐᓂᒃ ᓴᓈᓄᑦ. 
 
ᐱᓕᕆᖃᑎᖃᑦᑎᐊᕈᓐᓇᖅᑐᒋᕗᖓ ᓄᓇᕗᒻᒥ ᐱᕙᓪᓕᐊᑎᑦᑎᔩᑦ ᑯᐊᐳᕋᐃᓴᒃᑯᓐᓂᑦ ᐱᐅᔪᑦ ᑕᒫᓂ ᓄᓇᕗᒻᒥ ᓴᓈᑦ 
ᓴᖅᑭᔮᖅᑎᑕᐅᑦᑎᐊᕐᓂᖅᓴᐅᖁᓪᓗᒋᑦ ᒪᑭᒪᒐᓱᐊᕐᓂᕐᒧᑦ ᐱᕈᖅᐸᓪᓕᐊᔪᓂᒃ ᓯᕗᓂᔅᓴᖅᑎᓐᓄᑦ. ᒧ ᖁᔭᓐᓇᒦᒃ, 
ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᔅᓴᖏᑦ 124-1(6): ᐱᓐᖑᐊᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑦᑎᐊᖅᐳᖓ ᑐᓴᖅᑎᑦᑎᔭᕆᐊᒃᓴᖅ ᑲᓇᑕᒥ 
ᐅᑭᐅᒃᑯᑦ ᐱᓐᖑᐊᕕᔾᔪᐊᖅᑎᓪᓗᒋᑦ ᓂᐅ ᐳᐊᓐᔅᐅᐃᒃᒥ ᐱᓇᓱᐊᕈᓯᐅᓚᐅᖅᑐᒥ, ᑎᐅᕆᑐᐊᕆᐊᓂ 
ᐱᓐᖑᐊᖅᑐᓕᕆᓂᕐᒧᑦ ᒥᓂᔅᑕᐃᑦ ᐊᖏᖃᑎᒌᓕᐅᖃᑎᖃᓚᐅᕐᒪᑕ ᒐᕙᒪᑐᖃᒃᑯᑦ ᒥᓂᔅᑕᖓᓐᓂᒃ ᐃᒪᓐᓇᒃ 

ᑕᒪᕐᒥᒃ ᒐᕙᒪᐃᑦ ᐃᑲᔪᖁᓪᓗᒋᑦ ᑮᓇᐅᔭᖃᖅᑎᑦᑎᓂᕐᒥᒃ ᐱᓐᖑᐊᕐᓂᐅᑉ ᐱᕙᓪᓕᐊᔭᕐᓂᖓᓂᒃ. ᑕᕝᕙᓐᖓᑦ 
ᐊᖏᖃᑎᒌᒍᑎᒥᒃ ᐱᓐᖑᐊᖅᑐᓕᕆᔨᒃᑯᑦ ᓄᓇᕗᒧᑦ $72,000ᓂᑦ ᐱᑎᑕᐅᓂᐊᖅᑐᑦ, ᐊᔾᔨᖏᓐᓂᓪᓗ ᐃᓚᔭᐅᓗᑎᑦ 
ᒥᓂᔅᑕᐅᕝᕕᓐᓂᒃ. 
 
>>ᐸᑦᑕᑐᖅᑐᑦ 
 
ᐊᖏᖃᑎᒌᒍᑎᑎᒍᑦ ᐱᕙᓪᓕᐊᔭᕈᓐᓇᖅᓯᓂᐊᖅᐸᕗᑦ ᐱᓐᖑᐊᖅᑎᖁᑎᕗᑦ ᐱᒋᐊᖅᑎᑦᑎᓂᒃᑯᑦ ᐊᒻᒪ ᐱᖃᓯᐅᑎᓗᒋᑦ 
ᐅᑭᐅᖅᑕᖅᑐᒥ ᐊᒻᒪ ᐱᖅᑯᓯᑐᖃᕐᓂᑦ ᐱᓐᖑᐊᕈᑎᓂᑦ ᐱᓐᖑᐊᖅᑐᓕᕆᔾᔪᓯᑦᑎᓐᓄᑦ. ᖁᕕᐊᓱᑦᑎᐊᖅᐳᒍᑦ 
ᑕᒪᒃᑯᓂᓐᖓ ᐱᔭᒃᓴᓐᖑᓕᕐᓂᐊᖅᑐᓂᑦ ᐃᓅᓱᒃᑐᓄᑦ ᓄᓇᕘᓕᒫᒥ. 
 
ᐅᖃᖅᑏ, ᓄᓇᕗᑦ ᑐᒃᓯᕋᖅᓯᒪᕗᖅ ᑮᓇᐅᔭᐃᑦ ᐅᑯᓇᓂ ᑕᓪᓕᒪᓄᐊᖅᑕᐅᖁᓪᓗᒋᑦ: 

1. ᓄᓇᕗᒥ ᐃᓅᓱᒃᑐᓄᑦ ᐱᓐᖑᐊᕕᔾᔪᐊᕐᓂᕐᒧᑦ ᐃᓕᓴᕐᕕᒃ ᐊᑐᖅᑕᐅᓂᐊᖅᑐᖅ ᐱᓯᑎᐅᓛᖁᑎᕗᑦ 
ᐱᕙᓪᓕᐊᔭᖅᑕᐅᖁᓪᓗᒋᑦ. 

2. ᐱᕙᓪᓕᐊᔭᐃᓯᒪᒻᒥᔪᒍᑦ "ᖁᑦᑎᓛᒧᑦ ᑐᕌᕐᓂᕐᒧᑦ" ᐃᓄᓕᒫᓂᑦ ᑐᓴᐅᒪᑎᑦᑎᒍᑎᒥᒃ ᑐᓴᐅᒪᔭᐅᖁᓪᓗᒋᑦ 
ᐃᖃᐃᓕᓴᕐᓂᐅᑉ ᐃᑲᔪᕐᓂᖏᓐᓂᑦ ᐊᒻᒪ ᓄᓇᓖᑦ ᖃᓄᐃᓐᖏᓯᐊᕐᓂᕐᒥᒃ ᐱᕙᓪᓕᐊᔭᖅᑕᐅᖁᓪᓗᒋᑦ, 
ᑕᒪᓐᓇ ᓯᕗᓪᓕᐅᑎᑕᐅᖃᓯᐅᔾᔭᐅᔪᖅ ᕿᖓᐅᒻᒥᒃ ᐱᓕᕆᐊᒃᓴᓕᐊᖑᓯᒪᔪᓂᑦ. 

3. ᐱᕚᓪᓕᖅᑎᒋᐊᕐᓂᐊᖅᐸᕗᑦ ᓄᓇᖃᖅᑳᖅᑑᔪᑎᒍᑦ ᐱᓕᒻᒪᖅᓴᐃᔨᖁᑎᕗᑦ ᐊᒻᒪ ᐊᑐᖅᑐᓂᑦ 
ᐱᕙᓪᓕᐊᔭᐃᓂᕗᑦ ᐊᔾᔨᒌᓐᖏᑦᑐᓂᑦ ᐱᓕᕆᐊᒃᓴᓂᑦ ᐃᓕᖅᑯᓯᖅᑎᒍᑦ ᑐᓐᖓᔪᓂᑦ 
ᐱᓕᒻᒪᖅᓴᐃᔨᓕᐅᕐᓂᕐᒧᑦ. 

4. ᐱᕙᓪᓕᐊᔭᐃᓂᐊᖅᐳᒍᑦ ᐊᑕᖏᐅᒪᔪᒥᒃ ᑎᐅᕆᑐᐊᕆᐊᒥ ᐱᓕᒻᒪᖅᓴᐃᔨᓄᑦ ᐱᒋᐊᖅᑎᑕᒥᒃ 
ᐊᒥᓲᓂᖅᓴᐃᑦ ᓄᓇᕗᒥᐅᑦ ᐱᓐᖑᐊᖅᑐᓕᕆᕙᒃᑐᑦ ᓄᓇᓕᓐᓂ ᐱᓕᒻᒪᓴᖅᑕᐅᓯᒪᓐᖏᒻᒪᑕ. 

5. ᑭᖑᓪᓕᖅᐹᖅ, ᐱᕙᓪᓕᐊᔭᕈᒪᒻᒥᔭᕗᑦ ᑎᐅᕆᑐᐊᕆᒥ ᐱᕚᓪᓕᖅᑎᑕᐅᓯᒪᔪᓂᑦ ᓄᓇᓕᓐᓂ 
ᐱᓐᖑᐊᖅᑐᓕᕆᓂᕐᒧᑦ ᐱᕙᓪᓕᐊᔭᐃᓂᕐᒥᒃ ᐃᓕᓐᓂᐊᕕᑦᑎᓐᓂᑦ. ᓯᕗᒧᐊᕈᒪᓂᐊᖅᐳᒍᑦ 
ᐃᓕᓐᓂᐊᕐᕕᖃᕐᓗᑕ ᓯᕗᒧᐊᕆᔪᓂᑦ ᐃᖃᐃᓕᓴᖃᑦᑕᕐᓂᖅᓴᐅᓂᐅᑉ ᐃᑲᔫᑎᖏᓐᓂᑦ. 

 
ᐅᖃᖅᑏ, ᑖᒃᑯᐊ ᖄᒃᑲᓐᓂᐊᒍᑦ ᓇᓗᒋᓐᖏᓚᕋ ᒐᕙᒪᑐᖃᒃᑯᑦ ᐱᖃᑎᒋᓂᐊᕋᑦᑎᒍ ᐅᑭᐅᖑᓂᐊᖅᑐᓂ ᖃᐃᔪᓂᑦ 
ᐱᕙᓪᓕᐊᔭᐃᖁᓪᓗᑕ ᑲᓇᑕᒥ ᐱᓐᖑᐊᖅᑐᓕᕆᓂᕐᑦᒧ ᐊᑐᐊᒐᕐᒥᒃ ᐊᒻᒪ ᐊᑐᖅᑕᐅᓂᖓᓂᒃ ᐅᑭᐅᖅᑕᖅᑐᒥ. 
ᑕᒪᑐᒨᓇ ᐃᑲᔪᖅᑕᐅᖃᑦᑕᕐᓂᒃᑯᑦ ᑕᐃᒪᓐᓇᐃᑦᑐᓴᐃᓐᓇᐸᓗᓐᓂᑦ ᐊᑐᐃᓐᓇᐅᑎᑦᑏᓐᓇᕈᓐᓇᖅᓯᓂᐊᖅᐳᒍᑦ 
ᐃᓅᓱᒃᑐᖁᑎᑦᑎᓐᓄᑦ ᐊᒻᒪ ᐱᓐᖑᐊᖅᑐᓕᕆᓂᐅᑉ ᐱᕙᓪᓕᐊᓂᖓᓂᒃ ᓄᓇᕘᒥ. 
 
ᐅᖃᖅᑏ, ᓯᕗᒧᐊᕆᐊᖅᑎᑦᑎᒍᒪᕗᒍᑦ ᐃᖃᐃᓕᓴᖃᑦᑕᕐᓂᖅᓴᐅᓂᕐᒥᒃ, ᐃᑲᔪᕐᓗᑎᒍ ᐱᓐᖑᐊᖅᑎᖁᑎᕗᑦ ᐊᒻᒪ 
ᐱᕚᓪᓕᖅᑎᒋᐊᕐᓗᑎᒃᑯ ᐱᓐᖑᐊᕈᓯᑐᖃᕗᑦ ᐃᓕᖅᑯᓯᕗᓪᓗ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓱᓕ ᒥᓂᔅᑕᓂᑦ ᐅᖃᐅᓯᒃᓴᖃᖅᐹ? ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐃᖅᑭᑦᑐᖅ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖏᑦ 396-1(6): ᑮᓇᐅᔭᖃᖅᑎᑕᐅᓂᖓ ᐃᓪᓗᓕᒻᒥ ᐱᓐᖑᐊᕐᕕᐅᔪᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓐᓄᑦ ᓇᓗᓇᐃᕐᓯᕋᑖᕐᒪᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᓄᓇᕗᒻᒥ ᐱᓐᖑᐊᖅᑐᓕᕆᓂᕐᒧᑦ ᐊᒻᒪᓗ 
ᑕᒪᒃᑯᐊ ᓯᕗᓪᓕᐅᑦᔭᐅᓂᐊᖅᑐᑦ ᐊᒃᓱᐊᓗᒃ ᑐᓴᕈᒥᓇᖅᑐᑎᒃ. 

ᒫᓐᓇᐅᔪᖅ, ᖃᐅᔨᒪᔪᐃᓐᓇᐅᕙᓪᓚᐃᒻᒪᒋ ᑕᐃᓐᓇ ᐃᓪᓗᓕᒻᒥ ᐱᑐᖃᐅᒧᑦ ᓱᕋᓪᓚᕆᓕᕐᒪᑦ ᐊᒻᒪᓗ ᒥᑭᓗᐊᖅᑐᓂ 
ᓄᓇᓕᐅᔪᓄᑦ. ᖁᔭᓐᓇᒦᒃᑲᓐᓂᕈᒪᔭᕋ ᒥᓂᔅᑕᐅᔪᖅ ᑲᑎᒪᖃᑎᖃᓚᐅᕐᒪᑦ ᒪᐃᔭᐅᔪᒥᒃ ᐊᒻᒪᓗ ᕼᐊᒻᓚᒃᑯᑦ 
ᑲᑎᒪᔨᖏᓐᓂᒃ ᐅᖃᐅᓯᖃᖅᑐᑎᒃ ᐊᔪᕐᓇᕋᔭᓐᖏᒻᒪᖔᖅ ᓴᓇᓂᕐᒧᑦ ᓄᓇᓕᓐᓂ ᐱᓐᖑᐊᕐᕕᐅᔪᒥᒃ ᒪᓐᓇᐅᓂᕐᓴᒃᑯᑦ 
ᐊᒻᒪᓗ ᐅᖃᐅᓯᖃᖅᑐᑎᒃ ᖃᓄᖅ ᑮᓇᐅᔭᖃᖅᑎᑕᐅᓂᖏᓐᓂᒃ. 
 
ᐅᖃᖅᑎ, ᒐᕙᒪᒃᑯᑦ ᐅᖃᓚᐅᕐᒪᑕ ᑕᐃᒃᑯᐊ ᓄᓇᓕᐅᔪᑦ ᓴᖅᑭᔪᓐᓇᖅᐸᑕ ᑮᓇᐅᔭᓂᒃ ᐃᓱᓕᕝᕕᖃᖅᑐᒧᑦ, 
ᐃᑲᔪᕈᓐᓇᕋᔭᕐᒪᑕ ᓴᓇᔪᖃᕐᓂᐊᖅᐸᑦ ᓄᓇᓕᓐᓂ ᐱᓐᖑᐊᕐᕕᐅᔪᒥᒃ. ᑕᒪᓐᓇ ᓯᕗᓪᓕᖅᐹᒥᒃ ᑕᐃᒫᒃ 
ᐃᓱᒪᒋᔭᐅᔭᕆᐅᓐᖏᒻᒪᑦ ᐊᒻᒪᓗ ᐊᓯᖏᓐᓂᒃ ᒐᕙᒪᒃᑯᓐᓂᑦ ᑐᓴᖃᑦᑕᕐᓂᑯᒋᓪᓗᑎᒍᑦ. ᓯᕗᕐᖓᒍᑦ 
ᐅᖃᐅᓯᕆᖃᑦᑕᕐᓯᒪᒻᒥᔭᕋ ᐊᒻᒪᓗ ᐊᒃᓱᐊᓗᒃ ᖁᕕᐊᓱᒃᐳᖓ ᐃᑲᔪᖅᑕᐅᔭᕆᐊᒃᓴᖅ ᒐᕙᒪᒃᑯᓐᓂᑦ. 
 
ᐃᖃᓗᑦᑑᑦᑎᐊᕐᒥᐅᑦ ᑐᒃᓯᕋᓚᐅᕐᒥᒻᒪᑕ ᑮᓇᐅᔭᓂᒃ ᓄᐊᓴᐃᓚᐅᖅᑐᑎᒃ ᐊᒻᒪᓗ ᐊᓯᖏᓐᓂᑦ, ᑕᒪᓐᓇᓗ 
ᐊᖅᑯᑎᒋᔭᐅᔪᓐᓇᓚᐅᕐᒪᑦ ᑮᓇᐅᔭᖃᖅᑎᑕᐅᓂᖓᓐᓄᑦ ᓄᓇᓕᓐᓂ ᐱᓐᖑᐊᕐᕕᐅᔪᑉ. ᐃᓪᓗᓕᒻᒥᐅᑕᐃᑦ 
ᐱᔪᒪᑦᑎᐊᕐᒪᑕ ᐊᖏᓂᕐᓴᐅᔪᒥᒃ ᓄᓇᓕᐅᔪᓂ ᐱᓐᖑᐊᕐᕕᐅᔪᒥᒃ ᐱᑖᕆᐊᒃᓴᖅ ᐊᒻᒪᓗ ᑕᐃᒃᑯᐊ ᑐᒃᓯᕋᐅᑎᐅᔪᒥᒃ 
ᐱᕙᓪᓕᐊᓕᕐᒪᑕ ᑮᓇᐅᔭᓂᒃ ᓄᐊᓴᐃᓐᓇᓱᐊᕐᓂᕐᒧᑦ ᐱᓐᖑᐊᕐᕕᒃᑖᕈᑎᒃᓴᒥᒃ. 
 
ᑕᐃᒪᓕ ᓴᖅᑭᓛᖅᑐᖓ ᐊᑐᓕᐅᕐᓯᒪᔪᒥᒃ ᑐᒃᓯᕋᐅᑕᐅᔪᒥᒃ ᐃᓪᓗᓕᒻᒥ ᑕᐃᓐᓇ ᑎᑭᒃᑯᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 397-1(6): ᐋᖅᑭᒍᑕᐅᔪᓐᓇᖅᑐᑦ ᓱᕈᓯᕐᓄᑦ ᐊᔾᔨᐅᖏᑦᑐᒃᑯᑦ ᐱᓯᒪᔭᐅᔪᓄᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓱᒫᓘᑕᐅᓯᒪᔪᒥᒃ 
ᐃᓄᖁᑎᓐᓄᑦ ᐊᒥᓱᐊᖅᑎᖅᓱᑎᒃ ᓇᑦᓯᓕᒻᒥᐅᓂ.  
 
ᐅᓇ ᐃᓱᒫᓘᑕᐅᔪᖅ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎᖅᓱᒍ ᑲᑎᒪᓂᖃᑎᒋᑦᓱᒋ ᒥᓂᔅᑕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᖅ ᐊᒻᒪᓗ ᐃᓄᓕᕆᔨᒃᑯᑦ. ᑎᑎᕋᖃᑦᑕᖅᓯᒪᔪᖓ ᒥᓂᔅᑕᒧᑦ. ᐅᖃᖅᑏ, ᒪᒃᑯᑦᑐᑦ 
ᐊᑲᐅᓐᖏᑦᑐᒥᒃ ᐱᐅᓯᖃᖃᑦᑕᑎᓪᓗᒋᑦ ᐃᓚᖓᓂ ᑕᒪᓐᓇ ᑎᑭᐅᑎᓐᓇᕐᒪᑦ ᐊᖏᕐᕋᒥᓂᒃ ᓅᑕᐅᓕᕋᑕᖅᓱᑎᒃ ᐊᒻᒪᓗ 
ᓄᓇᓕᒻᒥᓂᒃ. 
 
ᐃᓚᖓᓂ, ᐃᓕᔭᐅᖃᑦᑕᖅᑐᖅ ᐸᐸᑦᓯᕕᐅᔪᓄᑦ ᑲᒪᒋᔭᐅᓕᖅᓱᓯᒃ. ᐅᖃᖅᑏ, ᐅᔾᔨᕈᓱᒃᑲᒪ ᐊᒥᓱᒻᒪᕆᓐᓂᒃ 
ᓅᑕᐅᑦᑕᖅᓯᒪᔪᓂᒃ ᐊᖏᕐᕋᒥᓐᓂᒃ ᐊᒻᒪᓗ ᓄᓇᓕᒻᒥᓂᒃ ᐊᐅᓪᓚᖅᑎᑕᐅᓕᖅᓱᑎᒃ ᐸᐸᑦᓯᕕᐅᔪᓄᑦ ᓄᓇᕗᑦ 
ᓯᓚᑖᓂ.  
 
ᑕᒪᓐᓇ ᐊᑲᐅᓂᖅᓴᐅᒍᓐᓇᖏᑦᑐᖅ ᐃᓚᖏᓐᓄᑦ ᓄᖅᑲᖓᓄᑦ ᓱᓇᑐᐃᓐᓇᐃᑦ ᐱᔾᔪᑎᒋᓪᓗᒋᑦ. ᐊᒻᒪᖃ 
ᐊᕙᓂᐊᓘᖅᑐᖅ ᐊᒻᒪᓗ ᐱᔭᕆᑭᑦᑑᒐᓂ ᐃᓚᒋᔭᐅᔪᓄᑦ ᑲᓲᒪᑦᓯᓂᖅ ᐅᕝᕙᓗ ᐳᓛᕆᐊᖃᑦᑕᕐᓂᖅ. 
 
ᐸᐸᑦᓯᕕᐅᔪᖅ ᓈᒻᒪᖏᑦᑑᑐᐃᓐᓇᕆᐊᓕᒃ ᐸᐸᑕᐅᔪᒧᑦ ᓄᑕᖅᑲᒧᑦ. ᓴᓗᒪᐃᑦᑑᑐᐃᓐᓇᕆᐊᓕᒃ, ᐅᕝᕙᓘᓐᓃᑦ 
ᐱᐅᓯᕆᔭᖏᑦ ᐃᖅᑲᓇᐃᔭᖅᑏᑦ ᓈᒻᒪᖏᑦᑑᑐᐃᓐᓇᕆᐊᓖᑦ. ᐅᖃᖅᑏ, ᐃᓇᒋᐊᕈᒪᔭᕋ ᒥᓂᔅᑕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐊᖅᓱᖂᑎᖃᒃᑲᓐᓂᖁᓪᓗᒋᑦ ᐊᓯᐊᒍᑦ ᑕᒪᒃᑯᓄᖓ  

ᑲᒪᒋᔭᐅᒋᐊᓗᓐᓄᑦ ᐊᒻᒪᓗ ᓄᑕᖅᑲᑦ ᓅᑕᐅᑦᑕᐃᓕᒐᓱᐊᖃᑦᑕᖁᑦᓱᒋᑦ ᓄᓇᓕᖏᓐᓂ ᐊᖏᕐᕋᖏᓐᓂᓪᓗ 
ᓄᓇᕕᒻᒦᑎᑕᐅᑦᑕᖅᐸᑕᓘᓐᓂᑦ ᐅᕝᕙᓘᓐᓃᑦ ᓄᓇᕗᒻᒥ ᓇᔪᒐᑦᓴᖏᓐᓂᒃ ᐱᑕᖃᕐᓗᓂ.  
 
ᐅᖃᖅᑏ, ᑐᑭᓯᔪᖓ ᑎᑭᐅᑎᒐᓱᐊᕐᓂᖅ ᑖᑦᓱᒧᖓ ᑐᕌᒐᐅᔪᒧᑦ ᐊᑯᓂᐅᓂᐊᖅᑐᑦᓴᐅᔪᖅ ᐊᒻᒪᓗ 
ᐱᓕᕆᐊᖑᖏᐊᖃᕐᓱᓂ. ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ ᓄᖅᑲᐅᑎᓗᒍ ᒫᓐᓇ ᒪᓕᒐᓕᐅᖅᑎᓂᒃ ᐅᖃᐅᓯᑦᓴᕋ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓱᓕᑦᓱᒪᓪᓗᓂᐅᒃ ᐅᖃᐅᓯᓂ. ᐋᒡᒑᖅᑕᐅᕙ? ᐋᒡᒑᖅᑕᐅᖏᑦᑐᖅ. 
ᑲᔪᓯᒋᑦ ᐳᑭᖅᓇᖅ. 
 
ᐳᑭᖅᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ. 
 
ᐅᖃᖅᑏ, ᑐᑭᓯᔪᖓ ᑎᑭᐅᑎᒐᓱᐊᕐᓂᖅ ᑖᑦᓱᒧᖓ ᑐᕌᒐᐅᔪᒧᑦ ᐊᑯᓂᐅᑐᐃᓐᓇᕆᐊᓕᒃ ᐊᒻᒪᓗ 
ᐱᓕᕆᐊᖑᒋᐊᖃᕐᓱᓂ. ᑕᐃᒪᐃᒻᒪᑦ ᐃᓇᒋᐊᒃᑲᓐᓂᖅᐸᑕ ᒥᓂᔅᑕ ᒫᓐᓇᐅᖅ ᖃᐅᔨᓴᑦᓯᐊᖁᓪᓗᒋᑦ 
ᐸᐸᑦᓯᕕᐅᕙᑦᑐᓂᒃ ᓇᔪᒐᐅᔪᓂᒃ ᐸᐸᑦᓯᕙᑦᑐᓂᒃ ᓄᑕᖅᑲᑎᓐᓂᒃ ᖃᐅᔨᓴᕐᓗᑎᒃ ᐊᒻᒪᓗ ᐊᐅᓚᑕᐅᑦᓯᐊᕐᓗᑎᒃ 
ᑲᔪᓯᑦᓯᐊᕐᑐᒥᒃ ᐊᖓᔪᖅᑳᕆᔭᐅᔪᑦ ᐅᖃᐅᑎᓯᒪᑦᓯᐊᕈᒪᓪᓗᒋᑦ ᓄᓇᓖᓪᓗ ᐅᓪᓗᐃᑦ ᐃᓚᖓᓐᓂ ᓄᑕᖅᑲᕗᑦ 
ᐊᖏᕐᕋᖅᑎᒐᔭᕆᐊᖏᑦ ᓄᓇᕗᒻᒧᑦ.  
 
ᒫᓐᓇᓕ ᖃᐅᔨᒪᑦᓯᐊᑦᑕᓕᕋᓗᐊᖅᑐᒍᑦ ᐸᐸᑕᐅᓂᖏᓐᓂᒃ ᓴᓗᒪᑦᓯᐊᖅᑐᓂᒃ ᐅᓗᕆᐊᓇᓐᖏᑦᑐᓂ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑐᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 398–1(6): ᐃᒥᐊᓗᒃᒧᑦ ᐊᒻᒪᓗ ᓱᕐᕋᓇᖅᑐᓄᑦ ᐊᑐᑲᒻᒪᑦᑕᐅᓂᖓᓄᑦ 
ᖃᓄᖅᑑᑲᓐᓂᕈᑎᒃᓴᐃᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒥᒃ ᐅᖃᐅᓯᖃᕈᒪᔪᖓ ᐅᓪᓗᒥ. ᓇᖏᖅᓯᔪᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᖃᓄᖅᑑᑲᓐᓂᕈᑎᓴᐃᑦ ᐅᓪᓗᒥᐅᔪᖅ ᐊᑐᖅᑕᐅᔪᑦ ᓄᓇᑦᑎᓐᓂ ᖁᓪᓗᖅᑐᒥ ᑕᒪᓐᓇ 
ᐊᑲᐅᖏᓕᐅᕈᑕᐅᒻᒪᑦ ᐃᓚᖏᓐᓄᑦ ᐃᓄᓐᓄᑦ. ᐅᖃᖅᑎ, ᐊᓂᒍᓕᖅᑐᓂ ᐅᓪᓗᐃᑦ ᐅᖃᐅᓯᖃᖃᑦᑕᕋᑖᕋᑦᑕ 
ᐃᒻᒥᓃᖅᑕᐅᓕᒪᓂᕐᒥᒃ. ᐱᕕᖃᑦᑎᑕᐅᑦᑎᐊᓚᐅᕐᕋᑕ ᐅᖃᕈᑎᖃᓐᓂᑎᓐᓂ ᑕᒪᑐᒥᖓ ᐃᓱᒫᓘᑎᐅᔪᓂᒃ 
ᐃᒻᒥᓃᖅᑕᐃᓕᒪᓂᕐᒧᑦ ᓄᓇᓕᖁᑎᕗᑦ ᖃᓄᐃᖏᓂᖅᓴᐅᕚᓕᖁᓪᓗᒍ. 
 
ᐅᖃᖅᑎ, ᑲᑎᒪᔨᐅᔪᑦ ᐅᕙᓂ ᑲᑎᒪᕕᐅᔪᒥ ᖃᐅᔨᒪᒻᒪᑕ ᐅᖃᐅᓯᕆᔭᐅᕙᑦᑐᒥᒃ ᐊᑐᕐᓂᓗᑦᑕᐅᓂᖓᓂᑦ 
ᓱᕐᕋᓇᖅᑐᐃᑦ ᐱᒻᒪᕆᐅᒻᒪᑦ. ᓱᕐᕋᓇᖅᑐᓄᑦ ᐊᑐᕐᓂᓗᕐᓂᖅ ᐊᑦᑐᐃᓯᒪᒻᒪᑦ ᐃᓘᓇᖏᓐᓂᑦ ᐊᒻᒪᓗ ᓄᓇᓕᐅᔪᓕᒫᓂᑦ, 
ᐱᖃᓯᐅᑎᓪᓗᒋᑦ ᐃᒥᐊᓗᒻᒧᑦ ᐊᑐᕐᓂᓗᓂᖅ ᓯᕗᓂᑦᑎᓐᓄᑦᑕᐅᖅ. 
 
ᐅᖃᖅᑎ, ᕼᐋᒻᓚᒃᑯᖏᑦ ᖁᓪᓗᖅᑑᒥ ᐅᓪᓗᒥᐅᔪᖅ ᑕᑯᓇᒻᒪᑕ ᑕᒪᑐᒥᖓ ᐅᖃᐅᓯᕆᔭᐅᕙᑦᑐᒥᒃ 
ᓂᕈᐊᓐᓂᖅᑕᖃᓪᓗᓂ ᓄᓇᓕᑦᑎᓐᓂ ᐱᑕᖃᕆᐊᖃᒻᒪᖔᖅ ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ. ᐅᕙᓂ 
ᐃᒥᐊᓗᒻᒧᑦ ᐱᖁᔭᖓᓂ ᒐᕙᒪᒃᑯᑦ, ᓄᓇᖃᑦᑑᔪᑦ ᓴᖅᑮᓯᒍᓐᓇᕐᒪᑕ ᓂᕈᐊᕈᑕᐅᒍᓐᓇᖅᑐᒥᒃ ᓄᓇᓕᖓᓂ. 
 
ᐅᖃᖅᑎ, ᖁᓪᓗᖅᑑᒥ ᕿᒥᕐᕈᓂᖃᒻᒪᑕ ᑕᒪᓐᓇ ᐊᑐᕐᓂᓗᓐᓂᐅᒧᖅ ᖃᓄᖅ ᓄᖅᑲᔾᔫᒥᒍᓐᓇᕐᒪᖔᖅ. ᖁᕕᐊᒋᕙᒃᑲ 
ᒪᓕᒐᓕᐅᖅᕕᐅᕕᒋᔭᓐᓂ ᐱᔪᒪᓂᖏᓐᓂᒃ ᓇᓂᓯᒐᓱᐊᕐᓂᒃᑯᑦ ᐃᑲᔫᑕᐅᒍᓐᓇᖅᑐᒥᒃ ᖃᓄᐃᖏᓂᖅᓴᐅᔪᒥᒃ 
ᓄᓇᖃᓪᓗᓂ ᖁᓪᓗᖅᑑᒥ ᐊᒻᒪᓗ ᖃᓄᐃᓕᐅᖅᑐᔅᓴᐅᒻᒪ.ᖔᑕ. 

(ᑐᓵᔨᑎᒎᕈᓐᓃᖅᑐᖅ): ᑭᓯᐊᓂᓕ, ᐅᖃᖅᑎ, ᑐᑭᓯᓇᖅᓯᒐᓗᐊᕐᕈᓂ ᖃᓄᐃᓕᐅᖅᑕᐅᒋᐊᖁᔭᐅᔪᓂᑦ, 
ᐃᓱᒪᒋᔭᐅᖏᓐᓇᕆᐊᖃᒻᒪᑦ ᑎᑎᖃᑎᒍᑦ ᓄᐃᑕᐅᒐᓗᐊᕈᓂ ᐃᑲᔫᑎᔾᔮᖏᒻᒪᑦ ᐊᑲᐅᖏᓕᐅᕈᑎᐅᔪᒥᒃ. ᐃᒥᐊᓗᒻᒧᑦ 
ᐊᒻᒪᓗ ᐊᓯᖏᓐᓄᑦ ᓱᕐᕋᓇᖅᑐᓄᑦ ᐊᑐᐃᓐᓇᐅᖏᓐᓇᕐᓂᐊᕐᒪᑕ ᑕᐃᒃᑯᓄᖓ ᕿᓂᖅᑐᓄᑦ. 
 
ᖃᓄᐃᓕᐅᕆᐊᖃᕋᓗᐊᖅᑯᒍᑦ ᑕᒪᑐᒥᖓ ᓵᓚᖃᕋᓱᐊᕐᓂᒃᑯᑦ ᓂᐅᕕᐊᔅᓴᖃᖃᑦᑕᖅᑐᐃᑦ ᐱᕋᔭᑦᑐᑎᒃ ᐃᒥᐊᓗᓐᓂᒃ 
ᐊᒻᒪᓗ ᓱᕐᕋᓇᖅᑐᓂᒃ. ᑭᓯᐊᓂᓕ, ᐅᖃᖅᑎ… 
 
(ᑐᓵᔨᑎᒍᑦ): ᕿᓂᖅᑐᖓ ᐊᖏᖅᑕᐅᔪᒪᓪᓗᖓ ᐃᓱᓕᒍᒪᓪᓗᒋᑦ ᐅᖃᐅᓯᕆᔭᒃᑲ, ᐅᖃᖅᑎ. 
 
ᐅᖃᖅᑎ: ᑲᑎᒪᔨᐅᔪᖅ ᐊᖏᖅᑕᐅᔪᒪᕗᖅ ᐃᓱᓕᑦᑎᓗᓂ ᐅᓂᒃᑳᒥᓂᑦ. ᐋᒡᒑᖅᑐᖃᖅᑳ? ᐱᑕᖃᖏᑦᑐᖅ. ᑲᔪᓯᓕᕆᑦ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐊᒻᒪᓗ ᑲᑎᒪᔨᐅᔪᑦ. 
 
(ᑐᓵᔨᑎᒎᕈᓐᓃᖅᑐᖅ): ᖃᓄᐃᓕᐅᕆᐊᕈᓐᓇᕋᑦᑕ ᐊᒻᒪᓗ ᐱᒋᐊᕈᓐᓇᖅᑐᑕ ᓵᓚᒋᓇᓱᐊᕐᓗᒍ ᒪᓕᒐᑦᑎᒍᑦ 
ᓯᖁᒥᑕᐅᓂᕆᕙᑦᑕᖓ ᓂᐅᕕᐊᒃᓴᖃᑦᑐᑎᒃ ᐊᒥᐊᓗᓐᓂᑦ ᐊᒻᒪᓗ ᓱᕐᕋᓇᖅᑐᓂᒃ. ᑭᓯᐊᓂᓕ, ᐅᖃᖅᑎ, ᐊᑯᓂᒧᑦ 
ᐋᖅᑭᒃᓯᓇᓱᐊᕐᓗᓂ ᒪᑯᑎᒎᓇᖃᐃ ᐅᖃᖃᑎᖃᓐᓂᒃᑯᑦ, ᐃᑲᔪᖅᑕᐅᓂᒃᑯᑦ ᐊᑐᐃᓐᓇᐅᔪᓄᑦ, ᐊᒻᒪᓗ ᐃᓚᒌᓂᒃᑯᑦ 
ᐃᑲᔪᖅᑐᖅᑕᐅᓂᖃᓪᓗᓂ. 
 
(ᑐᓵᔨᑎᒍᑦ): ᐅᖃᖅᑎ, ᐃᑲᔪᖅᑐᕈᒪᒐᒃᑯ ᓄᓇᒋᔭᕋ ᖁᓪᓗᖅᑑᖅ. ᐃᑲᔪᖅᑐᕋᒃᑭᑦ ᑭᒡᒐᑦᑐᖅᑕᒃᑲ ᐱᓇᓱᐊᖅᑎᓪᓗᒋᑦ 
ᓵᓚᖃᕈᒪᓪᓗᑎᒃ ᓱᕐᕋᓇᖅᑐᓄᑦ ᐊᑐᕐᓂᓗᓪᓂᕐᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 399–1(6): ᐋᓐᓂᐊᕕᓕᐊᕈᔾᔭᓂᑦ ᒪᓕᒃᑏᑦ 
 
ᓄᑕᕋᖅ (ᑐᓵᔨᑎᒍᑦ): ᓇᓗᓇᐃᖅᓯᒍᒪᒐᒪ ᐅᖃᐅᓯᕆᓚᐅᖅᑕᓐᓂᒃ ᐃᒃᐸᒃᓴᖅ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ. 
ᖁᕕᐊᒋᔭᖃᓚᐅᖏᓐᓇᒪ ᐅᖃᐅᓯᖃᑦᑐᖓ ᒪᓕᒃᑎᐅᕙᑦᑐᓂᒃ ᐋᓐᓂᐊᕕᓕᐊᖅᑐᓄᑦ ᑲᒪᑦᑎᐊᖏᑦᑐᑎᒃ ᖃᓪᓗᓈᓄᑦ 
ᒪᓕᑦᑎᐅᒍᑎ ᐃᓄᑐᖃᐅᔪᓂᒃ ᖃᓪᓗᓈᑎᑑᕈᓐᓇᖏᑦᑐᓂᒃ. 
 
ᑐᑭᓯᓂᕐᓗᒃᑕᐅᔪᒪᖏᓐᓇᒪ ᓄᓇᕗᑦᒥᐅᓄᑦ ᑕᐃᓐᓇ ᑲᑎᒪᔨᐅᔪᖅ ᑐᓄᓂᕐᒥᑦ ᐃᑲᔪᖅᑐᐃᖏᓐᓂᖓᓂᑦ 
ᒪᓕᑦᑎᐅᕙᑦᑐᓄᑦ ᐋᓐᓂᐊᕕᓕᐊᖅᑐᓄᑦ. ᑕᐃᒪᓐᓇᐅᖏᒻᒪᑦ. ᐃᓱᒫᓗᒋᔭᖃᓚᐅᕋᒪ ᒪᓕᑉᐸᑦᑐᐃᑦ 
ᐋᑐᕚᒨᖃᑦᑕᖅᑐᓂᒃ ᐊᑐᕐᓂᓗᖃᑦᑕᖅᑐᐃᑦ ᑐᓂᔭᐅᔪᓂᒃ, ᐱᓗᐊᖅᑐᒥᒃ ᐃᓄᑐᖃᐅᔪᖅ ᐋᓐᓂᐊᕕᓕᐊᖅᑐᒥᒃ. 
 
ᑕᑯᔪᒪᒐᓗᐊᕐᕋᒪ ᐱᒡᒐᓇᕐᓂᖅᓴᒥᒃ ᐊᑐᕋᒃᓴᐅᖅᑕᖃᓪᓗᓂ ᑕᒪᒃᑯᐊ ᐃᓄᑐᖃᐅᔪᑦ ᕿᒪᑦᑕᐅᖃᑦᑕᓂᐊᕐᖏᒻᒪᑕ 
ᐃᓄᑑᓕᕐᓗᑎᒃ ᒪᓕᑦᑎᒋᔭᖓ ᐅᑎᖅᑎᑕᐅᓂᕈᓂ ᓄᓇᖓᓐᓄᑦ. ᐱᔪᓐᓇᑎᐊᖅᑐᒥᒃ ᐊᒻᒪᓗ ᑲᒪᑦᑎᐊᕈᓐᓇᖅᑐᒥᒃ 
ᒪᓕᑦᑎᑕᖃᖃᑦᑕᖁᒐᓗᐊᕋᒃᑯᓕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗ. 

ᒪᓕᒐᓕᐅᖅᑏᑦ ᐅᖃᐅᓯᖏ 400–1(6): ᑮᓇᐅᔭᑦᓴᒫᑦ ᐆᒪᔪᓕᕆᓂᖅᒧ ᐊᐅᓚᔪᓐᓇᖁᓪᓗᒋᑦ ᐃᓪᓗᑦᓴᓄᓪᓗ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᐅᓯᖃᕈᒪᑦᓱᖓ ᒥᑦᓵᓄ ᑭᒡᒐᑐᖅᑕᒃᑲᓄ 
ᓄᓇᓕᐅᔫᓐᓄ ᑲᖏᖅᑐᒑᐱ ᐊᒻᒪ ᕿᑭᑦᑕᖅᔪᐊᖅᓗ, ᑭᒡᒐᑐᖅᑖᒃᑲᓂ. 
 
ᑕᒪᖅᒥ ᑖᒃᑯᐊ ᓄᓇᓕᐅᔫᒃ ᒥᑭᔪᒃᑯᑎᐅᑦᓱᑎ ᐊᒻᒪ ᖃᑦᓯᐅᓂᕆᔭᖏ ᐃᓄᖏᑦ ᐳᖅᑐᓯᕙᓪᓕᐊᑦᓱᑎ 
ᐱᑕᖃᓗᐊᕋᓂᓗ ᐃᖃᓇᐃᔮᑦᓴᖃᓗᐊᕋᑎᓪᓗ ᓄᓇᓕᖏᓐᓂᒥᐅᓄ. ᐱᓇᓱᐊᕋᓗᐊᕐᑐᒍ ᖃᓄᖅᑑᕈᑎᑦᓴᓄ 
ᓴᕿᑎᑦᓯᕙᓪᓕᐊᓗᑎ ᐱᕙᓪᓕᐊᔾᔪᑎᑦᓴᖏᓄ ᐱᓕᕆᔭᑦᓴᓄ ᑕᒪᐃᓂ ᓄᓇᓕᐅᔫᓐᓂ. 
 
ᐱᑕᓕᒋᐊᓪᓚᐅᑦᓱᓂ ᐊᒥᓱᓂ ᐱᕙᓪᓕᐊᔾᔪᑎᑦᓴᐅᔪᓄ ᐱᔭᑦᓴᓄ ᐊᑯᓐᓂᐊᓂ ᐊᑯᑭᑦᑑᑉ ᐊᒻᒪ ᕿᑭᑦᑖᓗᐸᓯᐅᓪᓗ 
ᐱᔾᔪᑎᖓᓗ ᐱᑕᖃᕐᒪ ᐊᔾᔨᒌᖏᑦᑐᓂ ᐃᒪᕕᖕᒥᐅᑕᓂ ᐊᒻᒪ ᓄᓇᓕᖕᒥᐅᑕᓂ ᓂᖅᔪᑎᓂ ᐃᒪᐃᒻᒪᓪᓗ 
ᑮᓇᐅᔾᔭᓴᐅᑎᒋᔪᓐᓇᕐᓱᑎᒍ ᐅᕝᕙᓗ ᐊᑭᖅᑐᕋᐅᑎᒍᑎᑦᓴᐅᓪᓗᑎ. 
 
ᓱᓕᔪᕆᓯᒪᔭᕋᓕ ᐃᒪᐃᒻᒪ ᑭᒡᒐᑐᖅᑕᒃᑲᓂ, ᐱᕙᓪᓕᐊᒋᐊᖃᕋᓗᐊᕋᑦᑕ ᓴᓇᕙᓪᓕᐊᓗᑕ ᑐᓚᑦᑕᖅᕕᖕᒥ 
ᕿᒪᐃᕕᑦᓴᒫᖑᓂᐊᖅᓱᑎ ᐃᖃᓗᖕᓂ ᐃᖃᓗᑦᑕᐅᓂᑯᓂ ᕿᑭᑦᑖᓘᑉ ᐊᑯᑭᒃᑑᓪᓗ ᐊᑯᓐᓂᐸᓯᖓᓂ. 
ᐱᓇᓱᐊᕆᐊᖃᓂᐊᕐᓱᑕ ᓴᖀᓗᑕ ᐱᕙᓪᓕᐊᔪᑎᑦᓴᐅᔪᓄ ᐱᔭᑦᓴᓄ ᐊᖑᓇᓱᑦᑐᖁᑎᑦᑎᖕᓄ ᓄᓇᓕᒋᔭᖅᑎᖕᓂ. 
 
ᐃᒻᒪᖃ ᓴᓇᓂᖃᕈᑦᑕ ᑐᓚᑦᑕᖅᕕᖕᒥ ᖃᓄᐃᑑᓗᓂ ᓇᓪᓕᐊᓂ ᑖᒃᑯᓇᓂ ᓄᓇᓕᐅᔫᓐᓂ, ᐱᔭᕆᐊᖃᓐᓂᐊᕋᑦᑕ 
ᐃᒪᐃᑑᓂᐊᕐᓱᓂ ᓇᓪᓕᐊᓄ ᖃᓄᐃᑦᑐᒧ ᐅᒥᐊᖅᔪᐊᒧ, ᒥᑭᔫᒐᓗᐊᖅᐸ ᐊᖏᔫᒐᓗᐊᖅᐸ ᑭᒡᒐᑐᖅᑕᒃᑲᓂ. 
 
ᐃᓱᒪᑦᓱᖓ ᖃᓄᖅ ᐃᑲᔪᕈᓐᓇᑎᖕᓂ ᓄᓇᓕᒋᔭᑎᖕᓂ ᐱᓇᓱᐊᕐᓗᑎ ᓴᖀᓇᓱᐊᕐᓗᑎ ᑮᓇᐅᔭᑦᓴᒫᓄ 
ᐱᒋᐊᖅᑎᓯᓂᐊᕐᓗᑎ ᓴᓇᓗᑎ ᑖᒃᑯᓄᖓ ᐃᓪᓗᑦᓴᓄ ᐅᕝᕙᓗ ᐊᐅᓚᔪᓐᓇᖁᓪᓗᒋ ᐃᒪᐃᒻᒪ ᐱᔪᓐᓇᕆᐊᖃᓂᐊᕐᓱᑕ 
ᐱᕙᓪᓕᐊᔾᔪᑎᑦᓴᖏᓄ ᓄᓇᓕᒋᔭᖅᑕ. 
 
ᒥᑭᓂᖅᓴᓂ ᓄᓇᓕᖕᓂ ᐱᓗᐊᖅᑐᒥ, ᐱᔭᕆᐊᖃᕋᑦᑕ ᑲᔪᓯᑎᑦᓯᓗᑕ ᐃᖃᓇᐃᔭᖅᓂᕐᓄ ᐱᔭᑦᓴᓂ 
ᐊᑐᐃᓐᓇᐅᑎᓐᓂᐊᕐᓗᒋᑦ. ᐳᓛᕆᐊᖅᓯᒪᑎᓪᓗᑕ ᐊᑯᑭᑦᑐᒧ, ᓯᒡᒐᔾᔨᒋᐊᓪᓚᓕᔪᒐᒪ ᒥᑦᓵᓄ ᐱᔪᓐᓇᓂᕆᔭᖏᓄ 
ᐱᕙᓪᓕᐊᔾᔪᑎᑦᓴᖏᓄ ᐃᒻᒥᓂᖅᓱᕐᓱᑎ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑰ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 401–1(6): ᓱᕈᓰᑦ ᖃᑎᒪᖃᑎᒌᓐᓂᖓ ᐃᓄᑦᓱ ᐃᓕᓐᓂᐊᖅᕕᐊᓗᖕᒥ 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᑦᓱᒋᑦ ᒪᑲᓚᐃᓐ 
ᐱᓇᓱᐊᕐᓯᒪᓂᕆᔭᖓᓄ ᓯᕗᒧᑦᑎᑦᓯᐊᕙᐅᒋᐊᓄ ᑲᑎᒪᕕᖕᒥ ᐃᒪᐃᑦᓱᓂ ᐊᑑᑎᒐᓂ ᐅᖃᕈᓐᓇᕐᓯᐊᕋᓂ ᐃᒪᐃᒻᒪᓪᓗ 
ᒥᓂᔅᑕ ᑲᑎᒪᔩᓪᓗ ᐊᑑᑎᕙᑦᑕᖏᓄ ᑭᓯᒥᑦᑕᐅᖅᓕ ᑕᐃᕆᔭᖓ, ᑕᐃᕋᑎᑐᑦ ᐊᑐᖅᑕᕋᓂ ᐅᓪᓗᒥ. 
 
ᐅᖃᖅᑏ, ᐅᓐᓄ ᐊᒥᓱᑲᓪᓚᐃᑦ ᓴᕿᖅᓱᑎ, ᐅᖃᖅᑎ, ᐊᒥᓱᑲᓪᓚᐃᑦ ᐃᖃᓗᖕᒥᐅᑦ ᓇᔫᑎᒋᐊᖅᓯᒪᓚᐅᕐᓱᑎ ᓱᕈᓰᑦ 
ᖃᑎᒪᖃᑎᒌᓐᓂᖏᓄ ᐃᓄᑦᓱ ᐃᓕᓐᓂᐊᖅᕕᐊᓗᖕᒥ. ᐅᖃᖅᑏ, ᓱᕈᓰᑦ ᖃᑎᖃᑎᒌᓐᓂᕆᔭᖓ ᐃᓚᒋᓕᐅᑎᓯᒪᑦᓱᓂ 
ᐃᓗᐊᓂ ᐊᕐᕌᒍᑕᒫᑦ ᐃᓕᓐᓂᐊᑎᑦᓯᔩᑦ ᐃᓕᓐᓂᐊᓂᖃᕐᑎᓪᓗᒋ ᐱᓇᓱᐊᕈᓯᖅᒥ ᐊᑑᑎᔭᐅᓂᐊᕐᑐᒥ ᑕᒫᓂ 
ᐃᖃᓗᖕᓂ ᐅᓪᓗᕋᓴᓂ. 

ᐅᖃᖅᑎ, ᖃᓄᐃᓐᓂᐅᔪᖅ ᐃᓕᓐᓂᐊᖅᕕᐊᓗᖕᒥ ᐃᒪᐃᑦᓯᒪᑦᓱᓂ ᐃᓕᖓᓂᐊᕐᓱᓂ ᓱᕈᓰᑦ ᖃᑎᒪᓂᖃᑎᒌᑦᑎᓪᓗᒋ 
ᐱᖑᐊᖅᑎᑕᐅᓪᓗᑎ ᐃᒪᐃᑐᒐᓚᓐᓂ ᑮᓇᖏᑦ ᐊᒥᐊᖅᑕᐅᓂᖃᕐᓱᑎ ᓱᕈᓯᖅᓄ. ᖁᓛᖓᓂ ᐃᓄᑦᓱ 
ᐃᓕᓐᓂᐊᖅᕕᐊᓗᖕᒥ ᐅᖃᓕᒫᒐᖃᕐᕕᖓᓂ, ᐱᖑᐊᓂᖅᓄᖓᔪᓂ ᐱᔭᑦᓴᖃᓂᖃᕐᓱᑎ ᓄᑲᖅᑎᐅᓂᕐᓴᓄ ᕼᐊᔪ 
ᑯᕉᓪᓗ. 
 
ᑯᕉᓪ ᐅᖃᓕᒪᓂᖃᖅᓱᓂ ᒥᑦᓵᓄ ᐱᔪᓐᓇᕆᐊᑲᓐᓂᖅᓯᒪᓂᕐᒧ ᐊᑦᓱᕉᑎᒋᔭᖓᓄ ᐋᕿᑦᑕᐅᔪᓐᓇᖏᑦᑐᒥ 
ᖃᓂᒪᓐᓇᕐᑐᖃᕐᓂᖓᓄ ᐊᒻᒪ ᖃᓄᖅ ᓱᕋᐃᒍᓐᓇᕐᓂᐊᓄ ᓯᒡᒐᓕᐊᖅᑐᖃᑦᑕᓐᓂᖅ, ᐊᐃᑦᑐᓗᑦᑕᐅᓂᑰᒻᒪ 
ᐱᓕᕆᕕᖕᒥ ᐱᓕᕆᕙᑦᑎᓪᓗᒍ. ᓄᓇᕗᒥᐅᑦ ᐅᐱᒋᐊᓪᓚᒋᐊᖃᕐᑐᐃᑦ ᓯᕗᒧᑎᑕᐅᓂᕆᔭᖏᓄ ᖃᓄᐃᒋᐊᖅᓱᑎ 
ᐃᓱᒫᓘᑎᓄ ᑕᕝᕚᑲᓄ ᐃᒪᐃᑑᓂᐊᕐᓱᑎ ᐊᑕᐅᓯᖅ ᑐᑭᓯᒋᐊᕈᑎᒧᑦ ᐃᒪᐃᒻᒪᓪᓗ ᑯᕉᓪ ᐅᖃᓕᒪᔾᔪᑎᒋᓚᐅᖅᓱᓂᐅᒃ 
ᐅᓐᓄᒃ. 
 
ᐅᖃᖅᑎ, ᐱᕕᖃᕈᒪᑦᓱᖓ ᖁᔭᓐᓇᒦᕈᒪᕙᒃᑲ ᐊᐅᓚᑦᑎᓚᐅᖅᑐᑦ ᓱᕈᓰᑦ ᑲᑎᕈᓘᔭᖅᑎᑕᐅᑎᓪᓗᒋᑦ ᐅᓐᓄᒃ ᐊᒻᒪ 
ᐅᖃᐅᓯᖃᑦᑎᐊᖅᑐᒻᒪᕆᐅᓚᐅᕐᒪᑦ ᒥᔅ ᑯᕉ ᒪᒃᑯᑦᑐᓕᒫᓄᑦ ᐃᓄᒃᓱᒃ ᐃᓕᓐᓂᐊᕐᕕᕐᔪᐊᑉ ᐅᖃᓕᒫᒐᖃᕐᕕᖓᓂᑦ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦᖅ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 402-1(6): ᑎᑎᖅᑲᐅᓯᐊᖅ ᐊᓈᓇᒋᔭᕐᒥᑦ ᕿᑐᕐᖓᓕᒃ ᐊᑖᑕᓕᔭᓐᖏᑦᑐᓂᒃ - 
ᐱᓯᒪᔨᒃᓴᖅᓯᐅᖅᑐᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᓐᖏᓚᖅ ᖃᐅᔨᒪᒻᒪᑕ ᓄᓇᕗᒻᒥᐅᑦ ᐲᑯᓗ ᑕᕝᕙᓂᔅᓴᐃᓐᓇᖅ 
ᓂᐅᕕᕆᐊᖅᐸᒃᑲᓐᓄᒃ, ᑭᓯᐊᓂ ᑭᒃᑯᓕᒫᓄᑦ ᑕᒪᓐᓇ ᖃᐅᔨᒪᔭᐅᓕᕐᒪᑦ. ᑭᓯᐊᓂᓕ ᐱᒻᒪᕆᐅᓂᖅᓴᒥᒃ 
ᐅᖃᐅᓯᖃᕈᒪᓪᓗᖓ, ᐅᖃᖅᑏ, ᐅᖃᓕᒫᕈᒪᒐᒪ ᑎᑎᖅᑲᐅᓯᐊᕆᓚᐅᖅᑲᐅᔭᓐᓂᒃ ᐅᓐᓄᓴ ᐊᓈᓇᒋᔭᐅᔪᒥᑦ 
ᕿᑐᕐᖓᓕᒃ ᐊᑖᑕᓕᔭᓐᖏᑦᑐᓂᒃ ᖃᒪᓂᖅᑐᐊᕐᒥᑦ ᐊᑎᖏᓐᓂᑦ ᑕᐃᓯᑦᑕᐃᓕᓂᐊᕋᒪ ᓴᖅᑮᒻᒪᓪᓗ 
ᐃᓱᒫᓘᑎᒋᔭᖏᓐᓂᑦ ᓄᓇᕗᒻᒥᐅᑦ. 
 
ᒋᓕᓐᒧᑦ, 
 
ᑎᑎᕋᖅᐳᖓ ᐃᓱᒫᓘᑎᖃᕋᒪ ᐃᑲᔪᕆᐊᖃᖅᑐᒍᑦ 25-ᓂᒃ ᐅᑭᐅᓕᒃ ᐸᓂᒐ ᐊᒻᒪ ᖃᑕᕐᖑᑎᒃᑲ. ᐊᕐᕌᒎᑉ 
ᐃᓚᐃᓐᓇᖓᓂᑦ ᐃᖅᑲᓇᐃᔮᖃᖅᓯᒪᓕᕋᒪ ᐊᒥᓱᓂᒃ ᐊᕐᕌᒍᓂᑦ ᑕᒪᓐᓇ ᐅᕙᖓ ᐸᓂᖓᓂᑦ ᐊᑦᑐᐃᓂᖃᖃᑦᑕᕐᒪᑦ 
ᐱᓪᓗᒍ ᐃᓕᖅᑯᓯᖅᓱᓐᖏᒻᒪᑦ ᐃᓱᒪᒥᒍᑦ ᐊᒻᒪ ᐱᓂᕐᓗᑦᑕᐅᖃᑦᑕᖅᓯᒪᓪᓗᓂ ᑭᖑᓂᑦᑎᓐᓂᑦ. 
 
ᐱᓪᓗᒍ ᖃᓄᐃᓐᓂᐅᕋᑖᓚᐅᖅᑐᑦ ᐱᓯᒪᐃᓐᓇᕆᐊᖃᖅᑰᔨᒐᒃᑯ ᐅᕝᕙᓘᓐᓃᑦ ᐱᓯᒪᑦᑎᔨᖃᖃᑦᑕᕆᐊᖃᖅᑐᒋᒐᒃᑯ 
ᖃᖓᓕᒫᒃᑯᑦ. ᐃᒻᒥᓃᕋᓱᐊᕐᓂᓚᐅᕐᒪᑦ ᐄᔭᒐᖅᑐᓂ ᑲᑉᐱᐊᓱᒃᑲᒪᓗ ᑕᐃᒪᐃᒃᑲᓐᓂᕋᓱᐊᑐᐃᓐᓇᕆᐊᖃᕐᒪᑦ, 
ᐊᖑᒐᔭᕈᓐᓃᖅᑐᒋᓪᓗᒍᓗ. 
 
ᓂᕆᐅᓐᓂᖃᖅᑐᐃᓐᓇᐅᒐᑦᑕ ᐅᕙᑦᑎᓐᓄᑦ ᓂᕆᖃᕐᓂᐊᕆᐊᖓ ᑕᐃᓐᓇ ᐃᑲᔪᖅᑎᒋᔪᒪᓯᒪᔭᕗᑦ ᐊᒥᓲᓕᖅᑐᓂᒃ 
ᐊᕐᕌᒍᓂᒃ. ᐃᓐᓇᕈᓚᐅᕐᒪᑦ ᐊᒥᓱᑲᓪᓚᐅᓕᖅᑐᑦ ᐊᕐᕌᒍᐃᑦ ᓈᓕᖅᑐᑦ ᑮᓇᐅᔭᖅᑕᖃᓚᐅᖅᓯᒪᓐᖏᒻᒪᑦ 
ᐸᕐᓇᐅᑎᓃᑦᑐᓂᒃ ᐱᓕᕆᐊᓄᑦ ᐃᑲᔫᑕᐅᓂᐊᖅᑐᓄᑦ ᑎᒥᒥᒍᑦ ᐃᓱᒪᒥᒍᓪᓘᓐᓃᑦ ᐊᔪᕈᑎᓕᓐᓄᑦ. 
 
ᐅᖃᐅᔾᔭᐅᖏᓐᓇᕋᑦᑕ ᐃᖅᑲᓇᐃᔭᐃᓐᓇᖁᔭᐅᓪᓗᑕ ᐃᖅᑲᓇᐃᔭᕈᓐᓇᕋᐃᒐᑦᑕ. ᑭᓯᐊᓂ ᓯᒃᑭᑖᕆᕙᑦᑕᒃᑲ 
ᓈᒻᒪᖃᑦᑕᖏᒻᒪᑕ ᐊᑭᓕᔅᓴᓕᒫᒃᑲᓄᓪᓗ. ᓇᓪᓕᒋᔭᐅᑎᓐᓇᓱᐊᓐᖏᒃᑲᓗᐊᖅᑐᖓ, ᑭᓯᐊᓂ ᖃᓄᐃᒋᐊᖁᔨᒐᒪ 
ᐃᑲᔪᖅᑕᐅᔪᓐᓇᕐᓂᖏᓐᓂᑦ ᐊᔪᕈᑎᖃᖅᑐᑦ. 
 
ᐅᖃᖃᑦᑕᕋᑦᑕ ᕿᑐᕐᖓᕗᑦ ᓯᕗᓂᒃᓴᓂᕆᕋᖅᑐᑎᒃᑯ ᐊᓪᓛᑦ ᐊᔪᕈᑎᖃᕋᓗᐊᖅᑎᓪᓗᒋᑦ ᓲᕐᓗ ᐅᕙᖓ ᐸᓂᖓᑎᑐᑦ. 
ᐄᔭᒐᐃᓐᓇᖃᑦᑕᕆᐊᖃᕐᓂᐊᕐᒪᑦ ᐃᓅᓯᓕᒫᕐᒥᓂᒃ ᐊᒻᒪ ᐃᑲᔫᓯᐊᖃᑦᑕᕐᓂᖅ ᐃᓅᓯᕆᓐᖏᓇᒃᑯ. ᑕᕝᕙ ᑭᓯᐊᓂ  

ᐃᓄᓕᕆᒃᑯᑦ ᐃᑲᔫᓯᐊᖃᑦᑕᕋᔭᖅᐳᖓ ᐃᖅᑲᓇᐃᔮᕋ ᓄᖅᑲᐅᑎᓐᓂᕈᒃᑯ ᐊᖏᕐᕋᖅᓯᒪᐃᓐᓇᓕᕐᓗᖓᓗ ᑲᒪᒋᓗᒍ 
ᐸᓂᒐ. 
 
ᑕᒪᓐᓇ ᐃᓅᓯᖅ ᐱᐅᒋᓗᐊᕋᔭᓐᖏᓇᒃᑯ ᓇᒻᒥᓂᖅ ᐅᕙᖓ ᐃᑲᔫᐊᖅᑐᓕᕆᔨᒃᑯᑦ ᐃᑲᔪᖃᑦᑕᕐᒪᑕ ᓂᖀᓐᓇᕐᒧᑦ, 
ᐃᓪᓗᒧᑦ, ᐆᒻᒪᖅᑯᑎᓄᑦ ᐊᓯᖏᓐᓄᓪᓗ. ᑕᒪᒃᑯᐊ ᐱᔭᕆᐊᖃᖅᑕᑐᐊᕆᓐᖏᓇᑦᑎᒃᑯ ᐃᓅᓯᑦᑎᓐᓂᑦ. 
ᐊᐅᓪᓚᖃᑦᑕᓚᐅᖅᐳᒍᑦ ᓄᓇᒧᑦ ᑭᓯᐊᓂ ᑕᐃᒪᐃᖃᑦᑕᕈᓐᓇᐃᓕᒐᓚ ᐊᒻᒪ ᓇᑭᑐᐃᓐᓇᖅ ᐃᑲᔪᖅᑕᐅᔪᓐᓇᕐᓂᕈᒪ. 
 
ᖁᔭᓕᒐᔭᖅᐳᖓ ᐃᓄᓕᕆᔨᒃᑯᑦ ᐃᑲᔪᖃᑦᑕᓕᕐᓂᖅᐸᑕ ᑕᐃᒫᒃ ᐃᑲᔪᖃᑦᑕᓚᐅᕐᒪᑕ ᐃᑲᔪᖅᑕᐅᔪᒪᓕᕋᐃᒐᑦᑕ, 
ᑭᓯᐊᓂ ᐱᔪᓐᓇᖃᑦᑕᖏᒻᒪᑕ ᐃᑲᔪᕈᒪᒐᓗᐊᖅᑐᑎᒃ ᑮᓇᐅᔭᖃᓐᖏᓗᐊᕐᓂᕐᒧᑦ ᐊᒻᒪ ᑮᓇᐅᔭᐃᑦ 
ᑭᐱᔭᐅᖃᑦᑕᕐᓂᖏᓐᓄᑦ. ᑕᒪᓐᓇ ᐃᓱᒪᒋᓪᓗᒍ, ᒋᓕᓐ, ᐃᓱᒫᓘᑎᒋᓂᖅᐹᕆᕙᕋᓕ ᐊᒻᒪ ᐊᖏᔪᖅᑳᕆᔭᐅᔪᑦ 
ᐊᔪᕈᑎᖃᖅᑐᓄᑦ ᐃᓕᖅᑯᓯᖅᓱᖏᑦᑐᓄᑦ ᖃᓄᐃᓕᖓᓂᐊᕐᒪᖔᖅ ᐸᓂᒐ ᐊᒻᒪ ᐊᓯᑦ ᑕᒫᓃᒍᓐᓃᕈᑦᑕ 
ᑲᒪᖃᑦᑕᖅᑐᒍᑦ?  
 
ᑐᑭᓯᑦᑎᐊᕈᓐᓇᖅᑰᖅᐳᑎᑦ, ᒋᓕᓐ, ᐊᒃᓱᕈᑦᑎᐊᕐᓗᑎᒃ ᐱᔪᓐᓇᕐᓂᖏᑦ ᐊᒻᒪ ᐱᑕᖃᕆᐊᖃᖁᔭᖏᑦ ᑕᒪᒃᑯᐊ 
ᐃᓕᖅᑯᓯᖅᓱᓐᖏᑦᑐᑦ ᓇᒻᒥᓂᖅ ᓴᓐᖏᓂᖃᓐᖏᒻᒪᑕ. ᓂᕆᐅᓐᓂᖃᑦᑎᐊᖅᐳᖓ ᐃᑲᔪᕈᓐᓇᕐᓂᐊᕋᕕᑦ, ᖁᔭᓐᓇᒦᒃ. 
 
ᐊᓈᓇᖓ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᓚᑲᓐᓄᐊᖅ 
 
ᒥᓕᒐᓕᐅᖅᑏᑦ ᐅᖃᐅᓯᖏᑦ 403-1(6): ᕿᓚᐅᔾᔭᓛᖅᑐᓂᒃ ᑰᒑᕐᔪᒻᒥᑦ 
  
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᐃᑲᔪᖅᓱᕐᓂᕋᖅᑐᓂ ᐱᓐᖑᐊᖅᑎᓂᒃ. ᐱᑕᖃᐅᕐᒪᑦ ᓇᐅᔮᓂᑦ ᕿᓚᐅᔾᔭᖅᑎᓂᒃ. 
 
ᕿᓚᐅᔾᔭᖅᑐᖃᓛᕆᓪᓗᓂ ᑯᒑᕈᒻᒥᑦ ᑕᕝᕙᓂ ᑕᖅᑭᐅᑉ ᓄᓐᖑᐊᓂ ᐅᕝᕙᓘᓐᓃᑦ ᐱᒋᐊᕐᓂᖓᓂ ᐊᐃᐳᕉᑉ. ᑕᒪᓐᓇ 
ᖁᕕᐊᒋᔭᐅᓲᖑᒻᒪᑦ ᓄᓇᑦᑎᓐᓂᑦ ᐊᓯᑦᑎᓄᓪᓗ ᐱᖃᑎᒋᓲᑦᑎᓐᓄᑦ. ᕿᓚᐅᓕᔭᖃᑦᑕᕐᒪᑕ ᐱᖃᑕᐅᔪᒪᒍᔅᓯᓗ 
ᑕᐃᑲᓃᖃᑕᐅᔪᒪᒐᒪ, ᑭᓯᐊᓂ ᒪᒥᐊᓇᖅᐳᖅ ᑕᐃᑲᓃᒍᓐᓇᔾᔮᓐᖏᓐᓇᒪ. 
 
ᑕᒪᒃᑯᐊ ᓱᕈᓘᔭᕐᓃᑦ ᐃᑲᔫᑎᖃᖃᑦᑕᕐᒪᑕ ᒪᒃᑯᑦᑐᓂᒃ ᓇᒻᒥᓂᖅ ᐱᔪᓐᓇᖅᑐᒋᑦᑎᐊᓕᕈᓐᓇᖅᑐᑎᒃ ᐊᒻᒪ 
ᖃᐅᔾᔨᑎᑖᒃᑲᓂᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᖁᕕᐊᒋᔪᒪᕙᒃᑲ ᑯᒑᕐᔪᒻᒥᐅᑦ ᐊᒻᒪ ᓇᐅᔮᒥᐅᑦ 
ᐱᒋᐊᖅᑎᑦᑎᓂᐊᕐᒪᑕ ᑲᑕᐅᔾᔭᓕᐅᑎᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖅᑭᑦᑐᖅ. 

ᒥᓕᒐᓕᐅᖅᑏᑦ ᐅᖃᐅᓯᖏᑦ 404-1(6): ᓴᓂᑭᓗᐊᕐᒥᑦ ᐊᓐᓂᑭᑦᑐᐊᕐᔪᕐᕕᒃ ᒪᑐᐃᖓᑎᑕᐅᒃᑲᓂᕐᓂᖓ 
ᐊᑯᓂᐅᓂᖅᓴᖅ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᓪᓚᑦᑎᐊᕋᓱᓐᓂᐊᖅᐳᖓ ᑭᓯᐊᓂ ᖃᐅᔨᖅᑰᕋᔅᓯ 
ᑭᓐᖏᖃᕋᒪ. ᑭᒍᑕᐃᖅᑕᐅᖅᑲᐅᒐᒪ ᐅᓪᓛᖅ. ᑕᒪᓐᓇ ᓴᖅᑭᖃᑦᑕᓯᒪᒻᒥᔭᕋ ᐊᑕᐅᓯᐊᕐᓇᖓ ᒪᓕᒐᓕᐅᕐᕕᒻᒥ, 
ᐱᔾᔪᑎᖃᖅᑐᖅ ᐊᓐᓂᑭᑦᑐᕐᕕᐅᔪᒥ ᓴᓂᑭᓗᐊᕐᒥ. 
 
ᔮᓐᓄᐊᕆ 13-ᖑᑎᓪᓗᒍ, ᑕᐃᓐᓇ ᐊᑐᕆᐊᓯᑦᑕᓯᓐᓇᓕᓚᐅᕐᒪᑦ ᐊᓐᓂᑭᑦᑐᕐᕕᐅᔪᖅ ᕼᐊᑭᕐᕕᐅᔪᖅ ᐊᒻᒪᓗ ᑕᐃᓐᓇ 
ᐊᑐᖅᑕᐅᓂᐊᕆᓪᓗᓂ ᒪᑦᓯᐅᑉ ᓄᓐᖑᐊᓄᑦ. ᐊᑐᖅᐸᒻᒪᑦ ᑕᐃᓐᓇ ᐊᓂᑭᑦᑐᕐᕕᐅᔪᖅ ᑕᖅᑭᓐᓂ ᒪᕐᕈᓐᓂᒃ. ᐅᐊᑦᑎᐊᕈ 
ᐅᖃᖅᑲᐅᒐᒪ ᐊᓐᓂᑭᑦᑐᕐᕕᐅᔪᖅ ᒪᑐᐃᓚᐅᕐᒪᑦ ᒪᑦᓯ 13 ᐊᒻᒪᓗ ᒪᑐᓂᐊᕆᓪᓗᓂ ᒫᑦᓯ ᓄᓐᖑᐊᓂ. 
 
ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᕆᐊᒃᓴᖅ ᐅᓪᓛᖑᔪᒥ ᕼᐊᑭᖅᑎᐅᔪᑦ ᐃᓄᔾᔪᐊᕐᒥ ᑯᐸᐃᑉ ᑕᕐᕋᖓᓂᑦ 
ᕼᐊᑭᓕᐅᑎᔪᓄᑦ, ᐊᑎᖃᖅᑐᖅ ᑲᓇᓐᓇᒥ ᕼᐊᑦᓯ ᐱᒥ ᕼᐊᑭᐅᕐᔪᐊᖅᑐᑦ. ᑕᐃᒃᑯᐊ ᓴᓂᑭᓗᐊᕐᒥᐅᑕᐅᔪᑦ 
ᐃᓱᒪᒋᕙᒃᑲᑦ ᕼᐊᑭᕐᓂᐊᖅᑐᑦ. ᖁᕕᐊᓇᓗᐊᓐᖏᑦᑑᒐᓗᐊᖅ ᑕᐃᓐᓇ ᐊᓐᓂᑭᑦᑐᕐᕕᐅᔪᖅ ᐊᑯᓂᐅᓂᕐᓴᖅ 
ᐊᑐᕈᓐᓇᖏᒻᒪᑦ, ᓯᓚ ᐱᔾᔪᑎᒋᓪᓗᒍ. 
 
ᑕᐃᒃᑯᐊ ᐃᖅᑲᐅᒪᓂᐊᖅᐸᒃᑲ ᕼᐊᑭᖅᑎᐅᔪᑦ. ᖁᔭᓐᓇᒦᕈᒪᕙᕋ ᕆᐱᑲ ᑯᕈ ᐅᕗᓐᖓᕈᓐᓇᕐᒪᑦ ᕿᑐᕐᖓᕗᑦ ᐱᓪᓗᒋᑦ 
ᐊᒻᒪᓗ ᓇᓪᓕᒋᒐᓗᐊᖅᐸᕋ ᖃᓂᒪᖓᓄᑦ ᐊᖅᑭᒃᑕᐅᔪᓐᓇᖏᑦᑐᒧᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 405-1(6): ᑯᐸᐃᒻᒥ ᑎᑎᕋᐅᓯᕐᓂᒃ ᐅᖃᐅᓯᖅᑕᖏᓐᓂᒃ ᑕᒻᒧᖓᕐᔪᐊᓕᐅᑎᔪᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐱᔾᔪᑎᖃᖅᑐᖓ ᐃᓕᓐᓂᐊᕐᓂᕐᒧᑦ ᐊᔪᓐᖏᓐᓂᕐᒧᑦ 
ᐊᒻᒪᓗ ᐱᐅᓯᕙᓪᓕᓂᕐᒧᑦ ᐅᐱᒋᓗᒋᑦ ᐃᖃᓗᓐᓂ ᐱᑦᑎᐊᕐᓂᐅᓚᐅᑐᖅ. ᐅᖃᖅᑏᑦ. ᑕᒫᓂ ᐊᕐᕋᒍᒥ, ᑯᐸᐃᒃ ᓯᑎᒥ 
ᐅᖃᐅᓯᖅᑕᓄᑦ ᑕᒻᒧ̀ᖓᓕᐅᑎᑦᑎᑦᓂᐊᕐᒪᑕ, ᑕᒪᓐᓇ ᐃᓕᑕᕆᔭᐅᓯᒪᓪᓗᓂ ᓯᓚᕐᔪᐊᓕᒫᒥ ᑕᒪᒃᑯᓄᖓ 
ᐅᕕᒃᑲᐅᔪᓄᑦ. 
 
ᓄᓇᕗᑦ ᑭᒡᒐᖅᑐᖅᑕᐅᓂᐊᖅᑐᑦ ᐊᑲᐅᓯᕐᒧᑦ ᐃᖃᓗᒻᒥᐅᑕᐅᔪᒧᑦ ᐅᕕᒃᑲᐅᔪᒧᑦ. ᑭᒻ ᓚᒫᖕᑕᐃᓐ. ᑭᒻ ᐃᖃᓗᓐᓂ 
ᐃᓕᓐᓂᐊᖅᑎᐅᔪᖅ ᐊᒻᒪᓗ ᐊᑭᑦᑐᕋᐅᑎᖃᑕᐅᓂᐊᖅᑐᓂ ᐅᑭᐅᓕᓐᓂ 10-ᒥᑦ 19-ᒧᑦ. ᐅᖃᖅᑎ, ᐅᖓᑖᓂ 18 
ᓯᓚᕐᔪᐊᒥᖓᕐᓯᒪᔪᖅ ᑕᕝᕙᓂ ᐱᒃᑲᐅᓂᑭᓴᐅᑎᓂᐊᖅᑐᑦ. 
 
ᐅᖃᖅᑎ, ᐅᖃᐅᓯᖅᑕᐅᔪᓂᒃ ᑕᒻᒧᖓᕆᔪᓐᓇᕐᓂᖅ ᐊᒃᓱᐊᓗᒃ ᐃᓕᒃᓴᕋᐃᒍᑕᐅᔪᓐᓇᕐᒪᑦ ᐃᓕᓐᓂᐊᕐᕕᐅᔪᓂᒃ ᐊᒻᒪᓗ 
ᑎᑎᕋᕈᑕᐅᑦᑎᐊᕈᓐᓇᖅᑐᓂ. ᐅᖃᖅᑎ, ᖃᐅᔨᒪᔪᐃᓐᓇᐅᔪᒍᑦ ᑕᒪᓐᓇ ᑎᑎᕋᕈᓐᓇᑦᑎᐊᖅᑎ 
ᑐᓐᖓᕕᓪᓗᐊᑕᐅᓪᓗᐊᕐᒪᑦ ᐃᓕᓐᓂᐊᕐᓯᒪᑦᑎᐊᕐᓂᕐᒧᑦ. ᐅᕕᒃᑲᐅᔪᑦ ᑎᑎᕋᑦᑎᐊᕈᓐᓇᖅᑐᑦ ᖃᓄᐃᑦᑐᑐᐃᓐᓇᕐᒥ 
ᐅᖃᐅᓯᕐᒥ ᐊᒃᓱᐊᓗᒃ ᐃᒻᒥᓂᒃ ᓯᕗᕙᕐᓯᒪᑦᑎᐊᕈᓐᓇᕐᒪᑕ. ᑎᑎᕋᕐᓂᐅᔪᖅ ᓇᓕᐊᓐᓄᑐᐃᓐᓇᖅ 
ᐱᕙᓪᓕᐊᔾᔪᑕᐅᔪᓐᓇᕆᓪᓗᓂ, ᓇᒻᒥᓂᖅ ᐃᓱᒪᒋᔭᒥᓐᓂᒃ ᐅᖃᕈᑕᐅᔪᓐᓇᖅᑐᓂ ᐊᒻᒪᓗ ᐃᒻᒥᓂᒃ 
ᐅᒃᐱᕆᓂᕐᓴᐅᔪᓐᓇᖅᑐᑎᒃ. 
 
ᐅᖃᖅᑎ, ᑕᐃᒪᓕ ᑎᓕᐅᕆᐊᒃᑲᓐᓂᕈᒪᕙᒃᑲ ᐃᓕᓐᓂᐊᖅᑎᖁᑎᕗᑦ ᐃᑲᔪᖅᑐᐃᖁᓪᓗᒋᑦ ᐃᓕᓐᓂᐊᖅᑎᐅᔪᓂ 
ᑕᐃᒪᐃᓕᐅᖃᑕᐅᔪᓂ. ᐊᒻᒪᓗ ᐊᐱᕆᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᐃᓐᓇ ᑭᒻ ᐱᑦᑎᐊᕐᓂᖃᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᖅ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 406-1(6): ᖃᓄᐃᑦᑑᓂᖓ ᐃᓕᓐᓂᐊᕐᓂᐅᕙᒃᑐᑦ ᓄᓇᕗᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐃᓕᓐᓂᐊᖅᑐᓕᕆᓂᐅᑉ ᒥᒃᓴᓄᑦ. 
ᑖᒃᑯᐊ ᖃᕿᐊᕈᒪᓐᖏᑕᕋᓗᐊᒃᑲ ᐃᓕᓐᓂᐊᖅᑐᓕᕆᔨᒃᑯᑦ, ᑭᓯᐊᓂᓕ ᑭᒡᒐᖅᑐᕐᓂᐊᕐᓗᒋᑦ ᐃᓄᖁᑎᒃᑲ, ᑕᒪᒃᑯᐊ 
ᓴᖅᑭᖃᑦᑕᕆᐊᖃᕋᒃᑭᑦ. ᐊᑕᐅᓯᐅᓐᖏᑦᑐᒧᑦ ᐊᖓᔪᖅᑳᕆᔭᐅᔪᒧᑦ ᐅᖃᐅᑦᔭᐅᖃᑦᑕᕐᓯᒪᓕᕋᒪ ᑕᒪᓐᓇ 
ᐃᓕᓐᓂᐊᖅᑐᓕᕆᓂᐅᔪᖅ ᓇᒥᓕᒫᖅ ᓯᓚᕐᔪᐊᒥ ᐃᓕᓐᓂᐊᕐᓂᐅᕙᒃᑐᓄᑦ ᐊᔾᔨᒋᓗᓂᐅᒃ ᑕᒪᒃᑯᐊ ᓱᕈᓯᕗᑦ 
ᐃᓕᓐᓂᐊᕐᓂᕐᒥᓂᒃ ᑲᔪᓯᓂᖃᕐᓂᐊᕐᒪᑕ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᐊᐱᕐᓱᕐᓂᐊᖅᑐᖓ ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᕆᖅᑲᐅᔭᕐᓄᑦ. 
ᓇᒻᒪᒃᓯᒃᐸᑦ, ᐊᐱᕐᓱᕐᓂᐊᕐᒥᔪᖓ ᐱᔾᔪᑎᖃᖅᑐᒥᒃ ᐃᓕᓐᓂᐊᕐᕕᓐᓂ ᖁᑦᑎᓐᓂᕐᓴᐅᔪᓂᒃ ᐃᓄᒃᑎᑐᑦ 
ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐊᑐᐃᓐᓇᕆᔭᐅᔪᓐᓇᖅᑐᓂᒃ ᐃᑲᔪᕈᓐᓇᕐᓂᐊᕋᑦᑎᒍᑦ ᐃᓕᓐᓂᐊᖅᑎᕗᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 407-1(6): ᐱᓇᓱᐊᕈᓯᐅᑉ ᓄᓐᖑᐊᓂ ᐊᖏᕐᕋᓚᐅᑲᓐᓂᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᐃᑲᔪᖅᓯᔭᕗᑦ ᒪᓕᒐᓕᐅᖅᑎ ᓴᓂᑭᓗᐊᕐᒥᒃ. 
ᖁᔭᓐᓇᒦᕈᒪᔭᕋ ᓄᓕᐊᕋ ᕉᓯ, ᕿᑐᕐᖓᕗᓪᓗ, ᓕᓐ, ᔨᐊᓐ, ᐊᒻᒪᓗ ᔫᓴᕝ ᐊᒻᒪ ᑭᐊᕙᓐ ᕿᑭᖅᑕᖅᔪᐊᕐᒦᑦᑐᖅ 
ᑕᐃᓂᐅᓴᑐᐃᓐᓇᖅᑕᕋ. 
 
ᑐᓴᖅᑎᒍᒪᒐᒃᑭᑦ ᒪᓕᒐᓕᐅᖅᑎᐅᖃᑎᒃᑲ ᓯᓚ ᐱᐅᑉᐸᑦ, ᐸᓐᓂᖅᑑᓕᐊᑲᐃᓐᓇᕐᓂᐊᕋᒪ ᐱᓇᓱᐊᕈᓯᐅᑉ ᓄᓐᖑᐊᓂ. 
ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᓴᐅᒥᓐᓃᑦᑐᖅ ᖃᐅᔨᒪᔭᕋ ᐊᖏᕐᕋᕈᒪᔪᖅᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᑭᓱᒃ.  
 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ 408-1(6): ᖃᐅᔨᒪᔭᐅᒃᑲᐃᓂᖅ ᓴᓇᐅᒐᕐᓂᒃ ᑐᕌᓐᑐᒥ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᓪᓕᕈᑎᖃᖅᑲᐅᒐᒪ ᒥᓂᔅᑕᐃᑦ ᐅᖃᐅᓯᑦᓴᖏᓐᓂ 
ᓄᓇᕗᑦ ᐱᕙᓪᓕᐊᔪᓕᕆᔩᑦ ᑯᐊᐳᕇᓴᒃᑯᖏᑦ ᓂᐅᕕᐊᑦᓴᖃᓚᐅᕐᒪᑕ ᑐᕌᓐᑐᒥ ᖃᐅᔨᒪᔭᐅᒃᑲᓐᓂᖁᓪᔾᓗᑎᒃ 
ᓂᐅᕕᐊᑦᓴᐅᓂᖏᓐᓂᒃ ᓴᓇᐅᒐᖁᑎᑦᑕ. 61-ᓂᒃ ᓂᐅᕕᐊᖑᔪᖃᓚᐅᖅᑐᖅ ᐊᒻᒪᓗ 28 ᓴᓇᐅᒐᐅᓪᓗᑎᒃ ᓄᓇᕗᒻᒥ. 
 
ᐅᖃᖅᑕᐅᒥᑦᓱᖓᓗ ᒥᓂᔅᑕᐃᑉ ᐅᖃᐅᓯᑦᓴᖏᓐᓂ, ᖃᐅᔨᒪᔭᐅᒃᑲᐃᒋᐊᓚᖓᓂᕋᖅᓱᑕ ᐃᓄᐃᑦ ᓴᓇᐅᒐᖏᓐᓂᒃ 
ᓄᓇᕗᒻᒥ ᓴᓇᐅᒐᐅᔪᓂᒃ. ᐃᓄᑦᑕᖃᕐᒪᑦ ᐃᓅᓕᖅᓯᒪᔪᒥᒃ ᑭᓐᖓᕐᓂ. ᒫᓐᓇ ᔭᓗᓇᐃᒥᐅᑕᐅᓕᖅᑐᖅ 
ᐱᕈᖅᓴᖃᑎᒋᓚᐅᖅᑕᕋ. ᐊᑎᖓ ᒎᑕ ᐊᓲᓈ. ᒪᒃᑯᑦᑑᓪᓗᓂ ᐊᕐᓇᖅ ᐊᒻᒪᓗ ᓴᓇᓐᖑᐊᖅᓯᑎᐊᓘᑦᓱᓂ.  

ᓴᓇᓐᖑᐊᒐᖓ ᖁᑦᓯᓂᖅᐹᒥᒃ ᐊᑭᑦᑐᕋᐅᑎᒍᑕᐅᓚᐅᕐᒪᑦ. ᖃᐅᔨᒪᔭᐅᒃᑲᐃᓂᐅᒃᑲᓂᖅᑐᖅ ᑕᒪᓐᓇ ᐊᒻᒪᓗ 
ᓂᐅᕕᐊᑦᓴᕐᓂᖅ ᓄᓇᕐᔪᐊᕐᒧᑦ ᓄᓇᕗᒻᒥ ᓴᓇᐅᒐᖁᑎᑦᑎᓐᓂᒃ. ᑕᒪᓐᓇ ᐅᐱᒋᓪᓚᕆᒋᐊᖃᕋᑦᑎᒋᑦ 
ᐱᕙᓪᓕᐊᓂᕆᓯᒪᔭᕗᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᓱᓕ ᐅᖃᐅᓯᑦᓴᖃᖅᑲ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂᒃ. ᐱᑕᖃᓐᖏᑉᐸᑦ, ᓅᒋᐊᕐᓂᐊᕋᑦᑕ 
ᓈᓴᐅᑎᓕᒻᒧᑦ 4, ᐅᑎᖅᑐᖅ ᐅᖃᐅᓯᒃᑯᑦ ᐊᐱᖅᑯᑎᑦᓴᓄᑦ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ 
ᒪᓕᒐᓕᐅᕐᕕᒻᒥ. ᕿᓚᕝᕙᖅ.  
 

ᑲᑎᒻᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ, ᐃᓕᑕᕆᒍᒪᔭᕋ ᐊᒻᒪᓗ 
ᐃᓕᑕᕆᖃᑦᑕᖅᓯᒪᓪᓗᒍ ᐊᓯᖏᓐᓂ ᑲᑎᒪᓂᐅᔪᓂ, ᔪᐊᕕ ᐊᓕᕙᖅᑕᖅ ᐊᒻᒪᓗ ᑕᓕᖅᐱᐊᓃᑦᑐᖅ ᔭᐃᒥᓯ 
ᐊᓕᕙᖅᑐᖅ ᐊᒻᒪᓗ ᒫᑎᐅ, ᐃᕐᓂᖓ. 
 
ᐊᖑᓇᓱᖅᐊᑏᑦ ᑲᑎᒪᓂᖓᓐᓄᑦ ᑲᑎᒪᒋᐊᖅᐊᓪᓕᐊᔪᑦ ᑐᕌᓐᑐᒧᑦ, ᐊᑖᑕᒌᒃ ᐃᓂᕐᕇᒃ. ᐃᖏᕐᕋᑦᓯᐊᖁᒐᓗᐊᖅᐹᒃᑲ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᑦ, ᐅᖃᖅᑏ. ᐃᓕᑕᖅᓯᒍᒪᒐᒪ ᐳᓛᖅᑎᒥᒃ ᐃᑦᓯᕙᔪᒥᒃ ᓴᓂᓐᓂ, 
ᐅᓗᐸᐅᔭᖅ. ᐊᑎᖓ ᒥᔅ ᐅᓗ ᑖᒻᓴᓐ. 
 
>>ᐃᓪᓚᖅᑐᑦ 
 
ᓴᓇᔭᐅᓚᐅᖅᑐᖅ ᐊᒃᑲᓐᓅᕙᖓ, ᒪᐃᒃ ᐸᓂᑲᒃ ᐅᕙᓐᓄᑦ ᑐᔫᑕᐅᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᒥ ᖃᐅᔨᒪᔪᒐᒥ 
ᐊᑦᓱᕈᕐᓇᖅᑑᓂᐊᕆᐊᖓ ᐱᓇᓱᐊᕈᓯᖅ ᐅᕙᓐᓄᑦ. ᑕᐃᒪᐃᒻᒪᑦ ᐊᖏᓂᖅᓴᖅ ᐅᓗ ᑭᓇᒃᑯᓕᒫᓂᒃ ᐅᕙᓃᑦᑐᓂᒃ. 
 
ᐃᕝᕕᑦ ᓴᓂᐊᓃᑎᒋᐊᖓ ᐃᓱᒪᒋᓕᓚᐅᕋᒃᑯ ᐊᑐᕋᔭᕋᕕᐅᒃ ᒪᓕᒐᓕᐅᖅᑎᓂᒃ ᐱᑦᓯᐊᖅᑐᖃᕈᓐᓃᕐᓂᖅᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᑖᒻᓴᓐ. ᐊᑏᑐᕐᖓᐃᑦ ᐊᑐᕆᐊᖃᕐᓂᐊᓐᖏᓚᖅ. 
 
ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕕᒻᒥ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᒐᔪᓐᖏᓐᓇᒪᐃᓛᒃ ᐃᓄᖁᑎᓐᓂᒃ ᑭᓯᐊᓂ 
ᑐᓐᖓᓱᑦᑎᑦᓯᒍᒪᕗᖓ ᓴᓂᕋᔭᒻᒥᐅᒥᒃ, ᓵᒻ ᐊᖑᒑᑦᑎᐊᖅ ᐊᒻᒪᓗ ᓇᓗᓇᓐᖏᑦᑐᖅ ᐃᓕᑕᕆᔭᐅᔪᖅ ᐊᒥᓱᓄᑦ. 

ᐊᓯᐊᑦᑕᐅᖅ ᐅᕙᓃᑦᑐᖅ ᐃᒻᒪᖃ ᐃᓕᑕᕐᓇᖅᑐᖅ ᐃᖃᓗᑦᑑᑦᑎᐊᕐᒥᐅᓄᑦ ᓴᓂᐊᓂ ᐃᑦᓯᕙᖅᑐᖅ ᓵᒻ. 
ᐃᖃᓗᑦᑑᑦᑎᐊᕐᒥᐅᕕᓂᖅ ᑭᓯᐊᓂ ᒫᓐᓇ ᐃᒡᓗᓕᒻᒥᐅᑕᐅᓯᒪᓕᖅᑐᖅ ᐊᒻᒪᓗ ᓴᓂᕋᔭᒻᒥ ᐊᕐᕌᒍᕋᓵᓗᓐᓂᒃ. ᔮᒃ 
ᖃᓄᔭᖅ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
 
ᓈᓴᐅᑎᓕᒃ 5, ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐃᑕᖅᓯᒍᒪᒐᒪ ᐊᑕᐅᓯᐅᓐᖏᑦᑐᒥᒃ. ᓯᕗᓪᓕᖅ ᔮᓐ-ᕗᕌᓐᓱᐊ ᑎᓚᐅᐊ, 
ᐅᑭᐅᖅᑕᖅᑐᒥ ᑭᒡᒐᖅᑐᐃᔨ ᐃᖅᑲᓇᐃᔭᑎᓄᑦ ᑲᑐᔾᔨᖃᑎᒌᓄᑦ ᑲᓇᑕᒥ. ᓇᓗᓐᖏᑦᑐᖓ ᑎᓚᐅᐊ ᐃᓕᑕᖅᓯᒋᐊᖓ 
ᐊᒥᓱᓂᒃ ᒪᓕᒐᓕᐅᖅᑎᓂᒃ ᐅᕙᓃᑦᑐᓂᒃ, ᐱᓗᐊᖅᑐᒥᒃ ᒥᓂᔅᑕᖓᓐᓂᒃ ᑮᓇᐅᔭᓕᕆᔨᒃᑯᑦ ᐊᒻᒪᓗ ᒥᓂᔅᑕᖓᓐᓂᒃ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᖃᑎᒋᑦᓯᐊᖃᑦᑕᖅᓯᒪᒻᒪᒋᒃ ᐊᕐᕌᒍᓂ ᐊᓂᒍᖅᑐᓂ. 
 
ᐊᒻᒪᓗ, ᐃᓄᒃ ᐅᕙᓃᓚᐅᕐᒥᔪᖅ ᐃᑉᐸᑦᓴᖅ ᐊᒻᒪᓗ ᐃᓕᑕᕆᔭᐅᓚᐅᖅᓱᓂ ᐱᑯᒧᑦ ᐃᓕᑕᕆᒍᒪᒋᓪᓗᒍᑦᑕᐅᖅ, ᕆᒃ 
ᓚᕙᕗᕆ ᕘᔅᑦ ᐃᐊᑯᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᓈᓴᐅᑎᓕᒃ 5, ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᓈᓴᐅᑎᓕᒃ 5, ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᔾᔨᐸᓗᑐᐃᓐᓇᖓ ᑐᑐ. ᑐᓐᖓᓱᑦᑎᑦᓯᒍᒪᒐᒪ 
ᒪᓕᒐᓕᐅᕐᕕᒻᒧᑦ ᐊᑕᐅᓯᐅᓐᖏᑦᑐᒥᒃ.  
 
ᓯᕗᓪᓕᕐᒥ, ᐃᑲᔪᖅᓯᕙᕋ ᒪᓕᒐᓕᐅᖅᑎᖓᑦ ᐊᒥᑦᑐᕐᒥᐅᑦ, ᑐᓐᖓᓱᑦᑎᑦᓱᒍ ᓵᒻ ᐊᖑᒑᑦᑎᐊᖅ ᐊᒻᒪᓗ ᔮᒃ ᖃᓄᔭᖅ 
ᓴᓂᕋᔭᒻᒥᒃ ᒪᓕᒐᓕᐅᕐᕕᒻᒧᑦ. 
 
ᑐᓐᖓᓱᑦᑎᒍᒪᒋᓪᓗᒍᑦᑕᐅᖅ ᔮᓐ-ᕗᕌᓐᓱᐊ ᑎᓚᐅᐃ, ᑭᒡᒐᖅᑐᐃᔪᖅ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ ᑲᓇᑕᒥ. 
ᑎᓚᐅᐃ ᑲᑎᒪᖃᑎᒋᖃᑦᑕᖅᓯᒪᒐᒃᑯ ᐊᕐᕌᒍᕋᓴᐃᑦ ᐊᓂᒍᖅᓯᒪᓕᖅᑐᑦ ᐊᖓᔪᖅᑳᖑᑎᓪᓗᖓ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓄᑦ. ᖃᐅᔨᒪᔭᕋ ᖁᕕᐊᒋᔭᖃᓪᓚᕆᑦᑐᖅ ᐅᑭᐅᖅᑕᖅᑐᒥᒃ. 
 
ᖃᐃᖅᑯᔭᐅᓯᒪᔪᖓ ᑕᓪᓕᒥᕐᒥ, ᐄᖑᕙᓪᓚᐃᔪᖅ, ᑲᑎᒪᖃᓯᖃᕐᓂᕐᒧᑦ ᐃᓄᓐᓂᒃ ᑕᒫᓃᓛᖅᑐᓂᒃ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖏᓐᓂᒃ ᑲᓇᑕᒥ ᐊᒻᒪᓗ ᐊᐱᖅᑯᑎᒐ ᐅᖃᖅᑏ, ᓄᓇᕗᑦ ᓈᒻᒪᑦᑐᓂᒃ ᐱᖃᑦᑕᕋᓗᐊᕐᒪᖔᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ. 
 
ᑕᐃᒪᐃᒻᒪᑦ ᖁᕕᐊᓱᒻᒪᕆᑉᐳᖓ ᐊᐃᕙᓂᐅᓛᖅᑐᒥᒃ ᐱᕕᑦᓴᖃᖅᐸᑦ ᑲᑎᒪᓂᐅᑉ ᐃᓗᐊᓂ. ᓄᖅᑲᐅᑎᒋᓗᒍ, 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᓈᓴᐅᑎᓕᒃ 5. ᐃᓕᑕᖅᓯᓂᖅ ᐳᓛᖅᑎᓂᒃ ᒪᓕᒐᓕᐅᕐᕕᒻᒥ. ᓈᓴᐅᑎᓕᒃ 6. 
ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐳᑭᕐᓇᖅ. 

ᑲᑎᒻᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 

 
ᐊᐱᖅᑯᑦ 399-1(6): ᐸᐸᑕᐅᔪᑦ ᓄᑕᖅᑲᑦ ᓄᓇᕘᑦ ᐃᓗᐊᓂ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᐅᓯᖃᖅᑲᐅᒐᒪ ᓄᑕᖅᑲᓂᒃ ᐸᐸᑕᐅᕙᑦᑐᓂᒃ 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ. 
 
ᖃᐅᔨᒪᔭᕋ ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᖃᓄᑐᐃᓐᓇᑦᓯᐊᖅ 
ᑎᑎᕋᐅᑎᖃᑦᑕᖅᓯᒪᔪᒍᑦ ᐊᕐᕌᒍᐃᑦ ᐊᒥᓱᑦ ᐃᓗᐊᓐᓂ ᐊᒻᒪᓗ ᐊᑕᐅᓯᐊᕋᓄᒃ ᑲᑎᒪᓯᒪᒻᒥᔪᒍᒃ ᑭᒡᒐᖅᑐᐃᑦᓱᖓ 
ᐃᓄᖁᑎᓐᓂᒃ, ᑕᒪᒃᑮᒃ ᑐᕌᖓᓪᓗᑎᒃ ᓄᑕᖅᑲᓄᑦ ᐸᐸᑕᐅᖃᑦᑕᖅᑐᓄᑦ ᐊᒻᒪᓗ ᐅᑭᐅᑭᑦᑐᓄᑦ ᐱᕋᔭᑉᐸᑦᑐᓄᑦ.  
 
ᐊᐱᕆᒍᒪᔭᕋ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᔾᔪᑎᖃᕐᓱᖓ ᐃᓄᓐᓂᒃ ᐊᓂᑕᐅᕙᑦᑐᓄ 
ᐊᖏᖅᕋᕆᔭᖏᓐᓂ ᓄᓇᕗᒥᓗ ᐃᓂᑖᑎᑕᐅᓪᓗᑎ ᐃᓪᓗᒥ ᐅᕝᕙᓗ ᓇᔪᒐᖃᖅᕕᐅᔪᒥ ᐱᓕᑕᐅᓂᐊᕐᒪᑕ 
ᐃᑲᔪᖅᑕᐅᓂᐊᕐᓱᑎ ᓇᔫᑎᓂᖏᓐᓂ, ᐊᖓᔪᖄᕆᔭᖏᓗ ᐅᐸᒍᑎᒋᐊᖃᓐᓇᑎ ᑕᑯᔭᖅᑐᕆᐊᖃᕋᑎ. 
 
ᑕᐃᒪᐃᒧ, ᐊᐱᕆᔪᒪᑦᓱᒍ ᒥᓂᔅᑕ ᖃᓄᐃᓯᒪᓂᕆᔭᖏᓄ ᓇᔪᖅᓂᐊᕐᑕᖏᓄ ᑕᒪᒃᑯᐊ ᑭᒃᑰᔪᐃᑦ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ ᐃᒪᐃᓕᓗᖓ ᒥᓂᔅᑕᐅᓗᖓ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓄᓗ, ᑲᑎᒪᔨᓗ ᑕᐃᒪᖓᑦ ᓯᕗᒧᔾᔨᕙᑦᓱᓂ ᑎᑎᖃᖅᓂ, ᐃᓱᒫᓘᑎᓂ ᐊᒻᒪ 
ᖃᕆᓴᐅᔭᑎᒍᑦ ᑎᑎᕋᖅᓂᒃᑯ. 
 
ᐱᕕᖃᖅᓯᒪᓂᑰᑦᓱᖓ ᑭᒡᒐᖅᑐᐃᒋᐊᒧ ᐅᖅᓱᖅᑑᖅ ᐊᐃᑉᐸᕆᑦᓱᒍ ᐃᒪᐃᓕᒍᒪᑦᓱᖓᓗ ᐃᓕᑦᓯᖕᓄ ᐃᓗᐊᓂ ᑕᒪᐃᓂ 
ᐱᒻᒪᕆᐅᓂᖏᓄ ᐊᒻᒪ ᓱᓕᓂᕆᔭᖏᓄ ᐃᒪᐃᒻᒪ ᑲᑎᒪᔨ ᐱᑦᓯᐊᖅᓱᓂ ᑭᒡᒐᖅᑐᐃᓂᖃᕐᑐ ᑕᒪᑐᒧᖓ ᐃᓱᒫᓘᑎᒧ 
ᑭᒡᒐᑐᖅᑕᖏᓄ ᑕᓗᖅᔪᐊᕐᒥ ᐅᖅᓱᖅᑑᖅᒥᓗ. 
 
ᐅᖃᖅᑎ, ᑭᐅᓗᒍ ᑲᑎᒪᔨᐅᑉ ᐊᐱᖁᑎᒋᔭᖓ, ᐱᓕᕆᕕᐋ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓗ 
ᐃᓱᒪᖃᕐᓯᒪᒻᒪᑕ, ᑖᒃᑯᓄᖓᑦᑕᐅᖅ ᑲᑎᒪᔩᑦ ᑲᑎᒪᕕᖕᒥ, ᐃᒪᐃᒻᒪ ᐊᒥᓲᓗᐊᖅᑐᐃᑦ ᓱᕈᓰᖅ ᓇᔫᑎᔪᐃᑦ 
ᓇᔪᒐᖃᖅᕕᐅᔪᒦᑦᑐᐃᑦ ᓯᓚᑖᓂ ᐊᕕᑦᓯᒪᓂᕆᔭᖏᑎᒍᑦ. 
 
ᒫᓐᓇᐅᔪᖅ, ᑭᖑᓪᓕᖅᐹᓂ ᖃᑦᓯᐅᓂᖏᓄ ᐱᓯᒪᔭᒃᑲᓂ ᑕᕝᕙᓂ ᐱᓇᓱᐊᕈᓯᖅᒥ, ᐱᑕᖃᕐᓯᒪᓪᓗᑕ ᒥᑦᓴᐅᓯᓗᒋ 28 
ᓱᕈᓯᖅᓂ ᐱᓕᐅᑎᐅᓯᒪᔪᓂ ᓯᓚᑖᓂ ᓄᓇᕗᑉ. ᑕᐃᒪᓕ, ᐅᖃᖅᑎ, ᐃᒪᐃᓕᑎᓪᓗᑕ ᐱᓕᐅᑎᐅᓂᕆᐊᖏᓐᓄ 
ᓯᓚᑖᓄ ᓄᓇᕗᑉ, ᐃᒪᐃᓕᔪᒍ ᐸᕿᔨᓄ ᐱᓯᒪᔭᐅᔪᐃᑦ, ᐊᑯᓃᖅᑐᒥ ᐃᑉᐱᒋᔭᐅᓂᕆᔭᖏᓄ, ᓱᕈᓰᑦ 
ᓇᔪᒐᖃᖅᕕᖏᓄ, ᐊᒻᒪᓗᑦᑕᐅᖅ ᐃᓚᖓᓐᓂ ᖃᓄᐃᓂᕆᔭᖏᓄ, ᐱᓕᒻᒪᑦᓴᑦᑕᐅᕙᑦᓱᑎ ᐃᓅᓯᖅᓗᓗᐊᖅᓂᖏᓄ 
ᐊᑲᐅᖏᓕᐅᕈᑎᖏᓄ. 
 
ᑕᒪᖅᒥᒐᓚᓪᓗ, ᐅᖃᖅᑎ, ᐱᑕᖃᖏᓇᑦᑕ ᐃᑲᔪᖅᓱᕈᑎᓄ ᑕᒫᓂ ᓄᓇᕗᒥ ᐃᑉᐱᒍᓱᓐᓂᐊᖅᓱᑎ ᑕᒪᒃᑯᓂᖓ 
ᓱᕈᓯᖅᓂ. ᐃᓚᒋᔭᖓᓗ ᐃᓱᒪᒋᔭᐅᓯᒪᔪᓂ ᐱᓕᕆᕕᐅᔪᖅ ᖃᓄᖅᑑᕆᐊᕐᓗᑎ ᐅᕝᕙᓗ ᐅᑎᖅᑎᑦᓯᓗᑎ 
ᐊᒥᓲᓇᓱᐊᕐᑐᓂ ᓱᕈᓯᖅᓂ ᖃᓂᓐᓂᖅᓴᐅᓂᐊᕐᒪᑕ ᐊᖏᖅᕋᕆᔭᕐᑎᖕᓄ. 
 
ᐱᑕᖃᕐᓱᓂ ᐃᓕᖓᓂᖃᓗᐊᕐᑐᓂ ᐃᒪᐃᒻᒪᓪᓗ ᑲᑎᒪᔨ ᐅᖃᐅᓯᕆᖃᐅᔭᖏᓄ ᖃᓄᖅᑑᑕᐅᒋᐊᕐᓱᑎ. ᐅᖃᖅᑎ, 
ᐃᓛᖃᐄ ᓇᐃᑦᑑᑦᓱᓂ ᑭᐅᔾᔪᑎᖓ ᐃᒪᐃᑦᑐ, ᐃᒪᐃᑦᓱᑎᓪᓗ 28ᑐᐃᓐᓇᐅᓪᓗᑎ, ᑭᓯᒥ ᑖᓐᓇ 28ᖑᓂᖏᓄ 
ᐊᒥᓲᑦᓱᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍᑦᑕᐅᖅ ᒥᓂᔅᑕ ᕿᒥᖅᕈᓇᓐᓂᐊᓄ ᐃᑲᔪᕈᑎᑦᓴᐅᔪᓄ. 
 
ᑭᓯᒥ, ᐅᑯᓄᖓ ᓱᕈᓯᖅᓄ ᐊᖓᔪᖄᕆᔭᖏᓄᓪᓗ, ᐃᒪᐃᒐᐃᒻᒪᑕ ᐊᕕᐅᑎᒐᐃᒻᒪᑕ ᐊᒻᒪ ᐊᖓᔪᖄᕆᔭᖏᓪᓗ 
ᓱᕈᓰᓪᓗ ᐊᕕᐅᑎᒐᐃᒻᒪᑕ, ᓴᖀᓲᖑᑦᓱᑎ ᓴᐃᒪᓇᕋᓂᓗ ᓱᕈᓯᖅᒧ ᐊᒻᒪᓗᑦᑕᐅᖅ ᐊᖓᔪᖄᕆᔭᖅᓄ. 
ᐃᒪᐃᒐᔪᑉᐸᑦᓱᓂ, ᐊᕕᐅᑎᒐᐃᒐᒥ ᐃᓚᒋᔭᐅᑦᓱᓂ ᐃᓄᓕᕆᔨ ᐃᓚᖓᓐᓂ, ᐊᖓᔪᖄᕆᔭᖅᓗ ᐃᒪᐃᓕᒐᔪᑦᓱᓂ 
ᐃᓚᖓᓐᓂ, ᐊᑑᑎᑲᓂᔾᔮᒍᓐᓃᖅᑐᖓ ᑕᒪᑐᒧᖓ.  
 
ᑕᐃᒪᐃᒧ, ᐊᐱᕆᔪᒪᑦᓱᒍ ᒥᓂᔅᑕ ᐃᒻᒪᖃ ᐅᑎᖅᑎᓯᒍᓐᓇᕈᓂ ᑕᐃᑯᓂᖓ ᓱᕈᓯᖅᓂ ᑕᒪᐅᖓᖅᑎᑲᓂᕐᓗᒋ 
ᐊᖓᔪᖄᕆᔭᖏᓄ ᐃᒻᒪᖃ ᑐᑦᓯᕋᖅᓯᒪᔪᖃᓂᑰᑉᐸ, ᐊᑑᑎᑎᑕᓐᓇᒋᐅᓐᓃᑦ ᐱᔭᕆᐊᑐᔪᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᑕᖃᕐᓱᓂ ᐱᖓᓱᐃᓕᖓᔪᒥ ᖃᓄᖅᑑᕈᑎᑦᓴᓄ ᓱᕈᓯᖅᓄ 
ᓇᒧᖓᖅᑕᐅᓯᒪᔪᓄ. 
 
ᐅᖃᖅᑎ, ᓯᕗᓕᖅᐹᒥ ᐃᒪᐃᑐᒧ ᓇᔪᒐᖅᒧᑕᐅᓪᓗᑎ ᐃᒪᐃᒻᒪᓪᓗ ᐱᓕᕆᔭᖃᕐᑐᓂ ᐋᓐᓂᐊᖃᓐᓇᖏᑦᑐᓕᕆᓂᖅᓄ , 
ᐋᓐᓂᐊᓯᐅᖅᑎᓕᖕᓄ, ᓘᑦᑖᕖᓪᓗ ᐃᓱᒪᖃᕐᓯᒪᓪᓗᑎ ᓱᕈᓯᖅ ᐃᑉᐱᒋᔭᐅᑦᓯᐊᕐᓂᖓᓄ ᐃᓗᐊᓂ ᓇᔪᖅᑕᐅᔫ ᐊᒻᒪ 
ᑕᐃᓐᓇ ᓱᕈᓯᖅ ᐱᔾᔪᑎᖃᕐᑐᑦᓴᐅᓇᔭᕐᒪ ᐃᓕᓯᖅᓱᑦᓯᐊᖏᓐᓂᐊᓄ ᐃᒪᐃᒋᐊᖃᕐᓱᓂ ᐊᑑᑎᔭᕆᐊᖃᕐᓱᓂ 
ᐃᑉᐱᒋᔭᐅᑦᓯᐊᖅᓂᐊᓄ. 
 
ᐊᐃᑉᐸᕆᔭᖓᑎᒍ ᐃᒪᐃᒻᒪ ᓱᕈᓯᖅ ᓇᔪᖅᕕᒻᒨᖅᑕ, ᐅᖃᖅᑎ, ᐃᒪᐃᑕᐅᓯᒪᓂᑰᑦᓱᓂ ᐊᓯᐊᓅᖅᑕᐅᒋᐊᖃᓂᒧ 
ᐃᓄᓕᕆᔨᑎᒍ. ᑕᒪᒃᑯᓄᖓ ᖃᓄᐃᐅᓂᔪᓄ, ᐅᖃᖅᑎ, ᐱᑕᖃᓂᐊᕐᑐᑦᓴᐅᒻᒪ ᐃᓱᒫᓘᑎᒧ ᓱᕈᓯᖅᒧ, 
ᖃᓄᒋᐊᑲᓂᖅᓗ ᐃᑉᐱᒋᔭᐅᓂᕆᔭᖏᓄ. ᑕᒪᒃᑯᐊᓗ ᖃᓄᐃᑑᐅᓂᔪᐃᑦ ᐱᔭᕆᐊᑭᑦᔭᖏᑦᑐᐃᑦ. 
 
ᐱᖓᔪᐊᑦ ᐊᑐᖅᑕᐅᔪᓐᓇᖅᑐᑦ ᐊᖏᔪᖅᑳᕆᔭᐅᔪᓄᑦ ᓇᒻᒥᓂᖅ ᑲᒪᒋᔭᖃᕈᓐᓇᐃᓕᑎᓪᓗᒋᑦ ᓱᕈᓯᕐᒥᓂᒃ 
ᑲᒪᒋᔭᐅᑎᑦᑎᓕᖅᑐᑎᓪᓗ ᓱᕈᓯᒥᓂᒃ. 
 
ᐅᖃᕋᑖᕐᒪᑦ ᑲᑎᒪᔨ ᐃᓚᖏᑦ ᐱᓕᕆᐊᕆᓇᐊᓱᖅᑕᕗᑦ ᐅᑎᖅᑎᑦᑎᒃᑲᓐᓂᕋᓱᐊᖅᑐᑕ ᓱᕈᓯᕐᓂᒃ. ᐊᒥᓲᓐᖏᒻᒪᑕ 
ᓱᕈᓯᕐᓄᑦ ᐊᖏᕐᕋᕆᔭᐅᔪᑦ ᐱᑕᖃᓗᐊᕐᓇᓂᓗ ᐊᔾᔨᐅᓐᖏᑦᑐᓂᒃ ᑲᒪᒋᔭᐅᔪᑦ ᐱᑕᖃᕆᐊᖃᖅᐳᑦ. 
 
ᑕᒪᔾᔭ ᐃᓚᖏᑦ ᑕᑯᒋᐊᖅᑕᕗᑦ ᒫᓐᓇᐅᔪᖅ, ᕿᒥᕐᕈᔭᐅᓪᓗᑎᒃ ᒥᓂᔅᑕᖃᕐᕕᒻᒧᑦ. ᑲᔪᖏᖅᓴᐃᕗᒍᑦ 
ᑲᔪᓯᒋᐊᕈᓐᓇᕋᔭᕋᑦᑕ ᑕᕝᕙᓂ ᑮᓇᐅᔭᑎᒍᑦ ᐊᕐᕌᒍᒥᑦ. ᐅᖃᕆᐊᒃᑲᓐᓂᕈᒪᕗᖓ, ᐅᖃᖅᑏ, ᑕᒪᓐᓇ ᐃᑲᔪᕋᓱᐊᕐᓂᖅ 
ᑖᒃᓱᒥᖓ ᓯᕗᓪᓕᐅᔾᔭᐅᓇᓱᐊᑦᑎᐊᕐᒪᑦ. 
 
ᖃᐅᔨᒪᒋᐊᕈᒪᒐᑦᑕ ᑖᓐᓇ ᓱᕈᓯᖅ ᑲᒪᒋᔭᐅᖅᑳᖅᑎᐊᕋᓗᐊᕐᒪᖔᖅ ᑕᒪᓐᓇᓗ ᐱᓕᕆᐊᕆᓪᓗᑎᒃᑯ 
ᐱᓕᕆᖃᑎᖃᖅᑐᑕ ᐊᖏᔪᖅᑳᖏᓐᓂᑦ. ᐃᓛᓐᓂᒃᑯᑦ ᐃᓱᒫᓘᑎᑕᖃᖃᑦᑕᖅᐳᖅ ᐃᓄᓕᕆᔨᓄᑦ ᐊᔾᔨᒌᓐᖏᑦᑑᑎᓂᒃ 
ᐱᔾᔪᑎᖃᖅᑐᑎᒃ. 
 
ᐃᓛᓐᓂᒃᑯᓪᓗ, ᐅᖃᖅᑏ, ᒪᓕᒐᖅᑎᒍᑦ ᒪᓕᑦᑐᑎᒃ ᑕᐃᒪᐃᒍᓐᓇᖅᐸᓐᖏᓚᑦ, ᑭᓯᐊᓂ ᑲᑎᒪᔨ ᓱᓕᕗᖅ. 
ᐊᔪᕐᓇᓐᖏᓚᖅ ᐅᑎᖅᑎᑦᑐᒐᓱᐊᖅᐸᒃᑲᑦᑕ ᓱᕈᓯᕐᓂᒃ, ᑭᓯᐊᓂ ᐊᓐᓂᑦᑎᔪᒪᓐᖏᓇᑦᑕ ᓱᕈᓯᕐᓂᒃ ᓱᕈᓰᑦ 
ᐊᖏᕐᕋᕆᔭᖏᓐᓂᑦ ᐊᖏᕐᕋᖅᑎᓪᓗᒋᓪᓗ ᑲᒪᒋᔭᐅᑦᑎᐊᕈᓐᓇᓐᖏᑦᑎᓪᓗᒋᑦ. 

ᑕᐃᒪᐃᒻᒪᑦ ᑕᒫᓃᑎᖃᑦᑕᕈᓐᓇᐸᓐᖏᓚᕗᑦ ᐊᐅᓪᓚᖅᑎᖔᖅᐸᑦᑐᑎᒍᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᐅᖃᐅᓯᒃᓴᖏᓐᓂᑦ ᐅᖃᖅᑲᐅᒻᒪᑦ ᒪᒃᑯᑦᑐᓄᑦ 
ᐱᓕᕆᐊᔅᓴᓄᑦ ᐸᕐᓇᐅᑦ ᒥᒃᓵᓄᑦ ᓄᓇᕗᒻᒧᑦ. ᓄᓇᕗᒻᒥ ᐃᓚᖏᑦ ᓱᕈᓰᑦ ᐊᐅᓪᓚᖅᑎᑕᐅᖃᑦᑕᕐᒪᑕ 
ᑲᒪᒋᔭᐅᑦᑎᐊᖁᓪᓗᒋᑦ. 
 
ᑐᓴᖃᑦᑕᕋᒪ ᐃᓛᓐᓂᒃᑯᑦ ᐱᓂᕐᓗᑦᑕᒥᓂᐅᔪᓂᒃ ᓱᕈᓯᕐᓂᒃ ᐊᒻᒪ ᕙᔅᑲᐅ ᓱᕈᓯᕐᓄᑦ ᐊᖏᕐᕋᕆᔭᐅᔪᖅ ᐅᖃᐅᓯᕆᕙᕋ. 
ᒥᓂᔅᑕ ᖃᐅᔨᒪᕚ ᑕᐃᒃᓱᒥᖓ ᐊᖏᕐᕋᕆᔭᐅᔪᒥᑦ, ᐊᒻᒪ ᖃᐅᔨᒪᖅᓯᒪᒻᒪᖔᒍ ᑕᐃᓐᓇ ᐊᖏᕐᕋᕆᔭᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᕙᕋ ᕙᔅᑲᐅ ᐊᖏᕐᕋᕆᔭᖅ. ᑕᐃᓐᓇᐅᕗᖅ ᐃᓚᖓᑦ 
ᓱᕈᓯᕐᓂᒃ ᐊᐅᓪᓚᖅᑎᑦᑎᕕᒋᕙᑦᑕᑦᑕ ᑕᒪᒃᑯᓂᖓ ᐅᖃᐅᓯᕆᕋᑖᖅᑕᑎᓐᓄᑦ. 
 
ᐋᓐᓂᐊᕕᓕᐊᖅᑐᓄᑦ ᐊᖏᕈᑎᐅᔪᑦ, ᐊᖏᔪᖅᑳᕆᔭᖏᓐᓄᓪᓗ ᐊᖏᕈᑎᐅᔪᑦ ᐃᓄᓕᕆᔨᒃᑯᓄᓪᓘᓐᓃᑦ ᐊᖏᕈᑎᐅᔪᑦ. 
ᐅᖃᖅᑏ, ᐅᐸᓚᐅᖅᓯᒪᓐᖏᓚᕋᓕ ᕙᔅᑯ ᐊᖏᕐᕋᕆᔭᐅᔪᖅ, ᐅᖃᐅᔾᔭᐅᖃᑦᑕᖅᓯᒪᒐᓗᐊᖅᑐᖓ ᑲᑎᒪᔨᒧᑦ ᕙᔅᑯ 
ᐊᖏᕐᕋᕆᔭᐅᑉ ᒥᒃᓵᓄᑦ. 
 
ᐊᐅᓚᑦᑎᕗᑦ ᐊᓯᐊᓂᑦ ᓄᓇᓕᒻᒥᑦ ᐊᒻᒪ ᑐᑭᓯᐅᒪᔭᒃᑯᑦ ᑭᖑᓪᓕᖅᐹᒥᑦ ᑎᑎᖅᑲᐅᓯᐊᕆᓚᐅᖅᑕᑎᓐᓂᑦ 
ᐱᓇᓱᐊᕈᓯᕐᒥᑦ ᑕᕝᕙᓂ ᕿᒥᕐᕈᓚᐅᖅᐳᑦ ᑕᐃᒃᑯᐊᓗ ᐊᖏᕐᕋᕆᔭᕐᓂᒃ ᐱᓕᕆᔩᑦ 
ᑲᒪᑦᑎᐊᖅᑐᒻᒪᕆᐅᓂᕋᖅᑕᐅᓚᐅᖅᑐᑎᒃ. 
 
ᑕᐃᒪᐃᒻᒪᑦ ᐅᖃᕈᓐᓇᖅᐳᒍᑦ ᑕᐃᒃᑯᐊ ᓱᕈᓰᑦ ᑲᒪᒋᔭᐅᑦᑎᐊᕐᒪᑕ ᒪᓕᑦᑐᒋᑦ ᐊᑐᐊᒐᖏᑦ ᑕᐃᑲᓂ ᐊᖏᕐᕋᕆᔭᐅᔪᒥᑦ. 
 
ᑭᖑᓪᓕᕐᒥᓪᓕ, ᐅᖃᖅᑏ, ᓇᓕᐊᑐᐃᓐᓇᖅ ᐊᖏᕐᕋᔪᕆᔭᐅᔪᖅ ᐊᐅᓪᓚᖅᑎᑦᑎᕕᒋᕙᑦᑕᕗᑦ ᓱᕈᓯᕐᓂᒃ ᒪᓕᒐᕐᓂᒃ 
ᒪᓕᖃᑦᑕᕆᐊᖃᖅᐳᑦ ᓚᐃᓴᖃᕐᓗᑎᒃ ᐊᒻᒪ ᐊᖏᕈᑕᐅᓯᒪᔪᒃᑰᕐᓗᑎᒃ ᓱᕈᓯᕐᓄᑦ ᓇᔪᕐᕕᐅᔪᓐᓇᖁᓪᓗᒋᑦ. 
 
ᐊᒻᒪ ᓱᓕ ᐃᓱᒪᒋᔭᐅᔪᒃᑯᑦ ᐊᒻᒪ ᖃᐅᔨᓴᖅᑕᐅᓯᒪᔪᒃᑯᑦ, ᓱᕈᓯᕐᓂᒃ ᐊᐅᓪᓚᖅᑎᑦᑎᕙᒻᒪᑕ ᓄᓇᕗᒻᒥᑦ. ᑕᐃᒃᑯᐊᓕ 
ᓱᕈᓰᑦ ᑲᒪᒋᔭᐅᕙᑦᑐᑦ ᓄᓇᕗᑦ ᓯᓚᑖᓐᓂᑦ ᖃᑦᑏᓐᓇᒻᒪᕆᐅᕗᑦ. ᐅᖃᖅᑲᐅᒐᒪ 28-ᖏᓐᓇᐅᒻᒪᑕ ᓱᕈᓰᑦ ᓄᓇᕗᒻᒥ 
ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ, ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᕐᒪᑦ ᐅᐸᓚᐅᖅᓯᒪᓐᖏᓐᓂᕋᖅᑐᓂ ᕙᔅᑯ ᓱᕈᓯᕐᓄᑦ 
ᐊᖏᕐᕋᒧᑦ, ᐱᓪᓗᒍ ᐃᓅᓯᓕᕆᓂᕐᒧᑦ ᐃᓕᓐᓂᐊᕈᑎᖃᓐᖏᒻᒪᑕ ᓱᕈᓯᕐᓄᑦ. ᓱᕈᓯᖅᑕᖃᖅᐳᖅ 
ᓂᕈᐊᖅᑕᐅᕕᓐᓃᖔᖅᑐᓂᑦ ᐊᒻᒪ ᑐᓴᖅᓯᒪᒋᓪᓗᖓ ᐃᓚᖏᑦ ᓱᕈᓰᑦ ᐊᖏᕐᕋᕆᔭᓂ ᑲᒪᒋᔭᐅᑦᑎᐊᓐᖏᓗᐊᕐᒪᑕ. 

ᑐᓴᖅᓯᒪᕗᖓ ᐊᖓᔪᖅᑳᕆᔭᓂᑦ, ᐃᑦᑐᕆᔭᐅᔪᑦ ᓂᖏᐅᕆᔭᐅᔪᑦ ᐊᒻᒪᓗ ᓄᓇᓕᓐᓂ ᑕᒪᒃᑯᐊ 
ᐱᓯᒪᑦᑎᕕᐅᑦᑎᐊᓗᐊᓐᖏᒻᒪᑕ ᓱᕈᓯᕐᓄᑦ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᐃᒪᐃᑦᑐᒥᒃ ᑕᑯᓂᐊᕐᒪᖔᑦᑕ, 
ᐊᐃᒃᐸᕆᔪᓐᓇᕈᒃᑭᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᒃᑯᐊ ᐃᖏᕐᕋᔾᔪᑎᒃᓴᒃᑲ ᐊᒃᓱᕈᕆᐊᖅᑕᐅᕙᓪᓚᐃᔪᑦ 
ᑕᒫᓂ ᐊᕐᕌᒍᒥ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᖅ ᐅᖃᑦᑎᐊᖅᑐᐊᓗᒃ, ᑕᒪᓐᓇ ᐊᖏᕐᕋᖏᓐᓄᑦ ᐅᑎᖅᑎᑕᐅᔭᕆᐊᖃᕐᓂᖏᑦ 
ᐅᑎᕐᕕᒋᔪᒪᖅᑲᐅᔭᕋ. ᐅᖃᖅᑎ. ᐃᓚᖓᑦ ᐱᐅᔪᒻᒪᕆᐅᔪᖅ ᓯᕗᓕᖅᑎᐅᑉ ᓴᖅᑭᓚᐅᖅᑕᖓ ᐃᑲᔪᖅᑐᐃᓂᕐᒧᑦ 
ᑕᒪᒃᑯᓄᖓ ᐃᖅᑲᓇᐃᔭᖅᑕᕐᕕᐅᓯᒪᓐᖏᑦᑐᓄᑦ ᓄᓇᓕᐅᔪᓄᑦ ᐊᒻᒪᓗ ᒥᑭᓂᕐᓴᐅᔪᑦ ᓄᓇᓕᐅᔪᑦ. 
 
ᑕᐃᓐᓇ ᓴᓐᑦ ᑐᕆᓯ ᐊᖏᕐᕋᕆᔭᐅᔪᖅ ᐃᓪᓗᓕᒐᕐᔪᒻᒥ, ᓱᓕ ᒫᓐᓇᐅᔪᖅ ᐊᐅᓚᓂᖃᖅᑐᖅ ᐅᒃᑐᑎᒋᓗᒍ, ᓱᕈᓯᕐᓄᑦ 
ᑲᒪᒋᔭᐅᔭᕆᐊᖃᖅᑐᓄᑦ, ᑕᐃᒪᓕ ᓂᕆᐅᒃᐳᒍ ᑕᖅᑭᓂ 9-ᖑᔪᓂ ᖃᐃᕙᓪᓕᐊᔪᓂ, ᓄᑖᒥ ᐃᓪᓗᒥᒃ ᐱᑕᖃᓚᕐᒪᑦ 
ᐊᒻᒪᓗ ᐱᕕᖃᕈᓐᓇᓛᖅᑐᒃᓴᐅᕗᑦ ᑕᐃᒃᑯᐊ ᑕᒪᐅᖓ ᐅᑎᕈᓐᓇᓚᕐᒪᑕ ᓄᓇᕗᒻᒧᑦ ᓄᓇᕗᒻᒥᐅᑕᐅᔪᑦ. 
 
ᑕᒪᓐᓇ ᐊᑯᓂᓇᖅᐳᖅ. ᒪᓕᒐᓕᐅᖅᑎᐅᔪᖅ ᐅᖃᐅᑎᔪᓐᓇᖅᑕᕋ, ᑕᒪᒃᑯᐊ ᐳᓚᕆᐊᕋᓱᖃᑦᑕᕐᓂᐊᕋᒃᑭᑦ 
ᐊᖏᕐᕋᕆᔭᐅᔪᑦ ᐊᒻᒪᓗ ᖃᐃᖁᑦᑎᐊᖅᐸᕋ ᒪᓕᒐᓕᐅᖅᑎᐅᔪᖅ ᐊᒻᒪᓗ ᒪᓕᒐᓕᐅᖅᑎᐅᔪᑦ ᑲᑎᒪᔨᕋᓛᓄᑦ ᐃᓚᐅᔪᑦ 
ᐊᓐᓂᐊᖅᑐᓕᕆᔨᒃᑯᓐᓂᑦ ᐅᕙᓐᓄᑦ ᐃᓚᐅᖁᓪᓗᒋᑦ ᑕᑯᔭᖅᑐᖅᑎᓪᓗᑕ ᐊᖏᕐᕋᕆᔭᐅᔪᓂᒃ ᑕᐃᒪᐃᓚᐅᕐᓯᒪᒐᑦᑕ 
ᓖᓇ ᐲᑐᓴᓐ ᐊᖏᕐᕋᕆᔭᐅᔪᒥᒃ ᐊᒻᒪᓗ ᓛᒐ ᑐᔪᕐᒥᕕᐅᔪᖅ. ᐊᖏᕐᓯᒪᓂᐊᖅᐸᕋ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯᑦ 400-1(6): ᐊᔾᔨᖏᓐᓂᑦ ᑮᓇᐅᔭᖃᖅᑎᑦᑎᓂᖅ ᓄᑖᒧᑦ ᓄᓇᓕᓐᓂ ᑲᑎᒪᕕᒻᒧᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᑦ ᐅᖃᐅᓯᖏᓐᓂᑦ ᐅᖃᖅᑎᓪᓗᖓ, 
ᑕᒃᑯᐊᓴᐃᓐᓇᑐᐃᓐᓇᐃᑦ ᒪᓕᓐᓂᐊᕋᒃᑭᑦ ᐊᐱᕐᓱᕐᓗᖓ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 
ᒥᓂᔅᑕᖓᓐᓄᑦ. 
 
ᓂᕈᐊᖅᑕᐅᕙᓪᓗᑲᑦᑕ, ᐅᓪᓗᒥᒧᑦ ᑐᕌᖓᔪᓐᓇᖅᑐᑦ. ᑕᒪᒃᑯᐊ ᑕᐃᒪᐃᓚᐅᕐᓯᒪᔪᖃᖅᑎᓪᓗᒍ, ᑕᒪᒃᑯᐊ 
ᓴᖅᑭᖃᑦᑕᕈᓐᓇᕋᑦᑎᒍᑦ ᒪᓕᒐᓕᐅᕐᕕᒻᒧᑦ. ᖃᐅᔨᒪᔪᖓ ᐃᖃᓗᑦᑑᑦᑎᐊᕐᒥ, ᑕᒪᓐᓇ ᓴᖅᑭᑕᐅᓪᓗᓂ ᑮᓇᐅᔭᐃᑦ 
ᐊᑐᖅᑕᐅᓂᐊᖅᑎᓪᓗᒋᑦ, ᐃᑲᔪᖅᑕᐅᔪᓐᓇᖅᑐᒍ. ᑕᒪᓐᓇ ᑐᑭᖃᖅᑐᖅ ᑕᐃᒪᓐᓇᓪᓗᐊᓂᒃ ᓴᖅᑮᓂᕐᒧᑦ 
ᓴᖅᑭᑕᐅᓯᒪᔪᑦ. 
 
ᑕᐃᒪᓕ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ. ᑕᐃᒃᑯᐊᖃᐃ ᑮᓇᐅᔭᐃᑦ ᑕᐃᒪᓐᓇᓪᓗᐊᖑᔪᓐᓇᖅᐸᑦ? ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑐᖅ ᐱᓐᖑᐊᕐᕕᐅᔪᒥᒃ. ᐅᖃᖅᑲᐅᖏᒻᒪᑦ. 
ᐃᓱᒪᒋᔭᒥᓐᓂᒃ ᑕᑯᔪᓐᓇᖅᑐᒋᒻᒪᖓ. 

ᒪᐃᔭ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓪᓗᓕᒻᒥ ᐊᒻᒪ ᐃᓪᓗᓕᒻᒥᐅᑕᐅᔪᑦ ᐊᒻᒪ ᒪᓕᒐᓕᐅᖅᑎᐅᔪᖅ, 
ᐊᖏᖃᑎᒋᓚᐅᖅᑐᒍ ᐅᖃᖃᑎᒋᒍᑎᖃᕐᓂᐊᕋᑦᑕ ᐱᔾᔪᑎᖃᖅᑐᒥᒃ ᐱᓐᖑᐊᕐᕕᐅᔪᒥᒃ ᐃᓪᓗᓕᒻᒥ. ᑕᒪᓐᓇ 
ᐱᒋᐊᖅᑎᔪᓐᓇᖅᑕᕗᑦ ᐅᖃᖃᑎᒋᓐᓂᐅᔪᖅ. ᖃᐅᔨᒪᓐᖏᒃᑲᓗᐊᖅᑐᒍᑦ ᖃᓄᑎᒋᓪᓚᕆᒃ ᐊᑭᖃᕋᔭᕐᒪᖔᖅ 
ᐅᐱᓐᓇᕋᓂ ᑕᒪᓐᓇ ᓯᕗᓪᓕᖅᐸᐅᓕᑐᐃᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍ ᑕᒪᓐᓇ ᐊᑭᑐᔪᑎᐅᒐᔭᕐᒪᑕ ᐊᒻᒪᓗ ᓂᕆᐅᒃᐳᖓ 
ᑕᐃᒃᑯᐊ ᐃᓪᓗᓕᒥᐅᑕᐅᔪᑦ ᓴᖅᑭᔪᓐᓇᕋᔭᖅᑐᒃᓴᐅᕗᖅ $200,000-ᓂ ᓇᒻᒥᓂᖅ ᑮᓇᐅᔭᓕᐅᕐᓂᕐᒧᑦ. 
 
ᑕᐃᒪᓐᓇᐅᔪᓂᒃ ᓴᖅᑭᔪᓐᓇᖅᐸᑕ, ᑕᐃᒪᓕ ᖃᑦᓯᓂᒃ ᑕᐃᒃᑯᐊ ᐱᓕᕆᕕᐅᔪᑦ ᑐᓂᓯᔪᓐᓇᕋᔭᖅᐸᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᖅ ᐱᖑᐊᖅᕕ, ᐃᒻᒪᖃ ᐃᓱᒪᒋᓂᐊᕈᑦᑎᒍ 
ᐱᔭᕇᖅᑕᐅᓂᐊᕐᓂᖓᓄ, ᐊᑭᖃᕋᔭᖅᑐᑦᓴᐅᕗᖅ 1 ᒥᓕᐊᓐ 255 ᑕᐅᓴᓐ ᑖᓚᓂ, ᐱᔭᑦᓴᐅᔪᒧᑦ. 
 
ᖃᐅᔨᒪᖏᒃᑲᓗᐊᕐᑐᒍ ᖃᑦᓯᓂ ᐃᓪᓗᓕ ᓂᕆᐅᓂᕆᔭᖏᓄ ᓴᕿᑎᑦᓯᓂᐊᕐᓱᑎ ᐅᕙᑎᖕᓄ ᐳᖅᑐᓯᓗᒋ ᑮᓇᐅᔭᐃᑦ 
ᐱᔭᑦᓴᐅᔪᒧ. ᑭᓯᒥᓕ ᖃᓄᖅᑑᕆᐊᖃᕐᑕᖓ ᓄᓇᓕᖓᑦᑕ ᐊᑦᓱᕈᕈᑎᒋᓗᓂᐅᒃ ᖃᓄᖅᑑᕆᐊᖃᕐᓱᓂᐅᓪᓗ 
ᐃᒪᐃᓂᐊᕐᓗᑎ ᐳᖅᑐᓯᓗᒋᑦ ᑮᓇᐅᔭᑦᓴᒫᖏᓄ ᓯᕗᖓᒍᑦ ᑲᔪᓯᑎᑦᓯᒋᐊᖏᓂᑎᖕᓂ ᓴᕿᑎᑦᓯᓂᕐᓄ ᐃᓚᖏᓄ 
ᑮᓇᐅᔭᑦᓴᒫᓄ ᑖᑦᓱᒧᖓ ᐱᔭᑦᓴᒧ. 
 
ᐃᒪᐃᓕᖃᐅᑦᓱᖓᓗ, ᑕᒪᓐᓇ ᐃᓗᐊᓃᓕᕐᓱᓂ ᖃᓄᐃᓐᓂᕆᔭᖏᓄ ᑭᓯᒥ ᐅᖃᖅᑎ, ᐅᐱᑉᐳᖓ ᐅᖃᕆᐊᒧ 
ᓄᓇᓕᒋᔭᖓᓄ ᐃᓪᓗᓕᐅᑉ ᑲᑎᒪᔨᓗ ᐱᓕᕆᔭᖃᓂᐊᕐᑐ ᑲᔪᓯᑎᖕᓂᐊᕐᓗᒋ ᐃᓱᒪᒋᔭᐅᓯᒪᔪᓂ ᓄᓇᓕᐊᓄ 
ᐱᓕᕆᔭᐅᓂᖃᕐᓂᐊᕐᓗᑎ. 
 
ᑐᖔᒍᑦ ᑐᑭᓯᒪᓂᖅᓴᐅᓕᕐᑎᓪᓗᑕ, ᖃᐅᔨᒃᑲᓂᐊᕐᑎᒍ ᐱᔾᔪᑎᖓᓗ ᐱᑕᖃᖏᓐᓂᐊᓄ ᐸᐃᑉᐹᑎᒍ ᐱᔾᔪᑎᖓᓗ 
ᐊᑑᑎᓕᕐᓂᖏᓄ ᖃᓄᐃᑑᓂᕆᔭᖏᓄ ᐸᖅᓇᐅᑎᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓗᐊᖏᒃᑲᓗᐊᕐᑐᖓ ᖃᓄᒋᐊᖅ ᐅᖃᕆᐊᑲᓐᓂᕆᐊᒧ ᑭᓯᒥ 
ᐱᔾᔪᑎᒐ ᐊᑑᑎᓕᕐᓂᖏᓄ ᖃᓄᐃᑑᓂᕆᔭᖏᓄ ᐸᖅᓇᑕᐅᓂᖏᓄ ᐊᑑᑎᕙᓪᓕᐊᑦᓱᑕ ᐊᖏᖃᑎᒌᓐᓂᕐᓂ 
ᑲᑎᒪᓂᐅᔪᒥ ᐃᓚᒋᑦᓱᑎᒍ ᒥᓂᒡᑕ ᐱᕙᓪᓕᐊᒍᒪᑦᓱᑕ ᖃᓄᐃᑑᓂᕆᔭᖏᓄ, ᒥᓂᔅᑖ ᑎᓕᓯᒋᐊᖅᓯᒪᕙ 
ᐃᖃᓇᐃᔭᖅᑎᖁᑎᖏᓐᓂ ᐱᕙᓪᓕᐊᓗᑎ ᐸᖅᓇᐅᑎᒧ ᖃᓄᐃᑑᓂᐊᕐᓂᖓᓄ ᑖᑦᓱᒧᖓ ᐃᓪᓗᒧ. 
ᓯᕗᒧᑎᑦᓯᒋᐊᕐᓯᒪᕚ ᐃᖃᓇᐃᔭᖅᑎᖁᑎᖏᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᖕᓇᕆᔭᖏ ᐃᓪᓗᓕᐅᑉ 
ᐊᐱᖅᓱᓇᕐᑕᐅᒋᐊᖃᓚᐅᕐᓯᒪᔪᐃᑦ ᖃᓄᐃᑦᑐᓄ ᐃᓱᒪᒋᓯᒪᔭᖏᓄ ᖃᓄᐃᑦᑐᓂᓪᓗ ᐃᓕᖁᓯᖅᓅᖓᔪᓄᑦ 
ᓴᕿᒍᒪᔭᖏᓄ ᑕᒪᑐᒧᖓ ᐱᔭᑦᓴᒧ. 

ᐱᕙᓪᓕᐊᓂᐊᕐᑐᒍ ᕿᒥᖅᕈᓇᓂᖅᓄ ᑕᒪᒃᑯᓄᖓ ᖃᓄᐃᑑᓂᖏᓄ ᑮᓇᐅᔭᐃᑦ ᓇᓚᐅᑦᓵᖅᑕᐅᓯᒪᔪᓂ ᓴᓇᓂᐊᖅᓱᑎ 
ᐃᓪᓗᑦᓴᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 401–1(6): ᐃᓕᓐᓂᐊᖅᑐᓕᕆᓂᖅ ᓄᓇᕗᒥ - ᐱᔭᕇᖅᓯᓂᖅ ᒍᓚᐃᑦ 12ᒥᒃ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᖃᐅᑦᓱᖓ ᐅᓪᓛᒋᐊᑲᓐᓂᖅ, ᑐᕌᖓᑎᓐᓂᐊᕐᓱᒍ 
ᐊᐱᖁᑎᒋᔭᕋ ᒥᓂᔅᑖᓄ ᐃᓕᓐᓂᐊᖅᑐᓕᕆᔨᑯ. ᐃᒪᐃᓕᖃᐅᑦᓱᖓ ᐅᓪᓛᒋᐊᖅ ᒥᑦᓵᓄ ᐃᓕᓐᓂᐊᖅᓂᖅᓄᖓᔪᓂ 
ᓄᓇᕗᒥ, ᖃᓄᐃᓐᓂᐅᔪᐃᑦ ᐊᑯᓃᖅᐸᑦᓱᑎ ᐱᔪᒪᓕᕋᐃᒐᑦᓴ ᐱᑦᓯᐊᕐᓗᑕ ᑭᓯᒥ ᖃᓄᐃᓕᓂᕆᔭᖓᓄ 
ᐃᒪᐃᓕᖃᐅᑦᓱᓂᓗ ᑖᒃᑯᐊ ᑲᑎᒪᔨᖑᑲᐃᓐᓇᖅᑐᐃᑦ ᐋᕿᑕᐅᓂᖃᓂᐊᕐᓱᑎ ᐃᓕᓐᓂᐊᖅᕕᐊᓗᖕᒥ 
ᖃᓄᐃᒍᑎᐅᓂᐊᕐᑐᓄ ᑲᑎᒪᔨᖏᓄ ᐃᓗᐊᓂ ᓄᓇᕗᒥ ᐃᓕᖓᓂᐊᕐᓱᑎ ᐃᓕᓐᓂᐊᑎᑦᓯᔨᐅᔪᓄ ᓄᓇᕗᒥ. 
 
ᖃᓄᐃᑑᒻᒪᑕᓕ ᐃᓱᒪᒋᔭᐅᓯᒪᔪᓂ ᑖᑦᓱᒧᖓ ᑲᑎᒪᕕᐅᕕᖏᓄ ᖃᓄᖅᓗ ᑖᒃᑯᐊ ᑲᑎᒪᕕᐅᕕᖏᓄ 
ᐃᑲᔪᖅᓱᕈᓐᓇᓂᐊᕐᓗᑎ ᐱᔾᔪᑎᖓᓗ ᐊᑑᑎᒌᖅᓂᖏᓄ ᐃᓕᓐᓂᐊᖅᕕᖕᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᕐᕌᒍᑕᒫᑦ ᐱᑕᖃᕐᐸᑦᑐ ᒪᕐᕉᓐᓂ ᐊᔾᔨᒋᖏᑦᑐᓂ 
ᑲᑎᒪᕕᐅᕕᖕᓄ ᐋᕿᑕᐅᓯᒪᔪᓂ ᐱᓕᕆᕕᒋᔭᖓᑦᑕ ᐃᓕᓐᓂᐊᖅᑐᓕᕆᔨᑯ. ᐃᒪᐃᓕᖓᔪᓐᓇᕐᓱᑎ 
ᖃᓄᐃᑑᓂᕆᔭᖏᓄ ᒍᕋᐃᑦᓂ ᐱᒋᐊᓕᕋᑖᓂ ᒍᕋᐃᑦ 6ᒧ ᒍᕋᐃᑦ 7ᓗ ᒍᕋᐃᑦ 12ᒧᓗ. 
 
ᑕᐃᔭᐅᔾᔪᓯᖏᑕ ᑐᑭᖏᑦ ᐅᑯᓄᖓ ᑲᑎᒪᔨᕋᓛᓄᑦ ᐃᒪᐃᓐᓂᐊᖅᑐᖅ ᖃᓄᖅ ᐃᓕᓐᓂᐊᕐᕕᔾᔪᐊᕐᒥ 
ᐃᓕᓐᓂᐊᕋᑦᓴᐅᔪᑦ ᐱᕚᓪᓕᖅᑎᑕᐅᒍᓐᓇᕐᒪᖔᑕ ᓄᓇᓖᑦ ᐃᓗᐊᓐᓂ ᐃᓚᒍᑦᓯᐅᑎᓗᒋᑦ ᐊᑐᓂᑦ ᓄᓇᓕᓐᓂ 
ᒪᓕᒐᓕᐅᖅᑏᑦ ᐃᓱᒪᒋᔭᖏᑦ. 
 
ᐊᒻᒪ. ᑕᑯᒍᒪᒋᓪᓗᑕ ᑐᑭᓯᓇᕐᓂᕐᓴᒥᒃ ᐊᖓᔪᖅᑳᕆᔭᐅᔪᓂᒃ ᐊᒻᒪᓗ ᐃᓕᓐᓂᐊᑎᑦᓯᔨᓂᒃ ᖃᓄᖅ 
ᐃᓚᐅᑎᓐᓂᖃᒃᑲᓐᓂᕈᓐᓇᒪᖔᑕ ᖃᓄᖅᑑᕈᑕᐅᔪᓄᑦ ᐃᓕᓐᓂᐊᕕᔾᔪᐊᕐᒥ ᐃᓕᓐᓂᐊᕋᑦᓴᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᒧᑦ ᒥᓂᔅᑕ ᖃᐅᔨᒪᕙ ᓄᓇᓕᓐᓚᑑᓂᖅᓴᓂ, 
ᐃᓕᓐᓂᐊᖅᑏᑦ ᐱᔭᕇᖅᑐᑦ ᖁᑦᓯᓐᓂᓕᒻᒥᒃ 12 ᐃᓛᓐᓂᒃᑯᑦ ᐱᔭᕇᖅᓯᒪᓪᓚᕆᖃᑦᑕᖏᒻᒪᑕ ᖁᑦᓯᓐᓂᖓᓂᒃ 
ᐱᔭᕇᕐᓂᕋᖅᑕᐅᒐᓗᐊᖅᓱᑎᒃ ᐸᐃᑉᐹᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒥᒃ ᑐᓴᖅᑑᔮᓐᖏᑦᑐᖓ. 
ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᒃ ᓴᓇᐅᑲᐃᓐᓇᕐᒪᖔᖅ ᐊᐱᖅᑯᑕᐅᔪᖅ ᐅᖃᐅᓯᐅᔪᕐᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᒐᓱᐊᖅᑕᕋ ᐅᓪᓗᒥ, ᓄᓇᓕᓐᓚᑑᓂᖅᓴᓂ, ᐱᔭᕇᑐᐊᕐᒪᑕ 
ᖁᑦᓯᓂᓕᒻᒥᒃ 12, ᐊᔾᔨᒋᓐᖏᑕᖓᓂᒃ ᖁᑦᓯᓐᓂᖃᖃᑦᑕᖅᑐᑦ ᐃᓕᓐᓂᐊᖅᓯᒪᔪᖅ ᐃᐊᑦᒪᓐᑕᓐᒥ ᖁᑦᓯᓐᓂᕆᔭᖓᓂᒃ.  
 
ᑕᒪᑦᓱᖓᒥ ᖃᐅᔨᓚᖓᔪᑦ, ᐅᑯᓇᓐᖓᑦ ᑲᑎᒪᔨᕋᓛᓂᒃ. ᑕᒪᓐᓇᓗ ᖃᐅᔨᒪᔭᐅᒌᖅᓱᓂ ᐅᓪᓗᒥ. ᓱᓇᓂᒃ ᒥᓂᔅᑕ 
ᓂᕆᐅᒻᒪᑦ ᑖᒃᑯᓇᓐᖓᑦ ᑲᑎᒪᔨᕋᓛᓂᒃ? ᓱᓇᒥᒃ ᑕᑯᒍᒪᒻᒪᑕ ᐃᓕᓐᓂᐊᖅᑏᑦ ᓇᒻᒥᓂᖅ ᕿᒥᕐᕈᒌᖅᓯᒪᔭᖏᓐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓐᓂᐊᖅᑏᑦ ᓄᓇᕗᒻᒥ ᐱᔭᕇᖃᑦᑕᖅᑐᑦ 
ᐃᓕᓐᓂᐊᕐᕕᔾᔪᐊᕐᒥ, ᐅᖃᕈᒪᔪᖓ ᐅᖃᖅᑏ; ᐱᔭᕆᐊᑭᑦᑑᑎᖃᑦᑕᖏᑦᑕᕗᑦ ᐱᔭᕇᕐᓂᖅ ᖁᑦᓯᓐᓂᓕᒻᒥᒃ 12-ᒥᒃ. 
 
ᑭᓇᑐᐃᓐᓇᖅ ᐱᔭᕇᖅᑐᖅ ᖁᑦᓯᓐᓂᓕᒻᒥᒃ 12-ᒥᒃ ᖃᐅᔨᓴᖅᑕᐅᖃᑦᑕᖅᑐᖅ ᖃᐅᔨᓴᐅᑎᖏᑕ ᐃᐅᕘᑕᒥᐅᑦ 
ᐊᔾᔨᓪᓗᐊᖏᓐᓄᑦ. ᑕᒪᓐᓇ ᐱᔭᕆᐊᖃᕐᒪᑦ ᑭᓇᑐᐃᓐᓇᖅ ᐱᔭᕇᖅᑐᖅ ᖁᑦᓯᓐᓂᓕᒻᒥᒃ 12-ᒥᒃ ᖃᐅᔨᓴᐅᑎᒥᒃ 
ᐊᓂᒍᐃᒍᓐᓇᕆᐊᓕᒃ, ᐱᓂᐊᕈᑎᒃ ᐃᓕᓐᓂᐊᕐᕕᔾᔪᐊᕐᒥᒃ ᐸᐃᑉᐹᖁᑎᒥᓂᒃ.  
 
ᐃᓱᒫᓘᑕᐅᔪᑦ ᓴᖅᑭᖃᑦᑕᕐᓂᖏᓐᓄᑦ, ᑲᑎᒪᔨᕋᓛᓂᒃ ᐋᖅᑮᓯᒪᕗᒍᑦ ᑐᑭᓯᒐᓱᐊᖁᓪᓗᒋᑦ ᐃᓱᒫᓘᑕᐅᔪᓂᒃ ᑕᖅᑳᓂ, 
ᓱᓇᐃᑦ ᐱᕚᓪᓕᕆᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᑦᓯᐊᖅᑐᖅ ᐅᖃᐅᓯᕆᔭᖓ. ᐅᖃᐅᓰᑦ ᐊᔾᔨᒌᓐᖏᓐᓂᖏᓐᓄᑦ 
ᐊᒻᒪᓗ ᐅᖃᓕᒪᒍᓰᑦ ᐊᔾᔨᒌᓐᖏᓐᓂᖏᓐᓄᑦ, ᐃᓛᑎᒍᑦ ᕿᑐᕐᖓᖃᖅᑐᒍᑦ ᐃᓕᓐᓂᐊᕇᖅᓯᒪᔪᓂᒃ 
ᐃᓕᓐᓂᐊᕐᕕᔾᔪᐊᕐᒥ ᑭᓯᐊᓂ ᑎᑭᓯᒪᓂᕆᒋᐊᓕᒻᒥᓄᑦ ᑎᑭᓯᒪᓐᖏᑦᑐᑦ. 
 
ᖃᓄᑎᒋᐊᓗᒃ ᐊᑦᓱᕈᕋᓗᐊᕈᑎᒃ, ᐃᓕᓐᓂᐊᕆᐊᖃᑦᑕᕐᓂᖅ ᐃᓕᓐᓂᐊᕐᕕᔾᔪᐊᕐᒧᑦ ᑲᔪᓯᑦᓯᐊᖏᑦᑐᖅ ᐊᒻᒪᓗ 
ᐃᓛᓐᓂᒃᑯᑦ ᐃᑎᕈᓐᓇᖃᑦᑕᖏᑦᑐᑦ ᓯᓚᑦᑐᓴᕐᕕᒻᒧᑦ, ᐃᓕᓐᓂᐊᕈᑎᓂᒃ ᐱᓯᒪᓐᖏᓗᐊᒧᑦ ᐃᓕᓐᓂᐊᕐᕕᔾᔪᐊᕐᒥᒃ.  
 
ᐊᐱᖅᑯᑎᒋᖅᑲᐅᔭᕋ, ᓱᓇᓂᒃ ᓂᕆᐅᑉᐸ ᓱᓇᓂᒃ ᓂᕆᐅᓐᓂᐊᕋᑦᑕᐅ ᖃᐅᔨᒪᒌᖅᑕᑦᑕ ᐊᓯᖏᓐᓂᒃ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᓐᖏᑦᑐᓂᒃ ᑐᓵᒐᑦᑕ ᐅᕙᓂ ᒪᓕᒐᓕᐅᕐᕕᒻᒥ. 
ᐃᑉᐸᑦᓴᖅ ᐊᐱᖅᑯᑎᑕᖃᓚᐅᕐᒥᒻᒪᑦ ᓄᖅᑲᐃᓐᓇᐸᑦᑐᑦ ᒥᑦᓴᐃᓐᓄᑦ ᐊᒻᒪᓗ ᖃᐅᔨᓴᕐᓂᑕᖃᕈᒪᓚᐅᕐᒥᔪᖅ ᓱᒻᒪᑦ 
ᐊᒥᓱᐊᓗᐃᑦ ᓄᖅᑲᑐᐃᓐᓇᖃᑦᑕᕐᒪᖔᑕ. 
 
ᐄ, ᑕᒪᓐᓇ ᖃᐅᔨᒪᔭᕗᑦ, ᑕᐃᒪᐃᒻᒪᑦ ᐱᒋᐊᕈᙱᖃᕐᓯᒪᔪᒍᑦ ᐃᓕᓐᓂᐊᕐᕕᔾᔪᐊᕐᓂ ᓇᓖᕌᕋᑦᓴᓄᑦ ᑲᑎᔨᕋᓛᓂᒃ, 
ᓄᑖᖑᔪᑦ, ᑭᓯᐊᓂ ᐃᓱᒪᑦᓴᖅᓯᐅᕈᑎᑦᓴᓂᒃ ᓴᖅᑮᓂᐊᖅᑐᒍᑦ ᑕᖅᑭᐅᑉ ᓄᓐᖑᐊᓂ. ᐃᓕᓐᓂᐊᖅᑎᓂᒃ 
ᐊᐱᖅᓱᕐᓂᐊᖅᑐᒍᑦ, ᐃᓕᓐᓂᐊᑎᑦᓯᔨᓂᒃ ᐊᒻᒪᓗ ᐊᖓᔪᖅᑳᕆᔭᐅᔪᓂᒃ. 
 
ᐊᒻᒪᓗ ᓂᕆᐅᓐᓂᖃᑦᓯᐊᖅᑐᖓ, ᑭᓯᐊᓂ ᐅᑯᐊ ᑲᑎᒪᔨᕋᓛᑦ ᓴᖅᑮᓂᐊᖅᑐᖅ ᐱᕚᓪᓕᕈᑎᑦᓴᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 402-1(6): ᐃᓱᒪᒥᒍᑦ ᐃᓕᖅᑯᓯᖅᓱᖏᑦᑐᓄᑦ ᐱᓇᓱᐊᒐᐃᑦ ᐊᒻᒪ ᐱᔨᑦᑎᕋᐅᑏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐅᓪᓗᒥ ᑐᕌᖓᔪᖅ ᒥᓂᔅᑕᖓᓐᓄᑦ 
ᐋᓐᓂᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 
 
ᐅᖃᖅᑏ, ᐅᖃᐅᓯᕆᔭᕋ ᐅᓪᓗᒥ ᐱᔾᔪᑎᓕᒃ ᐋᓐᓂᐊᖅᑐᓕᕆᓂᕐᒥᒃ ᑎᒥᒥᒍᑦ ᐊᔪᕈᑎᓕᓐᓄᑦ ᐊᒻᒪᓗ ᐃᓱᒪᒥᒍᑦ 
ᐋᓐᓂᐊᓕᓐᓄᑦ ᓄᓇᕗᒻᒥ ᐊᒻᒪᓗ ᐊᑦᓱᕉᑕᐅᖃᑦᑕᖅᓯᒪᔪᖅ ᐊᖓᔪᖅᑳᕆᔭᐅᔪᑦ ᐊᐃᑉᐸᖃᓐᖏᑦᑐᒧᑦ ᓄᓇᓕᖁᑎᓐᓂ 
ᐸᐸᑕᐅᑎᑦᓯᒐᓱᐊᖃᑦᑕᖅᓯᒪᒐᓗᐊᕐᒪᑦ ᕿᑐᕐᖓᒥᓂᒃ ᐃᖅᑲᓇᐃᔭᕈᒪᒐᒥ ᑭᓯᐊᓂ ᐃᑲᔪᖅᑎᑦᓴᖃᑦᓯᐊᖏᒻᒪᑦ ᑎᒥᒥᒍᑦ 
ᐊᔪᕈᑎᓕᓐᓄᖅ ᓄᓇᓕᑦᑎᓐᓂ ᐃᑲᔪᕈᒪᓂᖃᓗᐊᕐᒥᑎᓪᓗᒋᑦ ᐃᓅᓯᑦᑎᓐᓂ. 
 
ᐊᒻᒪᓗ ᐅᖃᐅᓯᕆᒋᐊᑐᓐᖏᑕᕋ ᐅᒥᒻᒪᑦᑑᒥ ᐱᓕᕆᐊᑦᓴᐅᑎᑕᐅᓯᒪᔪᖅ, ᐃᓄᓐᓂᒃ ᓯᕗᓪᓕᐅᑎᑦᓯᓂᖅ. ᑭᓯᐊᓂ 
ᒥᓂᔅᑕ ᐅᕙᓐᓂᒃ ᑐᑭᓯᑎᑦᓯᒋᐊᕈᓐᓇᖅᑲ ᓱᓕᕆᐊᑦᓴᖅᑕᖃᒪᖔᖅ ᐱᔨᑦᓯᕋᐅᑎᓂᓪᓘᓐᓃᑦ ᐃᓱᒪᒥᒍᑦ 
ᐊᑲᐃᓪᓕᐅᕐᑐᓄᑦ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓕᓐᓄᑦ? ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ. 
 
ᐅᖃᖅᑎ: ᐊᐱᖅᑯᑕᐅᔪᖅ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑭᓯᐊᓂ ᑐᑭᓯᒪᑦᓯᐊᖏᑦᑐᒍᑦ 
ᑖᓐᓇᑦᓯᐊᖑᒐᓗᐊᕐᒪᖔᖅ ᒥᓂᔅᑕ. ᒥᓂᔅᑕ ᐱᑯ, ᑭᐅᒍᓐᓇᕈᕕᐅᒃ ᐊᐱᖅᑯᑕᐅᔪᖅ.  
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᑕᐅᓯᕐᒧᑦ ᑐᕌᖓᕙᓪᓚᐃᖏᒪᑦ ᐊᐱᖅᑯᑕᐅᔪᖅ 
ᐅᖃᐅᓯᕆᔭᐅᔪᕐᓗ. ᒥᓂᔅᑕᐅᕕᐅᔪᓄᑦ ᐊᑕᐅᓯᐅᓐᖏᑦᑐᒧᑦ ᑐᕌᖓᔪᑦ, ᐆᑦᑑᑎᒋᓄᓗᒍ ᖃᓄᖅ ᐃᑲᔪᖅᓯᒍᓐᓇᖅᑭᑕ 
ᐃᓄᓐᓂᒃ ᑕᒪᒃᑯᐊᓗ ᐊᓯᒐᓚᖏᑦ, ᑕᒪᓐᓇ ᐃᑲᔫᓯᐊᕐᓂᖅ. 
 
ᑲᑎᒪᔨᖏᑦ ᑎᒥᒥᒍᑦ ᐊᔪᕈᑎᓖᑦ ᑎᒍᒥᐊᖅᑕᐅᔪᑦ ᒥᓂᔅᑕᖓᓐᓄᑦ ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔩᑦ, 
ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔩᑦ ᐊᒻᒪᓗ ᐱᓕᕆᐊᖃᖃᑦᑕᑕᖅᑯᖓ ᐋᓐᓂᐊᕕᒻᒨᖓᔪᓄᑦ ᑎᒥᒥᒍᑦ 
ᐊᔪᕈᑎᓕᓐᓄᑦ. ᑕᐃᒪᐃᒻᒪᑦ, ᐆᑦᑑᑎᒋᓗᒍ, ᐅᖃᖅᑏ, ᑭᓇᑭᐊᖅ ᐋᓐᓂᐊᕕᓐᓃᐸᑦᑐᖅ, ᐃᑦᓯᕙᐅᑕᕐᒥ ᐊᔭᐅᒐᕐᒥ, 
ᐊᒻᒪᓗ ᐊᓯᖏᑦ, ᑖᒃᑯᐊ ᒥᓂᔅᑕᐅᕕᖓᓐᓅᖓᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. 
 
ᑭᓯᐊᓂ ᐅᖃᕈᓐᓇᖅᑐᖓ ᒪᓕᒐᓕᐅᖅᑎᒧᑦ ᐃᒪᐃᓕᖓᔪᒍᑦ, ᐊᖏᕐᕋᖃᑦᑕᑐᓕᕆᓂᖅ ᐊᒻᒪᓗ ᑐᓴᕋᑖᖅᑐᒍ 
ᒪᓕᒐᓕᐅᖅᑎᐅᑉ ᐅᖃᐅᓯᑦᓴᖓ, ᐅᖃᕈᒪᑐᐃᓐᓇᖅᑐᖓ ᐱᕕᑦᓴᖅᑕᖃᕐᒪᑦ ᐃᑲᔪᖅᓯᓂᖃᕈᓐᓇᖅᓱᑕ 
ᒪᓕᒐᓕᐅᖅᑎᐅᑉ ᓄᓇᖓᓄᑦ ᐃᑲᔪᖅᓯᒋᐊᖅᑐᕐᓗᒍ ᑕᐃᓇ ᐃᓄᒃ ᐸᐸᑦᓯᑎᓪᓗᒍ. 

ᓱᓖᓛᒃ, ᐃᓕᓐᓂᕆᓗᐊᓐᖏᑕᕋ, ᑭᓯᐊᓂ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ. ᐅᖃᕈᒪᔪᖓ, ᐅᖃᖅᑏ, ᑕᐃᓐᓇ 
ᓯᕗᓪᓕᖅᐸᐅᓚᐅᖅᓯᒪᔪᖅ ᐃᓕᓐᓂᐊᖅᑕᐅᑦᓱᓂ ᐅᖃᐅᓯᕆᕋᑖᖅᑕᖓᓄᑦ ᐱᒻᒪᕆᐊᓗᒻᒧᑦ ᒪᓕᒐᓕᐅᖅᑎᐅᑉ. 
 
ᐊᒻᒪᓗ ᓱᓕ, ᐅᖃᖅᑏ, ᓱᓕᕆᐊᑦᓴᑦᓯᐊᕚᓗᒻᒥᒃ ᐱᑕᓕᒃ ᖃᒪᓂᑦᑎᐊᕐᒥ, ᒪᓕᒐᓕᐅᖅᑎ ᖃᐅᔨᒪᔪᖅ ᐊᒻᒪᓗ 
ᐅᖃᕈᒪᔪᖓ ᑕᐃᑰᓇ ᐃᖏᕐᕋᕆᐊᖃᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᐅᖃᖅᑏ, ᑖᓐᓇ ᐆᑦᑑᑎᑦᓯᐊᕙᒃ ᐊᐱᕆᑐᐊᕈᕕᑦ, ᐊᐱᖅᑯᑎᒻᒪᕆᐊᓘᔪᒥᒃ ᐃᓄᖁᑎᒋᔭᐅᔪᒥᒃ ᐅᑯᐊ 
ᒐᕙᒪᒃᑯᑦ ᐊᖏᓗᐊᕐᓂᑯᖏᓐᓄᑦ ᐱᓕᕆᐊᖃᕈᓐᓇᖏᑦᑐᑦ ᐱᓇᐃᓗᓕᒻᒥᒃ ᐊᒻᒪᓗ ᐃᒻᒥᓂᒃ ᐃᑲᔪᕈᓐᓇᕋᑎᒃ. 
 
ᑕᐃᒪᐃᒻᒪᑦ, ᖃᐅᔨᒪᔪᑎᑦ, ᐊᖓᔪᖅᑳᕆᔭᐅᔪᑦ ᐅᕙᑦᑎᓐᓄᑦ ᖃᓄᐃᓕᖃᑦᑕᖅᑐᑦ ᐊᒻᒪᓗ ᑲᒪᔨᐅᓗᐊᕐᒥᓇᖓ 
ᑖᑦᓱᒪᓐᖓᑦ ᐃᓱᒫᓘᑕᐅᔪᒥᒃ. ᐊᒻᒪᓗ, ᐊᐱᖅᑯᑎᖓ ᐄ, ᐆᑮ, ᑭᐅᔭᖓ, ᖃᐅᔨᒪᔪᓯ, ᒥᓂᔅᑕᕆᔭᐅᓪᓗᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᑭᐅᑲᐃᓐᓇᖅᑐᖅ ᐊᖏᕐᕋᖃᖅᑐᓕᕆᓂᖅᑕᖃᕆᐊᖓ ᑖᑦᓱᒧᖓ ᐃᓄᒻᒧᑦ ᐊᒻᒪᓗ 
ᓇᓗᓐᖏᑦᑐᖓ ᐊᖓᔪᖅᑳᕆᔭᐅᔪᖅ ᖁᕕᐊᓱᒻᒪᕆᓐᓂᐊᖅᑐᖅ ᑐᓴᕈᓂ ᑕᒪᑦᓱᒥᖓ ᐅᖄᓚᕕᒋᑦᓴᐅᑎᒋᓂᐊᖅᓱᒍᓗ 
ᐊᐱᖅᓱᕐᓂᖃᕇᑐᐊᕈᖅᑕ ᐅᖃᐅᑎᓗᒍ ᑕᒪᑦᓱᒪᓐᖓᑦ. 
 
ᐃᖅᑲᓇᐃᔭᕐᓂᕐᒧᑦ, ᐱᑕᖃᖅᑲ ᑕᖅᑳᓂ, ᐱᕙᓪᓕᐊᓂᕐᒧᑦ ᐱᔭᑦᓴᐅᔪᓂᒃ ᑭᓯᐊᓂ ᑐᑭᓯᒪᑦᓯᐊᖏᒻᒥᔪᖓ ᓇᓕᐊᒃ 
ᒥᓂᔅᑕ ᑭᐅᓂᐊᕐᒪᖔᖅ ᑖᑦᓱᒪᓐᖓᑦ, ᐃᓛᒃ ᓱᓕᕆᐊᑦᓴᖅᑕᖃᖅᑲ ᐃᑲᔪᕋᓱᐊᕈᑕᐅᒍᓐᓇᖅᑐᓂᒃ ᑖᑦᓱᒪᓐᖓᑦ ᐃᓄᒻᒥᒃ 
ᐊᔪᕈᑎᓕᒻᒥᒃ ᐃᖅᑲᓇᐃᔭᕈᓐᓇᖁᓪᓗᒍ ᐃᓕᓐᓂᐊᕐᓗᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓱᓕᒃᑲᓐᓂᖅ ᑐᓴᖅᓱᒍ ᐊᐱᖁᑎᐅᔪᖅ ᓴᕿᑕᐅᓂᕆᔭᖓᓗ 
ᑲᑎᒪᔨᐅᑉ ᐱᒻᒪᕆᐅᑦᓱᓂᓗ. ᖃᐅᔨᒪᖏᒃᑲᓗᐊᕐᑐᖓ ᒥᓂᔅᑕ ᐃᖃᓇᐃᔭᖅᑐᓕᕆᔨᑯᓄ, ᒥᓂᔅᑕᐅᒐᓗᐊᖅᓱᖓ 
ᑲᓇᑕᒧ ᑎᑭᑉᐸᖅᑐᓄ. 
 
ᐅᖃᕆᐊᑲᓐᓂᕈᒪᑦᓱᖓᓗ ᐃᓕᖕᓄ, ᐅᖃᖅᑎ, ᑕᒪᖅᒥ ᐱᒻᒪᕆᐅᓂᕆᔭᖏᓄ ᑲᑎᒪᔨᓄ, ᐊᒻᒪ ᑲᑎᒪᕕᖕᒧ, 
ᐱᑕᖃᕐᓱᓂᓗ ᐱᔭᑦᓴᐅᔪᓂ ᐅᑯᓄᖓ ᐃᓕᓐᓂᐊᕋᑦᓴᓄ ᐱᔭᑦᓴᓄ, ᐃᒪᐃᑑᓪᓗᑎ ᐃᖃᓇᐃᔭᖅᓯᓐᓈᑦ 
ᐃᓕᓐᓂᐊᖅᑐᓄ ᐱᔭᑦᓴᓄ ᐅᑯᑎᒎᓇ ᓇᓪᓕᐊᑐᐃᓐᓇᖅ ᑲᑐᔾᔨᖃᑎᒌᓂ, ᐆᑦᑑᑎᒋᓗᒍ, ᑲᑭᕙᒃᑯ ᑲᑐᔾᔨᑎᖃᒌᖏ. 
ᐅᑯᑎᒎᓐᓇ ᐊᕕᑦᑐᓯᒪᓂᖏᑎᒍ ᐃᓄᐃᑦ ᑲᑐᔾᔨᖃᑎᒌᖏᑦ ᐱᑕᖃᕐᓱᑎ ᐃᑲᔪᖅᑕᐅᒍᑎᑦᓴᖏᓄ, ᐆᑦᑑᑎᒋᓗᒍ, 
ᐃᖃᓇᐃᔭᖅᑐᒧ, ᐱᑕᖃᕐᓱᓂ ᐱᔭᑦᓴᓂ ᐊᑐᐃᓐᓇᐅᓪᓗᑎ ᐃᖃᓇᐃᔭᖅᑎᓄ, ᐆᑦᑑᑎᒋᓗᒍ, ᐅᖃᖅᑎ, ᐃᒻᒪᖃ 
ᓂᐅᕕᖅᕕᐊᓗ ᖃᒪᓂᖅᑐᐊᖅᒥ ᐱᓕᑦᓯᒍᓐᓇᖃᑕ ᐃᓂᑦᓴᒥ ᐃᒪᐃᑐᒥ ᐃᓄᒥ ᐊᐱᖅᓱᓇᕐᑕᒥ ᐃᖃᓇᐃᔮᑦᓴᐅᔪᒧ, 
ᐃᒪᐃᑦᓱᓂᓗ ᐱᑕᖃᕐᓱᓂ ᑮᓇᐅᔭᓂ ᐊᑐᐃᓐᓇᖅᓂ ᐅᑯᑎᒎᓇ ᐃᑲᔪᖅᓱᕈᑎᒍ ᐱᔭᑦᓴᒥ, ᑲᔪᓯᑎᓐᓂᐊᕐᓗᒋ 
ᖃᓄᐃᑑᓂᕆᔭᖏᓄ ᐱᔭᑦᓴᐅᔪᖅ. 
 
ᓱᓕᒃᑲᓐᓂᖅ, ᐅᖃᖅᑎ, ᐅᑯᑎᒎᓇ ᐃᓄᓕᕆᔨᑯᑎᒍ, ᖃᐅᔨᒪᑦᓱᖓ ᐱᑕᖃᕐᒪ ᐱᔭᑦᓴᒥ ᐱᔾᔪᑎᒐᓗ ᑭᒡᒐᖅᑐᑕᖃᕋᒪ 
ᐃᑲᔪᖅᓯᒪᔪᓂ ᐅᕙᓐᓂ ᐱᑕᖃᓕᕋᐃᒻᒪ ᐱᔭᑦᓴᓂ ᐊᑐᐃᓐᓇᐅᔪᖃᓕᕋᐃᒻᒪ ᐃᑲᔪᖅᓂᐊᕐᓗᒋ ᐃᓄᐃᑦ 
ᐃᓕᖁᓯᖅᓱᖏᑦᑐᐃᑦ, ᐅᕝᕙᓗ ᐊᑑᑎᓯᒪᓂᑯᐃᑦ ᓇᓂᓯᕙᒐᑎ ᐃᖃᓇᐃᔮᑦᓴᒥ. 
 
ᑕᐃᒪᐃᒧ ᐱᑕᖃᖅᑐ ᐊᔾᔨᒌᖏᑦᑐᓂ ᑮᓇᐅᔭᑦᓴᓂ. ᓱᓕᒃᑲᓂᖅᑕᐅᖅ, ᐅᖃᖅᑎ, ᑲᑎᒪᔨ ᐅᖃᓕᒫᕋᑖᖅᓯᐊᕐᒪ 
ᑎᑎᖃᖅᒥ ᑭᒡᒐᑐᖅᓯᒪᔭᖓᓄ, ᐱᓯᒪᓇᖓᓗ, ᑕᐃᒪᐃᒧᓪᓗ ᐱᓯᒪᖏᑕᖓ ᑲᑎᒪᕕᐅᑉ. ᐃᒻᒪᖃᖃᐄ ᓄᖑᐊᓂ 
ᐊᐱᖅᓱᓇᓐᓂᖃᕐᓂᐅᑉ, ᐅᕝᕙᓗ ᓄᖑᐊᓂ ᐅᓪᓘᑉ, ᑲᑎᒪᔨ ᐱᓕᑦᓯᒍᓐᓇᓂᐊᕐᑐᑦᓴᐅᕗᖅ ᓇᓕᖃᖓᓂ ᑎᑎᖃᐅᑉ 
ᐅᕙᓐᓄᑦ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓄ, ᐃᓱᒫᓗᑦᓵᓐᓂᐊᖃᕋ ᖃᐅᔨᒪᒋᐊᖁᓪᓗᒍ ᒪᕐᕉᓐᓄ 
ᐃᓱᒫᓘᑏᓐᓄ. ᐊᑕᐅᓯᖅ ᐃᑲᔪᖅᓱᑕᐅᑦᓯᐊᓂᕐᓄ ᑕᐃᒪᖓᓗ ᐃᑲᔪᖅᑕᐅᖏᓐᓇᓂᐊᕐᓗᓂ, ᐊᒻᒪᓗᑦᑕᐅᖅ ᐃᓚᖏᓄ 
ᐃᑲᔪᖅᓱᕐᑕᐅᓂᖓᓄ, ᐃᒻᒪᖃᖃᐃ ᐅᑯᑎᒎᓇ ᓇᔪᖅᑕᐅᕙᑦᑐᓄ ᐃᑉᐱᒋᔭᐅᓂᖃᕐᓱᑎ ᐱᔭᑦᓴᒧ. 
 
ᐊᓯᖓᓗ ᐃᓱᒫᓘᑎᒋᔭᖅ ᐃᓄᓕᕆᔨᑯᓂ, ᐅᕝᕙᓗ ᐃᖃᓇᐃᔮᓄᑦ. ᖃᐅᔨᒪᑦᓱᖓ ᐃᒪᐃᒻᒪ ᑲᑎᒪᔨᐅᖃᑎᑳ, 
ᒥᓂᔅᑕᓗ ᐱᓕᕆᔪᖅ ᐱᔪᓐᓇᓂᐊᕐᒪᑕ ᖃᐅᔨᒪᒐᓱᐊᕐᓗᓂ ᖃᓄᖅ ᑲᔪᓯᖏᓐᓇᓂᐊᖁᓪᓗᒋ ᐸᖅᓇᐅᑎᒧ 
ᖃᓄᐃᓂᕆᔭᖏᓄ ᑭᒡᒐᑐᖅᑕᑎᖕᓄ ᐊᐱᖁᑎᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍᓗ ᒥᓂᔅᑕ ᑭᐅᓂᕆᔭᖓᓄ. ᐃᓱᒫᓘᑎᐅᔪᖅ ᓇᔪᖅᕕᐅᕙᑦᑐᒧ, 
ᓴᖀᑲᓂᐸᑦᓱᓂ ᐃᓱᒫᓘᑎᒋᐊᑲᓂᕐᓄ, ᐃᓱᒪᒋᑦᓱᒍ ᐃᒪᐃᒻᒪ ᓇᔪᖅᕕᐅᕙᑦᑐ ᐊᑐᐃᓐᓇᑑᒐᓂ ᐃᖕᓇᐃᓇᖅᓄ. 
 
ᐊᐱᖁᑎᒐᓕ ᐃᒪᐃᑑᑦᓱᓂ ᓇᔪᖅᕕᐅᕙᑦᑐ ᐊᑐᐃᓐᓇᐅᔪᖅ ᑕᒪᐃᓂ ᓄᓇᓕᐅᔪᒥ ᐃᓕᖓᔪᖅ ᐃᓱᒪᖃᑦᓯᐊᖏᑦᑐᓄ 
ᐊᑦᓱᕈᖅᐸᑦᑐᓄ, ᐃᓕᖁᓯᖅᓱᑦᓯᐊᖏᑦᑐᑦ, ᐃᒻᒪᖃᓗ ᓄᑲᖅᑎᐅᓂᕐᓴᓄ ᓄᓇᓕᖕᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓈᒪᒋᔭᕋ ᐊᑭᓲᑉ ᐅᖃᐅᑎᒋᔭᖓ ᐃᒪᐃᒻᒪ 
ᐊᐱᖁᑎᑦᓯᐊᕙᐅᑦᓱᓂ. ᓇᔪᖅᕕᐅᕙᑦᑐ ᐊᑐᐃᓐᓇᐃᑦᓱᓂ ᐃᓄᖕᓄ ᐱᔭᕆᐊᖃᕐᑐᓄ ᑕᐃᒪᐃᑦᑐᒧ. ᒪᑯᐊᖃᐄᑦ 
ᐃᖕᓇᐃᑦ, ᐃᓛᑦᑕᐅᖃᐃᑦ ᓄᑲᖅᑎᐅᓂᖅᓴᐃᓪᓗ ᐃᓄᐃᑦ, ᐃᓄᐃᓪᓗᖃᐄᑦ ᐃᓗᓯᖅᓱᓯᐊᖏᑦᑐᐃᑦ. ᐱᑕᖃᖅᓱᑕ 
ᑲᔪᓯᓂᖃᑦᓯᐊᕐᓱᒥ ᓇᔪᖅᕕᐅᕙᑦᑐᒥ ᑕᒪᐃᓂ ᓄᓇᓕᖕᒥ ᓄᓇᕗᒥ. ᐱᓕᕆᖃᑎᒋᔭᕗ ᑲᑐᔾᔨᖃᑎᒋᑦᓱᑎᒍ, 
ᒐᕙᒪᑐᖃᑯ, 4.5 ᒥᓕᐊᓐ ᑖᓚᐃᑦ ᐃᓗᐊᓂ ᐊᒡᒋᖅᑐᓂ ᐊᕐᕌᒍᕋᓴᓄ ᐃᓗᐊᓂ ᓇᔪᖅᑕᐅᕙᑦᑐᓄ ᐱᔭᑦᓴᒧᑦ. 
 
ᐅᖃᖅᑎ, ᖃᓄᐃᓕᒋᐊᑲᓐᓂᕈᓐᓇᕈᑎᒐ ᑲᑎᒪᔨᒧ ᐱᓇᐊᓱᕐᓗᑎ ᑭᒡᒐᑐᖅᑕᖏᓐᓄ ᑎᑎᕋᖅᓗᑎ ᐅᕙᓐᓄ 
ᒥᓂᔅᑕᐅᓂᕆᔭᕋᓗ ᐊᑐᑎᓂᐊᕐᓗᒍ ᐃᒪᐃᓂᐊᕐᓗᑎ ᑲᔪᓯᑎᑕᐅᓂᐊᕐᓗᑎ ᑕᒪᒃᑯᐊ ᐃᑉᐱᒍᓱᓐᓂᐅᔪᐃᑦ 
ᐊᑑᑎᔭᐅᓗᑎ. ᐃᓚᒋᓕᐅᑎᔪᖅ ᐃᓱᒪᒋᔭᐅᓯᒪᔪᑦ ᐊᓈᓇᒋᔭᖅᒧ ᑭᒡᒐᑐᖅᑕᖅᒧ ᐊᐱᖁᑎᒋᔭᐅᑦᓱᓂ. 
 
ᑕᐃᒪᐃᒧ ᑭᐅᔾᔪᑎᖓ ᓇᐃᑦᓱᓂ ᐄᖕ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 403-1(6): ᐋᓐᓂᐊᖅᑐᓕᕆᓂᕐᒧᑦ ᑎᑎᕋᕐᕕᓕᐅᕐᓂᖅ ᓄᓇᓕᓐᓄᑦ ᓯᐊᒻᒪᑎᕐᕕᐅᓯᒪᔪᒧᑦ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒋᓂᐊᕐᑕᕋ ᓇᐃᑑᓂᐊᕐᓱᓂ. ᐃᑉᐸᑦᓴᖅ ᒥᓂᔅᑕ 
ᑮᓇᐅᔭᓕᕆᔨᑯᓄ ᓴᖀᓚᐅᖅᒪ ᑖᑦᓱᒧᖓ ᐃᓱᒫᓘᑎᒧ ᐅᑯᑎᒎᓇ ᑮᓇᐅᔭᓕᕆᓂᖃᕐᑎᓪᓗᒍ. 
 
ᐃᓕᖓᔪᖅ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓗ ᑮᓇᐅᔭᑦᓴᒫᕆᔭᖏ, ᓇᓪᓕᐊᓗ ᓄᓇᓕ ᐱᓕᑕᐅᒋᐊᖏᓐᓄ 
ᐃᓂᑦᓴᓄ ᐊᑎᐊᓂ ᑖᒃᑯᐊ ᖃᓄᐃᑑᓂᕆᔭᖏᓄ? ᐊᒻᒪᓗᑦᑕᐅᖅ ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯᓗ 
ᐅᖃᖅᓯᒪᑦᓱᓂ ᐃᒪᐃᓂᐊᕆᐊᖏᓄ ᓄᑦᑎᓂᐊᕆᐊᖏᓄ. ᐊᐱᖁᑎᒐᓕ ᓇᓪᓕᐊᓄ ᐱᓕᕆᕕᐅᔫᑉ ᐊᓪᓚᕕᐊ 
ᓅᑕᐅᓂᐊᖃ ᓄᓇᕗᒥ?  

ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᐱᕆᓚᒍ ᑭᓇᒧᑦ ᒥᓂᔅᑕᐅᔪᒧᑦ ᐊᐱᕆᒻᒪᖔᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᐅᖃᖅᑲᐅᔪᖓ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᑮᓇᐅᔭᐃᑦ ᐊᑐᖅᑐᒃᓴᐃᑦ ᐅᖃᐅᓯᕆᔭᐅᑎᓪᓗᒋᑦ ᐃᒃᐸᒃᓴᖅ, ᒥᓂᔅᑕᐅᔪᖅ 
ᑮᓇᐅᔭᓕᕆᔨᒃᑯᓐᓄᑦ ᐅᖃᓚᐅᕐᒪᑦ ᐅᖃᐅᓯᕐᒥᓂ, ᐃᓚᖓᑦ ᓴᖅᑭᓂᕐᒧᑦ ᐊᑕᐅᓯᕐᒥᒃ ᓄᓇᓖᑦ ᐊᓯᐊᓐᓂᑦᑐᓂᒃ 
ᖃᖓᑦᑕᐅᑎᓕᕆᓂᑐᐃᓐᓇᕐᒧᑦ ᑲᒪᖃᑦᑕᕐᓂᐊᖅᑐᓂᒃ. 
 
ᑕᐃᒪᓕ ᖃᐅᔨᔪᒪᒐᓗᐊᖅᑐᖓ ᐃᓱᒪᓕᐅᕐᓯᒪᓕᕐᒪᖔᖅ ᑕᐃᓐᓇ ᐊᓪᓚᕝᕕᐅᔪᖅ ᓱᑯᑦᑎᐊᓃᓐᓂᐊᕐᒪᖔᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐃᓱᒪᒋᓚᐅᖅᑕᕋ ᓂᐊᖁᓐᖑᒥᑎᒋᐊᒐ. 
 
>>ᐃᓪᓚᖅᑐᑦ 
 
ᐊᒃᑲ, ᐅᖃᖅᑎ, ᐱᓐᖑᐊᑐᐃᓐᓇᖏᓪᓗᖓ, ᐊᓪᓚᕝᕕᐅᔪᖅ ᐃᖅᑲᓇᐃᔭᖅᑕᕐᕕᐅᓯᒪᓐᖏᑦᑐᓂ ᑕᒪᓐᓇ ᐊᑯᓂᒃ 
ᐃᓱᒪᒋᔭᐅᓯᒪᓕᕐᒪᑦ. 
 
ᐅᓗ, ᐅᖃᖅᑎ, ᑕᑯᔪᖓ ᓱᒋᐊᕈᑎᓪᓗᐊᒻᒪᕆᒻᒥᒃ ᐅᖁᒪᐃᑦᑐᒥᒃ ᐱᓯᒪᒐᕕᑦ. 
 
ᐅᖃᖅᑎ, ᐱᓐᖑᐊᑐᐃᓐᓇᖏᓪᓗᖓ, ᑕᐃᓐᓇ ᐊᓪᓚᕝᕕᐅᔪᖅ ᐃᓚᒋᒻᒪᔾᔪᒃ ᐃᖏᕐᕋᓂᕐᒧᑦ ᕿᒥᕐᕈᓂᕐᒧᑦ, 
ᖃᖓᑕᓱᒃᑯᑦ, ᐋᓐᓂᐊᕐᕕᓕᐊᖅᑐᑦ ᐊᐅᓪᓚᖃᑦᑕᕐᓂᖏᓐᓄᑦ ᐱᔭᕇᖅᑕᐅᓯᒪᓕᖅᑐᖅ ᐱᓕᕆᓚᐅᖅᑐᓂᒃ KPMG. 
ᑕᕝᕙᓂ ᐃᓚᖓᑦ ᐊᑐᓕᖁᔭᐅᓚᐅᖅᑐᖅ ᑕᒪᒃᑯᐊ ᑲᒪᒋᔭᐅᕙᓪᓕᐊᓗᑎᒃ ᐱᔾᔪᑎᖃᖅᑐᓄᑦ ᐃᖏᕐᕋᖃᑦᑕᕐᓂᕐᒧᑦ, 
ᐊᒻᒪᓗ ᑕᒪᒃᑯᐊ ᐊᓪᓚᕕᒃᑕᕆᐊᖃᕐᓂᖏᓐᓂᒃ ᐋᖅᑭᒃᓱᖅᑕᐅᖃᑦᑕᕐᓂᖏᑦ ᐊᐅᓪᓚᕕᒃᓴᐅᔪᑦ, ᒪᓕᓪᓗᒋᑦ 
ᐊᑐᐃᓐᓇᐅᔪᑦ. 
 
ᑕᐃᒪᓕ ᐅᖃᕈᒪᕗᖓ, ᐅᖃᖅᑎ ᑕᒪᒃᑯᐊ ᕿᒥᕐᕈᓯᒪᒐᑦᑎᒍᑦ ᓄᓇᓕᐅᔪᑦ ᓂᕈᐊᖅᑕᐅᔪᓐᓇᖅᑐᑦ ᖁᕐᓗᖅᑐᒥ. 
ᑕᒪᓐᓇ ᐊᐃᒃᐸᕆᒻᒪᔾᔪᒃ ᐊᓪᓚᕝᕕᐅᔪᖅ, ᑭᖑᓂᐊᓂ ᐸᓐᓂᖅᑑᑉ. ᕿᒥᕐᕈᓂᐊᖅᑐᒍ ᐱᕕᒋᔪᓐᓇᖅᑕᒃᑦᑎᓐᓂᒃ 
ᐊᖅᑯᑎᒋᓗᒋᑦ KPMG ᖃᐅᔨᓴᕐᓂᕐᒧᑦ ᑕᐃᓐᓇ ᐊᓪᓚᕝᕕᐅᔪᖅ ᓈᒻᒪᒃᑲᔭᕐᒪᖔᖅ ᐊᒻᒪᓗ ᐊᓪᓚᕝᕕᒻᒥ 
ᑲᒪᒋᔭᐅᓂᖏᓐᓄᑦ ᐊᒻᒪᓗ ᑮᓇᐅᔭᑎᒍᑦ ᑲᒪᒋᔭᐅᔪᓐᓇᕋᔭᖅᑐᒃᓴᐅᕗᖅ. 
 
ᐅᒃᐱᕈᓱᒃᑐᖓ ᐅᖃᖅᑎ ᑕᒪᓐᓇ ᑲᒪᒋᕙᓪᓕᐊᓂᐊᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. Hᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᐊᐱᖅᑯᑎᒐ ᑐᑭᓯᓇᑦᑎᐊᖅᑲᐅᓐᖏᑉᐸᑦ. 
 

 



ᐱᖓᔪᐊᑦ, ᒫᔾᔨ 12, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2586

ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᐃᖅᑲᓇᐃᔭᖅᑕᕐᕕᐅᓯᒪᔪᒥ ᐊᓪᓚᕝᕕᖃᕐᓂᕐᒧᑦ. ᑕᐃᓐᓇ ᐊᓪᓚᕝᕕᐅᔪᖅ 
ᐱᔭᕇᕐᓯᒪᓚᖅᐸ? ᐅᐱᕐᖓᒃᓴᖃᐃ, ᐊᐅᔭ ᐅᕝᕙᓘᓐᓃ ᐅᑭᐊᒃᓴᖅ. ᖃᖓ ᑕᒪᓐᓇ ᑕᐃᒪᐃᓚᖅᐸ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓚᖓᑦ ᐅᖃᐅᑕᐅᓯᒪᔪᑦ ᒪᓕᒐᓕᐅᖅᑎᐅᔪᓂᒃ 
ᐊᔾᔨᒌᓐᖏᑦᑐᓂ ᑲᑎᒪᔨᕋᓛᖑᔪᑦ ᑲᑎᒪᑎᓪᓗᒋᑦ ᑲᔪᓯᑦᑎᐊᓚᐅᓐᖏᒻᒪᑦ ᓄᒃᑎᖅᑕᐅᓯᒪᓂᖏᓐᓄᑦ 
ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᓪᓚᕝᕕᐅᔪᒥ ᕿᑎᕐᒥᐅᓂᒃ, ᐱᓗᐊᖅᑐᒥ ᖁᕐᓗᖅᑐᒥ. 
 
ᕿᒥᕐᕈᓯᒪᔪᒍᑦ ᐊᔾᔨᒋᓐᖏᑦᑐᓂᒃ ᕿᓂᕋᓱᐊᕐᓗᑕ ᐃᖅᑲᓇᐃᔭᒃᓴᐅᔪᓂᒃ ᐊᔾᔨᐅᖏᑦᑐᓂᒃ ᐃᖅᑲᓇᐃᔭᖑᔪᓂᒥᒃ. 
ᐅᖃᖃᑎᖃᖃᑦᑕᕐᓯᒪᓪᓗᑕ ᑕᒪᒃᓱᒥᖓ ᒪᓕᒐᓕᐅᕐᕕᒻᒥ ᐅᒃᑐᑎᒋᓗᒍ, ᑭᓇᒥᒃ ᓇᓂᓯᒐᔭᕐᒪᖔᑦᑕ ᐅᕕᓂᓕᕆᔨᐅᔪᒥᒃ 
ᖁᕐᓗᖅᑐᒥ. 
 
ᖃᓄᖅ ᑕᒪᒃᑯᐊ ᓄᓇᖃᖅᑐᓄᑦ ᐃᖅᑲᓇᐃᔭᖅᑕᕐᕕᐅᔪᓐᓇᕋᔭᖅᐸ. ᑕᒪᓐᓇ ᑲᒪᑦᑎᐊᕐᓂᐅᔪᖅ 
ᐃᖅᑲᓇᐃᔭᖅᑕᕐᕕᐅᔪᓄᑦ ᐆᒃᑐᑎᒋᓪᓗᒍ ᖃᒪᓂᑦᑐᐊᕐᒧᑦ ᑕᐃᒪᐃᓚᐅᕐᒪᑦ, ᓄᓇᕗᒻᒥ ᓯᓚᑦᑐᒃᓴᕐᕕᒻᒥ 
ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᑦᑎᓕᕐᓗᑎᒃ ᖃᒪᓂᖅᑐᐊᕐᒥᐅᑕᐅᔪᓂᒃ ᒫᓐᓇᐅᔪᖅ, ᐃᒪᓐᓇᐸᓗᐃᑦ 
80 ᐅᕝᕙᓘᓐᓃᑦ 90 ᐳᓴᖏᑦ ᖃᒪᓂᑦᑐᐊᕐᒥ ᐃᖅᑲᓇᐃᔭᕐᒪᑕ ᐆᒻᒪᖅᑯᑎᓕᕆᔨᒃᑯᓐᓄᑦ 
 
ᑕᐃᒪᐃᑦᑐᓂ ᑕᑯᕙᓪᓕᐊᔪᒪᒐᑦᑕ ᓄᓇᓕᓐᓄᕐᓯᕙᓪᓕᐊᓂᕐᒧᑦ ᑕᐃᒪᐃᑦᑐᒥᒃ ᐋᖅᑭᒃᓯᒪᔪᖃᕆᐊᖃᕋᔭᕐᒪᑦ ᖁᕐᓗᖅᑐᒥ 
ᑕᐃᑲᓂ ᐊᓪᓚᕝᕕᒃᑕᕐᓂᐊᖅᐸᑕ. 
 
ᑕᐃᒪᓕ ᐅᖃᕈᒪᔪᖓ ᐃᓕᓐᓄᑦ, ᐅᖃᖅᑎ, ᑕᐃᒃᑯᐊ KPMG-ᒃᑯᑦ ᐊᑐᓕᖁᔭᖏᑦ ᐊᖏᖅᑕᐅᓯᒪᓕᑐᐊᖅᐸᑕ, 
ᑐᐊᕕᕐᓗᑕ ᐱᒋᐊᕋᔭᕋᑦᑕ, ᑕᒪᓐᓇ ᐊᖅᑭᒃᓴᕋᐃᖁᓪᓗᒍ ᐅᖃᖃᑎᒋᓪᓗᒋᓗ ᓄᓇᕗᒻᒥ ᓯᓚᑦᑐᓴᕐᕕᐅᔪᖅ 
ᐃᓕᓐᓂᐊᕈᑎᒃᓴᐅᔪᓂᒃ ᐋᖅᑭᒃᓯᒪᓂᐊᕐᒪᑕ. 
 
ᐊᒻᒪᓗ ᓱᓕ, ᐅᖃᕈᒪᔪᖓ ᐅᑭᐊᒃᓴᖑᓕᖅᐸᑦ, ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ, ᐱᒋᐊᓕᖅᐸᑦ ᐃᓕᓐᓂᐊᕐᓂᐅᔪᖅ 
ᐃᖅᑲᓇᐃᔭᖅᑕᕐᕕᐅᓯᒪᔪᓂᒥ, ᓯᕗᕐᖓᒍᓐᖏᑉᐸᑦ, ᐋᖅᑭᒃᓯᒪᓕᕋᔭᖅᐳᖅ ᖁᕐᓗᖅᑐᒥ ᒪᓕᓪᓗᒋᑦ ᐊᑐᓕᖁᔭᐅᓯᒪᔪᑦ 
KPMG. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑖ ᑭᐅᔾᔪᑎᓐᓄᑦ. ᐊᐱᕆᖅᑯᑎᖃᒃᑲᔪᒃᑲᒪ 
ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑏᑦ ᑕᕝᕙᓂ ᒐᕙᒪᒃᑯᑦ ᐃᖅᑲᓇᐃᔮᖏᓐᓄᑦ ᓯᐊᕐᒪᑎᕐᕕᐅᓯᒪᔪᓂᑦ 
ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖃᑦᑕᖅᑐᓕᕆᓂᕐᒧᑦ ᐊᓪᓚᕝᕕᒻᒥ ᐱᓪᓗᒍ ᑕᒪᓐᓇ ᐃᓱᒫᓘᑎᒋᔭᐅᒻᒪᑦ ᖁᕐᓗᖅᑐᕐᒥ 
ᑕᑯᒃᑲᓐᓂᕈᒪᒐᑦᑕ ᐊᒥᓱᓂᒃ ᐃᖅᑲᓇᐃᔮᓂᒃ ᑕᐃᑯᖓ ᐃᓕᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᔪᓐᓇᖅᓯᓚᐅᓐᖏᓚᒍᑦ ᑭᖑᕙᖅᑐᓂᒃ 
ᐃᖅᑲᓇᐃᔮᓂᒃ ᓯᐊᕐᒪᑎᖅᑕᐅᕕᒻᒨᖅᑕᐅᓂᐊᖅᑐᓂᒃ ᐊᐅᓪᓚᖃᑦᑕᖅᑐᓄᑦ ᐊᓪᓚᕕᒻᒧᑦ. ᑕᒪᓐᓇ ᓱᓕ ᒪᓕᒃᑲᔭᖅᐳᖅ  

ᐸᕐᓇᐅᑎᐅᔪᓂᑦ ᐊᒻᒪ ᐊᓪᓚᕝᕕᒻᒥᑦ ᐱᑕᖃᕆᐊᖃᕐᓂᐅᔪᓂᑦ ᐊᐅᓪᓚᖃᑦᑕᖅᑐᓕᕆᔨᒃᑯᑦ ᐊᓪᓚᕝᕕᖓᓐᓂᑦ ᑕᒪᓐᓇᓗ 
ᐊᐅᓚᑕᐅᕙᑦᑐᓂ ᐊᑭᖃᕆᐊᖃᓐᖏᑐᒃᑯᑦ 1-800 ᐅᖄᓚᐅᑎᒃᑯᑦ. 
 
ᑕᐃᒪᐃᒻᒪᑦ, ᐆᑦᑑᑎᒋᓗᒍ ᐅᖃᖅᑏ, ᓯᐊᕐᒪᑎᕐᕕᐅᓯᒪᔪᖅ ᐊᐅᓪᓚᖃᑦᑕᖅᑐᓄᑦ ᐊᓪᓚᕝᕕᒃ ᐋᖅᑭᑦᑕᐅᓂᐊᕐᒪᑦ 
ᑕᑯᓐᓇᒐᕆᔭᕗᑦ ᒪᓕᑦᑐᒍ ᒫᓐᓇᐅᔪᖅ ᐊᒻᒪ ᑎᑭᕋᕐᔪᐊᕐᒦᓐᓂᕈᕕᑦ ᐋᓐᓂᐊᕕᖓᓐᓂ, ᐊᐅᓪᓚᕐᓂᐊᕐᓗᑎᑦ 
ᐋᓐᓂᐊᕕᒻᒧᑦ ᐃᓂᒃᓴᓕᐅᖅᓯᒪᒋᐊᖃᕋᔭᕋᕕᑦ, ᐅᖄᓚᒍᓐᓇᕋᔭᖅᐳᑎᑦ ᐊᑭᖃᕆᐊᖃᓐᖏᑦᑐᒧᑦ ᐅᕝᕙᓘᓐᓃᑦ 
ᖃᕋᓴᐅᔭᒃᑯᑦ ᑐᔪᐃᑦᑕᐅᑎᒋᔪᒃᑯᑦ ᐱᓕᕆᐊᕆᔪᓐᓇᕋᔭᖅᑐᓯᐅᓪᓗ ᐊᓪᓚᕝᕕᒻᒪᕆᔅᓯᒍᑦ. 
 
ᐱᐅᔪᒻᒪᕆᐅᕗᖅ ᖁᕐᓗᖅᑐᕐᒥ ᑕᒪᑐᒧᖓ, ᐅᖃᖅᑏ, ᒪᕐᕉᒐᔭᕐᒪᑎᒃ ᐃᑲᕐᕌᒃ, ᐆᑦᑑᑎᒋᓗᒍ ᓯᕗᕐᖓᒍᑦ ᐅᐊᓐᓇᕐᒥᑦ 
ᐅᕝᕙᓘᓐᓃᑦ ᑭᖑᕐᖓᒍᑦ ᐅᐊᓐᓇᕐᒥᑦ. ᐆᑦᑑᑎᒋᓗᒍ, 5-ᒨᕐᓂᖅᐸᑦ ᑎᑭᕋᕐᔪᐊᕐᒥ 4-ᒨᑕᐃᓐᓇᕋᔭᖅᑐᓂ ᖁᕐᓗᖅᑐᕐᒥ. 
 
ᐊᒻᒪᓗ 5-ᒨᕐᓂᖅᐸᑦ ᐃᖃᓗᓐᓂ, 3-ᒨᑕᐃᓐᓇᕋᔭᕐᒪᑦ ᖁᕐᓗᖅᑐᕐᒥ, ᑕᒪᓐᓇ ᐱᓕᕆᐊᖑᑦᑎᐊᕐᓂᖅᓴᐅᔪᓐᓇᕋᔭᖅᐳᖅ. 
 
ᐃᓚᖏᑦ ᐃᓱᒫᓘᑎᐅᔪᑦ ᐅᖃᐅᓯᐅᓯᒪᔪᑦ ᐊᒥᓱᓄᑦ ᒪᓕᒐᓕᐅᖅᑎᓄᑦ ᒪᓕᒐᓕᐅᕐᕕᒻᒥ, ᑕᕝᕙᓂ ᒪᓕᒐᓕᐅᕐᕕᒻᒥ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᖅᑐᓕᕆᓂᕐᒥᑦ ᐱᓕᕆᐊᖑᑎᓪᓗᒋᑦ ᑭᖑᕐᖓᒍᑦ 4:30 ᐅᕝᕙᓘᓐᓃᑦ 5-ᒥ 
ᖃᖓᑦᑕᐅᑏᕕᒃ ᐊᓪᓚᕝᕕᒃ ᒪᑐᓯᒪᓕᖅᑎᓪᓗᒍ ᑲᔪᓯᑎᑦᑎᔪᓐᓇᕋᔭᓐᖏᓇᑦᑕ ᐊᐅᓪᓚᕆᐊᓕᓐᓂᒃ. 
 
ᑕᐃᒪᐃᒻᒪᑦ ᑕᒪᓐᓇ ᐱᓕᕆᐊᖑᕗᖅ ᖁᕐᓗᖅᑐᕐᒥ. ᐅᖃᕈᓐᓇᓐᖏᓚᖓ ᒫᓐᓇᐅᔪᖅ, ᐅᖃᖅᑏ, ᖃᑦᑎᐅᓂᐊᕐᒪᖔᑕ 
ᐃᖅᑲᓇᐃᔮᑦ. ᐃᓱᒪᕗᖓᓕ ᐱᖓᓲᔪᖅᑐᓂᒃ ᐊᒥᓲᓂᖅᓴᐅᒐᔭᕆᐊᖏᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑎᓄᑦ ᐃᓚᒋᐊᕈᑏᑦ. ᑭᖑᓪᓕᖅᐹᒥ 
ᐃᓚᒋᐊᕈᑏᑦ, ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕗᖓ ᑕᐃᒃᑯᐊ ᐱᖓᓲᔪᖅᑐᑦ ᐃᖅᑲᓇᐃᔮᔅᓴᐃᑦ 
ᑕᐃᑯᓐᖓᕐᓂᐊᕐᒪᑕ, ᒥᓂᔅᑕ ᖃᐅᔨᒃᑲᐃᔪᓐᓇᕋᔭᕐᒪᑦ ᑕᒪᒃᑯᓂᖓ ᐃᖅᑲᓇᐃᔮᓂᒃ ᒪᑐᐃᓂᕐᐊᖅᑐᓂᒃ, ᑕᒪᒃᑯᐊ 
ᐅᖃᐅᓯᐅᓕᑕᐃᓐᓇᕋᓗᐊᖅᑎᓪᓗᒋᑦ? 
 
ᐃᒻᒪᖃ ᖃᐅᔨᒋᐊᑦᑎᐊᓚᐅᕐᓗᑎᑦ ᐅᔨᒃᑲᖅᑕᐅᑎᒋᔪᓐᓇᕋᔭᖅᐸᓐᖓ ᑖᒃᑯᐊ ᐃᖅᑲᓇᐃᔮᑦ ᒪᑐᐃᓂᐊᕐᒪᖔᑕ ᐱᓪᓗᒍ 
ᒥᓂᔅᑕ ᖃᐅᔨᒪᑦᑎᐊᖁᒐᒃᑯ ᑕᒪᓐᓇ ᑲᔪᓯᑎᑕᐅᑦᑎᐊᕐᓂᐊᕋᓗᐊᕐᒪᖔᖅ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᕐᒧᑦ 
ᓄᓇᓕᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᐅᖃᐅᓯᕆᔭᖏᓐᓄᑦ ᑐᑭᓯᒋᐊᕈᒪᓪᓗᓂ ᐊᒻᒪ 
ᐅᖃᖅᑲᐅᒐᒪ ᐅᐊᑦᑎᐊᕈ, ᐅᖃᐅᔾᔨᒋᐊᕈᑏᑦ ᓱᓕ ᐊᖏᕈᑕᐅᓪᓚᑦᑖᓚᐅᓐᖏᒻᒪᑕ, ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᕐᒧᑦ 
ᐊᓪᓚᕝᕕᒃ ᓇᓗᓇᐃᖅᓯᒐᔭᖅᐳᖅ ᒥᓂᔅᑕᖓᑦ ᑮᓇᐅᔭᓕᕆᓂᕐᒧᑦ ᐅᖃᓪᓚᑦᑎᓪᓗᒍ. 
 
ᐅᖃᐅᑎᓛᖅᐸᕋ ᑲᑎᒪᔨ ᐃᓱᒪᓕᐅᑐᐊᖅᐸᑕ, ᑎᖅᑲᒃᑰᕈᓐᓇᕋᔭᖅᑐᒍᓗ ᒪᓕᒐᓕᐅᕐᕕᒻᒥ ᖃᐅᔨᒃᑲᕐᓗᒋᑦ 
ᖃᓄᐃᑦᑑᒻᒪᖔᑕ ᐸᕐᓇᐅᑏᑦ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᕐᒧᑦ ᐊᓪᓚᕝᕕᒻᒥᑦ ᐊᖏᕈᑕᐅᒌᖅᐸᑕ. ᖁᔭᓐᓇᒦᒃ, 
ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᐊᓚᑲᓐᓄᐊᖅ. 
 
ᐊᐱᖅᑯᑦ 404-1(6): ᓇᐅᔮᑦ Hᐋᒻᓚᒃᑯᖓᑕ ᑎᑎᕋᕐᕕᖓᓐᓂ ᐃᓇᖏᖅᓯᓂᖅ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᒋᔭᕋᓕ ᓇᐅᔮᑦ ᒥᒃᓵᓄᑦ ᐊᒻᒪ ᓇᐅᔮᕐᒥᐅᑦ. 
ᐊᒃᓱᕈᖃᑦᑕᖅᓯᒪᔪᒻᒪᕆᐅᒐᒪ ᐱᓕᕆᐊᖃᖅᑐᖓ ᐊᓪᓚᕝᕕᒻᒥᑦ ᑭᖑᕝᕖᓂᖅ ᐱᓪᓗᒍ, ᐃᓚᓕᐅᑎᓪᓗᒋᑦ ᓈᓚᐅᑎᒃᑯᑦ 
ᑐᓴᖅᓴᐅᔾᔪᑏᑦ ᐊᓯᐅᔨᔭᐅᓚᐅᕐᒪᑕ ᐃᑭᑦᑐᒥᑦ ᐊᕐᕌᓂᐅᓚᐅᖅᑐᖅ. 
 
ᓇᐅᔮᕐᒥᐅᑦ ᑐᒃᓯᕋᖅᓯᒪᕗᑦ ᑭᖑᕝᕖᖁᔨᓪᓗᑎᒃ ᓈᓚᐅᑎᖏᓐᓂᑦ ᐱᔪᓐᓇᖅᓯᑐᐊᖅᐸᑕ ᑐᓵᖃᑦᑕᕈᓐᓇᖁᓪᓗᒋᑦ ᓰᐲᓰ 
ᓈᓚᐅᑎᒃᑯᑦ ᑐᓴᖅᓴᐅᔪᓂᑦ, ᑭᓯᐊᓂᓕᑭᐊᖅ ᕼᐋᒻᒪᓚᒃᑯᑦ ᐊᓪᓚᕝᕕᖓᑦ ᓇᐅᔮᓂᑦ? 
  
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᔾᔨᖅᓱᓯᐊᕐᑐᒍᑦ ᐃᒪᐃᒻᒪ ᕼᐊᒻᓚᑦ ᐊᓪᓚᕕᐋ ᓇᐅᔮᒥ 
ᐃᑯᐊᓪᓚᑦᑐᒥᓂᐅᑦᓱᓂ ᑐᐊᕕᖅᓇᕐᑐᖃᓯᔪᑦᓱᑎ ᐊᑑᑎᓯᒪᓂᐅᑦᓱᓂ ᒫᓐᓇᖃᒻᒥᒐᓚ. ᐃᖃᓇᐃᔭᖅᑎᖁᑎᒃᑲ 
ᐊᐅᓪᓚᔪᑦᓱᑎ ᓇᐅᔮᒧ ᕿᓚᒥᕈᓗ ᖃᐅᔨᓴᕆᐊᖅᓱᑎ ᐃᓪᓗᒥ. 
 
ᕿᓚᒥᕈᓗᓪᓗ ᐸᖅᓇᓯᑦᓱᑎ ᐃᓇᖏᐅᑎᑦᓴᖓᓄ ᐃᓪᓘᑉ ᐃᓚᒋᓕᐅᑎᓯᒪᑦᓱᓂ ᓇᓪᓕᐅᑯᒫᓄ ᐊᑐᐊᒐᖅ, ᑭᓯᒥ 
ᓇᔪᒐᖃᑲᐃᓐᓇᖅᑐᐃᑦ ᐊᓪᓚᕕᖃᑎᑕᐅᑲᓐᓇᐃᓐᓇᕐᑐᐃᑦ ᓄᓇᓕᖕᒥ ᑲᑎᒪᕕᖕᒥᓗ ᑲᑎᒪᓂᖃᖅᓱᑎ ᐅᖃᖃᑎᒌᑦᓱᑎ 
ᑐᐊᕕᖅᓇᖅᑐᓅᖓᔪᓂ ᓇᐅᔮᒥ. ᑎᓕᓯᒪᑦᓱᒋ ᐃᖃᓇᐃᔭᖅᑎᖁᑎᒃᑲ ᐱᔭᕇᖅᓯᓂᐊᖁᓪᓗᒋ 
ᖃᓄᐃᑑᓂᐊᓂᕆᔭᖏᓄ ᑎᑎᕋᖅᓯᒪᔪᑎᒍ ᐊᓪᓚᕕᖕᒧ ᓇᐅᔮᒥ ᓯᕗᓕᐅᔾᔭᐅᓂᖃᕐᓗᓂ. 
 
ᓂᕆᐅᒋᑦᓱᒍ ᐱᒋᐊᖅᓂᐊᓂᑎᖕᓄ ᐃᓪᓗᑦᓴᓕᐅᖅᓗᑎ ᕼᐊᒻᓚᑦ ᐊᓪᓚᕕᑦᓴᖓᓂ ᐊᐅᔭᖅᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐅᖃᕆᐊᓂᖅᓅᕕᑦ ᑐᑭᓯᓂᖅᓴᐅᕗᖓᓕ. 
ᐃᓇᖏᐅᑎᔪᖅ ᐊᓪᓚᕕ ᑭᖒᒪᔭᐅᓯᒪᔪᖅ ᓇᐅᔮᒥ, ᐊᓪᓚᕕᑦᓴᑐᐃᓐᓇᐅᓂᐊᖄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓕᕆᔭᖃᕐᑐᐃᑦ ᖃᓄᐃᑑᓂᐊᓂᕆᔭᖏᓄ. ᐊᑑᑎᒐᑦᑕ 
ᖃᓄᐃᑑᓂᕆᔭᖏᓄ ᒫᓐᓇᐅᔪᖅ ᖃᓄᖅᑑᖅᓯᒪᓇᑕᓗ ᐃᓚᒋᓕᐅᑎᓂᐊᕆᐊᖏᓄ ᓇᓪᓕᐊᓄ ᐃᓚᒋᓕᐅᑎᒋᐊᓕᖕᒧ 
ᐃᓚᒋᐊᕈᑎᓄ. 
 
ᐊᔾᔨᐸᓗᒋᓂᐊᕐᑐᑦᓴᐅᕙᐅᒃ ᕼᐊᒻᓚᑦ ᐊᓚᕕᒋᔭᖓᑕ. ᐅᖃᖅᑎ, ᐅᖃᓗᐊᕈᓐᓇᖏᑦᑐᖓ 
ᖃᓄᐃᑐᓪᓚᕆᐅᓂᐊᕐᓂᖓᓄ ᑕᐅᑦᑐᒋᓂᐊᖅᑕᖓᓄ ᖃᓄᐃᑑᓂᕆᔭᑎᖕᓂ ᐱᓕᕆᔭᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᔭᕇᑐᐊᖃᑕ ᖃᓄᐃᑑᐊᓂᖏᓄ, ᖃᐅᔨᒪᑎᖕᓂᐊᖃᓰ 
ᕼᐊᒻᓚᑦᖓ ᓇᐅᔮᒥ ᐃᓚᒋᓗᒋᑦ ᑲᑎᒪᔩᑦ ᑲᑎᒪᕕᖕᒥ ᐱᔭᕇᖅᓂᖃᑕ ᖃᓄᐃᑑᓂᐊᓂᖓᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒪᐃᓕᒍᓐᓇᕐᓱᖓ ᐃᒻᒪᖃᖃᐄ ᑳᓐᑐᕌᒃᓯᔪ 
ᐱᓕᑕᐅᓂᐊᕐᓱᓂ ᒥᑦᓴᐅᓯᓗᒍ ᔫᓂ 16ᐸᓯᖕᒥ, ᐊᐱᕆᓯᒪᑦᓱᑎᒍ ᐃᖃᓇᐃᔭᖅᑎᖁᑎᕗ ᓴᖀᑎᑦᓯᓗᑎ 
ᖃᓄᐃᑑᓂᐊᖅᓂᖏᓄ ᑐᐊᕕᖅᓇᕐᑑᑎᓪᓗᒍ ᐃᓱᒪᒋᓯᒪᑦᓱᑎᒍ ᐅᒥᐊᖅᔪᐊᖅ ᒪᖕᑐᕆᐊᓪᒥ ᑕᒪᐅᖓᐅᑦᔨᓂᐊᖅᓱᑎ 
ᓴᓇᔭᖅᓴᕆᔭᖏᓄ ᕼᐊᒻᓚᑦ ᐊᓪᓚᕕᑦᓴᖓᓄ ᐊᐅᔭᖅᒥ. 
 
ᐃᓱᒪᒋᔭᖃᖅᓯᒪᒐᓗᐊᕐᑐᒍ ᓴᓇᔭᐅᓂᐊᖅᓂᖓᓄ ᐱᒋᐊᖅᓂᐊᕆᐊᖓᓄ ᐊᐅᒡᒍᓯᒥ ᑐᖔᒍᑦ ᐱᓯᒪᓕᑐᐊᕈᑦᑎᒍ 
ᓱᓇᒃᑯᑎᑦᓴᖏᓄ ᐊᑐᐃᓐᓇᐅᓕᑐᐊᖃᑕ ᓄᓇᓕᖕᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᑦᑎ: ᖁᔭᓐᓇᒦᒃ, ᒥᓂᔅᑖ. ᐅᖃᒃᑯᑦ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐊᐱᖅᑯᑦ 405-1(6): ᓇᓗᓇᐃᖅᓯᓂᖅ ᑭᒃᑯᑦ ᐃᓱᓕᒃᓯᓚᐅᕐᒪᖔᑕ ᖁᕝᕙᓯᓐᓂᖅᓴᓂ ᐃᓕᓐᓂᐊᕐᕕᓐᓂ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐃᓄᐃᑦ ᓱᓕ ᓴᕿᑎᑦᓯᒋᐊᖃᕐᒪᑕ ᐊᐱᖁᑎᑦᓴᖏᓄ 
ᐃᓱᓕᕕᐅᓯᕙᓪᓕᐊᑦᓱᑕᓗ ᑕᐃᒪᐃᒧ ᐊᐱᕆᔪᓐᓇᖁᖔ ᐊᐱᖁᑎᒥ? 
 
ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᖃᓄᖅᑑᕈᑎᑦᓴᖏᓄ ᐃᓗᐊᓂ ᐊᓯᖏᓂ ᑲᑎᒪᔨᓂ ᑭᓯᒥ, ᐊᐱᖁᑎᒐᓕ ᒥᓂᔅᑖᓄ 
ᐃᓕᓐᓂᐊᖅᑐᓕᕆᔨᑯ. ᑕᒪᓐᓇᓗ ᐃᒪᐃᓕᒋᐊᕈᑎᒋᑦᓱᒍ ᐊᐱᖁᑎᐅᔪᖅ, ᑖᒃᑯᓇᖓ ᐃᓕᓐᓂᐊᖅᑎᓂ 
ᐱᔭᕇᖅᓯᓯᒪᔪᓂ ᐃᓱᓕᑦᓯᓯᒪᔪᓂ ᒍᕋᐃᑦ 12ᒥ ᐊᖅᕌᓂ, ᐊᐱᖁᑎᒐ ᖃᑦᓯᐅᔪᕙ ᐃᓕᓐᓂᐊᖅᑏᑦ ᐳᖅᑐᓂᖅᓴᓂ 
ᐃᓕᓐᓂᐊᓂᖃᕐᑐᐃᑦ ᑲᔪᓯᐅᔾᔨᔪᕕᓃᑦ ᖃᐅᔨᓴᖅᑕᐅᓂᕆᔭᖏᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓲᓂᖏᓐᓄᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᓐᓄᑦ 
ᐃᓕᓐᓂᐊᖅᑏᑦ ᐱᔭᕇᓚᐅᖅᑐᑦ ᐊᕐᕌᓂ ᐊᑯᓐᓂᖓᓃᑦᑐᑦ ᐃᓕᓐᓂᐊᕆᐊᒃᑲᓐᓂᕈᑎᑦᓴᓂᒃ ᐃᓕᓐᓂᐊᖅᑐᑦ ᐊᒻᒪᓗ 
ᐃᓘᓐᓈᓅᖓᔪᓂᒃ ᐃᓕᓐᓂᐊᖅᑐᖅ, ᓇᓗᓇᐃᕈᓐᓇᖏᑦᑕᒃᑲ ᓈᓴᐅᑎᖏᑦ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᒥᓂᔅᑕ ᐅᕙᓐᓂᒃ ᐅᑎᖅᑎᑦᓯᒍᓐᓇᖅᑐᖅ ᐅᖃᐅᓯᒃᑯᑦ 
ᐊᐱᖅᑯᑎᑦᓴᓄᑦ ᐅᕙᑦᓯᐊᕈᒃᑲᓐᓂᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ ᑐᓴᕋᑦᓴᐃᑦ ᑲᑎᑎᕈᓐᓇᖅᑕᒃᑲ. ᑐᑭᓯᒋᖃᓛᖅᑐᖓ 
ᖃᑦᓯᑦ ᐃᓕᓐᓂᐊᖅᑏᑦ ᐱᔭᕇᖅᓯᒪᒻᒪᖔᑕ ᐃᓕᓐᓂᐊᕆᐊᒃᑲᓐᓂᕈᑎᑦᓴᓂᒃ ᐊᒻᒪᓗ ᖃᑦᓯᐅᓯᒪᒻᒪᖔᑕ ᐱᔭᕇᖅᓯᒪᔪᑦ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᖅ ᐊᐱᖅᑯᑎᑦᓴᐃᑦ. ᓄᑕᕋᒃ. ᒪᒥᐊᓇᖅ. 
 
ᐊᐱᖅᑯᑦ 406-1(6): ᐸᕐᓇᐅᑏᑦ ᕿᒥᕐᕈᓂᕐᒥᒃ ᓱᕈᕐᓇᖅᑐᓂᒃ ᓂᕐᔪᑎᓂᒃ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᑯᐱᕝᕕᓕᕆᔨᒃᑯᑦ. ᑐᓴᓚᐅᕋᑦᑕ 
ᓱᕈᓐᓇᖅᑐᖃᕆᐊᖏᑦ ᓂᕐᔪᑎᕗᑦ, ᐊᑉᐸᓯᑦᑑᒐᓗᐊᖅᓱᑎᒃ, ᐳᐃᔨᐅᒍᑎᒃ ᓄᓇᒥᓘᓐᓃᑦ ᐱᓱᑦᑎᐅᒍᑎᒃ. 
 
ᓱᓇᒥᓪᓕ ᐸᕐᓇᐅᑎᖃᕐᓯᒪᕕᑦ ᓱᕈᓐᓇᖅᑐᓄᑦ ᓂᕐᔪᑎᑦᑎᓐᓂ? ᑲᓇᑕᒥ ᒐᕙᒪᑐᖃᒃᑯᑦ ᖃᐅᔨᓴᕐᓂᖃᕐᓂᐊᖅᐸᑦ? 
ᐅᕝᕙᓗ ᐸᕐᓇᖅᐱᓯ ᖃᐅᔨᓴᕐᓂᕐᒥᒃ ᓱᕈᓐᓇᖅᑐᖃᓗᐊᓐᖏᒃᑲᓗᐊᕐᒪᖔᑕ ᓂᕐᔪᑎᕗᑦ ᐋᒡᒐᓗᑭᐊᖅ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᑦᓯᐊᕚᓗᒃ ᐊᐱᖅᑯᑎᒋᔭᐃᑦ. ᐆᒪᔪᕐᓂᐊᖅᑏᑦ 
ᓄᓇᓕᓐᓂ ᐱᓕᕆᐊᖃᕈᓐᓇᖅᑐᖅ ᓄᓇᓕᓐᓂᒃ ᐱᔾᔪᑎᖃᕐᓗᑎᒃ ᐃᓱᒫᓘᑎᒋᔭᐅᔪᓂᒃ ᓄᓇᓕᓐᓄᑦ. ᐃᓱᒫᓘᑎᖃᕈᑎᒃ 
ᓂᕐᔪᑎᓅᖓᑉᐸᑕ ᓱᕈᓐᓇᖅᑐᓕᓐᓄᑦ ᐅᓗᕆᐊᓇᖅᑐᓄᑦ ᐅᕝᕙᓘᓐᓃᑦ ᐃᓱᒫᓘᑎᖃᕈᑎᒃ ᖃᓄᐃᓐᓂᕆᔭᖏᓐᓂᒃ 
ᓂᕐᔪᑎᖁᑎᒥ, ᐳᐃᔨᐅᑉᐸᑕ, ᐱᓱᑦᑎᐅᑉᐸᑕ, ᓱᓕ ᑕᐃᒫᑦᓴᐃᓐᓇᖅ ᖃᓄᐃᓕᒋᐊᕈᓐᓇᖅᑐᑦ ᐃᖃᓗᓐᓄᑦ ᐊᓪᓚᕕᒻᒧᑦ 
ᖃᐅᔨᓴᖅᑕᐅᓃᑦ ᒥᑦᓴᐃᓐᓄᑦ.  
 
ᐃᑲᔪᖅᑕᐅᒍᓐᓇᖅᑐᑦ ᐆᒪᔪᕐᓂᐊᖅᑎᓄᑦ ᐊᐅᓪᓚᑎᑦᓯᖃᑦᑕᕐᓗᑎᒃ ᐆᒪᔪᒥᓂᕐᓂᒃ. ᐆᒪᔪᕐᓂᐊᖅᑎ ᓄᓇᓕᓐᓂᒃ 
ᐱᓕᕆᖃᑎᖃᕈᓐᓴᖅᑐᖅ, ᐊᖑᓇᓱᐊᖅᑎᓂᒃ ᐊᒻᒪᓗ ᑎᒥᐅᔪᓂᒃ ᐱᓕᕆᐊᖃᕐᓗᑎᒃ ᓱᕈᓐᓇᖅᑐᓄᑦ 
ᐃᓱᒫᓘᑎᒋᔭᒥᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᖅ ᐊᑯᓐᓂᖃᖅᑎᒋᔪᓂᒃ ᖃᐅᔨᓴᕐᓂᖃᖃᑦᑕᖅᑲ ᒐᕙᒪᒃᑯᑦ 
ᓱᕈᓐᓴᖅᑐᓂᒃ ᓂᕐᔪᑎᓃᑦᑐᓂᒃᑲ ᐅᖃᐅᓯᕆᒍᒃᑯ ᐅᓇ, ᖃᐅᔨᓴᕐᓂᖃᕐᓂᐊᖅᑭᓯ ᑭᖑᕐᖓᒍᑦ? ᖃᐅᔨᕐᓂᖅᑕᖃᖅᓯᒪᕙ 
ᓱᕈᓐᓇᖅᑐᓂᒃ ᓂᕐᔪᑎᑦᑎᓐᓂᒃ ᑕᐃᑲᓂᒋᐊᖅ ᐅᕝᕙᓘᓐᓃᑦ ᐊᕐᕌᒍᑕᒫᑦ ᐊᐅᓚᓂᖃᖃᑦᑕᖅᑲ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᑐᕈᓐᓇᖅᑕᕋ ᐊᐃᕕᖅ ᐆᑦᑑᑎᒋᓗᒍ. 
ᖃᐅᔨᓴᕐᓂᖅᑕᖃᔪᒻᒪᑦ ᐊᐃᕕᖁᑎᑦᑎᓐᓂᒃ ᒫᓐᓇᕈᓘᔪᔪᖅ ᐋᓐᓂᐊᖃᓲᖑᓪᓗᑎᒃ ᐊᐃᕖᑦ ᖁᐱᕐᕆᓇᖅᑐᓂᒃ. 
ᖃᐅᔨᓴᕐᓂᖃᕋᑖᔪᒻᒪᑕ ᑕᐃᒪᐃᑦᑐᒥᒃ ᐋᓐᓂᐊᒥᒃ ᐊᒻᒪᓗ ᓄᓇᓖᑦ ᖃᐅᔨᒪᑦᓯᐊᖅᑐᖅ ᓂᕐᔪᑎᓂᒃ ᓄᓇᒋᔭᒥᓐᓂ, 
ᑕᐃᒪᐃᒻᒧᑦ ᓇᓗᓇᐃᖅᓯᒍᓐᓴᕐᓂᖅᐸᐅᒧᑦ ᓂᕐᔪᑏᑦ ᐋᓐᓂᐊᒻᒪᖔᑕ ᐋᓐᓂᐊᖏᒻᒪᖔᑕᓘᓐᓃᑦ. 
 
ᐱᔭᕆᐊᑐᓪᓚᕆᒐᔭᖅᑐᖅ ᖃᐅᔨᓴᕐᓂᖃᕐᓂᕈᑦᑕ ᓱᕈᓐᓴᖅᑐᓂᒃ ᒫᓐᓇᐅᔪᖅ ᓂᕐᔪᑎᓕᒫᓄᑦ ᐊᔪᕐᓇᒐᓚᒻᒪᑦ. 
ᐃᓕᒍᓐᓇᖅᑐᒍᑦ ᓄᓇᓕᓐᓂᒃ ᐃᓱᒫᓘᑎᖃᖅᐸᑕ ᓇᓪᓕᑐᐃᓐᓇᖏᓐᓂᒃ ᓂᕐᔪᑏᑦ, ᐱᓕᕆᖃᑎᒋᓗᒋᑦ 
ᖃᐅᔨᓴᖃᑎᒋᓗᒋᑦ ᓱᕈᓐᓇᖅᑐᐃᑦ ᒥᑦᓴᐃᓐᓄᑦ. ᖁᔭᓐᓇᒦᒃ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᑲᔪᖅᓯᒋᐊᕈᑏᑦ. ᓄᑕᕋᒃ.  
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᓴᕐᓂᖃᖁᒋᐊᖃᖅᑲᑦᓯ, ᐅᕝᕙᓘᓐᓃᑦ 
ᖃᐅᔨᓴᕐᓂᖅᑕᖃᖃᑦᑕᖅᓯᒪᕙ ᓱᕈᓐᓇᖅᑐᓕᑦᑕᖃᕐᒪᖔᖅ? 
 
ᓄᓇᓕᑦᑎᓐᓂ ᐃᓱᒫᓘᑎᒋᔭᐅᓯᒪᒻᒪᑦ. ᐃᓪᓗᓂᒃ ᐳᔫᖅᑐᓂᒃ ᐱᑕᖃᕐᒪᑦ ᓱᕈᐃᖃᑦᑕᕐᑐᓂᒃ 
ᓱᕈᓐᓴᖅᑐᖃᖅᑎᑦᓯᒍᓐᓇᖅᓱᑎᓪᓗ ᓂᕐᔪᑎᓂᒃ. ᐊᑦᑐᖅᑕᐅᖃᓯᐅᑎᒍᓐᓇᖅᑐᒍᑦ ᓂᕆᔭᑦᑎᓐᓃᒻᒪᑕ. 
ᖃᐅᔨᓴᕐᓂᖅᑕᖃᖃᑦᑕᖅᓯᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᓯᒪᔪᒍᑦ ᖃᐅᔨᓴᕐᓂᐅᔪᒥᒃ ᐊᒻᒪᓗ 
ᑎᑎᕋᖅᓯᒪᔪᓂᒃ ᐱᑕᖃᖅᑐᖅ ᐊᒥᓱᓕᐊᕆᔭᐅᓯᒪᔪᓂᒃ ᐊᒻᒪᓗ ᐃᓄᑦᑎᑑᓕᖅᑎᑕᐅᓯᒪᓪᓗᑎᒃ.  
 
ᐊᔾᔨᓐᖑᐊᖃᕐᒥᔪᖅ ᑖᒃᑯᐊ ᑎᑎᕋᖅᑕᐅᓯᒪᔪᑦ, ᐊᒻᒪᓗ ᖃᓄᐃᑦᑑᓂᖏᑦ ᓱᕈᓐᓇᖅᑐᑦ ᐊᑦᑐᐃᓂᖃᕐᓯᒪᑐᐃᓐᓇᕆᐊᓖᑦ 
ᓂᕐᔪᑎᖁᑎᑦᑎᓐᓂᒃ. ᓇᓗᓇᓐᖏᑦᑐᖅ ᓄᓇᓕᓐᓂ ᐆᒪᔪᕐᓂᐊᖅᑏᑦ ᑎᒥᒋᔭᖏᑦ ᐊᔾᔨᖏᓐᓂᒃ ᐱᓯᒪᔪᑦ ᑖᒃᑯᐊ 
ᑎᑎᕋᖅᓯᒪᔪᑦ ᑎᑎᖅᑲᐃᓪᓗ.  
 
ᑖᓂᖅᑐᔪᐹᓗᐃᑦ ᐊᒻᒪᓗ ᑐᑭᓯᓇᖅᑎᑦᓯᑦᓱᑎᒃ ᖃᓄᐃᑦᑐᐃᑦ ᓱᕈᓐᓇᖅᑐᑦ ᓂᕐᔪᑎᑦᑎᓐᓃᑐᐃᓐᓇᕆᐊᖃᕆᐊᖏᑦ. 
ᑐᑭᓯᒋᐊᒃᑲᓐᓂᕈᑎᒍᓐᓇᕋᓗᐊᕐᒥᑦᓱᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᒃᑲᕐᕆᐊᓗᒃ.  
 
ᐊᐱᖅᑯᑦ 407-1(6): ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑏᑦ ᓄᖅᑲᓵᓕᓗᐊᖅᑐᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓰᒻᒪᓗ ᓂᓪᓕᕐᕕᖃᕆᐊᔾᔭᖏᑦᑐᖓ.  
 
ᐃᑉᐸᑦᓴᖅ, ᐊᐱᖅᓱᓚᐅᕋᒪ ᒥᓂᔅᑕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᓄᖅᑲᑐᐃᓐᓇᖃᑦᑕᖅᑐᓂᒃ 
ᐃᓕᓐᓂᐊᖅᑕᒥᓂᒃ ᓄᓇᕗᒻᒥ. ᐅᓪᓗᒥ, ᐊᐱᕆᒍᒪᔪᖓ ᓄᓇᕗᑦ ᓯᓚᑦᑐᓴᕐᕕᒃ ᐱᔾᔪᑎᒋᓪᓗᒍ. 
 
1999-ᒥᓂᑦ, ᒐᕙᒪᓐᖑᓚᐅᖅᓯᒪᒐᑦᑕᓂᑦ, ᐊᒥᓱᒻᒪᕆᓐᓂᒃ ᐃᓕᓐᓂᐊᕋᑦᓴᓂᒃ ᐊᑐᓕᖅᑎᑕᐅᔪᖃᖅᓯᒪᖃᑦᑕᖅᑐᖅ 
ᐊᒻᒪᓗ ᐃᓕᓐᓂᐊᕋᑦᓴᖅᑕᖃᕐᓱᓂ ᓄᓇᕗᑦ ᓯᓚᑦᑐᓴᕐᕕᒻᒥ. ᑕᑯᓯᒪᔭᓐᓂᒃ, ᐊᒥᓱᐊᓗᐃᑦ ᓄᓇᕗᑦ ᓯᓚᑦᑐᓴᕐᕕᒻᒥᒃ 
ᓄᖅᑲᐃᓐᓇᖃᑦᑐᖅ ᐱᔭᕇᓚᐅᕋᑎᒃ ᐃᓕᓐᓂᐊᖅᑕᒥᓐᓂᒃ. 
 
ᐱᒻᒪᕆᐅᔪᕆᒐᒃᑯᓕ ᐃᓕᓐᓂᐊᖅᑕᒥᓂᒃ ᐱᔭᕇᕐᓂᖅ ᐊᑭᑐᔪᒻᒪᕆᐊᓘᒻᒪᑦ ᐃᓕᓐᓂᐊᕆᐊᖅᑎᒋᐊᖏᑦ ᑕᒪᐅᖓ 
ᐊᒻᒪᓗ ᐊᖏᕐᕋᖅᑎᓕᕐᓗᒋᑦ ᐊᕐᕌᒍ ᕿᑎᕋᓕᑕᐃᓐᓇᖅᑎᓪᓗᒍ.  
 
ᑕᐃᒪᓐᖓᓂᑦ 1999-ᒥᓂᑦ, ᒐᕙᒪᒃᑯᑦ ᓴᖅᑭᓚᐅᖅᓯᒪᒻᒪᑕᓂᑦ, ᖃᑦᓯᐅᒻᒪᖔᑕ ᓄᖅᑲᐃᓇᖅᓯᒪᔪᑦ ᓄᓇᕗᑦ 
ᓯᓚᑦᑐᓴᕐᕕᒻᒥ. ᐅᕝᕙᓗ ᑲᓐᖑᓇᖅᑑᕙ. ᐊᑎᖏᑦ ᑐᓴᕈᒪᓐᖏᑕᒃᑲ, ᑐᓴᕈᒪᑐᐃᓐᓇᖅᑐᖓ ᖃᑦᓯᐅᓂᖏᓐᓂᒃ 
ᓄᖅᑲᐃᓇᖅᓯᒪᔪᑦ ᑕᒫᓂ. ᖁᔭᓐᓇᒦᒃ, ᐅᖃᖅᑏ. 
 

 



ᐱᖓᔪᐊᑦ, ᒫᔾᔨ 12, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2592

ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᓴᖅᓯᒪᔪᓂᒃ ᐱᖅᑳᕆᐊᖃᕋᔭᖅᑐᖓ 
ᑭᐅᓚᐅᓐᖏᓂᕐᓂ. 
 
ᓱᓕᔪᑎᑦ ᓄᖅᑲᐃᓐᓇᖅᑐᖃᖃᑦᑕᖅᓯᒪᔪᖅ ᓄᓇᕗᑦ ᓯᓚᑦᑐᓴᕐᕕᒻᒥᒃ, ᑭᓯᐊᓂᑦᑕᐅᖅ, ᐃᓚᖏᑦ 
ᑲᔪᓯᒍᓐᓇᖃᑦᑕᖅᓯᒪᓐᖏᑦᑐᑦ ᐃᓕᓐᓂᐊᖅᑕᒥᓂᒃ ᓱᓇᑐᐃᓐᓇᕐᓂᒃ ᐱᔾᔪᑎᖃᕐᓱᑎᒃ.  
 
ᓈᓴᖅᑕᐅᓯᒪᔪᓂᒃ ᑲᑎᑎᕆᒍᓐᓇᖅᑐᒍᑦ ᑐᓴᕋᔭᕋᕕᒋᑦ ᐱᓯᒪᓕᑐᐊᕈᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᑲᐃᓐᓇᕐᒪᑦ ᐊᐱᖅᑯᑎᓐᓂᒃ ᐊᒻᒪᓗ 
ᑕᑯᓛᕈᒪᔪᖓ ᓈᓴᖅᓯᒪᔪᓂᒃ.  
 
ᐅᖃᖅᑲᐅᒐᕕᓂᓛᒃ, ᖃᓄᐃᑦᑐᑐᐃᓐᓇᕐᓂᖅ ᐱᔾᔪᑎᖃᖃᑦᑕᕐᓂᕋᐃᑦᓱᑎᑦ ᑕᐃᒪᐃᒻᒪᑦ ᐱᒻᒪᕆᐅᒋᒐᒃᑯᓕ 
ᖃᐅᔨᒐᓱᐊᕐᓂᖅ ᓱᓇᐃᑦ ᐱᔾᔪᑕᐅᒻᒪᖔᑕ ᓇᓗᓇᓐᖏᒻᒪᑦ ᓄᖅᑲᐅᒥᒍᓐᓇᕆᐊᖏᑦ ᓄᖅᑲᐃᓐᓇᖃᑦᑕᖅᑐᑦ. 
ᑐᑭᓯᓐᓂᕈᑦᑕ ᐱᔾᔪᑕᐅᖃᑦᑕᖅᑐᓂᒃ, ᐱᓕᕆᐊᕆᒍᓐᓇᕋᑦᑎᒍ ᐊᓯᔾᔩᒋᐊᕈᑎᒋᓗᒍ ᐃᓕᓐᓂᐊᕋᑦᓴᐅᔪᓂᒃ 
ᐋᖅᑭᑦᓯᒪᓂᖏᓐᓂᒃ ᒫᓐᓇᐅᔪᖅ.  
 
ᖃᐅᔨᔪᒪᒐᓗᐊᖅᑐᖓ ᐊᒃᑐᐊᓂᖃᕐᒪᖔᑕ ᑕᒪᒃᑯᐊ ᐃᓕᓐᓂᐊᕐᕕᐅᔪᓂ ᓄᖅᑲᕐᓂᐅᕙᒃᑐᑦ ᐊᒻᒪᓗ ᐃᒻᒥᓃᕐᓂᐅᔪᑦ 
ᓄᓇᓕᓐᓂ. ᑕᒪᓐᓇ ᖃᐅᔨᒋᐊᕈᓐᓇᕐᓂᐊᖅᐱᓯᐅᒃ ᐊᒻᒪᓗ ᓄᐊᓪᓗᒋᑦ ᖃᐅᔨᔭᓯ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒋᑦ): ᖁᔭᓐᓇᒦᒃ, ᐅᖃᖅᑎ ᐅᖃᖃᑎᒋᓛᖅᐸᒃᑲᑦ ᐃᖅᑲᓇᐃᔭᖅᑎᖁᑎᒋᔭᒃᑲ 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᐅᖃᖃᑎᒋᓚᖅᐸᒃᑲ. 
 
ᑕᒪᒃᑯᐊ ᓇᓗᓇᐃᕐᓯᒪᓪᓚᕆᑦᑐᑦ ᑎᑎᕋᕐᓯᒪᓐᖏᓇᒃᑭ ᖃᓄᐃᒻᒪᑦ ᓄᖅᑲᖃᑦᑕᕐᒪᖔᑕ, ᑭᓯᐊᓂ ᑐᑭᓯᒋᐊᕈᓐᓇᖅᑕᒃᑲ 
ᑕᒪᒃᑯᐊ, ᖃᐅᔨᒋᐊᕐᓗᒋᑦ ᐊᒥᓲᓂᖏᑦ ᓄᖅᑲᖅᐸᒃᑐᑦ ᑕᒫᓂ ᐊᕐᕌᒍᓂ ᐅᑭᐅᓂᒃ ᐅᐱᓐᓇᕋᓂ, ᑕᒪᒃᑯᐊ 
ᑐᑭᓯᒋᐊᕈᑎᒃᓴᐅᔪᑦ ᓄᐊᑕᐅᓯᒪᔪᑦ ᐊᒻᒪᓗ ᑐᖅᑯᖅᑕᐅᓯᒪᓪᓗᑎᒃ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ ᐊᓪᓚᕝᕕᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ, ᓇᓗᓇᕈᓐᓃᖅᐳᖅ ᑕᒪᓐᓇ ᐱᒋᐊᖅᑎᓐᓂᐊᕋᕕᐅᒃ. 
ᑕᐃᒃᑯᐊ ᐱᓕᕆᕕᒋᔭᑎᑦ ᐱᔪᓐᓇᕐᓂᐊᖅᐸᑦ ᓇᓴᐅᑎᓂᒃ ᓄᓇᕗᒻᒥ ᓯᓚᑦᑐᓵᕐᕕᓕᒫᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑲᐅᑎᐊᕐᔪᓪᓗᑎᑦ, ᐊᔾᔨᒌᓐᖏᑦᑐᓂᒃ 
ᓯᓚᑦᑐᓴᕐᕕᖁᑎᖃᕋᑦᑕ. ᑕᐃᒃᑯᐊ ᓄᓇᓕᓐᓂ ᓯᓚᑦᑐᓴᕐᕕᐅᔪᑦ ᕿᓚᒥᒧᑦ ᐃᓕᓐᓂᐊᖅᑎᑦᑎᑲᐃᓐᓇᖅᐸᒃᑐᑦ 
ᐊᑯᓂᐅᓂᖃᖅᑐᒥᒃ ᐱᓇᓱᐊᕈᓯᕐᒥᒃ ᐊᑯᓂᐅᓂᕐᓴᒐᓛᓪᓗᓐᓂᑦ. 
 
ᐊᒻᒪᓗ ᓱᓕ, ᐊᖏᔪᑕᐅᓂᕐᓴᐅᔪᓂ ᓄᓇᓕᐅᔪᓂ ᐃᖃᓗᑦᑐᑦᑎᐊᕐᒥ, ᑲᖏᖅᖠᓂᕐᒥᒃ ᐊᒻᒪᓗ ᐃᖃᓗᓐᓂ, 
ᐱᓕᕆᐊᖃᖅᐸᑲᑦᑕ ᐃᓕᓐᓂᐊᖅᑕᐅᔪᓐᓇᖅᑐᓂᒃ ᐊᕐᕌᒍᓕᒫᖅ. 
 
ᐊᔪᕐᓇᕈᔪᓐᓂᐊᖅᑐᖅ ᑕᒪᒃᑯᓇᓐᖓᑦ ᐱᔾᔪᑕᐅᓂᖏᑦ ᐱᓇᓱᐊᕐᓗᒋᑦ, ᑭᓯᐊᓂᓕ ᑕᐃᒃᑯᓇᓐᖓᑦ ᐱᖓᓱᓂᒃ 
ᐊᕕᒃᑐᕐᓯᒪᔪᓂᒃ ᑲᖏᖅᖠᓂᕐᒥ, ᐃᖃᓗᑦᑐᑦᑎᐊᕐᒥ ᐊᒻᒪᓗ ᐃᖃᓗᓐᓂᑦ ᐊᒻᒪᓗ ᑕᒪᒃᑯᐊ ᓇᓴᐅᑎᖏᑦ ᓄᐊᑕᐅᑉᐸᑕ, 
ᐱᔭᕆᐊᑭᓐᓂᕐᓴᐅᒐᔭᖅᑐᖅ ᓇᓴᐅᑎᓂᒃ ᐱᓗᓂ. ᑕᐃᒃᑯᐊ ᐃᒃᐱᒋᓪᓗᐊᑕᕐᓂᐊᕋᒃᑭᑦ ᐱᖓᓱᑦ ᐊᕕᒃᑐᕐᓯᒪᔪᓂᑦᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᓐᖏᓚᖅ ᐱᔪᓐᓇᔾᔭᖏᑦᑐᓄᒍᑦ ᓄᓇᕗᓕᒪᒥᓐᖓᖅᑐᓂᒃ. 
 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ, ᐱᔭᕆᐊᑐᓂᕐᓴᐅᒐᔭᕐᒪᑦ ᑐᑭᓯᒋᐊᕈᑎᒃᓴᐅᔪᑦ ᒥᑭᓂᕐᓴᐅᔪᓂ ᓄᓇᓕᐅᔪᓂ, ᑕᐃᒪᓕ 
ᐊᑲᐅᓂᕐᓴᐅᒐᔭᖅᐳᒃ ᖃᓄᐃᒻᒪᑦ ᐊᒥᓱᖃᑦᑕᕐᒪᖔᑕ ᓄᖅᑲᖅᐸᒃᑐᑦ ᒥᑭᓂᕐᓴᐅᔪᓂ ᓄᓇᓕᐅᔪᓂ. ᖃᐅᔨᒪᓗᒋᑦ 
ᐱᐅᒐᔭᖅᑐᑦ. 
 
ᑕᐃᒪᓕᖃᐃ ᐊᔪᕐᓇᕋᔭᓐᖏᓚᖅ ᒥᓂᔅᑕᐅᔪᖅ ᑕᐃᒪᐃᑦᑐᓂ ᑐᑭᓯᒋᐊᕈᑎᒃᓴᐅᔪᓂᒃ ᐱᔪᓐᓇᕋᔭᕐᒪᖔᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᓴᓂᖅᑯᑎᒐᓱᐊᓐᖏᑕᕋᓗᐊᕋ ᐊᐱᖅᑯᑎᖓ, 
ᑭᓯᐊᓂᓕ ᑕᒪᒃᑯᐊ ᖃᐅᔨᒪᔭᒃᑲ ᕿᓚᒥᑯᓗᒃ ᐃᓕᓐᓂᐊᖅᑕᐅᑲᐃᓐᓇᖅᐸᒃᑐᑦ ᓄᓇᓕᓐᓂ. 
 
ᐊᒻᒪᓗ ᐅᖃᖅᑎ, ᐅᖃᕋᓱᐊᖅᑐᖓ ᒪᓕᒐᓕᐅᖅᑎᒧᑦ ᐃᒪᐃᑦᑐᖅ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᖅ 1999-ᒥᓂᑦ ᐊᒻᒪᓗ 
ᐃᓚᖓᓂᑦ ᐊᔪᕐᓇᕐᓂᖓᓂᒃ ᓇᓗᓇᐃᖅᑐᐃᓐᓇᓱᐊᕐᓂᕐᒧᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖏᓐᓂᒃ. 
 
ᑕᐃᒃᑯᐊ ᑐᑭᓯᓐᓂᖏᑉᐸᑕ ᐃᓚᖏᓐᓂᒃ ᓇᓴᐅᑎᐅᔪᓂᒃ, ᑕᒻᒪᕐᓯᒪᔪᓂᒃ ᐱᑐᐃᓐᓇᕆᐊᖃᕋᔭᕋᑦᑕ… 
 
ᐅᖃᖃᑎᒋᔪᓐᓇᕐᑕᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕᖕᒥ ᐱᓕᕆᔪ ᐱᓕᑦᓯᒍᓐᓇᓂᐊᕐᓱᖓᓗ ᑐᑭᓯᔾᔪᑎᓄ ᑲᑎᒪᔨᓄ, 
ᐃᒻᒪᖃ ᓇᓪᓕᐊ ᑲᑎᒪᔨᐅᔪᓂ ᐱᓯᒪᔪᑦᓴᐅᓪᓗᑎ ᖃᑦᓯᐅᓂᖏᓄ, ᐱᕕᖃᑦᑐᑦᓴᐅᓪᓗᓂ ᐃᓚᖏᓄ 
ᖃᓄᐃᑑᓂᕆᔭᖏᓄ ᓇᑦᓴᖅᑕᐅᓯᒪᔪᓂ. 
 
ᐃᒻᒪᖃᓗ ᑕᐃᒪᐃᓕᖓᓂᐊᕐᐸᑕ, ᐱᓇᔭᖅᑐᒍ ᓱᓕᖏᑦᑐᓂ ᖃᓄᐃᑑᓂᕆᔭᖏᓄ ᐃᓕᖓᔪᑦ ᖃᓄᐃᓐᓂᕆᔭᑎᖕᓄ 
ᓇᓕᒧᑎᖕᓂᐊᕐᓗᒋ ᑕᒪᒃᑯᓄᖓ ᖃᕿᐊᖅᑕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑖ. ᑲᑎᒪᔩᑦ ᖃᐅᔨᒪᖁᓪᓗᒋ ᐃᒪᐃᒻᒪ ᐊᐱᖅᓱᓇᓂᖅᓄ ᐃᓱᓕᒋᐊᖓᓄ. ᑲᔪᓯᒋᐊᖅᓗᑕ 
ᑲᑎᒪᐅᑎᑦᓴ 7. ᑎᑎᕋᖅᓯᒪᔪᐃ ᐊᐱᖁᑎᑦᓴᐃᑦ. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. ᐅᑎᖅᑐᐃᑦ 
ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. ᑎᑎᕋᖅᑎ ᑯᐊᑦ. 

ᑲᑎᒻᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

 
ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᒻᒧᑦ 6-1(6): ᐋᓐᓂᖅᑕᐅᔪᓄᑦ ᐃᑲᔫᑎᒃ 
 
ᑎᑎᕋᖅᑎ ᑯᐊᑦ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒃᑲᕈᒪᑦᓱᒋ ᑲᑎᒪᔩᑦ ᐃᒪᐃᒻᒪ ᓴᕿᑎᑦᓯᓪᓗᖓ ᐅᑎᖅᑐᓂ 
ᑎᑎᕋᖅᓯᒪᔪᓄ 6-2(6)ᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑏ. ᑲᑎᒪᐅᑎᑦᓴᒧ ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. ᑲᑎᒪᐅᑎᑦᓴ 9. 
ᐃᓕᖓᓂᖃᖅᑐᐃᑦ ᒪᑐᐃᖅᓯᓂᐅᔪᒧ. ᑲᑎᒪᐅᑎᑦᓴ 10. ᐃᓕᖓᓂᖃᕐᑐᐃᑦ ᑮᓇᐅᔭᓕᕆᓂᖅᓄᖓᔪᓄ. ᑲᑎᒪᐅᑎᑦᓴ 
11. ᐊᔨᒌᖏᑦᑐᓂ ᓂᕈᐊᓂᖅᓄ. ᑲᑎᒪᐅᑎᑦᓴ 12. ᐅᓂᒃᑳᕆᔭᖏ ᑲᑎᒪᔨᖑᑲᐃᓐᓇᖅᑐᐃᑦ ᑲᑎᒪᔨᖑᑲᐃᓐᓇᖅᑐᓪᓗ. 
ᑲᑎᒪᐅᑎᑦᓴ 13. ᐅᓂᒃᑳᕆᔭᖏ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓄᖓ ᖃᐅᔨᓴᖅᓂᖅᓄ ᒪᓕᒐᖅᓂ. ᑲᑎᒪᐅᑎᑦᓴ 14. 
ᓴᕿᑕᐅᓂᖏᓄ ᑎᑎᕋᖅᓯᒪᔪᐃᑦ. ᒥᓂᔅᑕ ᐊᑭᓱ. 
 

ᑲᑎᒻᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 78-1(6): 2003/2004ᒧᑦ ᐸᕐᓇᐅᑎᒃ ᓄᓇᕗᒥ ᐱᕙᓪᓕᐊᔭᐃᓂᕐᒧᑦ 
ᑯᐊᐳᕇᓴᒃᑯᓐᓄᑦ 
 
ᒥᓂᔅᑕ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᕿᐅᑎᒍᒪᑦᓱᒋ ᐃᒪᐃᓕᖓᔪᐃᑦ ᑎᑎᖃᐅᔪᐃᑦ. 2003-
2004ᒥ ᑎᑎᖃᐅᔪᑦ ᓄᓇᕗ ᐱᕙᓪᓕᐊᓂᕆᔭᖏᓄ ᑯᐊᐳᕇᓴᖏᑦᑕ ᐊᕐᕌᒍᓕᒫᖅᓯᐅᑎᖏᓄ ᐅᓂᒃᑳᖏᑦ. 
 
ᐅᖃᖅᑎ: ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ 15. ᖃᐅᔨᒃᑲᐅᑎᔭᐅᓂᖏ ᒨᓴᐃᑦ. ᑲᑎᒪᐅᑎᑦᓴ 17. 
ᐱᒋᐊᖅᑎᑕᐃᑦ. ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 
ᑲᑎᒪᔨᕋᓛᑦ ᕿᒥᕐᕈᓇᒃᑏᑦ ᐃᓕᑕᕆᔭᐅᔪᓂᑦ ᐅᖃᐅᓯᕐᓄᑦ ᒪᓕᒐᕐᒥᒃ ᐱᓕᕆᐊᒃᓴᖓᑦ ᐃᓚᔭᐅᓂᖓ 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᕗᖓ, ᐊᐃᑉᐲᓪᓗᓂ ᑲᑎᒪᔨ ᐅᖁᒥᐅᓄ, ᐃᒪᐃᒻᒪ 
ᑲᑎᔨᖑᑲᐃᓐᓇᖅᑐᓂ ᐅᑯᓇᓂ ᖃᐅᔨᓴᖅᓂᖅᓂ ᐃᓕᑕᕆᔭᐅᒪᔪᓄ ᐅᖃᐅᓯᖅᑕᓄ ᒪᓕᒐᖅᒧ ᑲᔪᓯᖏᓐᓇᓂᐊᕐᓗᓂ 
ᐃᒪᐃᒻᒪᓪᓗ ᑲᑎᒪᔨᖑᑲᐃᓐᓇᖅᑐᓂ ᒪᓕᒐᓕᐅᖅᕕᖕᒥ ᑎᑭᒐᓗᐊᕐᓂᖓᓂ ᑭᖑᓪᓕᖅᐹᖅᓯᐅᑎᖏᓄ ᐅᓂᒃᑲᐅᑎᒧ 
ᑲᑎᒪᕕᖕᒧ. ᓱᓕᒃᑲᓂᖅᑕᐅᖅ ᐃᒪᐃᒻᒪ ᑲᔪᓯᖏᓐᓇᕐᓗᑎ ᐊᑎᐊᓂ ᑕᒪᐃᓂ ᐊᓯᖏᓂ ᖃᓄᐃᑑᓂᕆᔭᖏᓄ 
ᖃᓄᐃᓐᓂᕆᔭᖏᓄᑦᑕᐅᑦ ᓴᕿᑕᐅᓯᒪᓪᓗᑎ ᒨᓴᑎᒍ 001-1(5). ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᒨᓴᖕ ᑲᔪᓯᔪᖅ. ᒨᓴᓅᖅᓗᑕ? ᒨᓴᓅᖅᓗᑕ? ᐊᐱᖁᑎᓴᖃᑐᖃᕈᒪᑦᓱᓂ. 
ᓈᒻᒪᓴᖅᑐᐃᑦ? ᓈᒻᒪᓴᖏᑦᑐᐃᑦ? ᒨᓴᖕ ᑲᔪᓯᔪᖅ. 
 
ᑲᑎᒪᐅᑎᑦᓴ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᑦᓴᐃᑦ. ᑲᑎᒪᐅᑎᑦᓴ 19. ᐊᐃᑉᐹᓂᒃ ᐅᖃᓕᒫᕐᓂᖅ 
ᒪᓕᒐᑦᓴᓂᑦ. ᓯᕗᓕᖅᑏ. 

ᑲᑎᒪᔾᔪᑎᔅᓴᖅ 19: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᒪᓕᒐᒃᓴᖅ 28 - ᐃᓱᒪᖅᓱᖏᑦᑐᑯᕕᖕᒧ ᐊᒻᒪ ᐊᓯᖏᓐᓄ ᐃᓚᒋᔭᖏᓄ ᒪᓕᒐᑦᓴᐃᑦ - ᐊᐃᑉᐹᓂᒃ 
ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᕗᖓ, ᐊᐃᑉᐱᖅᑕᐅᑦᓱᓂ ᑲᑎᒪᔨ 
ᓂᒋᐊᓄ ᕿᑭᖅᑖᓘᑉ, ᐃᒪᐃᒻᒪ ᒪᓕᒐᖅ 28, ᐃᓱᒪᖅᓱᖏᑦᑐᑯᕕᖕᒧ ᐊᒻᒪ ᐊᓯᖏᓄ ᐃᓚᒋᔭᖏᓄ ᒪᓕᒐᑦᓴᐃᑦ 
ᐅᖃᓕᒫᖅᑕᐅᓂᕆᔭᖏᓄ ᑭᖑᓪᓕᖅᒥ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᖅᑎ, ᑖᓐᓇ ᒪᓕᒐᖅ ᐋᕿᒋᐊᕈᑎᐅᑦᓱᓂ ᓄᓇᕗᒥ ᐃᓱᒪᖅᓱᖏᑦᑐᓄ ᒪᓕᒐᕐᒧ, 
ᐃᒪᐃᓂᐊᕐᓱᑎ ᐸᖅᓇᐅᑎᐅᓂᐊᕐᓱᓂ ᐊᒡᒋᖅᑐᓂ ᖃᓄᐃᑑᓂᐊᕐᑐᓂ ᓄᑖᒥ ᒪᒃᑯᓗᐊᖅᑐᓄ ᐱᕋᔭᓐᓂᐅᕙᑦᑐᓄ 
ᐃᖃᖅᑐᐃᓂᖅᓄᖓᔪᓂ ᒪᓕᒐᖅᒧ, ᒐᕙᒪᑐᖃᑯ ᒪᓕᒐᖓᓄ. ᐊᒻᒪ ᒪᓕᒐᖅ ᐃᓗᓕᖃᕐᓱᓂ ᐋᕿᒋᐊᕈᑎᒋᔭᖏᓄ 
ᐅᑯᓄᖓ ᐊᓯᖏᓄ ᒪᓕᒐᖅᓄ ᐊᓯᔾᔨᖅᑕᐅᓂᐊᕐᓱᑎ ᐃᓕᖓᔪᐃᑦ ᒪᒃᑯᓗᐊᖅᑐᓄ ᐱᕋᔭᓐᓂᕆᕙᑦᑕᖏᓄ ᒪᓕᒐᖅ 
ᐅᑯᓄᖓ ᒪᒃᑯᑦᑐᓄ ᐱᕋᔭᑉᐸᑦᑐᓄ ᐃᖃᖅᑐᐃᓂᖅᓄᖓᔪᓄ ᒪᓕᒐᖅᒧ ᑲᓇᑕᒥ. 
 
ᐅᖃᖅᑎ, ᓄᑖᖅ ᒐᕙᒪᑐᖃᑯ ᒪᒃᑯᑦᑐᖏᓄ ᐱᕋᔭᑉᐸᑦᑐᓄ ᐃᖃᖅᑐᐃᓂᖅᓄ ᒪᓕᒐᖅ ᓴᕿᓯᒪᑦᓱᓂ ᑕᒪᐃᓄ 
ᓄᓇᕗᒥ, ᐋᖃᓘᓇᑦᑕᐅᖅ ᑲᓇᑕᓕᒫᒥ, ᐊᐃᑉᐳᓗ 1, 2003. ᑕᒪᒃᑯᐊ ᐋᕿᒋᐊᖅᑕᐅᒋᐊᓕᖕᓂ ᐅᑯᓄᖓ 
ᐊᕕᑦᓯᒪᓂᖏᑎᒍ ᒪᒃᑯᓗᐊᖅᑐᓄ ᐱᕋᔭᖅᐸᑦᑐᓄ ᒪᓕᒐᖅᒧ ᑭᖒᒪᔭᐅᑦᓱᑎ ᐃᒪᐃᒻᒪ ᐊᐅᓚᑕᐅᓂᕆᔭᖏᓄ ᐃᓗᐊᓂ 
ᓄᑖᖅ ᒐᕙᒪᑐᖃᑯ ᒪᓕᒐᖓᓄ ᐋᕿᒋᐊᖅᑕᐅᒍᓐᓇᕐᓱᑎ ᓯᕗᒧᑦᓯᐊᕐᓗᑎ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐱᒋᐊᖅᑎᑕᐅᔪᖅ ᖃᓄᐃᓐᖏᑦᑐᖅ ᐱᔾᔪᑎᒋᔭᖓᓄᑦ ᒪᓕᒐᒃᓴᖅ. ᓂᕈᐊᕈᒪᔪᖃᓕᕐᒪᑦ. 
ᓇᒻᒪᒃᓴᖅᑐᑦ? ᓇᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ. ᐱᖁᔭᒃᓴᖅ 28 ᐊᐃᒃᐸᖓᓂ 
ᐅᖃᓕᒫᖅᑕᐅᔪᓐᓇᓕᖅᑐᖅ ᐊᒻᒪᓗ ᒪᓕᒐᒃᓴᐅᔪᖅ ᑲᒪᒋᔭᐅᔪᓐᓇᓕᖅᐳᖅ ᑲᑎᒪᔨᕋᓛᓂᑦ. 
 
ᑲᑎᒪᔾᔪᑎᒃᓴᖅ 19: ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑯ. 
 
ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᓂᕐᒧᑦ ᒪᓕᒐᖅ 
ᐊᒻᒪᓗ ᐊᓯᖏᓄ ᐃᓚᒋᔭᖏᓄ ᒪᓕᒐᑦᓴᐃᑦ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐃᖃᓗᑦᑐᑦᑎᐊᕐᒧᑦ, ᒪᓕᒐᒃᓴᖅ 29 ᒪᓕᒐᖅ ᐋᖅᑭᒋᐊᕈᑕᐅᔪᖅ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᐊᑐᖅᑕᐅᓂᕐᒧᑦ 
ᒪᓕᒐᖅ ᐊᒻᒪᓗ ᐊᓯᖏᑦ ᒪᓕᒐᐅᔪᑦ ᑭᖑᓂᐊᓂᑦᑐᑦ, ᐅᖃᓕᒫᖅᑕᐅᖁᓪᓗᒋᑦ ᐊᐃᒃᐸᖓᓂ. 
 
ᐅᖃᖅᑎ, ᐅᓇ ᒪᓕᒐᒃᓴᖅ ᓴᖅᑭᓂᐊᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ ᑯᐊᐳᕆᓴᐅᔪᓂᒃ, ᒪᕐᕈᓐᓂ 
ᐊᑎᒥᐅᑕᖃᕐᓂᐊᖅᑐᑦ, ᐅᖃᖅᑎ. ᐊᑕᐅᓯᖅ ᐃᒪᐃᑦᑐᕈᕐᓗᓂ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᐅᔪᑦ ᐊᒻᒪᓗ 
ᑕᐃᒃᑯᐊ ᐊᐅᓚᐅᑎᖃᕐᕕᐅᓗᑎᒃ ᐊᒻᒪᓗ ᐱᕕᐅᖃᑦᑕᕐᓗᑎᒃ ᐆᒻᒪᖅᑯᑎᓄᑦ ᑕᐃᒪᒃᓴᐃᓐᓇᒐᓚᑦ ᓄᓇᕗᒻᒥ 
ᐅᒻᒪᖅᑯᑎᓕᕆᔨᒃᑯᑦ ᑕᐃᒪᐃᖃᑦᑕᕐᒪᑕ ᐅᓪᓗᒥᐅᔪᖅ. 
 
ᐊᓯᖏᑦ ᐊᒃᑐᐊᒻᒥᔪᑦ ᐃᒪᐃᑦᑐᓂᐊᖅᑐᑦ ᖁᓪᓕᖅ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᑲᒪᒋᐊᖅᐸᓪᓕᐊᓂᐊᖅᑐᑎᒃ 
ᐊᑲᐅᓯᕙᓪᓕᐊᑎᑦᑎᓂᕐᒧᑦ ᐱᕕᖃᖅᑎᑕᐅᕕᖏᓐᓂ ᐅᖅᓱᐊᓗᓕᕆᔨᒃᑯᑦ ᐊᑖᓐᓂ ᓴᓇᔪᓕᕆᔨᒃᑯᓐᓄᑦ ᐅᓪᓗᒥᐅᔪᖅ. 
 
ᒫᓐᓇᐅᔪ, ᐃᓚᓕᐅᑎᓗᒍ, ᐅᖃᖅᑎ, ᐅᓇ ᒪᓕᒐᒃᓴᖅ ᓴᖅᑭᑕᐅᓚᐅᕐᒪᑦ ᐊᑭᑐᓗᐊᓐᖏᑦᑐᒥᒃ ᐅᒻᒪᖅᑯᑎᓕᕆᓂᕐᒧᑦ 
ᑮᓇᐅᔭᓂᒃ ᑲᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓕᕆᓂᕐᒧᖓᔪᓂᒃ ᐃᑲᔪᕈᑕᐅᔪᓂᒃ ᐊᑕᐅᓯᕐᒧᑦ 
ᑮᓇᐅᔭᖃᕐᕕᐅᔪᓄᑦ ᓂᕈᐊᖅᑕᐅᓯᒪᔪᓄᑦ ᒪᓕᒐᓕᐅᖅᑎᓕᒪᓄᑦ. 

ᐅᖃᖅᑎ, ᑕᒪᓐᓇ ᐱᒋᐊᒃᑲᓐᓂᕈᑕᐅᒻᒪᑦ ᐱᕕᖃᖅᑎᑦᑎᓂᕐᒧᑦ ᐊᑯᓂᒃᒧᑦ ᓄᓇᕗᒻᒥ ᐊᑭᑐᓗᐊᓐᖏᑦᑐᒧᑦ 
ᐆᒻᒪᖅᑯᑎᖃᕐᓂᕐᒧᑦ. ᐊᑐᓗᐊᖅᑕᐃᓕᒪᓂᒃᑯᑦ, ᓄᑖᖑᔪᑦ ᑲᒻᐸᓂᐅᔪᑦ ᐊᒻᒪᓗ ᑲᑎᑕᐅᓯᒪᔪᑦ ᐅᕐᓱᐊᓗᓕᕆᓂᕐᒧᑦ 
ᐱᓕᕆᐊᓄᑦ, ᑲᒪᒋᔭᐃᓐᓇᕆᓇᓱᐊᕋᑦᑎᒍᑦ ᑕᒪᒃᑯᐊ ᐱᐅᓯᑎᒃᑲᓐᓂᕋᓱᐊᖅᑐᒋᑦ ᓄᓇᕗᒻᒥ ᓯᕗᓂᑦᑎᓐᓂᒃ 
ᐆᒻᒪᖅᑯᑎᖃᕐᓂᕐᒧᑦ ᐃᒻᒥᓂᒃ ᐱᔪᓐᓇᕐᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᐃᓱᒪᒋᔭᐅᓂᖓ ᒪᓕᒐᒃᓴᒧᑦ. ᓂᕈᐊᕈᒪᔪᖃᓕᖅᑐᖅ. ᓇᒻᒪᒃᓴᖅᑐᖅ. ᓇᒻᒪᒃᓴᓐᖏᑦᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᔪᖅ, ᑕᐃᒪᓕ ᐱᖁᔭᒃᓴᖅ 29 ᐊᐃᒃᐸᖓᓂ ᐅᖃᓕᒫᖅᑕᐅᕗᖅ ᐊᒻᒪᓗ ᒪᓕᓪᓗᒋᑦ ᒪᓕᒐᒃᓴᖅ 
ᑲᒪᒋᔭᐅᔪᓐᓇᕐᓯᕗᖅ ᑲᑎᒪᑐᐃᓐᓇᖅᑎᓪᓗᒋᑦ. 
 
ᑲᑎᒪᔾᔪᑎᒃᓴᖅ 19. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. 
 
ᑲᑎᒪᔾᔪᑎᒃᓴᖅ 20. ᐃᓱᒪᒃᓴᕐᓯᐅᕈᑕᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᒻᒪᓗ ᐊᓯᖏᑦ. ᒪᓕᒐᒃᓴᖅ 22, 
ᒪᓕᒐᒃᓴᖅ 23, ᒪᓕᒐᒃᓴᖅ 24, ᒪᓕᒐᒃᓴᖅ 30. ᐳᑭᕐᓇᖅ ᐃᒃᓯᕙᐅᑕᐅᔪᖅ. ᑲᔪᓯᓚᐅᓐᖏᓐᓂᑦᑎᓐᓂ 
ᑲᑎᒪᑐᐃᓐᓇᕐᓂᕐᒧᑦ, 20 ᒥᓂᑦᒥ ᓄᖅᑲᑲᐃᓐᓇᕐᓂᐊᖅᑐᒍᑦ. 
 
ᐃᖅᓱᒃᑏ. 
 
>>ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓚᐅᖅᐳᖅ 3:32ᒧᐊᖅᑎᓪᓗᒍ ᐅᓐᓄᓴᒥ ᐊᒻᒪ ᐅᑎᖅᑐᑎᑦ 4:01ᒧᐊᖅᑎᓪᓗᒍ 
ᐅᓐᓄᓴᒥ 

 



ᐱᖓᔪᐊᑦ, ᒫᔾᔨ 12, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

2597

 
ᑲᑎᒪᔾᔪᑎᔅᓴᖅ 20: ᐃᓱᒪᔅᓴᖅᓯᐅᕈᑎᖃᕐᓂᖏᑦ ᑲᑎᒪᔨᕋᓛᑐᐃᓐᓇᐃᑦ ᒪᓕᒐᓕᕆᔪᑦ ᐊᒻᒪ ᐊᓯᖏᓐᓂᑦ 

ᐱᓕᕆᐊᓖᑦ 
 
ᐃᒃᓯᕙᐅᑕᖅ (ᐳᒃᑭᕐᓇᖅ) (ᑐᓵᔨᑎᒍᑦ): ᑲᑎᒪᓐᓇᑎᓐᓂᑦ ᑲᔪᓯᑲᐃᓐᓇᓚᐅᕐᒥᑕ. ᑲᑎᒪᔨᕋᓛᑐᐃᓐᓇᐃᑦ, 
ᐱᓕᕆᐊᖃᕐᓂᐊᕋᑦᑕ ᒪᓕᒐᔅᓴᖅ 22, ᒪᓕᒐᔅᓴᖅ 23, ᒪᓕᒐᔅᓴᖅ 24 ᐊᒻᒪ ᒪᓕᒐᔅᓴᖅ 30. ᖃᓄᐃᓕᐅᕈᒪᕙᑦ 
ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᕗᒍᑦ ᕿᒥᕐᕈᓂᕐᒧᑦ ᒪᓕᒐᔅᓴᖅ 23-ᒥᑦ ᕿᒥᕐᕈᓕᕐᒥᓗᑕ ᒪᓕᒐᔅᓴᖅ 
24-ᒥᑦ. ᐱᕕᔅᓴᖃᕈᑦᑕ ᑲᔪᓯᓂᐊᕐᓗᑕ ᕿᒥᕐᕈᓂᕐᒥᑦ ᒪᓕᒐᔅᓴᖅ 30-ᒥᑦ, ᐱᒋᐊᕈᑎᖃᐃᓗᑕ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕕᓕᐊᒻᔅ. ᐊᖏᕈᑎᖃᖅᑐᐃᓐᓇᐅᕕᓰ ᐱᓕᕆᐊᖃᕐᓂᐊᕐᓗᑕ ᒪᓕᒐᔅᓴᖅ 22 
ᐊᒻᒪ 24-ᒥᑦ? 
 
ᒪᑐᐃᖅᓯᓂᕐᒧᑦ ᐅᖃᐅᓯᒃᓴᐃᑦ ᓄᓇᓕᓐᓂᑦ ᒐᕙᒪᒃᑯᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖃᖅᐳ ᑭᓯᐊᓂ 
ᑲᔪᓯᓚᐅᓐᖏᓂᑦᑎᓐᓂᑦ ᐅᖃᐅᓯᒃᓴᖄᕐᔪᒃᑲᒪ. 
 
ᓯᕗᓪᓕᖅᐹᒥ ᐃᓕᑕᖅᓯᔪᒪᕗᖓ ᐃᖅᑲᓇᐃᔭᖃᑦᑕᖅᓯᒪᔪᓂᑦ ᓄᓇᓕᐸᐅᔭᓂᑦ, ᑕᐅᓐᓂᑦ, ᓄᓇᓕᓐᓂᑦ ᒪᓕᒐᕐᓂᒃ, 
ᐱᒋᐊᓚᐅᖅᓯᒪᔪᓂᒃ 1995-ᒥ. ᐱᒋᐊᓚᐅᖅᓯᒪᒻᒪᑕ 8 ᐊᕐᕌᒍᐃᑦ ᓈᓕᖅᑐᑦ ᑕᒪᓐᓇᓗ ᑕᐃᒪᓐᖓᑦ 
ᐱᓕᕆᐊᕆᓯᒪᓪᓗᑎᒃᑯ. 
 
ᐅᕙᓃᖃᑎᒋᕙᕋ ᓘᑎ ᑑᒪᓯ, ᐃᒃᑲᕐᕆᐊᓘᑉ ᐃᓕᑕᕆᓚᐅᖅᑕᖓ ᐃᑉᐸᒃᓴᖅ. ᐱᓕᕆᖃᑕᐅᓯᒪᒻᒪᑦ ᑕᒪᓐᓇ 
ᒪᓕᒐᔅᓴᓕᐊᕆᔭᐅᓕᖅᑎᓪᓗᒍ. ᐊᒻᒪ ᔮᓂ ᓂᖏᐅᖓᑦ, ᓴᓪᓕᕐᒥᐅᖅ, ᑎᓂᔅ ᓚᐃᐅᓪ ᓄᓇᓕᖁᑎᓐᓂᑦ ᐊᒻᒪ ᔪᐊᓂ 
ᑕᑉᑑᓇ ᐊᒻᒪ ᐊᓯᖏᑦ ᐊᒥᓱᑦ ᓄᓇᑦᓯᐊᕐᒥ ᒐᕙᒪᒃᑯᓐᓃᓐᖔᖅᑐᑦ. 
 
ᓄᓇᓄᒻᒥᐅᑦ ᐱᓕᕆᖃᑕᐅᓯᒪᒻᒪᑕ ᒪᓕᒐᔅᓴᕐᒥᑦ ᓇᓗᓇᐃᕈᒪᑐᐃᓐᓇᕋᑖᖅᐸᒃᑕᒃᑲ ᐱᓕᕆᖃᑕᐅᓯᒪᒻᒪᑕ 
ᒪᓕᒐᔅᓴᓕᐅᖅᑎᓪᓗᒋᑦ ᐊᒻᒪ ᖁᔭᓐᓇᒦᖅᐸᕋ ᓘᑎ ᑕᕝᕙᓃᒍᓐᓇᕐᒪᑦ ᒫᓐᓇᐅᔪᖅ. 
 
(ᑐᓵᔨᑎᒎᕈᓐᓃᖅᑐᖅ): ᐃᒃᓯᕙᐅᑖᖅ, ᐊᓯᔾᔨᖅᑕᐅᓂᖏᑦ ᕼᐋᒻᒪᓚᒃᑯᑦ ᒪᓕᒐᖓᑕ ᐅᕝᕙᓘᓐᓃᑦ ᑕᐃᒃᑯᐊ 
ᑐᒃᓯᕋᐅᑎᓕᐅᕈᑕᐅᓯᒪᔪᑦ ᓄᓇᓕᐸᐅᔭᓐᓄᑦ, ᑕᐅᓐᓄᑦ ᐊᒻᒪ ᓄᓇᓕᓐᓄᑦ ᒪᓕᒐᐃᑦ, ᐊᑯᓂᒻᒪᕆᒃ 
ᐅᖃᐅᓯᐅᓯᒪᑎᓪᓗᒍ ᐅᖃᕋᑖᕋᒪ ᓄᓇᕗᒻᒥ ᓄᓇᓕᓐᓄᑦ. 
 
ᐅᖃᖃᑎᒌᖃᑦᑕᓚᐅᖅᐳᑦ ᓄᓇᓕᓐᓂᑦ ᑭᒡᒐᖅᑐᖅᑏᑦ ᐱᖃᑕᐅᓪᓗᑎᒃ ᒪᓕᒐᕐᒥᒃ ᕿᒥᕐᕈᓂᕐᒧᑦ ᑐᑭᒧᐊᖅᑎᑦᑎᔩᑦ 
ᑲᑎᒪᔨᕋᓛᑦ, ᐱᓕᕆᑎᑕᐅᔪᑦ, ᐅᖃᖃᑎᒌᓐᓂᕆᕙᑦᑕᖏᑦ ᐊᔾᔨᒌᓐᖏᑦᑐᑦ ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓖᑦ 
ᒐᕙᒪᒃᑯᖏᑦ ᑲᑎᒪᓐᓇᖏᓐᑦᓂ, ᒪᐃᔭᐃᑦ ᑲᑎᒪᓐᓇᖏᑦ ᐊᒻᒪ ᕼᐋᒻᒪᓚᒃᑯᑦ ᑲᑎᒪᔨᖏᑦ. 
 
ᑕᒪᓐᓇ ᐋᖅᑭᑦᑕᐅᓯᒪᔪᖅ ᐃᓚᓕᐅᔾᔨᕗᖅ ᐊᓯᔾᔨᖅᑕᐅᒃᑲᓐᓂᕆᐊᓕᓐᓂᑦ ᑲᑎᑎᕆᔾᔪᑕᐅᓪᓗᓂ ᐅᖃᐅᔾᔨᒋᐊᕈᑎᓂᒃ 
ᐋᖅᑭᑦᑕᐅᓚᐅᖅᑐᓄᑦ ᐅᐱᕐᖓᔅᓵᖅ 2002-ᒥᑦ ᒪᓕᒐᓕᐅᕐᕕᒻᒥᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᑲᑎᒪᑎᓪᓗᒋᑦ 
ᓄᓇᓕᓐᓂᑦ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᐊᒻᒪ ᐃᑯᐱᕝᕕᓕᕆᔨᒃᑯᓐᓄᑦ. ᑲᑎᒪᔨᕋᓛᖑᐃᓐᓇᖅᑐᑦ 
ᖃᐅᔨᓵᖃᓚᐅᖅᑯᑦ ᔮᓐᓄᐊᕆᐅᑎᓪᓗᒍ. ᐅᖃᐅᓯᖃᑦᑎᐊᓪᓚᕆᓚᐅᖅᑯᒍᑦ ᖃᓄᐃᑦᑎᑐᐃᓐᓇᕐᓂᑦ ᓄᓇᓕᐅᔪᓄᑦ 
ᑲᒪᒋᔭᐅᔪᓂᑦ. 

ᑲᑎᒪᔨᕋᓛᖑᔪᓄᑦ ᖃᐅᔨᓴᕐᓂᐅᔪᖅ ᑭᖑᓕᖅᐹᖑᓂᐊᖅᑐᖅᓴᐅᓕᖅᑯ ᐋᖅᑮᓂᕐᒥᑦ ᓄᑖᕈᖅᑎᑦᑎᓂᕐᒥᑦ ᓄᓇᓕᓐᓄᑦ 
ᒪᓕᒐᐅᔪᓂᑦ ᓄᓇᕗᒻᒦᑦᑐᓂᑦ. ᓄᓇᓕᐅᔪᑦ ᐊᐱᖅᓱᖃᑦᑕᖅᓯᒪᕗᑦ ᐊᓯᔾᔩᖁᔨᓪᓗᑎᑦ ᐊᒥᓱᒻᒪᕆᐅᔪᓂᑦ ᐊᕐᕌᒎᓂ 
ᐊᒻᒪᓗ ᐅᐱᒍᓱᒻᒪᕆᑉᐳᖓ ᒫᓐᓇ ᐅᓪᓗᒥᐅᔪᖅ ᑕᒪᒃᑯᐊ ᐊᓯᔾᔨᖅᑕᐅᖁᔭᐅᓯᒪᔪᑦ ᐱᔪᓐᓇᑎᓐᓂᐊᓕᕋᑦᑎᒍ. ᑕᒪᓐᓇ 
ᐊᑯᓂᐅᓂᖓ ᖃᓄᐃᓕᐅᖅᑕᐅᒐᓱᓐᓂᖓ ᐱᒋᐊᓚᐅᖅᓯᒪᕗ ᓄᓇᕗᑦᑖᓚᐅᕋᑕ ᐊᒻᒪᓗ ᐱᖃᓯᐅᑎᓯᒪᕗᖅ 
ᓄᓇᓕᐅᔪᓂᑦ ᐊᒻᒪᓗ ᑭᒡᒐᖅᑐᕐᑎᐅᔪᓂᑦ ᐱᒋᐊᓕᖅᑎᓪᓗᒍ. ᑕᒪᒃᑯᐊ ᐊᓯᔾᔨᖅᑕᐅᖁᔭᐅᓯᒪᔪᑦ ᐱᔪᓐᓇᑎᑦᑎᓂᐊᖅᑯᑦ 
ᓄᓇᓕᐅᔪᓂᑦ, ᑐᓂᓯᓗᑎᑦ ᐊᐅᓚᑎᑦᑎᓂᖅᓴᐅᔪᓐᓇᕐᓂᖏᓐᓂ ᓇᒻᒥᓂᖅ ᐊᐅᓚᓂᖓᓄᑦ. 
 
ᑖᒃᑯᐊ ᒪᕐᕉᒃ ᒪᓕᒐᐅᔫᒃ ᐱᑕᖃᕆᐊᖃᖅᑰᒃ ᐋᖅᑮᓂᕐᒥᑦ ᐱᒻᒪᕆᐅᔪᓂᑦ, ᐆᒻᒪᐹᓪᓕᑎᑦᑎᓗᑎᑦ, 
ᐊᐅᓚᓂᖃᑦᑎᐊᕐᑐᓂᑦ ᓄᓇᓕᐅᔪᓂᑦ ᐊᑐᖅᑎᑦᑎᔪᓐᓇᕐᓗᑎᑦ ᕿᖓᐅᒻᒧ ᐱᓕᕆᐊᕆᔭᐅᓚᐅᖅᑐᒧᑦ ᐱᔾᔪᑎᓕᒻᒥᑦ 
ᓇᒻᒥᓂᖅ ᐱᔪᓐᓇᕐᓂᐅᔪᓂᑦ. 
 
ᓄᓇᓕᐅᔪᑦ ᐱᔪᓐᓇᖅᓯᓂᐊᖅᑯᑦ ᐃᓱᒪᔅᓴᖅᓯᐅᕈᑎᒋᔪᓐᓇᕐᑕᒥᓂᑦ ᐃᖅᑲᓇᐃᔮᖃᕐᓗᑎᑦ ᐊᒻᒪᓗ ᐱᔪᓐᓇᕐᓯᓗᑎᑦ 
ᑐᑭᒧᐊᓯᒪᔭᕐᒥᓂᑦ. ᐱᔪᓐᓇᑎᑦᑎᓗᑎᑦ ᓄᓇᓕᓐᓂ ᒐᕙᒪᐅᔪᑦ ᐃᓂᑖᕐᓗᑎᑦ ᓯᕗᓂᑦᑎᓐᓂ ᑕᒪᒃᑯᓄᖓ 
ᐱᔾᔪᑎᒋᓪᓗᒋᑦ ᐊᓯᔾᔨᖅᑕᐅᖁᔭᐅᔪᑦ. 
 
ᑕᒪᒃᑯᐊ ᐱᖁᔭᐅᓯᒪᔪᑦ ᒪᓕᒐᕐᓂᑦ ᐊᓯᔾᔩᖁᓪᓗᑎᑦ ᑎᓴᒪᓄᑦ ᐊᔾᔨᒌᓐᖏᑦᑐᓄᑦ ᐋᖅᑭᑦᑕᐅᔪᓐᓇᖅᑯ; ᑎᒥᐅᔪᑦ 
ᐱᔪᓐᓇᐅᑎᖏᑦ, ᐊᐅᓚᑎᑦᑎᓂᕐᒥᑦ, ᑮᓇᐅᔭᓂᑦ ᑲᒪᓂᖅ, ᐊᒻᒪᓗ ᐊᑭᓕᔅᓴᐅᔪᓐᓇᖅᑐᑦ, ᐋᖅᑭᔅᓯᓃᑦ ᐊᒻᒪᓗ 
ᐃᓚᖏᑦ ᒪᓕᒐᒃᑯᑦ ᑲᒪᒋᔭᐅᕙᑦᑐᑦ. 
 
ᐊᓯᔾᔨᖅᑕᐅᖁᔭᐅᔪᑦ ᑕᕝᕙᓂ ᑎᒥᐅᔪᑦ ᐱᔪᓐᓇᐅᑎᖏᓐᓂ ᒪᓕᒐᐅᔪᒥᑦ ᐱᖃᓯᐅᑎᓯᒪᕗᑦ: 
 
• ᐱᑕᖃᕆᐊᖃᕐᓂᕐᒥᑦ ᓄᓇᓕᓐᓄᑦ ᐊᖏᕈᑎᐅᔪᑦ ᐱᖃᓯᐅᑎᓗᒋᑦ ᐋᖅᑮᒍᓐᓇᓂᕐᒥᑦ ᑳᓐᑐᕌᖑᔪᓂᑦ 

ᐊᖏᖃᑎᒌᓐᖏᔾᔪᑕᐅᔪᓂᑦ. 
• ᓄᑖᓂᑦ ᐱᔪᓐᓇᐅᑎᓂᑦ ᑲᑎᒪᔨᓄᑦ ᓴᖅᑮᑎᑦᑎᓂᕐᒥᑦ ᐱᕙᓕᐊᔪᓕᕆᓂᕐᒧᑦ. ᑕᒪᓐᓇ ᐱᔪᓐᓇᑎᑦᑎᓂᐊᖅᑯ 

ᓄᓇᓕᓐᓂ ᒐᕙᒪᐅᔪᑦ ᐱᖃᑕᐅᓕᕈᓐᓇᕐᓯᓗᑎᑦ ᐱᔨᑦᑎᕋᖅᑐᓂᑦ ᑕᒪᒃᑯᐊ ᐃᓄᓐᓄᑦ ᐱᔭᐅᒍᒪᓯᒪᔪᓂᑦ. ᑕᒪᓐᓇ 
ᑭᐅᔾᔪᑎᐅᔪᖅ ᐃᓱᒫᓘᑎᓄᑦ ᑲᑎᒪᔨᕋᓛᓄᑦ, ᑕᒪᓐᓇᑦᑕᐅᖅ ᐱᔭᕆᐊᖃᕆᕗᖅ ᒥᓂᔅᑕᒧᑦ ᐊᖏᖅᑕᐅᓗᓂ 
ᐊᑲᐅᓐᖏᓕᐅᕈᑎᑕᖃᓕᕐᓂᖅᑲᑦ ᓄᓇᓕᓐᓂ ᒐᕙᒪᐅᔪᓂᑦ ᐱᖃᑕᐅᑉᐸᑦ ᓇᒻᒥᓂᖃᕐᑐᒧᑦ ᐱᔨᑦᑎᕋᖅᑕᐅᒌᖅᑲᑦ. 

 
ᐊᓯᔾᔨᖅᑕᐅᖁᔭᐅᔪᑦ ᑕᕝᕙᓂ ᐊᐅᓚᑎᑦᑎᓂᕐᒥᑦ ᒪᓕᒐᐅᔪᒥᑦ ᐱᖃᓯᐅᑎᓯᒪᕗᑦ: 
• ᓄᑖᕐᒥᑦ ᑎᑎᕋᖅᓯᒪᔪᒥᑦ ᑎᑎᕋᖅᓯᒪᑦᑎᐊᖅᑐᓂᑦ ᖃᓄᐃᓕᐅᖅᑕᐅᔭᕆᐊᓖᑦ ᑲᒪᒋᒋᐊᖃᕐᑕᖏᓐᓂᓪᓗ ᒪᐃᔭᒧᑦ 

ᐊᒻᒪᓗ ᑲᑎᒪᔨᖏᓐᓄᑦ. 
• ᓄᑖᕐᒥᑦ ᐱᔪᓐᓇᐅᑎᑖᕐᓂᖅ ᑲᑎᒪᔨᓄᑦ ᐃᓱᒪᔅᓴᖅᓯᐅᕈᑕᐅᔪᓐᓇᖅᑐᑎᑦ ᐊᑐᖅᑕᐅᔪᒪᑉᐸᑕ ᒪᓕᑦᑕᐅᔭᕆᐊᓖᑦ 

ᐱᑦᑎᐊᕆᐊᖃᕐᓂᖏᓐᓄᑦ ᑲᑎᒪᔨᐅᓗᓂ. 
 
ᐊᓯᔾᔨᖅᑕᐅᖁᔭᐅᔪᑦ ᑕᕝᕙᓂ ᑮᓇᐅᔭᓕᕆᓂᕐᒥᑦ ᒪᓕᒐᐅᔪᒥᑦ ᐱᖃᓯᐅᑎᓯᒪᕗᑦ: 
• ᓄᑖᖅ ᑎᑎᕋᖅᓯᒪᔪᖅ ᐱᔪᓐᓇᑎᑦᑎᓗᑎᑦ ᐃᓄᐃᑦ ᖃᐅᔨᔪᓐᓇᕐᓂᖏᓐᓂ ᑮᓇᐅᔭᐃᑦ ᐋᖅᑭᑦᑕᐅᓯᒪᔪᓂᑦ, 

ᖃᐅᔨᓵᖑᒌᖅᓯᒪᔪᓂᑦ ᑮᓇᐅᔭᓂᑦ ᐅᓂᑳᓕᐊᖑᔪᓂᑦ ᐊᒻᒪᓗ ᖃᐅᔨᓴᕐᑎᓄᑦ ᐅᓂᒃᑳᓕᐊᖑᔪᑦ. 
• ᑐᓂᓯᓗᒍ ᒥᓂᔅᑕ ᐱᔪᓐᓇᐅᑎᒥᑦ ᐅᖃᕈᓐᓇᖅᑐᓂᑦ ᐊᒥᓲᓛᖑᔪᓐᓇᖅᑐᒥᑦ ᐊᑐᖅᑐᐊᕈᓐᓇᕐᓂᖏᓐᓂ 

ᓄᓇᓕᓐᓄᑦ. ᑕᒪᒃᑯᐊ ᓄᖅᑲᐅᑎᐅᔪᑦ ᐊᑕᒐᔭᖅᑯᑦ ᑮᓇᐅᔭᐃᑦ ᐃᓯᖅᐸᓪᓕᐊᔪᓄᑦ. ᓄᓇᓕᓐᓂ ᒐᕙᒪᐅᔪᑦ 
ᐊᑐᕈᓐᓇᖅᓯᒐᔭᖅᑯᑦ ᐊᑯᓂ ᐊᑭᓕᕋᓱᓪᓗᒍ. ᒪᓕᑦᑕᐅᔪᔅᓴᐃᑦ ᐱᖃᓯᐅᔾᔭᐅᒐᔭᕆᕗᑦ ᑕᒪᒃᑯᓄᖓ 
ᐊᑐᖅᑐᐊᓂᕐᒧᑦ ᐊᒻᒪᓗ ᐋᖅᑮᓗᑎᑦ ᒪᓕᑦᑕᐅᔭᕆᐊᓕᓐᓂ ᐊᒻᒪᓗ ᒪᓕᑦᑕᐅᔭᕆᐊᓕᓐᓂ. 

 
ᐊᓯᔾᔩᖅᑕᐅᖁᔭᐅᔪᑦ ᑕᕝᕙᓂ ᐊᑭᓕᔅᓴᐅᔪᓐᓇᖅᑐᑦ, ᐋᖅᑭᔅᓰᓂᖅ ᐊᒻᒪᓗ ᐃᓚᖏᑦ ᒪᓕᒐᒃᑯᑦ ᑲᒪᒋᔭᐅᕙᑦᑐᑦ 
ᒪᓕᒐᐅᔪᒥᑦ ᐱᖃᓯᐅᑎᓯᒪᕗᑦ: 
• ᑎᑎᕋᖅᓯᒪᔪᖅ ᐊᒥᓲᓂᖅᓴᓂᑦ ᒪᓕᒐᕋᓛᓕᐅᕐᓂᕐᒥᑦ ᐱᔪᓐᓇᐅᑎᐅᔪᒥᑦ ᑕᕝᕙᓂ ᐱᔾᔪᑎᖃᕐᑐᓂᑦ ᐃᓄᓐᓂ, 

ᖃᓄᐃᓕᐅᕈᑕᐅᔪᓂᑦ ᐊᒻᒪᓗ ᑭᓱᑐᐃᓐᓇᕐᓂᑦ. 

• ᐊᖏᓪᓕᒋᐊᖅᑎᑦᑎᓂᖅ ᐅᓪᓗᒥᐅᔪᒥᑦ ᐊᑭᓕᔅᓴᐅᔪᓐᓇᖅᑐᑦ ᖃᓄᐃᓕᓐᓂᖅᑲᑕ ᓴᐳᒥᔾᔪᑎᐅᔪᒥᑦ ᑲᑎᒪᔨᐅᔪᓄᑦ 
ᐱᖃᓯᐅᑎᓗᒋᓪᓗ ᐃᖅᑲᓇᐃᔭᖅᑏᑦ, ᐊᐅᓚᑦᑎᔩᑦ, ᑮᓇᐅᔾᔭᔅᓴᓇᑎᑦ ᐃᖅᑲᓇᐃᔭᖅᑐᑦ ᐊᒻᒪᓗ ᑲᑎᒪᔨᕋᓛᓄᑦ. 
ᐊᒻᒪᓗᑦᑕᐅᖅ ᓄᑖᕐᒥᑦ ᑎᑎᖅᓯᒪᔪᒥᑦ ᓄᖅᑲᐅᑎᐅᔪᒥᑦ ᓄᓇᓕᓐᓂ ᐊᑭᓕᔅᓴᐅᔪᓐᓇᖅᑐᖅ ᖃᓄᐃᓕᔪᖃᕐᓂᖅᑲᑦ 
ᑭᓱᑐᐃᓐᓇᕐᓄ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᔪᒧᑦ, ᓱᕐᓗ ᓄᓇᓕᓐᓂ ᐱᖃᕐᕕᐅᔪᑦ, ᐱᔨᑦᑎᕋᕐᓂᖅ, ᐃᑭᑦᑐᒧᑦ 
ᓴᐳᔾᔨᓂᕐᒥᑦ ᐊᒻᒪᓗ ᐋᖅᑮᓂᕐᒥᑦ ᓱᕋᑦᑎᓂᕐᒥᑦ ᒪᓕᒐᕋᓛᓂᑦ, ᐱᖃᓯᐅᑎᖏᓪᓗᒍ ᑲᒪᒋᔭᐅᖏᓐᓂᑯᒻᒪᕆᓐᓄᑦ. 

 
ᐃᒃᓯᕙᐅᑖᖅ, ᖃᐅᔨᒪᒐᒪ ᓄᓇᓕᐅᔪᑦ ᐊᒻᒪᓗ ᓄᓇᕗᒻᒥ ᑲᑐᔾᔨᔨᐅᔪᑦ ᓄᓇᓕᓐᓄᑦ ᐱᔭᕇᖁᔨᒻᒪᕆᓕᕐᖓᑕ 
ᑖᒃᑯᓇᓐᖓᑦ ᐊᓯᔾᔨᖅᑕᐅᖁᔭᐅᔪᓂᑦ. ᖁᕕᐊᑉᐳᖓᓗ ᐅᖃᕆᐊᔅᓴᖅ, ᐃᒃᓯᕙᐅᑖᖅ ᑕᒪᓐᓇ ᐆᑦᑑᑎᐅᓂᖓᓂ 
ᖃᓄᐃᓕᐅᕈᓐᓇᓂᑦᑎᓐᓂ ᓄᓇᓕᐅᔪᑦ ᐊᒻᒪᓗ ᒐᕙᒪᒃᑯᑦ ᐊᕕᑦᑐᖅᓯᒪᔪᓂᑦ ᐃᖅᑲᓇᐃᔭᖃᑎᒌᑦᑎᓪᓗᒋᑦ. 
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᕙᒋᑦ, ᐃᒃᓯᕙᐅᕚᖅ ᐊᒻᒪᓗ ᑲᑎᒪᔨᐅᖃᑎᑎ ᐱᔪᓐᓇᖅᑎᑕᐅᓂᑦᑎᓐᓂ 
ᐅᖃᕈᓐᓇᖅᓯᖁᓪᓗᑕ ᐊᖅᑭᑦᑕᐅᖁᔭᐅᔪᓂᑦ ᐱᖁᔭᔅᓴᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᑦᑐᐃᑦ 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᑐᖓᓱᑦᑎᒍᒪᑦᓱᒋ ᒪᓕᒐᓕᕆᓂᖅᓄ ᑲᑎᒪᔨᕗᑦ. 
ᐃᖃᓇᐃᔭᖅᑎᖁᑎᖃᕿᓰ ᑕᒫᓃᖃᑎᖃᖅᑭᓰ  ᑕᐅᑐᕝᕕᒻᒦᖃᑎᒋᒍᒪᔭᓐᓂ? 
 
ᑲᑎᒪᔩᑦ ᓈᒻᒪᓴᖃᑦ ᒥᓂᔅᑕᒥ ᓴᕿᑎᑦᓯᒋᐊᖓᓄ ᑕᐅᑐᑦᑐᑦᓴᓂ? ᐃᕿᓯᒥᐊᖅᑏ, ᐊᑏᒎᖅ ᐃᓯᐅᑎᑲᐃᓐᓇᓚᐅᒃᑭᑦ 
ᑕᐅᑏᑦ ᐃᓂᒋᔭᖏᓄ. ᒥᓂᔅᑖ, ᐃᒻᒪᖃ ᑕᐃᒎᑎᒍᕕᒋ ᐃᖃᓇᐃᔭᖅᑎᖁᑎᑎᑦ ᐊᑏᒎᖅ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑕᓕᖅᐱᖕᓄ ᔮᓐ ᐅᐋᔅ, ᐃᓕᑕᕆᔪᑦᓴᐅᕙᐃᑦ. ᑐᒡᓕ 
ᒥᓂᔅᑕ ᐅᕙᓗ ᓘᓯ ᒪᒌ, ᒪᓕᒐᖅᓂ ᐱᓕᕆᔨᐅᑦᓱᓂ. 
 
ᐊᒻᒪᓗᑦᑕᐅᖅ, ᐲᑕ ᐋᓕᓴᓐ ᐱᓕᕆᔪᖅᑕᐅᖅ ᓇᓗᓇᐃᖅᓯᔨᐅᑦᓱᓂ ᒪᓕᒐᖅᓂ, ᒪᒥᐊᓇᖅ, ᐃᓂᑦᓴᖃᖏᑦᑐᖅ, ᑭᓯᒥ 
ᐊᐱᕆᓂᐊᕐᑕᕋ ᑭᐅᓂᐊᖁᓪᓗᒍ ᐃᒻᒪᖃ ᓇᓪᓕᐊᓄ ᐊᐱᖁᑎᓄ ᑐᕌᖓᓂᐊᕐᑐᓄ, ᐱᕕᖃᑎᑦᓂᐊᕋᒃᑯ 
ᑕᒪᐅᖓᖁᑦᓱᒍ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᓂᔅᑖ. ᐃᓂᑦᓴᖃᕐᓱᑎ ᐱᖓᓱᐃᓐᓇᖅᓄ ᑕᐅᑐᑦᑐᐃᑦ ᐃᓂᒋᕙᑦᑕᖏᓐᓂ. 
ᐅᑎᖅᕕᒋᓗᒋ ᑲᑎᒪᔾᔪᑎᑦᓴᐃᑦ, ᐱᑕᖃᖄ ᒪᑐᐃᖅᓯᓂᖅᓄ ᐃᑦᓯᕙᐅᑕᖅᒥ? 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓄᐊ ᓄᓇᓕᖕᒥ ᐱᕙᓪᓕᐊᓂᕆᔭᖏᓄ 
ᐃᑯᐱᕕᓕᕆᔨᑯᖏᓄ ᐅᐱᑦᑐᐃᑦ ᐱᕕᖃᕆᐊᒧ ᖃᐅᔨᓴᖅᓂᖅᓄ ᒪᓕᒐᖅ 23ᒥ, ᒪᓕᒐᖅ ᐋᕿᒋᐊᑕᐅᒋᐊᓕ ᓯᑎᓄ, 
ᓄᓇᓕᖕᓄ ᐅᕝᕙᓗ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ ᐊᒻᒪ ᒪᓕᒐᖅ 24, ᒪᓕᒐᖅ ᐋᕿᒋᐊᕆᐊᓕᖕᓂ ᕼᐊᒻᓚᑦ 
ᒪᓕᒐᖓ ᐃᓚᒋᑦᓱᓂᒋᑦ ᒥᓂᔅᑕᐃᑦ ᐃᓗᐊᓂ ᓄᓇᓕᖕᒥ ᒐᕙᒪ ᐃᖏᖅᕋᔫᓕᕆᓂᖅᓄᓗ ᐃᖃᓇᐃᔭᖅᑎᖏᓪᓗ. 
 
ᐃᑦᓯᕙᐅᑖ, ᐱᓕᑕᐅᓪᓕᑎ ᐃᒪᐃᒻᒪ ᒪᓕᒐᖅ 23 ᐊᒻᒪ 24ᓗ ᓴᕿᑎᓯᓯᒪᓪᓗᑎ ᐊᒥᓱᓄ ᐊᔾᔨᒌᓴᐃᓐᓇᖅᓄ 
ᐃᓱᒫᓘᑎᓄ ᐃᓕᖓᓂᖃᕐᑐᐃᑦ ᕼᐊᒻᓚᑦ ᒐᕙᒪᓄ, ᐅᖃᐅᓯᕆᔭᒃᑲ ᐃᓕᖓᓂᖃᕐᑐᐃᑦ ᖃᓄᐃᑑᓂᕆᔭᖏᓄ ᑖᒃᑯᐊ 
ᒪᓕᒐᐃᑦ. 

ᐃᑦᓯᕙᐅᑕ, ᒪᓕᒐᖅᓄ ᑲᑎᒪᔩᑦ ᓯᕗᖓᒍᑦ ᐅᓪᓗᒥ ᐃᒪᐃᑐᒥ ᖃᓄᐃᑦᑑᓂᐅᔪᓄ ᐊᕐᕌᒍᕋᓴᓄ ᐱᓕᕆᓂᖅᓄ. 
ᑕᒪᓐᓇ ᐱᓕᕆᔭᐅᓂᕆᔭᖓ ᐱᒋᐊᖅᓯᒪᑦᓱᓂ ᓯᕗᖓᒍᑦ ᐱᔭᑦᓴᐅᑉ ᐃᓚᒋᓕᐅᑎᓯᒪᔪ ᐱᓕᕆᔨᐅᕙᑦᑐᓄ 
ᖃᐅᔨᓴᖅᐸᑦᑐᓄ ᓅᕙᐃᕝᕙ 2001ᒥ. 
 
ᓄᓇᕗᒥ ᒥᓂᔅᑕᓄ ᓄᓇᓕᖕᒥ ᒐᕙᒪ ᐊᒻᒪ ᐃᖏᖅᕋᓂᕆᔭᖏᓄ ᓴᕿᑕᐅᔪᐃᑦ ᑲᑎᒪᕕᖕᒥ, ᕼᐊᒻᓚᑦ ᒪᓕᒐᖏᑦ 
ᐃᒪᐃᑑᓕᖓᔪ ᒪᓕᒐᖅ 16, ᒪᓕᒐᖅ ᐋᕿᒋᐊᕆᐊᓕ ᓯᑎᓄ, ᓄᓇᓕᖕᓄ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ ᐊᒻᒪ 
ᒪᓕᒐᖅ 17, ᒪᓕᒐᖅ ᐋᕿᒋᐊᕆᐊᓕ ᕼᐊᒻᓚᑦ ᒪᓕᒐᖓ. 
 
ᑲᑎᒪᔩᓪᓗ ᐊᐅᓚᔨᔪᑦᓱᐅᕗ ᐊᕐᕌᒍᖅ ᐊᓂᒍᖅᓯᒪᓕᖅᑐ, ᑲᑎᒪᔨᖑᑲᐃᓐᓇᖅᑐᐃᑦ ᐊᑐᓕᖁᔨᓯᒪᔪᐃᑦ ᐃᒪᐃᒻᒪ 
ᒪᓕᒐᖅ 16 ᐊᒻᒪ 17 ᐃᓚᒋᓕᐅᑎᓯᒪᔪᐃᑦ ᐃᓱᒪᒋᔭᐅᔪᓂ ᐸᐃᑉᐹᑎᒍ ᐱᔾᔪᑎᖓᓗ ᖃᑦᓯᐊᖅᑎᐅᒐᓗᐊᖅ 
ᐃᓱᒫᓘᑎᓄ ᑲᑎᒪᔨᐅᑉ ᓴᕿᖃᐅᔭᖏᓄ. 
 
ᐃᑦᓯᕙᐅᑕ, ᖃᑦᓯᐅᒐᓗᐊᑦ ᕼᐊᒻᓚᑦ ᒪᓕᒐᕋᓛᖏᑦ ᓴᕿᑎᑦᓯᔪᐃ ᐱᔪᓐᓇᕈᑎᓄ ᐃᒪᐃᑐᓄ ᐱᔪᓐᓇᓂᖅᓄ 
ᐃᒪᐃᓂᐊᕐᓗᑎ ᓄᓇᒧ ᐊᐅᓚᔪᓐᓇᖁᓪᓗᒋ ᒪᓕᒐᕋᓛᑦ ᑭᖒᒪᑦᓯᓯᒪᒻᒪᑕ ᒥᓂᔅᑕᓄ ᓈᒻᒪᒋᔭᐅᓂᐊᖅᓂᖏᓄ. 
ᐃᓗᐊᓂ ᓯᕗᓪᓕᖅᐹᖑᔪᒥ ᒪᓕᒐᖅᓄ, ᐱᑕᖃᓯᒪᓇᓂᓗ ᖃᑦᓯᐅᓂᖏᓄ ᐃᒪᐃᒻᒪ ᒥᓂᔅᑕ ᑭᖒᒪᑦᓯᓯᒪᓪᓗᑎ 
ᐱᓕᑦᓯᓂᐊᖅᓗᑎ ᐅᕝᕙᓗ ᖄᖏᖅᑎᓯᓂᐊᕐᓱᑎᓗ. ᑲᑎᒪᔩᓪᓗ ᐃᓱᒫᓘᑎᖃᕐᓯᒪᔪᐃᑦ ᐊᑭᑐᓂᖏᓄ 
ᐅᖓᖅᐸᕆᐊᖅᓯᒪᔪᓂ ᖃᓄᐃᒍᓐᓇᕈᑎᑦᓴᓄ. 
 
ᒪᓕᒐᖅᓄᖓᔪᓂ ᓯᕗᓂᑎᖕᓃᑦᑐᓂ ᐃᒪᐃᑐᐃᑦ ᑐᑭᓯᓐᓇᓯᐊᕐᓯᒪᔪᐃᑦ ᐊᑑᑎᓂᖃᕐᑎᓗᒋ ᒥᓂᔅᑕ 
ᑭᐅᔭᕆᐊᖃᓂᖏᓄ. ᒪᓕᒐᓕᐅᖅᑏᑦ ᐃᓱᒪᓗᒍᑎᖃᓚᐅᕐᒥᔪᑦ ᑕᐃᓐᓇ ᐱᖁᔭᒃᓴᐅᓚᐅᖅᑐᖅ 
ᒪᑐᐃᖓᑎᑦᑎᓗᐊᓚᐅᕐᒪᑦ ᐊᑭᑦᑐᕋᐅᑎᔪᒃᓴᓄᑦ ᑕᒪᒃᑯᓄᖓ ᓄᓇᓕᓐᓂ ᑯᐊᐳᕆᓴᐅᔪᓄᑦ ᐊᒻᒪᓗ ᓇᒻᒥᓂᖅ 
ᐱᓕᕆᕕᖁᑎᖃᖅᑐᓄᑦ. ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᓚᐅᕐᒪᑦ ᑕᒪᒃᑯᐊ ᓴᖅᑭᐸᓪᓕᐊᔪᑦ ᓇᒻᒥᓂᖅ 
ᐱᓕᕆᕕᖁᑎᖃᖅᑐᑦ ᓴᓚᐅᑐᐃᓐᓇᕆᐊᖃᕐᒪᑕ ᐊᓯᖏᓐᓂ ᓄᓇᓕᐅᔪᓂ ᑯᐊᐳᕆᓴᐅᔪᓂᒃ ᐊᑭᑦᑐᕋᐅᑎᖃᑎᖃᖅᐸᑕ. 
 
ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᓚᐅᕐᒥᔪᑦᑕᐅᖅ ᑕᒪᒃᑯᐊ ᓄᓇᓕᐅᔪᑦ ᐱᔪᓐᓇᖅᑎᑕᐅᓗᑎ ᐱᓕᕆᕕᒃᑕᕈᓐᓇᕐᓗᑎᒃ 
ᐱᔨᑦᓯᖃᑦᑕᕐᓗᑎᒃ ᓄᓇᓕᓐᓂ ᐊᒥᓲᓂᕐᓴᐅᔪᓂᒃ ᑕᒪᒃᑯᐊ ᓇᒻᒥᓂᖅ ᐱᓕᕆᕕᖁᑎᖃᖅᑐᑦ ᐊᔪᖅᑕᖏᓐᓂᒃ. 
ᐃᒃᓯᕙᐅᑖᖅ, ᒪᓕᒐᐅᔪᖅ ᐱᓯᒪᔭᕗᑦ ᐃᓕᑕᕐᓯᔪᖅ ᐊᔾᔨᒌᓐᖏᑦᑐᓂᒃ ᐱᔪᒪᔭᐅᔪᓂᒃ ᓄᓇᓕᐅᔪᓂᒃ ᒥᓂᔅᑕᐅᔪᒧᑦ 
ᐊᖏᖅᑕᐅᔭᕆᐊᖃᖅᑐᑎᒃ ᑕᒪᒃᑯᐊ ᒥᑭᓂᕐᓴᐅᔪᑦ ᓴᓚᐅᓂᐊᓐᖏᒃᑲᓗᐊᕐᒪᖔᑕ ᓄᓇᓕᓐᓂ ᑯᐊᐳᕆᓴᐅᔪᓂᑦ. 
 
ᐊᒻᒪᓗ ᓱᓕ ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᓚᐅᕐᒥᔪᑦ ᑕᒪᒃᑯᐊ ᐱᕕᖃᖅᑎᑕᐅᓂᖏᑦ ᑎᓕᓯᓂᕐᒧᑦ 
ᓄᓇᓕᓐᓂ ᑲᒪᔨᐅᔪᓂᒃ ᓄᓇᓕᓐᓄ ᐊᒃᓱᕈᕈᑎᖃᖅᑐᓄᑦ ᑮᓇᐅᔭᑎᒍᑦ ᐊᐅᓚᓂᖏᑎᒍᓪᓗᓐᓂ ᓇᓗᓇᐃᕐᓯᓯᒪᓇᑎᒃ 
ᐊᑯᓂᐅᓂᖏᓐᓂᒃ ᑎᓕᐅᔭᓯᒪᔪᑦ. ᒪᓕᒐᐅᔪᖅ ᐱᓯᒪᔭᕗᑦ ᐊᖅᑭᒃᓱᐃᑦᑎᐊᖅᐳᖅ ᑕᒪᒃᑯᓂᖓ ᑎᓕᐅᔭᓂᐅᔪᓂᒃ. 
 
ᐃᒃᓯᕙᐅᑕᖅ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᐱᓕᕆᖃᑎᒋᑦᑎᐊᕐᓗᒋᑦ ᑕᒪᒃᑯᐊ ᑲᑎᒪᔨᕋᓛᖑᐃᓐᓇᖅᑐᑦ ᐊᒻᒪᓗ 
ᒥᓂᔅᑕᐅᔪᖅ, ᒪᓕᒐᐅᔪᖅ ᐋᖅᑭᒋᐊᖅᑕᐅᓯᒪᓕᕐᒪᑦ ᐃᒃᐱᒍᓱᒍᑕᐅᓂᐊᕐᓗᓂ ᐃᓱᒪᓗᒍᑕᐅᔪᓂᒃ ᓴᖅᑭᑕᐅᓯᒪᔪᓂ 
ᑲᑎᒪᔨᕋᓛᓄᑦ ᐃᓚᐅᔪᓂᒃ ᐊᒻᒪᓗ ᖁᕕᐊᓱᒍᒪᓪᓗᑎᒃ ᒥᓂᔅᑕᐅᔪᒥᒃ ᐋᖅᑭᒋᐊᕆᔪᒪᓐᖑᐊᑕᕐᓯᓐᓇᓚᐅᕐᒪᑦ 
ᐱᖁᔭᒃᓴᒥᒃ. 
 
ᑭᓯᐊᓂᓕ ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᐃᓕᑕᕐᓯᒥᔪᑦ ᓄᓇᓕᐅᔪᑦ ᓴᓐᖏᓂᖅᑖᖅᑎᑕᐅᔭᕆᐊᖃᕐᓂᖏᓐᓂᒃ 
ᑭᓯᐊᓂᓕ ᐊᑐᐃᓐᓇᖃᖅᑎᑕᐅᓐᖏᒃᑯᑎᒃ ᓴᓐᖏᓂᖅᑖᑎᑦᑎᓂᐅᓐᖏᒻᒪᑦ. ᐃᓚᖏᑦ ᐃᓄᐃᑦ 
ᐊᔪᕆᑐᐃᓐᓇᕐᓂᕋᐃᒻᒪᑕ. ᐊᔪᕆᑐᐃᓐᓇᖅᑐᑦ ᐱᓕᕆᐊᒃᓴᐅᔪᓂᒃ ᐊᒻᒪᓗ ᐊᑭᖏᓐᓂᒃ. ᑲᑎᒪᔨᕋᓛᖑᔪᑦ 
ᑲᔪᓯᓂᐊᖅᑐᑦ ᐱᓕᕆᓗᑎᒃ ᑕᒪᒃᑯᐊ ᑲᒪᒋᔭᐅᒃᑲᓐᓂᖃᑦᑕᕐᓂᐊᖅᑐᑦ ᑐᓂᔭᐅᖃᑦᑕᕐᓗᑎᒃ ᓄᓇᓕᐅᔪᓄᑦ, ᓇᒻᒪᒃᑐᒥᒃ 
ᐃᑲᔪᖅᑕᐅᓯᒪᖃᑦᑕᕐᓗᑎᒃ ᒐᕙᒪᒃᑯᓐᓂᑦ. 

ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓕᑕᕐᓯᔪᑦ ᑕᒪᒃᑯᐊ ᐊᑐᐊᒐᐅᔪᑦ ᒪᓕᒐᐅᔪᓂ ᓴᖅᑭᐸᓪᓕᐊᓂᐊᕐᒪᑕ ᐊᒻᒪᓗ 
ᕿᒥᕐᕈᓂᐊᕋᑦᑎᒍᑦ ᑭᖑᓪᓕᖅᐹᒥᒃ ᐊᖏᖅᑕᐅᓚᐅᓐᖏᓐᓂᖏᓐᓂ. ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᓱᓕ 
ᑕᑯᔪᒪᓂᐊᖅᐳᑦ ᐋᖅᑭᒋᐊᕈᑎᒃᑲᓐᓂᐅᔪᓂᒃ ᒪᓕᒐᕐᒧᑦ ᓯᕗᓂᑦᑎᓐᓂ ᐱᖃᓯᐅᑎᓪᓗᒋᑦ ᑲᑎᑕᐅᓂᖏᑦ ᒪᓕᒐᐅᔪᑦ 
ᐊᑕᐅᓯᕐᒧᑦ ᓄᓇᓕᓐᓂ ᑲᒪᓂᕐᒧᑦ ᒪᓕᒐᕐᒧᑦ ᑕᐃᓐᓇ ᑎᑭᓚᐅᖅᑎᓐᓇᒍ ᐊᑕᐅᓯᕐᒥᒃ ᓄᑖᒥ ᒪᓕᒐᕐᒥᒃ ᓄᓇᓕᓐᓂ 
ᑲᒪᓂᕐᒧᑦ ᐱᔭᕇᖅᑕᐅᓚᐅᓐᖏᓐᓂᖓᓂ. 
 
ᑲᑎᒪᔨᕋᓛᖑᔪᑦ ᐊᒃᓱᕈᑦᑎᐊᖅᑐᑎᒃ ᑎᓕᐅᕆᕗᑦ ᐱᓕᕆᕕᐅᔪᒥᒃ ᑕᒪᒃᑯᐊ ᓯᑎᓄᑦ, ᑕᐅᓐᓄᑦ ᐊᒻᒪᓗ ᕕᓕᔾᔨᓄᑦ 
ᒪᓕᒐᖅ ᐊᒻᒪ ᕼᐊᒻᓚᒃᑯᑦ ᒪᓕᒐᖅ ᐊᑐᐃᓐᓇᐅᓪᓗᓂᒋᑦ ᐃᓄᒃᑎᑐᑦ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ 
ᐃᓗᓕᖏᑦ ᐱᖁᔭᒃᓴᐅᑉ ᐊᓯᑦᔨᖅᑕᐅᓗᑎᒃ ᐊᒻᒪᓗ ᑎᑎᕋᖅᑕᐅᑦᑎᐊᒃᑲᓐᓂᕐᓗᑎᒃ ᒪᓕᒐᓕᐅᖅᑎᓄᖅᑕᐅᓗᑎᒃ. 
 
ᐊᑐᓂᑦ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᒃᓴᖃᑐᐃᓐᓇᕆᐊᖃᕐᓂᐊᖅᑐᑦ ᐊᒻᒪᓗ ᐅᖃᐅᓯᒃᓴᓂᒃ ᑲᔪᓯᕙᓪᓕᐊᑎᓪᓗᑕ. 
ᓄᖅᑲᓚᐅᓐᖏᓐᓂᕐᓂ, ᐅᖃᕈᒪᔪᖓ ᑕᒪᒃᑯᐊ ᖁᔭᒋᔪᒪᓪᓗᒋᑦ ᒪᐃᔭᐅᔪᑦ ᐅᑭᐅᓂᒃ ᐊᒥᓱᓂᒃ, ᑕᐃᒪᒃᓴᐃᓐᓇᖅ 
ᒥᓂᔅᑕᑎᑐᑦ, ᐊᒃᓱᕈᕐᓂᕆᓚᐅᖅᑕᖏᓐᓄᑦ. ᑕᐃᒪᓕ ᓂᕆᐅᓇᖅᐳᖅ ᑕᒪᓐᓇ ᐱᖁᔭᒃᓴᖅ ᒪᓕᓐᓂᐊᕐᒪᑦ ᑕᐃᒃᑯᐊ 
ᒪᐃᔭᐅᔪᑦ ᐊᒃᓱᕈᕐᓂᕆᓚᐅᖅᑕᖏᓐᓂᒃ ᐅᑭᐅᓂᒃ 8-ᖑᔪᓂᒃ, ᑕᒪᓐᓇ ᒪᓕᒐᖅ ᓴᖅᑭᕋᓱᐊᕐᓗᒍ, ᐊᒻᒪᓗ ᑕᐃᒃᑯᐊ 
ᐃᑲᔪᕐᓯᒪᒻᒪᕆᒻᒪᑕ ᑕᒪᒃᓱᒧᖓ ᐱᖁᔭᒃᓴᐅᑉ ᓴᖅᑭᑕᐅᓂᖓᓄᑦ, ᐃᓚᐃᓐᓇᕈᒪᓐᖏᒃᑲᓗᐊᖅᑐᖓ, ᑭᓯᐊᓂᓕ ᐅᓇ 
ᐱᖁᔭᒃᓴᐅᔪᖅ ᒪᐃᔭᐅᔪᑦ ᐱᖁᔭᒃᓴᖁᑎᒋᒻᒪᔾᔪᒃᑕᐅᖅ ᒪᓕᒐᓕᐅᖅᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒃᓱᕈᑦᑎᐊᓚᐅᕋᕕᑦ ᑕᒪᒃᑯᓄᖓ ᐊᒃᑐᖅᑕᐅᓂᖃᖅᑐᓄᑦ. ᖁᔭᓐᓇᒦᒃ. 
ᒪᓕᒐᓕᐅᖅᑎᐅᔪᑦ ᖃᐅᔨᒪᖁᔭᒃᑲ ᑕᒪᒃᓱᒧᖓ ᐅᖃᖃᑎᒋᑦᑎᐊᕐᓂᐊᖅᑐᒃᓴᐅᕗᒍ. 
 
ᐱᕕᖃᖅᑎᓐᓂᐊᖅᐸᒃᓯ 10 ᒥᓂᑦᒥ ᐊᑐᓂᑦ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᕐᓗᑎᒃ. ᒪᓕᒐᖅ 77 (2) ᒪᓕᑦᑐᒍ, 
ᐱᕕᖃᖅᑎᑦᓯᓂᐊᖅᐳᖓ ᒪᓕᒐᓕᐅᖅᑎᐅᔪᓂ ᑭᓯᐊᓂᓕ ᐅᖃᐅᓯᒃᓴᒥᓐᓂᒃ ᐅᖃᕆᕐᓯᒪᔪᐃᓐᓇᐅᓕᖅᑲᑕ. ᒫᓐᓇᐅᔪᖅ 
ᐅᖃᐅᓯᒃᓴᑐᐃᓐᓇᐃᑦ? ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅᑦ ᐊᒻᒪᓗ ᑲᑎᒪᔨᕋᓛᖑᔪᑦ. ᖁᔭᓐᓇᒦᒃ. 
ᖁᕕᐊᓱᒃᑐᖓ ᑐᓴᕆᐊᖏᓐᓂᒃ ᑕᒪᒃᑯᐊ ᐅᖃᐅᓯᐅᖃᑦᑕᕋᑖᖅᑎᓪᓗᒋᑦ ᐱᖁᔭᒃᓴᐃᑦ. ᐊᒃᓱᐊᓗᒃ ᖁᕕᐊᓇᕐᒪᑦ 
ᑐᓴᕆᐊᒃᓴᖅ ᑕᒪᒃᑯᐊ ᓄᓇᓕᐅᔪᑦ ᐱᕕᖃᖅᑎᑕᐅᑦᑎᐊᕈᓐᓇᓚᐅᕐᒪᑕ ᑕᒪᒃᑯᓄᖓ ᐅᖃᕈᓐᓇᕐᕕᖃᖅᑎᑕᐅᓪᓗᑎᒃ 
ᐱᖁᔭᒃᓴᓄᑦ ᐊᒻᒪᓗ ᑕᒪᒃᑯᐊ ᒪᓕᓪᓚᕆᓐᓂᐊᕐᒪᑕ ᓄᓇᓕᐅᔪᑦ ᐱᔪᒪᔭᖏᓐᓂᒃ.  
 
ᐃᒃᓯᕙᐅᑖᖅ, ᑕᒪᓐᓇ ᒪᓕᒐᔅᓴᖅ ᐊᑦᑐᐃᓂᖃᕐᓂᐊᕐᒪᑦ ᓄᓇᓕᓕᒫᓂᒃ ᓄᓇᕗᒻᒥ. ᐅᐱᒋᕙᒃᑲᑦᑕᐅᖅ ᓄᓇᕗᒻᒥ 
ᓄᓇᓖᑦ ᕼᐋᒻᒪᓚᖏᑎᒍᑦ ᐃᓕᑕᕆᔭᐅᑦᑎᐊᕐᓂᐊᕐᒪᑕ ᓄᓇᓖᑦ ᒐᕙᒪᒃᑯᑎᒍᑦ ᓴᖅᑮᓂᐊᖅᑐᑎᓪᓗ 
ᐊᔾᔨᒌᑎᑦᑎᑦᑎᐊᕐᓂᕐᒥᒃ ᑮᓇᐅᔭᑎᒍᑦ ᐃᑲᔪᖅᑕᐅᓂᒃᑯᑦ ᐊᒻᒪ ᓴᐳᔾᔨᔾᔪᑕᐅᓂᐊᖅᑐᓂ ᓇᒻᒥᓂᖁᑎᖃᖅᑐᓂᒃ 
ᐃᓱᓕᕝᕕᓕᐅᕐᓂᒃᑯᑦ ᓄᓇᓖᑦ ᒐᕙᒪᒃᑯᑦ ᑯᐊᐳᕋᐃᓴᖏᑦ ᐊᑭᑦᑐᕋᐅᑎᔪᓐᓇᖁᓪᓗᒋᑦ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ. 
 
ᐃᓅᓪᓗᑕ ᑐᑭᓯᑦᑎᐊᓐᖏᒐᐃᒐᑦᑕ ᐱᓕᕆᐊᔅᓴᓂᑦ ᕼᐋᒻᒪᓚᒃᑯᑎᒍᑦ. ᓂᕈᐊᖅᑕᐅᓯᒪᒐᑦᑕ ᑕᒪᒃᑯᓄᖓ ᓄᓇᓖᑦ 
ᒐᕙᒪᒃᑯᑦ ᑎᑭᖏᒍᑦ ᖃᐅᔨᒪᓪᓚᑦᑖᓐᓇᑕ ᑭᓱᓂᒃ ᐱᓕᕆᐊᔅᓴᖃᕐᒪᖔᑕ ᑭᓯᐊᓂ ᑕᒪᓐᓇ ᑲᔪᓯᑎᑕᐅᑉᐸᑦ ᒪᓕᒐᔅᓴᖅ, 
ᐃᓄᐃᑦ ᑐᑭᓯᑦᑎᐊᕐᓂᐊᕐᒪᑕ ᑭᓱᓂᒃ ᐱᓕᕆᐊᔅᓴᖃᕐᒪᖔᑕ ᐊᒻᒪ ᑭᒡᒐᖅᑐᖅᑎᐊᕐᓂᖅᓴᕆᔪᓐᓇᕋᔭᕋᑦᑎᒃᑯ 
ᓄᓇᓕᒻᒥᐅᑦ ᐱᔪᒪᔭᖏᓐᓄᑦ ᓄᓇᓕᒻᒥᐅᓄᑦ ᐃᑲᔫᑎᖃᕐᓗᑎᒃ ᑖᒃᑯᓄᖓ ᓄᑖᒃᑯᑦ ᒪᓕᒐᔅᓴᒃᑯᑦ. 

ᓄᓇᓕᐸᐅᔭᐃ, ᑕᐅᓐᑯᑦ ᓄᓇᓖᑦ ᒪᓕᒐᖏᑦ ᐊᒻᒪ ᕼᐋᒻᒪᓚᒃᑯᑦ ᒪᓕᒐᖏᑦ, ᒪᓕᒐᔅᓴᖅ 23 ᐊᒻᒪ 24 
ᖁᔭᓕᑦᑎᐊᖅᐳᑦ ᐱᓕᕆᐊᕆᓯᒪᔭᖏᑦ ᐊᒻᒪ ᐱᓕᕆᐊᕆᕙᓪᓕᐊᔭᖏᑦ ᒫᓐᓇᐅᔪᖅ ᒪᓕᒐᐃᑦ ᑲᔪᓯᑎᑕᐅᑉᐸᑕ 
ᐊᐅᓚᑦᑎᔾᔪᑕᐅᑦᑎᐊᕐᓂᖅᓴᐅᒐᔭᖅᑐᑎᓪᓗ ᕼᐋᒻᒪᓚᓄᑦ ᐊᒻᒪ ᓄᓇᓕᓐᓄᑦ. 
 
ᐅᐱᒋᕙᒃᑲ ᒪᐃᔭᐃᑦ ᑭᒡᒐᑐᖅᑎᐊᖅᓯᒪᒻᒪᑕ ᓄᓇᓕᖏᓐᓂᑦ ᐱᓕᕆᖃᑕᐅᓂᖏᓐᓄᑦ ᐋᖅᑭᒃᓱᐃᑎᓪᓗᒋᑦ ᑖᔅᓱᒥᖓ 
ᒪᓕᒐᔅᓴᕐᒥᒃ. ᐃᓅᓪᓗᑕ ᑐᑭᓯᓚᐅᓐᖏᓇᑦᑕ ᖃᓄᖅᑦ ᕼᐋᒻᒪᓚᐃᑦ ᐊᐅᓚᑕᐅᓂᐊᕐᒪᖔᑕ ᓄᓇᓕᓐᓂᑦ 
ᕼᐋᒻᒪᓚᕈᓚᐅᖅᑎᓐᓇᒋᑦ ᓄᓇᑦᓯᐊᒥᕐ ᒐᕙᒪᒃᑰᑎᓪᓗᒍ. ᐊᑐᕐᕕᒃᓴᖃᓗᐊᓚᐅᓐᖏᒻᒪᑕ ᐊᐅᓚᔾᔪᑎᒃᓴᓄᑦ 
ᕼᐋᒻᒪᓚᐅᔪᑦ. 
 
ᑐᓴᕈᒥᓇᖅᐳᖅ ᕼᐋᒻᒪᓚᐅᔪᑦ ᓈᒻᒪᑦᑐᓂᒃ ᐊᑐᕐᕕᒃᓴᖃᕐᓂᐊᓕᕐᒪᑕ ᑕᒪᓐᓇ ᑲᔪᓯᑎᑕᐅᑉᐸᑦ ᒪᓕᒐᒃᓴᖅ. ᓄᑖᖅ 
ᒪᓕᒐᖅ ᕼᐋᒻᒪᓚᐅᔪᓄᑦ ᓴᓐᖏᓕᖅᐹᓪᓕᕈᑕᐅᓂᐊᕐᒪᑦ ᐊᒻᒪ ᓈᒻᒪᓕᕋᔭᖅᑐᑎᒃ ᐊᑐᕋᒃᓴᖏᑦ. 
 
ᖃᐅᔨᒪᕗᖓ ᑲᖏᖅᑐᒑᐱᒻᒥ, ᖃᐅᔨᒪᓚᐅᕋᒪ ᕼᐋᒻᒪᓚᒃᑯᑦ ᑮᓇᐅᔭᖏᑦ ᐋᖅᑭᑦᑎᐊᖅᓯᒪᓚᐅᓐᖏᒻᒪᑕ 
ᐊᑯᓂᑲᓪᓚᐅᔪᖅ ᐱᓪᓗᒍ ᒪᑭᒪᒐᓱᐊᕐᓂᕐᒧᑦ ᐊᑐᕋᒃᓴᖅᑕᖃᓐᖏᓐᓂᖓᓄᑦ ᓄᓇᓕᓐᓂᑦ ᐊᒻᒪ ᑮᓇᐅᔭᓕᕆᔾᔪᓰᑦ 
ᓄᑖᓐᖑᖅᑎᑕᐅᓚᐅᓐᖏᒻᒪᑕ ᐊᒥᓱᓪᓗ ᐊᑲᐅᓐᖏᓕᐅᕈᑏᑦ ᓴᖅᑭᖃᑦᑕᓚᐅᕐᒪᑕ ᑮᓇᐅᔭᓕᕆᓂᒃᑯᑦ ᐱᓪᓗᒍ 
ᐊᑐᕋᒃᓴᐃᑦ ᐊᒥᒐᖃᑦᑕᓚᐅᕐᒪᑕ ᑕᐃᒪᐃᒻᒪᑦ ᐊᒥᓱᑦ ᕼᐋᒻᒪᓚᐅᒧᑦ ᑮᓇᐅᔭᓂᒃ ᐊᑐᓗᐊᖅᓯᒪᖃᑦᑕᓚᐅᖅᐳᑦ. 
 
ᐊᒻᒪ ᐱᔾᔪᑎᒋᓪᓗᒍ ᓄᓇᓖᑦ ᑖᒃᓰᔭᖅᑎᑕᐅᓐᖏᒻᒪᑕ ᑮᓇᐅᔭᓕᐅᕋᑎᒃ ᑖᒃᓰᔭᕐᓂᕐᓂᑦ, ᐊᓯᖏᓐᓂᑦ 
ᑮᓇᐅᔭᓕᐅᕈᑎᒃᓴᖃᓐᖏᒻᒪᑕ ᐊᑦᑕᑎᖃᑐᐃᓐᓇᖅᑐᑎᒃ ᒐᕙᒪᒃᑯᓐᓂᒃ ᐊᒻᒪ ᐊᒃᓱᕈᖃᑦᑕᖅᑐᑎᒃ ᐃᖅᑲᓇᐃᔮᒥᒍᑦ 
ᑮᓇᐅᔭᖏᓐᓂᒃ ᐋᖅᑭᒃᓯᒪᑎᑦᑎᓇᓱᐊᖅᑐᑎᒃ ᐃᓱᓕᕝᕕᖃᖅᑐᓂᒃ ᑮᓇᐅᔭᖁᑎᖃᖅᑐᑎᒃ. 
 
ᐊᑲᐅᓐᖏᓕᐅᕈᑎᐅᔪᓄᓪᓗ ᑲᖏᖅᑐᒑᐱᒻᒥ, ᖁᔭᓕᕗᖓ ᖃᐅᔨᒋᐊᖓ ᑖᒃᑯᐊ ᒪᓕᒐᒃᓴᐃᑦ ᐊᒻᒪ ᒪᓕᒐᐃᑦ 
ᐱᓗᐊᖅᑐᒥᑦ ᑖᒃᓰᔭᕐᕕᐅᓐᖏᑦᑐᓄᑦ ᓄᓇᓕᓐᓄᑦ ᐃᑲᔪᖅᑕᐅᒃᑲᓐᓂᕆᐊᖃᕐᓂᐊᕐᒪᑕ ᓄᓇᕗᒻᒥ ᒐᕙᒪᒃᑯᓐᓄᑦ ᐊᒻᒪ 
ᓂᕆᐅᑦᑎᐊᖅᐳᖓ ᑖᒃᑯᐊ ᒪᓕᒐᒃᓴᐃᑦ, ᐅᖃᖅᑲᐅᒐᒪ, ᐃᓕᑕᕆᔭᐅᓂᐊᕐᒪᑕ ᑕᕝᕙᓂ ᒪᓕᒐᓕᐅᕐᕕᒻᒥ, ᒪᐃᔭᖓ 
ᕿᑭᖅᑕᕐᔪᐊᕐᒥ ᐅᑕᖅᑭᑦᑎᐊᕈᓐᓇᓚᐅᕐᒪᑦ, ᐊᒃᓱᕈᑦᑎᐊᖃᑦᑕᖅᑐᓂ ᒪᓕᒐᔅᓴᕐᒥᒃ ᐋᖅᑭᒃᓱᐃᓪᓗᓂ. 
 
ᒥᓂᔅᑕᓗ ᐅᖃᖃᑎᒌᑦᓯᒪᑦᓱᓄ ᖃᓄᖅ ᑎᑭᑎᒐᔭᓂᑎᖕᓄ ᑕᒪᐅᖓ ᐅᖃᖃᑎᒌᑦᓯᒪᓂᑰᑦᓱᓄ ᑕᒪᑐᒧᖓ ᒪᓕᒐᖅᒧ. 
ᒥᓂᔅᑕᐅᑉ ᐃᖃᓇᐃᔭᖅᑎᖁᑎᖏ, ᐅᖃᐅᑎᔪᒪᑦᓱᒋ ᐱᓕᕆᓯᒪᓂᕆᔭᖏᓄ ᐊᑦᓱᕈᖅᓱᑎ ᐊᒻᒪ ᐊᑯᓃᖅᑐᒥ 
ᐱᓕᕆᓯᒪᓂᖏᓄ ᐃᖃᓇᐃᔭᖅᓯᒪᓂᖏᓄ ᑐᓴᖅᓯᒪᓪᓗᑎ, ᐊᑑᑎᓯᒪᓂᕆᔭᐅᑦᓱᑎ ᐃᑲᔪᖅᓱᕈᑎᐅᓪᓗᑎ ᐃᓄᖕᓄ 
ᑐᑭᓯᒋᐊᑲᓂᕈᑎᐅᓪᓗᑎ ᕼᐊᒻᓚᑦᓂ. 
 
ᐅᐱᒋᔭᕆᐊᖃᕋᑦᑕ ᐃᒻᒥᓄ ᐊᒻᒪ ᑕᐃᒫᖑᑦᓱᓂ ᑭᓯᒥ ᐱᔪᓐᓇᕈᓐᓇᓂᐊᕋᑦᑕ ᐊᔾᔨᒌᖏᑦᑐᓂ ᐱᓕᕆᓂᖅᓄ 
ᐃᓕᖓᓂᖃᓗᐊᖅᑐᓄ ᐅᕙᑎᖕᓄ. ᐅᕙᒍᑦ ᑖᒃᑰᑦᓱᑕ ᐅᔾᔨᖅᓱᑦᓯᐊᕋᑦᑕ ᖃᓄᐃᑑᓂᕆᔭᖏᓄ ᓄᓇᓕᒋᔭᖅᑕ. 
ᖁᔭᓐᓇᒦᒃ ᐱᕕᖃᑎᒍᓐᓇᕐᓂᓅᕕᑦ ᐅᕙᖕᓂ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐅᖃᐅᓯᑐᐃᓐᓇᖅ ᐃᒃᑲᕐᕆᐊᓘᑉ. ᑲᔪᓯᒋᐊᖏᓂᑎᖕᓄ ᐊᓯᐊᓂ ᐅᖃᐅᓯᒧ 
ᑲᑎᒪᔨᓃᖔᖅᑐᓂ, ᒥᓂᔅᑖ ᓱᓕ ᐅᖃᐅᓯᑦᓴᖃᖃ? ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᑐᐃᓐᓇᖅ. ᒥᓂᔅᑕᐅᑉ ᒪᑐᐃᖅᓯᓂᕆᖓᓂ, ᐱᑕᖃᖃᐅᒻᒪ 
ᐊᑕᐅᓯᖅᒥ ᑐᑭᓯᖃᐅᖏᑕᖅᓅᕙᖓ. ᖁᕕᐊᑉᐳᖓ ᐅᖃᕆᐊᒧ ᐃᒪᐃᒻᒪ ᑖᓐᓇ ᒪᓕᒐᖅ ᐊᑑᑎᓯᒪᖏᓐᓇᕐᓱᓂ  

ᐊᑯᓂᕈᓘᓕᕐᑐ, ᐃᒪᐃᒍᓐᓇᓂᐊᕐᓱᑕᓗ ᐅᖃᖃᑎᒌᒍᓐᓇᓂᐊᕐᓱᑕ ᒥᑦᓵᓄ ᐅᓪᓗᒥᐅᔪᖅ. 
 
ᐃᑦᓯᕙᐅᑖ, ᑕᓐᓇ ᒪᓕᒐᖅ ᓂᕆᐅᒋᔭᐅᓯᒪᑦᓱᓂ ᓄᓇᓕᖕᓂ ᐊᑯᓂᕈᓘᓕᖅᑐ ᖁᕕᐊᒋᑦᓱᒍᓗ ᐃᒪᐃᓕᒋᐊᒧ 
ᐱᓕᕆᓕᑕᐃᓐᓇᓂᖅᑎᖕᓄ ᑕᒪᑐᒧᖓ ᑲᑎᒪᕕᖕᒥ. ᐃᓄᐃᓴᑦᑑᒐᓗᐊᓂ ᐃᓱᒫᓘᑎᖃᕐᓱᖓ. 
 
ᕼᐊᒻᓚᒃᑯ ᐱᓕᕆᔭᖃᓕᖃᑕ ᑖᑦᓱᒧᖓ ᐱᔭᑦᓴᒧ, ᐆᑦᑑᑎᒋᓗᒍ, ᑕᒪᖅᒥᐅᖏᑦᑐᐃᑦ ᕼᐊᒻᓚᐃᑦ, ᑭᓯᒥ, ᐆᑦᑑᑎᒋᓗᒍ, 
ᐃᒻᒪᖃ ᕼᐊᒻᓚᑦ ᐱᓕᕆᐊᖃᓕᖃ ᐃᓪᓗᓕᕆᓂᖅᓄ, ᐱᓕᕆᔭᕆᐊᖃᕋᔭᕐᑐᐃᑦ ᐃᓪᓗᓕᕆᓂᖅᓄ ᓄᓇᓕᐅᔪᒥ, 
ᐱᑕᖃᖅᓯᒪᓂᑰᓪᓗᓂ ᐊᑲᐅᖏᓕᐅᕈᑎᓄ ᐱᔾᔪᑎᖓᓗ ᑲᔪᓯᓂᖃᕐᓯᐊᖅᓯᒪᓂᑰᖏᒻᒪᑕ ᐊᐅᓚᓂᕆᔭᖏᓄ. 
 
ᒪᑯᓄᖓ ᒥᑭᓂᖅᓴᓄ ᓄᓇᓕᖕᓄ, ᑕᒪᒃᑯᐊ ᐱᓕᑎᒍᑎᐅᑎᓪᓗᒋ ᓄᓇᓕᐅᔪᓄ, ᑕᒪᒃᑯᐊ ᐱᔭᑦᓴᐃᑦ ᐃᒪᐃᑦᑐᐃᑦ 
ᐃᓪᓗᓕᕆᓂᖅᓄ, ᐱᑕᖃᕐᐸᑦᓱᓂ ᐃᓱᒫᓘᑎᓄ ᐊᑑᑎᕙᑕᑎᖕᓄ ᓄᓇᓕᖕᒥ, ᐃᒪᐃᑐᐃᑦ ᐃᒻᒪᖃ ᐱᑕᖃᖃᑕ 
ᖃᑦᓯᐅᓂᕆᔭᖏᓄ ᐃᒪᐃᑦᑐᓄ 1 ᑕᐅᓴᓐ 800ᓂ ᓄᓇᓕᖕᒥ, ᐊᓐᓈᓗᖕᒥᐅᒐᓗᐊᖅ ᑭᓯᒥ ᒥᑭᓂᖅᓴᓂ ᓄᓇᓕᖕᒥ 
ᐱᓕᕆᔭᑦᓴᕆᔭᖏ ᐊᒥᓲᓂᖅᓴᐅᕙᑦᓱᑎ. 
 
ᑕᒪᒃᑯᐊᑑᔾᔭᖏᑦᑐᐃᑦ. ᐃᓄᐃᑦ ᐃᓪᓗᖃᕐᑐᐃᑦ ᐃᓪᓗᕆᔨᑯᓄ ᑯᐊᐳᕇᓴᑯᖏᑦᑕ ᐃᓪᓗᖁᑎᖏᓐᓂ, 
ᐱᑕᖃᓂᕐᓴᐅᓪᓗᑎ ᓄᓇᓕᐅᔪᓂ. ᐅᖃᖅᔭᖏᑦᑐᖓᓕ ᐱᑦᓯᐊᖏᒋᐊᖏᓄ ᐃᖃᓇᐃᔭᖅᑕᖏᓄ ᑭᓯᒥ ᑭᓇ 
ᐊᑭᓕᑦᓴᖃᐃᓐᓇᕈᓂ ᑮᓇᐅᔭᓂ ᕼᐊᒻᓚᑦᒧ, ᐃᓚᒋᓕᐅᑎᔭᐅᕙᖏᑦᑐᐃᑦ ᑲᑎᒪᔨᐅᓂᖅᒧ. 
 
ᑕᒪᒃᑯᐊᕈᓘᔭᐃᑦ ᖃᓄᐃᓐᓂᐅᔪᐃ ᓇᓕᓇᖅᐸᒐᑎᓪᓗ ᐊᑲᐅᓂᖅᓴᐅᔪᒧ ᕼᐊᒻᓚ ᑲᑎᒪᔨᖏᓄ. ᐊᓯᖓ 
ᐃᓱᒫᓘᑎᒋᔭᕋ, ᐃᒪᐃᑦᑐ ᕼᐊᒻᓚᐃᑦ ᐱᓕᕆᔭᖃᕐᐸᒻᒪᑕ ᐱᔭᑦᓴᓄ ᒐᕙᒪᑯ ᓄᓇᕗᒥ, ᐱᓕᑕᐅᓯᒪᓇᑎ 
ᐃᑲᔫᑎᑦᓴᕆᔭᖏᓄ. 
 
ᐱᓕᕆᔭᖃᓯᕙᑦᑐᐃᑦ ᐱᕙᓪᓕᐊᓂᖅᓄᖓᔪᓄ ᐱᓕᕆᔭᓂ ᐊᒻᒪᓗᑦᑕᐅᖅ, ᑮᓇᐅᔭᑦᓴᕆᔭᖏᓪᓗ 
ᐃᓚᒋᓕᐅᑎᓯᒪᔭᕆᐊᖃᕐᐸᑦᓱᑎ ᐃᓂᑦᓴᐅᔫᑉ. 
 
ᐅᖃᐅᓯᑦᓴᖃᓗᐊᖏᑦᑐᖓ, ᐃᑦᓯᕙᐅᑖ, ᑭᓯᒥ ᐃᒻᒪᖃ ᐊᐱᖁᑎᑦᓴᖃᕈᒪ, ᐊᐱᖁᑎᒐᓗ ᐃᒪᐃᑑᓂᐊᕐᓱᓂ, ᐃᓗᐊᓂ 
ᒥᓂᔅᑕᐅᑉ ᒪᑐᐃᖅᓯᓂᕆᔭᖓᓂ, ᐃᒪᐃᓕᖃᐅᑦᓱᓂ ᐃᒪᐃᒻᒪ ᒪᑉᐱᒐᖅ 4ᒥ, ᐃᓄᑦᑎᑑᖅᑐᓂ, ᐅᖃᖃᐅᑦᓱᓂ ᒥᑦᓵᓄ 
ᒥᓂᔅᑕᐃᑦ ᐱᔪᓐᓇᓂᖏᓄ ᐊᑐᖅᑕᐅᔪᓐᓇᕐᓱᑎ ᐊᑯᓃᖅᑐᒥ ᐊᑑᑎᓂᐊᕐᓗᒋ ᐅᕝᕙᓗ ᐱᓕᑦᑕᐅᓗᑎ ᒥᓂᔅᑕᐃᑦ 
ᐱᔪᓐᓇᕈᑎᑦᓴᖏᓄ ᐃᓕᖓᔪᓂ ᒪᓕᒐᖅᓄ, ᖃᑦᓯᐅᒋᐊᖃᓂᖏᓄ ᐊᑭᓕᑦᓴᖏᑦᑕ ᐃᓱᓕᑦᓯᒪᔭᕆᐊᓕᖏᓄ 
ᕼᐊᒻᓚᐃᑦ. ᖃᐅᔨᒍᒪᑐᐃᓐᓇᖅᑐᖓ ᖃᓄᐃᓕᓂᕆᖃᐅᔭᖓᓄ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᕿᑦᑐᖅ. ᕿᒥᖅᕈᓇᓂᖃᕐᑐᒍ ᐅᑯᓃᖓ ᒪᕐᕉᒃ ᒪᓕᒐᖅᓂ, ᒪᓕᒐᖅ 23 ᐊᒻᒪ 
24ᓗ, ᒪᓕᒐᖅ ᐋᕿᒋᐊᖅᑕᐅᒋᐊᓕᖕᓂ ᓯᑎᓄ, ᓄᓇᓕᖕᓄ ᐊᒻᒪ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ ᐊᒻᒪᓗᑦᑕᐅᖅ, 
ᐋᕿᒋᐊᖅᑕᐅᓂᖏᓄ ᕼᐊᒻᓚᑦ ᒪᓕᒐᖅᒧ ᐊᒻᒪᓗᑦᑕᐅᖅ, ᒪᓕᒐᖅ ᐅᑯᓇᓂ ᕼᐊᒻᓚᓂ ᐊᒻᒪ ᒪᓕᒐᖅ 
ᐋᕿᒋᐊᖅᑕᐅᔪᓂ ᓯᑎᓄ, ᓄᓇᓕᐅᔪᓄ ᐊᒻᒪ ᓄᓇᓕᑭᓐᓂᖅᓴᐅᔪᓄ ᒪᓕᒐᖅ. 
 
ᐊᑕᐅᓯᖅᒥ ᓯᑎᖃᕋᑦᑕ ᓄᓇᕗᖅᐸᓯᖕᒥ ᑕᒫᓂᐅᑦᓱᓂ ᐃᖃᓗᖕᓂ, ᑭᓯᒥ ᐊᓯᖏᑦᑕᐅᖅ ᓄᓇᓕᐅᔪᐃᑦ ᐊᒻᒪ 
ᓄᓇᓕᑭᓐᓂᖅᓴᐅᔪᐃᑦ, ᑭᓯᒥ ᑕᒪᖅᒥᐸᓗ ᕼᐊᒻᓚᐃᑦ ᓄᓇᕗᒥ ᓄᓇᓕᒋᔭᖏᓐᓂ. 
 
ᑕᐃᒪᐃᒻᒪ, ᓇᓪᓕᐊ ᒪᓕᒐᖅ ᐱᓕᕆᔪᒪᕕᓯᐅ ᓯᕗᓪᓕᐅᑎᓪᓗᒍ? ᓇᓪᓕᐊ 23 ᐅᕝᕙᓗ 24. 
ᐊᑐᐊᕆᐊᖃᕐᓂᐊᖅᑕᕗᑦ ᐅᖃᓕᒫᒐᐃᑦ ᓇᓪᓕᑭᑕᕐᓗᒋᑦ. ᑲᑎᒪᔩᑦ ᖃᓄᐃᓘᕈᒪᕙᑦ ᓇᓪᓕᐊᓐᓂᒃ ᒪᓕᒐᓕᕆᔪᒪᕙᑦ? 
 
ᒪᓕᒐᒃᓴᖅ 24 ᐱᓕᕆᕗᖅ ᕼᐋᒻᓚᒃᑯᑦ ᒪᓕᒐᖓᓐᓂᒃ ᐊᒻᒪ ᒪᓕᒐᒃᓴᖅ 23 ᐅᖃᐅᓯᓕᒃ ᓄᓇᓕᑉᐸᐅᔭᓂᑦ, 
ᑕᐅᓐᖑᔪᓂᑦ ᐊᒻᒪ ᕕᓚᔾᔨᓂᑦ ᒪᓕᒐᕐᒥᒃ. ᐃᕿᑦᑑᖅ, ᐊᐱᖁᑎᒋᔭᐃᑦ ᓴᕿᕋᑖᖅᑕᐃᑦ, ᐊᐱᕆᑲᓐᓂᕈᓐᓇᖀᑦ 
ᐊᑑᑎᓕᕈᑦᑎᒍ ᑲᑎᒪᐅᑎᑦᓴᑎᒍ. ᑖᒻᓴᓐ, ᓱᓕᒃᑲᓐᓃ ᐊᓯᖏᓐᓂ ᐅᖃᐅᓯᑦᓴᖃᑲᓂᕿᑦ? 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᖁᓪᓗᓯ ᐃᒪᐃᑦᓯᒪᓪᓗᑎ ᐱᑕᖃᕐᒪ 
ᐱᖓᓱᐃᓐᓇᐅᒐᓗᐊᓂ ᐊᔾᔨᒌᖏᓐᓂᖏᓄ ᒪᓕᒐᖅᒥ. ᐃᓗᐊᓂ ᓯᑏᑦ, ᓄᓇᓕᐅᔪᐃᑦ ᐊᒻᒪ ᓄᓇᓕᑭᓐᓂᖅᓴᐅᔪᓂ 
ᒪᓕᒐᖅᒧ, ᐱᑕᖃᕐᒪᓪᓗ ᓯᑎᒥ ᑲᑎᒪᔨᓂ, ᐊᓯᔾᔨᖅᑐᐃᓐᓇᐃᑦ ᐊᓪᓚᕕᖓᓗ ᐊᒻᒪ ᓂᕈᐊᖅᓂᖃᓂᐊᕐᓱᑎ. 
 
ᐊᒻᒪ ᐊᓯᖏ ᐊᓯᔾᔨᕆᐊᓕᖕᓂ ᐱᓕᕆᔭᐅᓂᐊᕐᓱᓂ ᑖᔅᓄᖓᔪᓄ ᕼᐊᒻᓚᑦᑯ ᐅᕝᕙᓗ ᓯᑏᓪᓗᑭᐊᖅ ᐊᒻᒪ 
ᓄᓇᓕᐅᔪᐃᑦ. ᐊᒻᒪ ᑲᑎᒪᔾᔪᓯᐊᑦᓴᖏᓄ ᐋᕿᑕᐅᓯᒪᓂᖃᕐᓱᓂ ᐃᓱᒪᒋᓯᒪᔭᖏᓄ ᑲᑎᒪᔨᖏᑦᑕ. ᖃᓄᐃᓗᐊᕋᓂ 
ᓇᓪᓕᐊᖑᒋᐊᖓᓄ ᒪᓕᒐᖅ ᐱᓕᕆᔾᔪᑎᒋᔭᖓ ᓯᕗᖅᓕᖅᒥ ᐱᔾᔪᑎᖓᓗ ᐊᔾᔨᒌᐸᓗᖕᓂᖏᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᓄᐃᖏᓛᖅ? ᐱᓕᕆᒍᑦᑎᒍ ᐊᑕᐅᓯᒃᑰᖓᑎᓪᓗᒋ? ᐅᖃᐅᓯᑦᓴᑕᖃᓂᖄ ᑲᑎᒪᔨᐅᔪᓂ, 
ᐱᕕᖃᑎᓐᓂᐊᕋᒃᑭ ᑲᔪᓯᒋᐊᖏᓂᑎᖕᓂ ᐊᐱᖁᑎᓄ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑖ. ᐃᓗᐊᓂ ᒥᓂᔅᑕᐃᑦ ᒪᑐᐃᖅᓯᓂᕆᔭᖏᓐᓂ ᐊᒻᒪ 
ᒪᑐᐃᖅᓯᓂᐅᖃᐅᔪᒥ ᐃᑦᓯᕙᐅᑕᒥ ᑖᒃᑯᓇᓂ ᑲᑎᒪᔨᖑᑲᐃᓐᓇᖅᑐᓂ, ᐃᓚᒋᔭᐅᖏᑦᑐᖓ ᑲᑎᒪᔨᖑᑲᐃᓐᓇᖅᑐᓂ, 
ᑲᑎᒪᔨᕋᓛᖑᖃᑕᐅᓐᖏᓐᓇᒪ ᐊᒻᒪ ᐃᒃᓯᕙᐅᑕᐅᑉ ᑐᒃᓯᕋᖅᑲᐅᔭᖓ ᑲᔪᓯᑎᒍᒪᓪᓗᓂᒋᒃ ᑖᒃᑯᐊ ᒪᕐᕉᒃ ᒪᓕᒑᒃ. 
 
ᐊᒥᓱᑦ ᐃᓄᐃᑦ ᐅᖃᖃᑦᑕᕐᒪᑕ ᐊᒥᓱᓂᒃ ᐱᓕᕆᐊᖃᖃᑦᑕᓐᖏᓐᓇᑦᑕ ᑕᒪᑐᒧᖓ ᓄᓇᓕᖏᑦ ᑐᓂᔭᐅᑎᓪᓗᒋᑦ 
ᓴᓐᖏᓕᖅᐹᓪᓕᕈᑎᒃᓴᓂᒃ ᑮᓇᐅᔭᐃᑦ ᐃᓚᓕᐅᔾᔭᐅᕙᓐᖏᒻᒪᑕ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᑕᒪᓐᓇᓗ 
ᐃᓱᒫᓘᑎᐅᓯᒪᓪᓗᓂ ᐊᑯᓂᐅᓕᖅᑐᖅ ᐊᒻᒪ ᑮᓇᐅᔭᐃᑦ ᐃᓚᓕᐅᔾᔭᐅᓂᐊᖅᐸᑕ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ 
ᒪᓕᒐᖅᑎᒍᑦ ᐃᓚᓕᐅᔾᔭᐅᒋᐊᖃᖅᐳᖅ. 
 
27-ᖑᒻᒪᑕ ᓄᓇᓖᑦ ᓄᓇᓄᒻᒥ ᑕᒪᒃᑯᓂᖓ ᐱᔨᑦᓯᖅᑕᐅᕙᑦᑐᑎᒃ ᓲᕐᓗ ᐃᒥᖅᑕᕐᓂᕐᒧᑦ ᐊᒻᒪ ᐊᑦᑕᐅᑎᑦᑕᕐᓂᕐᒧᑦ 
ᐊᒻᒪ ᓴᓕᒍᖃᑦᑕᕐᓂᕐᒧᑦ ᐊᖅᑯᑎᓂᒃ. ᐅᕙᖓ ᓄᓇᓕᖁᑎᖏᓐᓃᓐᖔᖅᑐᒥᒃ ᖁᔭᓕᕗᖓ ᐃᓕᒃᓯᓐᓂᑦ ᑖᒃᑯᓄᖓ. 
 
ᐆᑦᑑᑎᒋᓗᒍ, ᐃᖃᓗᓐᓂ ᐊᑦᑕᐅᑎᕗᑦ ᐊᑯᓂᑲᓪᓚᒃ ᓄᐊᑦᑕᐅᓚᐅᓐᖏᒻᒪᑕ ᓄᖅᑲᖓᑲᐃᓐᓇᖅᑎᓪᓗᒋᑦ 
ᓄᓇᓕᐸᐅᔭᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᑯᒥᓇᓐᖏᑦᑐᒻᒪᕆᐅᓚᐅᕐᒪᑦ ᑕᐃᒃᓱᒪᓂ ᐊᒻᒪ ᖁᔭᓕᕗᖓ ᑕᐃᒃᑯᓄᖓ 
ᐱᔨᑦᓯᖃᑦᑕᖅᑐᓄᑦ ᓄᓇᓕᓐᓂᑦ ᐊᒻᒪ ᓄᓇᓕᐸᐅᔭᓐᓂᑦ ᐱᔨᑦᓯᖅᐸᑦᑐᓄᑦ ᓄᓇᓕᓐᓂᑦ ᒐᕙᒪᒃᑯᓐᓄᑦ. 
 
ᑕᐃᒃᑯᐊᖑᓐᓂᖏᑉᐸᑕ ᑕᒪᒃᑯᓂᖓ ᐱᔨᑦᓯᕐᓂᖅᑕᖃᖃᑦᑕᕋᔭᓐᖏᓇᑦᑕ ᖁᕕᐊᒋᔭᑦᑎᓐᓂᑦ ᐅᓪᓗᒥᐅᔪᖅ ᐊᒻᒪ ᒥᓂᔅᑕ 
ᐅᖃᖅᑲᐅᒻᒪᑦ ᑖᒃᑯᐊ ᒪᓕᒐᐃᑦ ᐃᖏᕐᕋᓂᖃᖅᓯᒪᓕᕐᒪᑕ ᐊᑯᓂᐅᔪᖅ ᐃᓚᖓᓪᓗ ᐃᓕᑕᕆᔭᐅᖅᑲᐅᓪᓗᓂ. ᓘᑎ 
ᑑᒪᓯ ᑕᕝᕙᓃᒻᒪᑦ ᐅᓪᓗᒥ ᑕᑯᔪᒥᓇᖅᑐᓂᓗ ᑕᒪᓐᓇᖑ, ᖁᔭᓐᓇᒦᕈᒪᑐᐃᓐᓇᖅᐸᒃᑲ ᑲᑎᒪᔨᕋᓛᑦ ᐊᒻᒪ ᒥᓂᔅᑕ 
ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᖏᓐᓄᑦ ᐊᒻᒪ ᖁᔭᓕᒋᐊᖃᖅᑐᒋᕙᒃᑲ ᑕᐃᒃᑯᐊ ᐱᔨᑦᓯᖃᑦᑕᖅᑐᑦ ᐅᕙᑦᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᐅᖃᓪᓚᓐᓂᐊᖅᑐᖅ ᓄᑕᕋᖅ. 
 
ᓄᑕᕋᖅ (ᑐᓵᔨᑎᒎᖅᑐᖅ): ᓄᓇᑦᓯᐊᕐᒥ ᒐᕙᒪᒃᑯᑦ, ᑕᒪᓐᓇ ᐱᓕᕆᐊᕆᓇᓱᐊᓚᐅᖅᐸᕗᑦ ᓱᓕ ᓄᓇᑦᓯᐊᕐᒥ 
ᒐᕙᒪᒃᑰᑎᓪᓗᑕ ᐊᒻᒪ ᒪᕐᕉᖅᑰᓕᖅᑑᒃ ᐊᕐᕌᒎᒃ ᐊᓂᒍᓕᖅᑑᒃ ᑕᒪᓐᓇ ᐱᓕᕆᐊᕆᓕᕋᑦᑎᒃᑯ ᐊᓯᔾᔩᓇᓱᐊᖅᑐᑕ 
ᒪᓕᒐᒃᓴᕐᓂᒃ ᓄᓇᕗᒻᒧᑦ ᐊᒻᒪ ᐃᓘᓐᓇᖏᓐᓄᑦ ᖁᕕᐊᒋᔭᐅᔾᔮᓐᖏᑦᑑᒐᓗᐊᖅ ᐊᓯᔾᔨᕐᓂᐅᔪᓄᑦ ᒪᓕᒐᕐᓄᑦ ᐊᒻᒪ  

ᑭᓱᑐᐃᓐᓇᐃᑦ ᐊᓯᔾᔨᕋᔅᓴᐅᒐᓗᐊᖅᑎᓪᓗᒋᑦ ᐱᓕᒻᒪᒃᓴᑐᐊᕈᑦᑎᒃᑯ ᑕᒪᓐᓇ ᒪᓕᒐᖅ ᐊᓯᔾᔩᓂᕐᒧᑦ ᓄᓇᓕᐸᐅᔭᕐᓄᑦ, 
ᑕᐅᓐᓄᑦ, ᓄᓇᓕᓐᓄᑦ ᒪᓕᒐᖅ, ᐋᖅᑮᒋᐊᕈᑕᐅᓂᐊᖅᐳᖅ ᐱᔨᑦᓯᕐᓂᐅᔪᓄᑦ ᓄᓇᓕᓐᓄᑦ. 
 
ᐊᒻᒪ ᓇᓗᓇᓐᖏᑦᑐᖅ ᓄᓇᓖᑦ ᖁᕕᐊᓱᒍᑎᖃᔾᔮᓐᖏᑦᑐᑦ ᐃᓚᖏᓐᓂᑦ ᐊᓯᔾᔨᕐᓂᐅᔪᓂᑦ, ᑕᐃᒫᖑᒻᒪᑦ ᑭᓯᐊᓂ. 
ᑕᐃᒪᐃᒻᒪᑕ ᐃᓄᐃᑦ. ᐃᓚᖏᑦ ᖁᕕᐊᓱᒍᑎᖃᖅᑐᑎᒃ ᐃᓚᖏᓪᓗ ᐱᐅᒃᓴᕋᑎᒃ ᐊᒻᒪ ᐊᒥᓲᓂᖅᓴᐃᑦ 
ᐊᖏᕈᑎᖃᖅᑐᑎᒃ ᒪᓕᒐᒃᓴᒧᑦ, ᐊᓯᔾᔩᓂᕐᒧᑦ ᒪᓕᒐᕐᒥᒃ, ᑕᒪᓐᓇ ᓇᓗᓇᐃᕈᒪᑐᐃᓐᓇᕋᑖᖅᐸᕋ ᑕᖅᑲᒃᑯᓄᖓ 
ᑐᓵᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑦᑐᒥᒃ ᐅᖃᐅᓯᖃᕈᒪᑐᐃᓐᓇᖅᑐᖓ. 
ᑲᑎᒪᔨᕋᓛᖑᖃᑕᐅᒻᒥᒐᒪ. 
 
ᒋᓕᓐ ᐅᖃᖅᑲᐅᒻᒪᑦ ᐅᐊᑦᑎᐊᕈ ᐃᓚᖏᑦ ᓄᓇᓖᑦ ᐃᓱᒫᓘᑎᖃᕐᒪᑕ ᐱᔾᔪᑎᒋᓪᓗᒋᑦ ᑕᒪᒃᑯᐊ ᒪᓕᒐᐃᑦ. ᒥᓂᔅᑕ 
ᓇᓗᓇᐃᖅᓯᕕᒋᒪᑐᐃᓐᓇᖅᑐᒍ. 
 
ᖃᐅᔨᒪᒐᑦᑕ ᐃᓚᖏᑦ ᕼᐋᒻᒪᓚᐃᑦ ᐊᑭᓕᒃᓴᖅᑖᓕᖅᐸᒻᒪᑕ ᐊᒻᒪ ᐊᑲᐅᓐᖏᓕᐅᕈᑎᕈᖅᐸᑦᑐᓂ ᕼᐋᒻᒪᓚᒃᑯᓐᓄᑦ. 
ᐊᖏᔪᒥᒃ ᐊᑐᓗᐊᕐᓂᖃᓕᕋᐃᒻᒪᑕ ᐱᓕᕆᔾᔪᑎᒃᓴᖃᓗᐊᕈᓐᓃᖃᑦᑕᕐᒪᑕ. ᒥᓂᔅᑕ ᖃᐅᔨᒃᑲᕈᒪᑐᐃᓐᓇᖅᐸᕋ 
ᐃᑲᔪᖅᓱᕆᐊᖃᕋᑦᑎᒃᑯ ᕼᐋᒻᒪᓚᐃᑦ ᑮᓇᐅᔭᓂᒃ ᐊᑐᓗᐊᖅᓯᒪᓂᕐᒧᑦ ᐊᑲᐅᓐᖏᓕᐅᕈᑎᖃᖅᑐᑦ ᑮᓇᐅᔭᐃᑦ 
ᐊᑐᓗᐊᕐᓂᑯᒥᓃᑦ ᖃᑦᑏᓐᓇᕈᕆᐊᖅᑕᐅᖁᓪᓗᒋᑦ ᐊᐅᓚᑦᑎᑦᑎᐊᕈᓐᓇᓕᖁᓪᓗᒋᑦ ᕼᐋᒻᒪᓚᐅᓪᓗᑎᒃ. 
 
ᖃᐅᔨᒪᒐᑦᑕ ᕼᐋᒻᒪᓚᐃᑦ ᐊᑲᐅᓐᖏᓕᐅᕈᑎᖃᓕᕋᐃᒻᒪᑕ ᐱᓕᕆᐊᒃᓴᖏᑦ ᐅᖁᒪᐃᑦᑐᒻᒪᕆᐅᓕᖅᐸᒻᒪᑕ ᐊᒻᒪ 
ᐊᒃᓱᕈᕐᓇᖅᓯᕙᑦᑐᓂ ᐊᐅᓚᒋᐊᖓ ᑮᓇᐅᔭᖃᓗᐊᖅᑎᓐᓇᒋᑦ. ᐊᒻᒪᓗ ᐱᔾᔪᑎᒋᓪᓗᒋᑦ ᐊᑐᖅᑐᐊᕐᓃᑦ, ᖃᐅᔨᒪᖁᕙᕋ 
ᒥᓂᔅᑕ ᐱᔾᔪᑎᒋᓪᓗᒍ ᐊᑐᖅᑐᐊᕐᓃᑦ, ᕼᐋᒻᒪᓚᒃᑯᑦ ᐊᑐᖅᑐᐊᕈᒪᓐᓂᖅᐸᑕ ᒪᓕᑦᑎᐊᕋᓱᐊᕆᐊᖃᖅᐳᑦ 
ᐊᑭᓕᖅᓱᐃᖃᑦᑕᕐᓗᑎᒃ ᐊᑐᖅᑐᐊᖅᓯᒪᔭᒥᓐᓂᑦ. 
 
ᖃᐅᔨᒪᒋᐊᖃᖅᐳᒍᑦ ᐃᑲᔪᖅᓱᑦᑎᐊᕋᑦᑕ ᐊᒻᒪ ᐊᐅᓚᑦᑎᑦᑎᐊᕆᐊᖃᕋᑦᑕ ᕼᐋᒻᒪᓚᐅᔪᓂᒃ ᑮᓇᐅᔭᓂᒃ 
ᐊᑐᓗᐊᖅᓯᒪᓕᕐᓂᕋᐃᒻᒪᑕ. ᕼᐋᒻᒪᓚᐃᑦ ᐊᑐᓗᐊᖅᓯᒪᑎᓪᓗᒋᑦ ᐃᓱᒫᓘᑎᒻᒪᕆᐅᕙᒻᒪᑕ. ᑕᒪᓐᓇ 
ᖃᐅᔨᒪᖁᑐᐃᓐᓇᕋᑖᖅᑕᕋ. ᓗ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᕈᒪᔪᓂᒃ ᑎᑎᕋᖅᓯᒪᔪᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓄᑦ. ᐃᖅᑭᑦᑑᖅ 
ᐊᐱᖅᑯᑎᒋᔪᒪᖅᑲᐅᔭᐃᑦ ᐊᐱᖅᑯᑎᒋᔪᓐᓇᖅᓯᕙᑦ ᑲᑎᒪᑎᓪᓗᑕ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᓂᕐᒧᑦ ᐅᖃᐅᓯᕆᖅᑲᐅᔭᓐᓄᑦ, 
ᑐᑭᓯᑦᑎᐊᖅᑰᖅᑲᐅᓐᖏᓐᓇᒃᑯ, ᐃᓄᑦᑎᑑᓕᖅᑎᑕᐅᓯᒪᔪᓂᑦ ᒪᑐᐃᖅᓯᓂᕐᒧᑦ ᐅᖃᐅᓯᒃᑲᓂᒃ, ᒪᑉᐱᖅᑐᒐᖅ 4 
ᐃᓄᑦᑎᑑᖓᔪᓂᒃ. ᓇᓕᐊᓐᓂᒃᑭᐊᖅ ᒪᑉᐱᖅᑐᒐᕐᒥᒃ ᖃᓪᓗᓈᑎᑑᖓᔪᓂᒃ. 
 
ᒪᑉᐱᖅᑐᒐᖅ 4, ᓯᕗᓪᓕᖅᐹᖅ ᓇᓗᓇᐃᒃᑯᑎᖓ; ᓇᓗᓇᐃᖅᓯᕕᐅᔪᒪᓪᓗᖓ ᒪᑉᐱᖅᑐᒐᖅ 4-ᒧᑦ, ᓯᕗᓪᓕᖅᐹᖅ 
ᓇᓗᓇᐃᒃᑯᑎᖓ, ᓄᑖᑦ ᐊᑐᖅᑕᐅᒋᐊᓖᑦ ᓄᓇᓕᓐᓂᑦ ᐊᖏᕈᑎᓄᑦ, ᒪᒥᐊᓚᖅ, ᒪᑉᐱᖅᑐᒐᖅ 4-ᒥᑦ, 
ᓯᕗᓪᓕᖅᐹᖓᓂᑦ ᓇᓗᓇᐅᒃᑯᑎᓕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑰᖅᑐᕐᖑᓇ ᐊᑭᓕᒃᓴᓂᒃ 
ᑮᓇᐅᔭᓕᕆᓂᕐᓄᑦ. ᒪᓕᒐᐅᓚᐅᖅᑐᖅ ᐱᒡᒐᓇᖅᑐᒻᒪᕆᐅᓚᐅᒪᑕ ᑖᒃᑯᐊᓗ ᓄᑖᑦ ᒪᓕᒐᐃᑦ ᓄᓇᓖᑦ ᒐᕙᒪᒃᑯᓐᓄᑦ 
ᑕᕝᕘᓇ ᒪᓕᒐᒃᓴᒃᑯᑦ ᑐᒃᓯᕋᖅᑕᐅᔪᒃᑯᑦ ᓇᓗᓇᐃᖅᓯᔾᔪᑕᐅᑦᑎᐊᕐᓂᐊᕐᒪᑕ ᐊᑭᓕᒃᓴᐃᑦ ᐃᓱᓕᕝᕕᖏᓐᓄᑦ ᓄᓇᓖᑦ 
ᒐᕙᒪᐅᔪᓄᑦ.  
 
ᓄᓇᓕᓐᓂᑦ ᒐᕙᒪᐅᔪᑦ ᐊᑐᖅᑐᐊᕈᒪᓐᓂᖅᐸᑕ, ᓇᓗᓇᐃᖅᓯᑦᑎᐊᖅᐳᖅ ᖃᓄᖅ ᒥᓂᔅᑕ ᐱᓕᕆᐊᖃᕆᐊᖃᕐᒪᖔᖅ, 
ᓈᒻᒪᑦᑐᓂᒃ ᓯᒃᑭᓂᒃ ᐊᒻᒪ ᐊᔾᔨᒌᓕᖅᓱᖅᑕᓂᒃ ᖃᐅᔨᒪᑦᑎᐊᖁᓪᓗᒋᒃ ᑕᐃᒫᒃᓴᐃᓐᓈᕐᓂᐊᖁᓇᒋᑦ 
ᐊᑭᓕᒃᓴᓕᐅᕐᓗᑎᒃ. 
 
ᒪᓕᒐᐅᓚᐅᖅᑐᖅ ᑕᒪᑐᒥᖓ ᐱᔾᔪᑎᖃᓚᐅᓐᖏᒻᒪᑦ ᓴᓐᖏᓕᖅᐹᓪᓕᕐᓂᖏᓐᓂᑦ ᓄᓇᓖᑦ ᒐᕙᒪᐅᔪᑦ ᓇᒻᒥᓂᖅ 
ᐊᐅᓪᓚᑦᑎᔪᓐᓇᕐᓗᑎᒃ ᐊᑦᑕᑎᖃᓐᖏᓪᓗᑎᒃ ᓄᓇᓕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᕐᕌᒎᓚᐅᖅᑐᓂᑦ ᐊᑲᐅᓐᖏᓕᐅᕈᑎᖃᓚᐅᕐᒪᑕ ᓄᓇᓕᑦ 
ᒐᕙᒪᐅᔪᑦ ᐊᑭᓕᖅᓱᐃᒐᓱᐊᖅᑎᓪᓗᒋᑦ ᐊᑐᖅᑐᐊᖅᑕᒥᓂᕐᒥᓂᒃ ᐅᕝᕙᓘᓐᓃᑦ ᐱᓕᕆᑲᒻᒪᑦᑐᒥᓂᐅᓪᓗᑎᒃ 
ᑕᒪᒃᑯᓂᖓ. ᑕᐃᒪᐃᒻᒪᑦ ᒥᓂᔅᑕ ᖃᐅᔨᓴᑦᑎᐊᖃᑦᑕᕐᓂᐊᓕᖅᐹ ᐊᑐᖅᑐᐊᖅᑕᐅᔪᓂᑦ ᓄᓇᓕᓐᓄᑦ, ᐱᓪᓗᒋ 
ᐊᐅᓚᑦᑎᖃᑦᑕᕈᓯᒥᓂᖏᑦ? ᑕᒪᓐᓇ ᑐᑭᖃᖅᐹ ᒥᓂᔅᑕ ᐱᔪᓐᓇᕐᓂᕐᔪᐊᖃᕐᓂᐊᓕᕐᓂᖓᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᐃᓗᓕᖃᖅᓂᕐᓴᐅᔪᖅ ᐅᑯᓄᖓ 
ᐊᖏᓂᖅᓴᐅᔪᓄ ᓄᓇᓕᐅᔪᓄ ᐱᔪᓐᓇᓂᖃᕐᑐᓄ ᑖᔅᓕᕆᓂᖅᓄ ᓄᓇᓕᖕᒥᐅᖏᓐᓄ ᐱᔪᓐᓇᑎᑕᐅᒍᓐᓇᓂᐊᕐᓱᑎ 
ᐅᑎᖅᕕᐅᒍᓐᓇᕐᓗᑎ. ᑖᔅᖏᔭᖅᓂᕐᓄ ᐊᑭᓕᐅᑎᐅᓗᑎ, ᑮᓇᐅᔭᑦᓴᒫᓪᓗ ᐅᑎᕈᓐᓇᖅᓱᑎ ᐅᑎᖅᕕᐅᓂᐊᕐᑐᓄ 
ᑕᐃᒪᐃᒧ ᐊᑐᖅᑐᐊᕈᓐᓇᓂᐊᕐᒪᑕ ᑮᓇᐅᔭᑦᓴᒫᒋᐊᑲᓂᖅᓄ. 
 
ᒥᓂᔅᑕᓗ ᖃᐅᔨᓴᓂᖃᕈᓇᓂᐊᕐᑐ ᓄᓇᓕᐅᔪᓂ ᐃᒪᐃᒻᒪᓪᓗ ᐊᑭᓖᑲᓐᓂᕈᓐᓇᓂᐊᕐᒪᑕ ᐊᑭᓕᖅᓴᕆᔭᖏᓄ 
ᐊᑐᖅᑐᐊᖅᓯᒪᔭᖏᓄ. ᐃᑦᓯᕙᐅᑕ, ᒪᑯᐊᓘᓐᓃᑦ ᕼᐊᒻᓚᐃᑦ ᐃᓚᖓᓐᓂ ᐊᑐᖅᑐᐊᖅᐸᑦᑐᐃᑦ ᓇᓪᓕᐊᒍᑦ, ᐃᒻᒪᖃᓗ 
ᕼᐊᒻᓚᐃᑦ ᐱᔭᕆᐊᖃᖃᑕ ᓄᓇᓕᐅᑎᓂ ᐃᒥᖅᑕᖅᑕᐅᓂᖏᓄ ᑭᓈᓗᑦᑕᖅᑕᐅᓂᖏᓄ ᐱᔨᑦᓯᖅᑕᐅᓂᖏᓄ ᐊᒻᒪ 
ᐱᕙᑦᓱᑎ ᐊᑐᖅᑐᐊᖅᓱᑎ ᑮᓇᐅᔭᓂ ᓄᓇᓯᐅᑎᓄ ᐃᒻᒪᖃᓗ ᐱᑕᖃᖃᑕ ᓈᒻᒪᓯᒪᔪᓂ ᑮᓇᐅᔭᑦᓴᒫᓂ 
ᐊᑭᓕᐅᑎᒋᑲᓂᕐᓂᐊᕐᑐᓂ ᐊᑭᓕᑦᓴᒋᐊᖓᖓᓄ ᓇᓪᓕᐊᒍᑦ ᐊᑑᑎᓯᒪᔭᖏᑎᒍ ᐃᓚᒋᑦᓱᓂᐅ ᐊᑭᑦᑐᕆᐊᕈᑎᖓᓄ, 
ᑕᐃᒪᐃᒍᓐᓇᖅᓱᑎᓪᓗ. 
 
ᓯᕗᓂᕆᓯᒪᔭᑎᖕᓂ, ᒥᓂᔅᑕᓗ ᖃᐅᔨᓴᖅᓂᖃᕐᓯᒪᑦᓱᓂ ᐊᐅᓚᓂᕆᔭᖏᓄ ᕼᐊᒻᓚᐃᑦ, ᓴᓂᕌᒍᑦ 
ᖃᓄᐃᓐᓂᕆᕙᑦᑕᖏᓄ ᐃᒪᐃᓂᐊᕈᑎᑦ ᖄᖏᐅᑎᓂᐊᕈᑎ ᖄᖏᐅᑎᓂᐊᖏᒃᑯᑎ. ᑕᒪᒃᑯᐊᓕ 
ᐃᓱᒪᖅᓱᕈᑎᒋᒍᓐᓇᕐᑕᖏ ᕼᐊᒻᓚᐃᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐱᔾᔪᑎᒋᔭᕋ ᓴᕿᐅᑎᔭᕋ ᐊᐱᖁᑎᒋᑦᓱᒍ ᐱᔾᔪᑎᒐᓗ ᐃᒪᐃᒻᒪ 
ᐱᓕᕆᖃᑎᒋᒐᑦᑎᒍ ᕼᐊᒻᓚᐃᑦ, ᑭᓯᒥ ᐃᖃᓗᐃᑦ ᑕᐃᒍᖅᓱᒍ ᐊᓄᕆᒐᔪᑦᑐᖅ ᓯᑎ, ᐃᓄᑦᑎᑐᑦ 
ᐅᖃᐅᓯᖅᑕᕆᔭᖓᓄ. 

ᐊᖏᓗᐊᖏᑦᑑᒐᓗᐊᖅ ᐊᑲᐅᖏᓕᐅᕈᑎᒋᔭᕋ ᑐᑦᓯᕋᖅᑕᐅᓯᒪᔪᒧ ᒪᓕᒐᖅᒧ, ᕿᓯᒥ ᖃᐅᔨᒍᒪᑦᓱᖓ ᐃᒪᐃᒻᒪ 
ᓯᕗᓂᕆᓯᒪᔭᑎᖕᓂ, ᕼᐊᒻᓚᐃᑦ ᐊᑲᐅᖏᓕᐅᕈᑎᖃᕐᓯᒪᒻᒪᑕ ᐊᑐᖅᑐᐊᐅᓂᔪᓄ ᑮᓇᐅᔭᑦᓴᒫᓂ. ᑕᒪᓐᓈ 
ᐃᓕᖓᓂᖃᓗᐊᖃ ᑎᑎᕋᖅᓯᒪᓂᕆᔭᖏᓄ ᐊᑑᑎᓯᒪᓂᕆᔭᖏᓄ ᕼᐊᒻᓚᐃᑦ ᐅᕝᕙᓗ ᐱᔾᔪᑎᖃᕐᓱᓂ ᓯᑎᐅᑉ 
ᐊᑑᑎᓯᒪᔭᖏᓄ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍᓱ: ᖁᔭᓐᓇᒦᒃ, ᐃᓅᑭ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᒪᓕᒐᖅ ᐊᑑᑎᔭᐅᒍᓐᓇᕐᑐ ᕼᐊᒻᓚᑦᓄᑦᑕᐅᖅ. 
ᐃᒻᒪᖃ ᐱᔪᒪᓐᓂᖃᑕ ᑭᖒᒪᑦᓯᓪᓗᑎ ᐃᖃᓇᐃᔭᖅᑎᐅᑉ ᐃᓪᓗᑦᓴᕆᔭᖓᓄ ᐃᖃᓇᐃᔭᖅᑎᓅᖓᔪᓄ, 
ᐊᑐᖅᑐᐊᕆᐊᖃᕋᔭᕐᑐᐃᑦ ᑮᓇᐅᔭᓂ ᐃᓚᖏᓂ ᑮᓇᐅᔭᓂ ᓴᓇᓂᐊᖅᓗᑎ ᑖᑦᓱᒥᖓ ᐃᓪᓗᒥᑦ. 
 
ᒥᓂᔅᑕᓗ ᖃᐅᔨᓴᖅᓂᖃᕈᓐᓇᕋᔭᕐᓱᓂ ᖃᐅᔨᒪᒋᐊᕐᓗᓂ ᑭᖒᒪᔭᐅᓯᒪᔪᓄ ᐃᖃᓇᐃᔭᖅᑎᒧ ᐃᓪᓗᑦᓴᐅᔪᒥ ᐅᕝᕙᓗ 
ᐊᓯᐊᓂ ᐱᖅᔪᐊᓅᖓᔪᓄ ᐊᑑᑎᓂᐊᖏᓂᖏᓄ ᖄᖏᐅᑎᓗᐊᖅᓂᕐᓄ. ᑕᒪᓐᓇ ᐃᓕᖓᓂᖃᕐᑐ ᑕᒪᐃᓄ ᓯᑎᓄ 
ᕼᐊᒻᓚᑦᓄᓪᓗ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᓚᒋᐊᕈᑎᓂ. ᐃᕿᑦᑐᖅ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑐᑭᓯᔪᖓ ᐅᖃᕆᐊᓐᓂᕆᔭᖓᓄ ᐃᒪᐃᒻᒪ ᒥᓂᔅᑕ 
ᐱᔪᓐᓇᓂᖃᓂᐊᓄ ᒫᓐᓇᐅᔪᖅ, ᑭᓯᒥ ᐊᑑᑎᖃᕐᑎᓪᓗᒋ ᒥᓂᔅᑕᐃ ᐅᖃᐅᓯᑦᓴᖏᓂ ᐅᖃᕆᐊᖃᐅᑦᓱᓂ 
ᐱᕕᖃᕈᓐᓇᓂᐊᓂᖏᓄ ᐱᔪᓐᓇᓂᖃᓂᖏᓄ ᕼᐊᒻᓚᐃᑦ, ᐅᑯᑎᒎᓇ ᒪᓕᒐᖅᑎᒍ. ᓱᓕᔪᕆᓯᒪᑦᓱᒍ ᐱᔾᔪᑎᒋᑦᓱᒍ 
ᐊᑲᐅᖏᓕᐅᕈᑎᓄ ᐊᑭᓖᓂᖅᓄᖓᔪᓄ ᒫᓐᓇᓂᓴᓄ ᐊᑐᖅᑐᐊᓂᖅᓄ. 
 
ᒫᓐᓇᐅᔪᖅᓕ ᓄᓇᓕᐅᔪᐃᑦ ᐱᔪᓐᓇᓂᖃᓗᐊᖏᑦᒪᑕ ᐱᔪᓐᓇᕋᑎ ᐱᕈᐃᓂᕐᓄ ᐅᑯᓇᓂ ᓄᓇᓯᐅᑎᖏᓄ 
ᓴᓂᖅᕙᓯᒪᔪᓂ ᑮᓇᐅᔭᑦᓴᒫᓂ. ᐃᒻᒪᖃ ᐱᔪᓐᓇᓂᖃᖃᑕ ᐊᑎᐊᓂ ᑖᑦᓱᒪ ᒪᓕᒐᐅᑉ, ᐱᕕᖃᑎᑦᓯᓂᐊᖄᑦ ᓄᓇᓕᖕᒥ 
ᐃᓱᒪᖅᓱᑎᑦᓯᒍᓐᓇᕐᓗᑎ ᓴᓂᖅᕙᐃᓗᑎ ᐃᓱᒪᒋᔭᖏᓄ ᐊᑎᐊᓂ ᐊᓯᒃᑲᓐᓂᖓᓂ ᑮᓇᐅᔭᓕᕆᓂᖅᓄᖓᔪᓂ 
ᐃᒪᐃᒻᒪᓪᓗ ᐱᔪᓐᓇᓂᐊᖅᒪᑕ ᐱᕈᖅᓯᒪᓂᕆᔭᖏᓄ ᓴᓂᖅᕙᑦᓯᒪᔭᖏᓄ ᐃᒪᐃᒍᓐᓇᓂᐊᕐᓗᑎ 
ᐊᑐᖅᑐᐊᕈᓐᓇᓂᐊᕐᓗᑎ ᑕᒪᑐᒧᖓ? 
 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᕼᐋᒻᓚᑦᒍᔪᑦ ᐱᖃᓯᐅᑎᓪᓗᒋᑦ ᐊᖏᔪᖅᑳᕆᔭᖏᑦ 
ᐅᖃᓯᖃᖅᓯᒪᒻᒪᑕ ᐊᒻᒪᓗᑕᐅᖅ ᐱᔪᓐᓇᕐᓂᖃᕈᒪᓚᐅᕐᒪᑕ ᑮᓇᐅᔭᖁᑎᒥᓂᑦ ᑐᖅᑯᐃᒍᓐᓇᕐᓗᑎᒃ ᐊᕐ̀ᕌᒍᑕᒫᑦ 
ᐱᕙᑦᑕᒥᓂᒃ ᐊᖏᓪᓕᕙᓪᓕᐊᖁᓪᓗᒋᑦ ᕿᑐᓐᖏᐅᕈᑎᐅᔪᑦ. 
 
ᑕᕝᕘᓇᑎᒍᑦ ᓴᖅᑭᑕᐅᒋᐊᖓᑦᑐᖅ ᐱᖁᔭᖅ ᐱᔪᓐᓇᕐᓂᖃᓕᕐᒪᑕ ᐊᔪᕈᓐᓃᕐᒪᑕ ᐱᔪᓐᓇᕐᓕᕐᓗᑎᒃ ᑕᕝᕙᖓᑦ 
ᑮᓇᐅᔭᖁᑎᒋᔭᒥᓂᑦ ᕿᑐᓐᖏᐅᕈᑎᓕᐅᕐᓂᐊᕐᕋᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᑭᑦᑐᖅ. ᐃᖅᑭᑦᑐᖅ. ᐋᒡᒑ? ᑲᔪᓯᒋᑦ ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓯᕙᐅᑕᖅ. ᖃᐅᔨᒪᑦᑎᐊᖏᑦᑐᖓ ᐅᑯᓂᖓ ᑲᒪᓂᐊᖅᑲᐅᒻᒪᖔᑦᑕ. 
ᐅᖃᐅᓯᒃᓴᖃᑦᑎᐊᖏᑦᑐᖓ, ᑭᓯᐊᓂ ᖁᕕᐊᓱᒃᑐᖓ ᓴᖅᑭᑕᐅᔪᓄᑦ ᐋᖅᑭᒋᐊᕈᑎᐅᔪᓄᑦ ᕼᐋᒻᓚᒃᑯᑦ ᐱᖁᔭᖓᓄᑦ 
ᐱᔪᓐᓇᕐᓂᖃᑦᑎᑦᑎᓂᖅᓴᐅᓂᐊᕐᓕᕐᒪᑦ ᓄᓇᓖᑦ ᕼᐋᒻᓚᖏᓐᓂᑦ. 

ᕼᐋᒻᓚᒃᑯᑦ ᓄᓇᓕᓐᓂ ᒐᕙᒪᒋᔭᐅᒻᒪᑕ ᐊᒻᒪᓗ ᑲᑕᑦᑎᑦᑎᓇᓱᐊᕐᖏᑦᑐᖓ ᓄᓇᓕᐅᔪᒥᒃ, ᑭᓯᐊᓂ ᐃᓛᓐᓂᒃᑯᑦ 
ᕼᐋᒻᓚᑦᖑᔪᖅ ᐊᑭᓕᒃᓴᑖᖅᐸᒻᒪᑦ ᑮᓇᐅᔭᑭᒃᓴᕐᓂᖏᓐᓄᑦ ᐅᕝᕙᓘᓐᓃᑦ ᐊᐅᓚᑕᐅᑦᑎᐊᖏᓗᐊᕐᓂᖏᓐᓄᑦ 
ᑮᓇᐅᔭᐃᑦ. 
 
ᖃᐅᔨᓴᖅᓯᒪᕕᓰ ᖃᓄᖅ ᐊᐅᓚᑦᑎᑎᐊᕐᓂᖅᓴᐅᒍᓐᓇᕐᒪᖔᑕ ᑮᓇᐅᔭᓕᕆᓂᕐᒥᓂᑦ? ᐃᓛᓐᓂᒃᑯᑦ, ᐃᓚᖏᑦ 
ᓄᓇᓕᐅᔪᑦ ᐊᑭᓕᒃᓴᖃᓕᕈᑎᒃ ᓲᖃᐃᒻᒪᑦ ᐃᓚᖏᑦ ᐊᖏᔪᖅᑳᖑᔪᑦ ᖃᐅᔨᒪᖏᒻᒪᑕ ᖃᓄᖅ ᑮᓇᐅᔭᓕᕆᓂᕐᒥᒃ. 
 
ᐊᒻᒪᓗ ᑕᐃᒪ ᐃᓚᖏᑦ ᕼᐋᒻᓚᑦᖑᔪᑦ ᐊᑭᓕᒃᓴᖃᓕᖃᑦᑕᖅᑯᑦ ᐊᒻᒪᓗ ᐅᖃᕆᐊᕈᒪᔪᖓ ᖃᐅᔨᒪᓇᓱᒃᑕᐅᑦᑎᐊᕐᓗᑎᒃ 
ᐃᓚᖏᑦ ᓄᓇᓕᐅᔪᑦ ᐊᑐᓗᐊᓕᑐᐃᓐᓇᕆᐊᓕᓐᓄᑦ ᑮᓇᐅᔭᖁᑎᒥᓂᑦ ᐅᖓᑕᐅᔾᔨᓗᑎᒃ. ᐅᖃᑐᐃᓐᓇᖅᑐᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᐊᓯᐊᓂᒃ ᐊᑎᖁᑎᖃᖏᓐᓇᒪ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓚᐅᖏᓂᑦᑎᓐᓂ ᑖᒃᑯᓂᖓ ᐃᓛᒃᑰᑎᒃᓯᒪᓂᖏᓐᓂᑦ, 
ᓇᓗᓇᐃᖅᓯᕕᐅᒍᒪᔪᖓ ᐅᖃᐅᓯᐅᓚᐅᖏᑦᑐᒥ ᑲᑎᒪᔨᕋᓛᓄᑦ ᐊᒻᒪᓗ ᒥᓂᔅᑕᒧᑦ. 
 
ᒥᑭᔫᑎᓂ ᓄᓇᓕᐅᔪᓂ, ᕼᐋᒻᓚᒃᑯᑦ ᑮᓇᐅᔭᖁᑎᖏᒍᑦ ᐊᖑᒻᒪᑎᒍᓐᓇᖃᑦᑕᖏᒻᒪᑕ ᐊᐅᓚᔾᔪᑎᖏᓐᓄᑦ 
ᐊᑐᖅᑕᐅᔭᕆᐊᓕᓐᓄᑦ ᓄᓇᓕᓐᓂ. ᐃᓚᖏᑦ ᑲᓐᑐᕌᖑᔪᑦ ᓴᖅᑭᑕᐅᔭᕆᐊᖃᖃᑦᑕᕐᒪᑕ ᐊᑦᔨᒌᖏᑦᑐᓄᑦ ᐃᑲᔫᑎᓄᑦ 
ᐊᒻᒪᓗ ᐱᖁᑎᓄᑦ, ᐱᓇᓱᐊᖅᑐᖃᖏᑎᓪᓗᒍ ᑳᓐᑐᕌᖑᔪᒥᒃ ᓄᓇᓕᓐᓂ ᐱᓕᕆᐊᖑᓂᐊᕐᓂᖓᓄᑦ, ᕼᐋᒻᓚᒃᑯᑦ 
ᑐᓂᔭᐅᓕᖃᑦᑕᖅᑐᑦ ᐱᔭᒃᓴᒥᒃ ᐱᓕᕆᖁᔭᐅᓪᓗᑎᒃ ᓄᓇᓕᓐᓄᑦ. 
 
ᐊᒻᒪᓗ ᐃᓛᓐᓂᒃᑯᑦ ᐱᕕᖃᕈᓐᓇᕋᑎᒃ ᐱᓕᕆᔨᐅᔪᓄᑦ ᓴᖅᑭᑕᐅᓯᒪᔪᓄᑦ ᑮᓇᐅᔭᓕᐅᖅᑎᐅᓇᓱᐊᖅᑐᑎᒃ 
ᐱᑦᔪᑎᒋᓪᓗᒍ ᑳᑐᕌᖑᔪᑦ ᐱᔭᐅᒍᓐᓇᓚᐅᖅᑑᒐᓗᐊᓄᑦ ᒥᑭᓂᖅᓴᐅᔪᓄᑦ ᑳᑉᐸᓂᐅᔪᓄᑦ ᑲᓐᑐᕌᒃᑕᐅᖔᓕᖃᑦᑕᕐᒪᑕ 
ᕼᐋᒻᓚᒃᑯᑦ ᑲᑎᒪᔨᖏᓐᓄᑦ, ᐱᑦᔪᑎᒋᓪᓗᒍ ᑕᒪᑐᒥᖓ ᐊᕐᕌᒍᖓᑕ ᑮᓇᐅᔭᖅᑑᑎᖔᓃᒻᒪᑕ 
ᑮᓇᐅᔭᖃᑦᑎᑦᑎᔭᕆᐊᖃᓕᖅᑐᑎᓪᓗ ᐊᓯᖏᓐᓄᑦ. 
 
ᐃᓱᒪᑐᐃᓐᓇᖅᑐᖓ ᑕᒪᓐᓇ ᐃᓱᒫᓘᑎᐅᔪᖅ ᐅᖃᐅᓯᐅᓂᐊᕐᒪᖔᖅ ᒪᓕᒐᓕᐅᖅᕕᒻᒥ. ᐃᓱᒪᑐᐃᓐᓇᖅᑐᖓ 
ᓄᖅᑲᖓᑎᒍᓐᓇᕐᒪᖔᑦᑎᒍ ᓄᓇᓖᑦ ᒐᕙᒪᖏᑦ ᑳᓐᑐᕌᕐᓴᒥᒃ ᓄᐃᑎᑦᑎᓂᐊᖅᑎᓪᓗᒋᑦ ᓇᓖᕌᕈᑎᐅᓂᐊᖅᑲᑦ 
ᓄᓇᓕᓐᓂ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᐅᕚ? ᒥᓂᔅᑕ ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᑎᒋᔭᐅᓚᐅᕐᒥᔪᖅ ᑲᓐᑐᕌᒃᑎᐅᔪᓄᑦ 
ᐱᓇᓱᖁᔨᖏᑦᑐᓄᑦ ᑳᓐᑐᕌᓂᒃ ᕼᐋᒻᓚᒃᑯᓄᑦ, ᑭᓯᐊᓂ ᕼᐋᒻᓚᒃᑯᑦ ᐅᑉᐱᕈᓱᒻᒥᒪᑕᑦᑕᐅᖅ 
ᑮᓇᐅᔭᓕᐅᓂᖅᓴᐅᒍᓐᓇᕐᕋᒥᒃ ᑕᒪᒃᑯᓂᖓ ᑎᒍᓯᖃᑦᑕᕈᑎᒃ ᑳᓐᑐᕌᖑᔪᓂᒃ ᓄᓇᓕᒥᓂ. ᑕᒪᓐᓇ ᒪᓕᒐᒃᓴᖅ 
ᑲᔪᓯᑉᐸᑦ, ᑕᒪᓐᓇ ᐊᑲᐅᓐᖏᓕᐅᕈᑎᐅᔪᖅ ᐋᖅᑭᑦᑕᐅᓂᐊᖅᑯ. 
 
ᓇᒻᒥᓂᖃᕐᑐᓄᑦ, ᐃᓱᒪᕗᖓᓕ ᓴᐳᒻᒥᔾᔪᑎᖃᕆᐊᔅᓴᖅ ᓄᓇᓕᓐᓂ ᑳᓐᑐᕌᓕᕆᔨᐅᔪᑦ ᕿᓂᕆᐊᖃᖅᑐᒋᕗᖓᓕ 
ᐱᐅᓂᖅᓯᒪᑎᑦ ᐊᑐᖅᑕᐅᔪᓐᓇᖅᑐᒥᑦ. ᑎᑎᕋᖅᑕᐅᓯᒪᓚᐅᖅᑐᒥ ᓯᕗᓪᓕᖅᐹᒥ, ᐅᖃᖅᓯᒪᓚᐅᕐᖓᑦ 
ᐋᖅᑭᒋᐊᖅᑎᑦᑎᓂᕐᒥᑦ ᐱᔪᖃᕆᐊᖃᓚᐅᖅᑯ ᑕᒪᒃᑯᐊ ᐅᖃᐅᔾᔭᐅᒋᐊᕈᑏᑦ ᐋᖅᑭᑦᑕᐅᓚᐅᖅᑐᑦ ᑲᑎᒪᔨᕋᓛᓄᑦ 
ᒪᓕᑦᑕᐊᔪᓐᓇᖁᓪᓗᒋᑦ. ᑕᒪᓐᓇ ᓵᔅᓯᓃᑉᐳᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ ᑐᓴᕈᒥᓇᒻᒪᕆᑉᐳᖅ ᐊᒻᒪᓗ ᓄᓇᓕᓕᒫᐸᓗᐃᑦ, 
ᑮᓇᐅᔭᓕᐅᕐᓂᖏᑦ ᐊᑭᓕᕆᐊᓕᓄᑦ ᐅᖓᒻᒪᑎᒐᔅᓴᐅᒍᓐᓃᐸᑉᐳᑦ ᑮᓇᐅᔭᖃᓐᖏᓗᐊᕐᓂᖏᓐᓄᑦ ᓱᕐᓗ ᑖᒃᓯᔅᑯᑦ, 
ᐅᕝᕙᓘᓐᓃᑦ ᐱᕙᓕᐊᔪᓕᕆᔨᒃᑯᓐᓂ ᑮᓇᐅᔭᓕᐅᕈᓐᓇᕋᑎ. 
 
ᑕᒪᔅᓱᒪ ᐊᓯᐊᒍᑦ ᑮᓇᐅᔭᓕᐅᕈᓐᓇᖏᓚᑦ ᐃᓪᓗᖃᕐᕕᔅᓴᓂᑦ ᐋᖅᑮᓂᕐᒥᑦ, ᑭᓱᑕᖃᒃᑲᓂᖅᑑᔮᓐᖏᓚᖅ. 
ᐅᓪᓗᒥᐅᓕᖅᑐ ᑐᓐᖓᕕᔅᓴᓂᑦ ᐳᑑᕆᓂᐅᔪᖅ, ᕼᐊᒻᒪᓚᒃᑯᑦ ᑮᓇᐅᔭᓕᐅᕈᑎᔅᓴᒥᑦ ᔭᒐᐃᒃᑲᓐᓂᕆᕗᑦ. 
 
ᐃᐸᔅᓵᓂ ᑐᓴᓚᐅᕆᕗᒍᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᖅ ᓴᖅᑭᑕᐅᒻᒪᑕ ᕼᐊᒻᒪᓚᒃᑯᑦ ᐊᒥᓲᓂᖅᓴᓂᑦ ᑮᓇᐅᔭᓂᑦ 
ᑐᓂᔭᐅᖃᑦᑕᕐᓂᐊᓕᕐᖓᑕ ᒐᕙᒪᒃᑯᓐᓂ. ᓇᓗᓐᖏᓚᖓᓗ ᑕᒪᓐᓇ ᑐᓂᓯᓂᖅ ᐱᔭᕆᐊᓕᓐᓄᑦ ᓄᓇᓕᐅᔪᓄᑦ 
ᐅᖃᐅᓯᓯᒪᓪᓗᓂ ᐊᒻᒪᓗ ᑲᒪᒋᔭᐅᓚᐅᖅᑐᓂ. ᑕᒪᒃᑯᐊ ᖃᐅᔨᓵᖑᑦᑎᐊᖅᓯᒪᒐᓗᐊᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᐅᖃᒃᑲᓂᕐᓗᖓᐃ, ᑕᒪᓐᓇ ᖃᐅᔨᓵᖑᕗᖅ 
ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᖃᐅᔨᓵᖃᕐᑐᑎᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑮᓇᐅᔭᖏᑕ ᑐᓂᐅᖅᑲᕐᑕᐅᓂᖏᑦ. 
ᐃᖅᑲᓇᐃᔭᖅᑎᐅᔪᖅ ᖃᐅᔨᓴᕐᓂᕐᒧᑦ ᐃᓯᕋᑖᖅᑯ, ᐃᒃᓯᕙᐅᑕᐅᔪᖅ ᑮᓇᐅᔭᓕᕆᓂᕐᒧᑦ ᖃᐅᔨᓴᕐᑐᓕᕆᔨᒃᑯᑦ 
ᑲᑎᒪᔨᕋᓛᖏᑦ, ᓵᓐ ᒪᐃᓕ. 
 
(ᑐᓵᔨᑎᒍᑦ ᓄᖑᑦᑐᖅ)…ᑐᖏᓕᕐᒪ ᐃᑲᔪᖅᑎᖓ ᐃᓯᕋᑖᖅᑯ ᐊᒻᒪᓗ ᐃᔅᓯᕚᖅᑐᓂ ᐊᕙᓂ ᐃᓕᓴᕆᔪᒪᑐᐃᓐᓇᖅᑲᕋ 
ᑕᒪᔅᓱᒧᖓ. 
 
(ᑐᓵᔨᑎᒍᑦ): ᐊᒻᒪᓗ ᐃᒃᓯᕙᐅᑖᖅ, ᐃᓱᒫᓗᑉᐳᒍᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᐃᑦ ᕼᐊᒻᒪᓚᒃᑯᓐᓄᑦ. ᐋᖅᑮᓯᒪᕗᒍᑦ 
ᐊᔾᔨᒋᓐᖏᑕᖓᓂᑦ ᐊᑐᖅᑕᐅᔪᔅᓴᒥᑦ ᖃᐅᔨᓴᕐᓂᑎᓐᓂ ᑕᒪᒃᑯᓇᓐᖓᑦ ᑮᓇᐅᔭᓂᑦ ᐅᓂᑳᓕᐊᖑᔪᓂᑦ, ᕼᐊᒻᒪᓚᒃᑯᑦ 
ᑮᓇᐅᔭᖏᓐᓂ ᐊᑐᓗᐊᓐᖏᒃᑲᓗᐊᕐᒪᖔᑕ ᐊᒻᒪᓗ ᐱᐅᓯᕚᓪᓕᕈᑕᐅᔪᓐᓇᖅᑐᑦ ᕿᓂᖅᐸᑦᑐᒋᑦ ᑮᓇᐅᔭᖏᓐᓂ 
ᖃᐅᔨᓴᕐᓂᕐᒥᑦ ᐊᒻᒪᓗ ᖃᓄᖅ ᑮᓇᐅᔭᓕᐅᕈᓐᓇᓂᖅᓴᐅᒻᒪᖔᑕ. 
 
ᑕᒪᒃᑯᐊ ᐋᖅᑭᒋᐊᖅᓯᒪᕙᕗᑦ ᑕᕝᕙᓂ ᕼᐊᒻᒪᓚᒃᑯᑦ ᐱᑎᑕᐅᔪᓐᓇᖁᓪᓗᒋᑦ ᐊᐅᓚᑦᑎᓂᕐᒥᑦ ᑮᓇᐅᔭᓂᑦ 
ᐃᓯᖅᐸᓪᓕᐊᔪᓂᑦ. ᐱᔪᓐᓇᐅᑎᑕᖃᕐᖓᑦ ᐊᓯᖏᓐᓂ ᑮᓇᐅᔭᓂᑦ ᐃᓯᖅᐸᓪᓕᐊᒍᑕᐅᔪᓐᓇᖅᑐᓂᑦ ᒪᓕᒐᐅᑉ ᓯᓚᑖᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ ᐃᒃᑲᕐᕆᐊᓘᒃ ᐊᐱᖅᑯᓯᕆᕋᑖᖅᑕᓐᓄ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔅᓱᒪ ᒥᔅᓵᓄᑦ, ᐃᖅᑲᓇᐃᔮᖃᕐᓯᒪᕗᒍᑦ ᐊᑯᓂᒻᒪᕆᒃ ᐊᒻᒪᓗ 
ᐊᖏᖃᑎᒌᒋᐊᖃᖅᑯᒍᑦ ᓱᓕ ᑖᔅᓱᒧᖓ ᒪᓕᒐᒃᓴᒧᑦ 23 ᐅᕝᕙᓘᓐᓃᑦ ᒪᓕᒐᒃᓴᖅ 24. ᐊᑕᐅᓯᐅᔪᖅ 
ᓄᓇᓕᐸᐅᔭᓄᑦ, ᓄᓇᓕᓐᓄ ᐊᒻᒪᓗ ᓄᓇᓕᕋᓛᓄᑦ ᒪᓕᒐᐅᔪᖅ, ᐊᒻᒪᓗ ᐅᕝᕙᐅᒋᕗᖅ ᕼᐊᒻᒪᓚᒃᑯᑦ ᒪᓕᒐᖅ 
ᐊᓯᔾᔩᒋᐊᖃᕐᓂᑎᑦᓂ ᑕᕝᕘᓇ ᑲᑎᒪᔨᕋᓛᖑᔪᓂᑦ. 
 
ᖃᐅᔨᒪᓪᓚᕆᓐᖏᓚᕋᓕ ᑕᒪᓐᓇ ᐊᑦᑐᐊᓂᖓᓂ ᑐᓴᐅᒪᑎᑦᑎᓂᕐᒥᑦ ᐊᑐᖅᑕᐅᕙᒻᒪᖔᖅ ᕼᐊᒻᒪᓚᒃᑯᑦ ᐊᒻᒪᓗ 
ᑲᑎᒪᔨᕋᓛᖑᔪᓄᑦ. ᒪᒃᓖᓐ ᐃᒃᓯᕙᐅᑕᐅᒻᒪᑦ ᑕᕝᕗᖓ ᑲᑎᒪᔨᕋᓛᒧᑦ ᖃᐅᔨᓴᖅᑐᓂᑦ ᒪᕐᕉᓐᓂᒃ ᒪᓕᒐᒃᓵᓐᓂ ᐊᒻᒪᓗ 

ᐋᖅᑭᒋᐊᕈᑎᐅᖁᔭᐅᔪᓂᑦ ᐋᖅᑮᓯᒪᕗᑦ ᐊᒻᒪᓗ ᐱᖃᑕᐅᑎᑕᐅᓪᓗᑎᑦ ᑕᕝᕙᓂ ᒪᓕᒐᒃᓴᒥ. 

ᓄᓇᕗᒻᒥ ᑲᑐᔾᔨᔨᐅᔪᑦ ᓄᓇᓕᓐᓂ ᒐᕙᒪᖏᓐᓂ ᓯᕗᓕᐅᖅᑎᐅᕗᑦ ᑭᒡᒐᖅᑐᐃᓪᓗᑎᑦ ᓄᓇᓕᐅᔪᑦ ᐱᖁᔭᖏᓐᓂ. ᖃᓄ 

ᖃᓂᒌᓐᓂᕐᒥᑦ ᐃᖅᑲᓇᐃᔭᖃᑎᖃᖅᑭᓯ ᓄᓇᕗᒻᒥ ᑲᑐᔾᔨᔨᐅᔪ ᓄᓇᓕᓐᓂ ᒐᕙᒪᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᑲᑐᔾᔨᔨᐅᔪᑦ ᓄᓇᓕᓐᓄᑦ ᒐᕙᒪᐅᔪᓄᑦ ᐊᕐᕌᒎᑕᒫᑦ 
ᑲᑎᒪᕕᔾᔪᐊᕐᓂᖃᓕᕋᐃᒻᒪᑕ ᐊᒻᒪᓗ ᐊᕐᕌᒎᑕᒫᑦ ᑲᑎᒪᓕᕋᐃᒻᒪᑕ, ᐅᖃᐅᓯᖃᕐᐸᑉᐳᑦ ᒪᓕᒐᒃᓴᐅᔪᓂᑦ. 
ᐃᓕᓐᓂᐊᑎᑦᑎᕙᒃᑭᕗᑦ ᒪᐃᔭᓄᑦ. 
 
ᓄᓇᕗᒻᒥ ᑲᑐᔾᔨᖃᑎᒌᖏᑦ ᓄᓇᓕᓐᓄᑦ ᑲᑎᒐᐃᒻᒪᑕ, ᑐᓂᓯᕙᑉᐳᒍᑦ ᐊᔾᔨᖏᓐᓂ ᒪᓕᒐᒃᓴᓂᑦ ᑲᑎᒪᔨᖏᑕ 
ᐊᐅᓚᑦᑎᔨᖏᓐᓂ. ᑎᑎᖅᑲᓂᑦ ᑐᓂᓯᑎᑦᑎᕙᑉᐳᒍᑦ ᕼᐊᒻᒪᓚᒃᑯᓐᓄᑦ. ᑲᑎᒪᔨᕋᓛᖑᔪᑦ ᖃᐅᔨᓴᖅᐸᑉᐳᑦ 
ᒪᓕᒐᒃᓴᐅᔪᓂᑦ. 
 
ᑕᐃᒪᐃᖃᑦᑕᕐᓯᒪᕗᒍᑦ, ᐅᖃᖃᑎᖃᕐᑐᑕ ᐊᔾᔨᒌᓐᖏᑦᑐᓂᑦ ᑎᒥᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᔪᑦ ᑐᓂᓯᒋᐊᖃᖅᑳᑦ ᑐᑭᓯᒋᐊᕈᑎᓂᑦ ᑕᒪᒃᑯᓄᖓ 
ᐊᑐᖅᑕᐅᔪᓄᑦ ᐅᕝᕙᓘᓐᓃᑦ ᑭᒃᑯᓐᓄᑦ ᑲᒪᒋᔭᐅᕚ ᐅᖃᖃᑎᖃᕐᓂᕐᒥᑦ ᓄᓇᓕᓐᓂ ᒐᕙᒪᒃᑯᓐᓄᑦ ᖃᐅᔨᒋᐊᕐᓗᑎᑦ 
ᖃᓄᖅ ᐃᓱᒪᒻᒪᖔᑕ ᐋᖅᑭᑦᑕᐅᒋᐊᕈᑎᐅᓂᐅᓴᔪᖅ ᒪᓕᒐᒃᓴᖅ. 
 
ᑲᑎᒪᔨᕋᓛᒃᑯᑦ ᐅᕝᕙᓘᓐᓃᑦ ᐱᓕᕆᕕᓯ ᐅᖃᖃᑎᖃᕐᐸᑉᐹᑦ ᓄᓇᓕᓐᓄᑦ ᑕᒪᒃᑯᐊ ᐱᔪᒪᔭᖏᑦ 
ᑐᓴᖅᑕᐅᒐᓗᐊᕐᒪᖔᑕ? ᐅᖃᐸᓗᖅᑲᐅᒐᕕᑦ ᑕᒪᔅᓱᒪᓐᖓᑦ ᐊᒻᒪᓗ ᑕᒪᓐᓇ ᐅᖃᐅᓯᕆᔭᐅᑦᑎᐊᖁᔭᕋᓗᐊᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᑦᑎᐊᓂᓐᖏᓇᕕᓐᖓ. ᑲᑎᒪᔨᕋᓛᖑᔪᑦ 
ᐅᖃᐅᔾᔨᕙᑉᐳᑦ ᐊᓯᔾᔩᖁᔨᓪᓗᑎᑦ ᐊᒻᒪᓗ ᖃᐃᑕᐅᓪᓗᑎᑦ ᐊᓯᔾᔨᖅᑕᐅᖁᔭᐅᔪᑦ, ᑕᒪᒃᑯᐊ ᑐᓂᑦᑕᖅᑲᕗᑦ ᓄᓇᓕᓐᓄ. 
ᐅᓇᓗ ᑐᓂᔭᐅᓚᐅᕆᕗᖅ, ᑭᓯᐊᓂᓕ ᑕᒪᓐᓇ ᑭᖑᓪᓕᖅᐹᖑᓕᖅᑐᖅ ᑎᑎᕋᖅᑕᐅᓂᖓ. 
 
ᓄᓇᓕᓐᓂ ᐊᐅᓚᑦᑎᔨᐅᔪᑦ ᐱᖃᑕᐅᑎᑕᐅᕙᑉᐳᑦ ᒪᐃᔭ ᑐᖏᓕᖓ, ᒪᐃᔭ, ᐊᒻᒪᓗ ᒪᓕᒐᓕᕆᔨᒃᑯᑦ ᐱᓕᕆᕕᖓ, 
ᓘᑎ ᑑᒪᓯ ᐊᒻᒪᓗ ᐃᓚᖏᑦ. ᑭᓯᐊᓂᓕ, ᐃᓱᒪᖅᓲᑕᐅᕗᖅ ᑲᑎᒪᔨᕋᓛᓄᑦ ᖃᐅᔨᓴᖅᑕᐅᓗᑎᑦ ᐊᒻᒪᓗ 
ᐊᓯᔾᔨᕆᐊᖅᑕᐅᖁᔭᖏᓐᓂ ᐊᒻᒪᓗ ᐅᖃᖃᑎᖃᕐᐸᒃᑭᕗᑦ ᓄᓇᓕᓐᓂ. 
 
ᐊᒻᒪᓗᑦᑕᐅ ᐃᓚᒋᕙᐅᒃ ᑲᒪᒋᔭᕆᐊᓕᖏᓐᓂ ᑐᑭᓯᑎᑦᑎᒋᐊᕐᓂᖅ ᑕᖅᑲᐅᖓ, ᑭᓯᐊᓂᓕ ᐱᓕᕆᕕᕗᑦ 
ᑲᒪᔨᓗᐊᑐᐊᖑᕙᑉᐳᑦ ᑐᓴᐅᒪᑎᑦᑎᓂᕐᒥᑦ ᓄᓇᓕᓐᓄᑦ. ᑲᒪᔨᐅᕗᒍᑦ ᑐᓂᐅᖅᑲᐃᓂᕐᒥᑦ ᑐᑭᓯᒋᐊᕈᑎᐅᔪᓂᑦ 
ᐊᑦᑐᖅᑕᐅᓂᐊᖅᑐᓄᑦ ᐃᓄᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᔮᓐᓄᐊᕆᐅᑎᓪᓗᒍ, ᑲᑎᖃᑎᖃᓚᐅᖅᑯᒍᑦ ᒥᓂᔅᑕᒥ ᐅᖃᐅᔾᔭᐅᓪᓗᑕ 
ᑕᒪᒃᑯᓇᓐᖓᑦ ᐋᖅᑭᒋᐊᕈᑕᐅᖁᔭᐅᔪᓂᑦ ᒪᓕᒐᒃᓴᓂᑦ. ᖃᖓᓕ ᕼᐊᒻᒪᓚᒃᑯᑦ ᑕᑯᒐᔭᖅᑳᑦ ᑭᖑᓪᓕᖅᐹᒥ 
ᑎᑎᕋᖅᓯᒪᔪᒥᑦ ᒪᓕᒐᒃᓴᐅᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᖃᕐᓯᒪᕗᒍᑦ ᒪᐃᔭᒃᑯᑦ ᑲᑐᔾᔨᖃᑎᒌᖏᓐᓂ, 
ᓄᓇᕗᑦ ᑲᑐᔾᔨᖃᑎᒌᖑᔪᑦ ᓄᓇᓕᓐᓄᑦ. ᑕᒪᒃᑯᐊ ᑲᑐᔾᔨᔨᓪᓗᐊᑕᐅᕗᑦ ᑭᒡᒐᖅᑐᐃᔪᓂᑦ ᕼᐊᒻᒪᓚᒃᑯᓄᑦ ᐊᒻᒪᓗ 
ᐱᖃᑕᐅᓪᓗᑎ ᒪᐃᔭᐅᔪᑦ ᐊᒻᒪᓗ ᐊᐅᓚᑦᑎᔨᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᓂᑦ ᐱᓯᒪᑦᑎᑲᓐᓂᓐᖏᓚᖓ. ᐱᒋᐊᕈᒪᓕᖅᑭᑖ ᐃᓚᒋᐊᕆᑎᖏᓐᓂ 
ᖃᐅᔨᓵᖃᕐᓗᑕ ᒪᓕᒐᒃᓴᐅᑉ 23. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᕋᑖᖅᑯᖓ ᒥᓂᔅᑕᐅᑉ ᒪᑐᐃᕈᑎᒥᓂᖏᓐᓂ ᐅᖃᐅᓯᖏᓐᓂ 
ᒪᑉᐱᖅᑐᒐᐅᑉ ᐊᐃᑉᐸᖓᓂ ᐅᖃᖅᓯᒪᔪᓂᑦ ᓄᓇᓕᐅᔪᑦ ᐱᔪᓐᓇᕐᓂᖃᕐᓂᐊᖅᑯᑦ ᐃᓱᒪᔅᓴᖅᓯᐅᕈᒋᔪᓐᓇᕐᓗᒋᑦ 
ᑲᒪᒋᔭᖏᑦ ᐊᒻᒪᓗ ᐃᖅᑲᓇᐃᔮᖃᕐᓗᑎᑦ ᑐᕌᒋᓪᓚᕆᒐᓱᑦᑕᖏᓐᓂ. ᑕᒪᓐᓇ ᐱᔪᓐᓇᑎᑦᑎᓕᕐᓂᐊᖅᑳ ᓄᓇᓕᓐᓂ 
ᒐᕙᒪᐅᔪᑦ ᐃᓂᖃᕐᕈᓐᓇᖁᓪᓗᒋᑦ ᓯᕗᓂᔅᓴᑎᓐᓂ, ᑕᒪᓐᓇ ᐱᔾᔪᑎᒋᔭᐅᓗᐊᖅᑳ ᐋᖅᑭᔅᓯᒋᐊᕐᓂᐅᔪᖅ? 
 
ᖃᐅᔨᒪᖁᑐᐃᓐᓇᖅᑲᕋ ᒥᓂᔅᑕᐅᔪᖅ ᓯᕗᓂᐊᒍᑦ ᐊᐱᖅᑯᓯᖃᕐᓂᐊᕋᒪ ᐱᔾᔪᑎᓕᓐᓂ ᐱᔪᓐᓇᐅᑎᖃᕐᓂᖅ ᑕᕝᕙᓂ 
ᓄᓇᓕᐸᐅᔭᓂᑦ, ᓄᓇᓕᐅᔪᓂᑦ ᐊᒻᒪᓗ ᓄᓇᓕᕋᓛᖑᔪᓂᑦ ᒪᓕᒐᐅᔪᖅ. ᓇᒥ ᓄᓇᓕᐸᐅᔭᐅᔪᖅ ᐃᖃᓗᓐᓂ 
ᐊᑖᓃᒃᑲᔭᖅᑳ ᑮᓇᐅᔭᓂᑦ ᓄᐊᑎᓂᕐᒥᑦ ᖁᓛᒍᑦ ᑖᒃᓰᔭᖅᐸᑦᑐᑦ ᐊᒻᒪᓗ ᓇᒻᒥᓪᓚᑦᑖᖅ ᐅᖃᖅᓯᒪᕚ ᒪᓕᒐᕐᒥ. 
 
ᐊᒻᒪᓗ ᐅᖃᐅᓯᕆᓕᕈᑎᒃᑯ ᐊᐱᖅᑯᑎᖃᕐᓂᐊᕋᒪ ᓄᓇᓕᐸᐅᔭᐃᑦ ᐱᔪᓐᓇᕐᓂᖏᓐᓂᑦ ᓄᐊᑦᑎᓂᕐᒥᒃ 
ᐱᕙᓪᓕᐊᑎᑦᑎᓂᕐᒧᑦ ᐊᑭᐅᔪᓂᑦ ᐊᒻᒪ ᐊᑭᓕᐅᑕᐅᕙᑦᑐᓂᒃ ᐊᓯᖏᓐᓂᓪᓗ, ᐊᒻᒪ ᖃᐅᔨᒋᐊᕐᓗᑎᒃ 
ᐱᔪᓐᓇᕐᓂᖃᕐᒪᖔᑕ ᑕᒪᒃᑯᓂᖓ. 
 
ᐃᒃᓯᕙᐅᑖᖅ, ᐊᒥᓱᑦ ᑐᓵᖃᑦᑕᓕᕐᒪᑕ ᐱᕙᓪᓕᐊᔪᒃᑯᑦ ᐊᒻᒪ ᓄᓇᓕᐸᐅᔭᒃᑯᑦ ᒪᓕᒐᕋᓛᓕᐅᖅᓯᒪᓪᓗᑎᒃ 
ᓯᒡᒐᓕᐊᖅᑐᖅᑕᐃᓕᑎᑦᑎᓂᕐᒥᑦ. ᐅᖃᐅᓯᐅᓚᐅᕐᒪᑦ ᑕᕝᕙᓂ ᒪᓕᒐᓕᐅᕐᕕᒻᒥ 
ᐱᔪᓐᓇᕐᓂᖅᑖᖅᑎᑕᐅᓂᐊᕐᓂᕋᖅᑕᐅᓪᓗᑎᒃ ᓇᒻᒥᓂᖁᑎᐅᔪᑦ ᑕᒪᒃᑯᐊ ᐃᒥᕐᕖᓪᓗ. ᑕᑯᒋᐊᕐᓂᐊᖅᑕᕗᑦ 
ᐱᓕᕆᐊᖃᓕᕈᑦᑕ ᒪᓕᒐᒃᓴᕐᒥᒃ, ᐊᐱᖅᓱᕐᓗᑕ ᒥᓂᔅᑕᒥᑦ ᓇᒥ ᐊᒡᒍᖅᓯᒪᔪᓃᒻᒪᖔᑕ ᒪᓕᒐᕐᒥᑦ. 
 
ᐅᖃᖅᓯᒪᒻᒪᑕ ᑕᕝᕙᓃᓐᓂᕋᐃᓪᓗᑎᒃ. ᑕᕝᕙᓃᖁᓇᖅᐳᑦ. ᐱᐅᔪᒻᒪᕆᐅᓱᒋᕙᕋ ᑕᑯᒋᐊᖓ ᒪᓕᒐᕐᒥᑦ ᑕᐃᒪᐃᒻᑐᒥᑦ 
ᐱᔪᓐᓇᕐᓂᖃᖅᑎᔾᔪᑎᓂᒃ ᓄᓇᓖᑦ ᒐᕙᒪᒃᑯᓐᓂᑦ ᐊᒻᒪ ᓄᓇᓕᐸᐅᔭᓂᑦ, ᐅᕝᕙᓘᓐᓃᑦ ᐱᔪᓐᓇᕐᓂᖃᖅᑎᑕᐅᓗᑎᒃ 
ᖃᓄᐃᖁᔭᖏᓐᓄᑦ. ᐊᒃᓱᕈᐃᓐᓇᖃᑦᑕᖏᓪᓗᑎᒃ ᐱᓇᓱᐊᖅᑎᓪᓗᒋᑦ ᒐᕙᒪᒃᑯᓐᓂᒃ ᐱᓕᕆᐊᕆᔪᒪᔭᖏᓐᓄᑦ 
ᐅᕝᕙᓘᓐᓃᑦ ᐱᔪᒪᔭᖏᓐᓂᒃ ᐱᔪᓐᓇᖁᓪᓗᒋᑦ. ᑕᒪᔾᔭᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᖃᐅᔨᓴᑦᑎᐊᖅᑐᒻᒪᕆᒥᓂᐅᒻᒪᑦ ᒪᓕᒐᕐᒥᒃ ᐊᒻᒪ ᐃᓛᒃᑰᖅᑐᒃᑰᓕᖅᑎᓪᓗᑕ 
ᖃᐅᔨᓂᐊᕐᒪᑦ ᖃᓄᐃᓕᖓᒻᒪᖔᑕ ᓇᓗᓇᐃᒃᑯᓯᖃᑦᑕᕈᓐᓇᕐᓂᐊᖅᑐᑎᒍᓗ ᓇᒧᓐᖓᖁᔨᒻᒪᖔᖅ ᑮᓇᐅᔭᓕᐊᓄᑦ 
ᑖᒃᓰᔭᖅᑐᓂᒃ ᓄᓇᓕᓐᓂᑦ ᓄᓇᓕᐸᐅᔭᓂᓪᓘᓐᓃᑦ. 
 
ᑕᒻᒪᖅᑰᕋᓗᐊᖅᑐᖓ, ᐃᒻᒪᖃ ᐲᑕ ᐋᓕᓴᓐ ᓇᓗᓇᐃᖅᓯᔾᔪᑎᑦᑎᐊᕈᓐᓇᖅᐹᖓ ᑕᒪᑐᒧᖓ, ᑭᓯᐊᓂ 
ᐱᑕᖃᖅᑰᓐᖏᒻᒪᑦ ᒪᓕᒐᕐᒥᒃ ᓄᖅᑲᑎᑦᑎᔾᔪᑕᐅᔪᓐᓇᖅᑐᒥᒃ ᓯᒡᒐᓕᐊᖅᑐᖃᑦᑕᖅᑐᓂᒃ ᐅᐸᑦᑕᐅᕙᑦᑐᓂᒃ 
ᑭᒃᑯᑐᐃᓐᓇᕐᓄᑦ. ᐱᑕᖃᑐᐃᓐᓇᕆᐊᖃᖅᑐᓂ ᑭᓯᐊᓂ ᓇᓗᕗᖓ ᐅᕙᒍᑦ ᒪᓕᒐᖏᓐᓃᒻᒪᖔᑕ 
ᓄᖅᑲᑎᑦᑎᔪᓐᓇᕐᓂᖅ ᓯᒡᒐᓕᐊᖅᑐᐸᑦᑐᓂᒃ ᑭᒃᑯᑐᐃᓐᓇᕐᓄᑦ ᐅᐸᑦᑕᐅᕙᑦᑐᓂᒃ ᐅᕝᕙᓘᓐᓃᑦ ᓇᒻᒥᓂᖁᑎᒋᔭᐅᔪᓂᒃ. 
ᖃᐅᔨᒪᓐᖏᓚᖓ ᓇᒦᒻᒪᖔᖅ. ᐃᒻᒪᖃ ᒪᐃᑰᑉ ᑭᐅᔪᓐᓇᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
(ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔨᓯ ᑭᐅᔪᓐᓇᖅᑰᕐᒪᑦ ᐊᐱᑯᒻᒧᑦ 
ᓯᒡᒐᓕᐊᖅᑐᑎᑦᑎᑦᑕᐃᓕᕐᓂᒧᑦ ᐅᐸᑦᑕᐅᕙᑦᑐᓂᒃ ᓇᒻᒥᓂᖁᑎᒋᔭᐅᔪᓂᑦ. ᖁᔭᓕᒐᔭᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓵᓐᓗ, ᐃᖅᑲᖅᑐᐃᕕᓕᕆᔨᒃᑯᓐᓃᓐᖔᖅᑐᖅ. 
 
ᓵᓐᓗ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐊᐱᖅᑯᑎᒋᒃᑲᓂᕐᓂᐊᕈᕕᐅᒃ ᑕᑯᒋᐊᕈᓐᓇᖅᓯᓂᐊᕋᒃᑯ ᒪᓕᒐᖅ, 
ᑭᐅᓇᓱᐊᕐᓂᐊᖅᐸᕋ ᒫᓐᓇᒫᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. ᐱᔾᔪᑎᒋᓪᓗᒍ ᓯᒡᒐᓕᐊᖅᑐᖅᑕᐃᓕᑎᑦᑎᓂᕐᒧᑦ ᒪᓕᒐᕋᓛᖅ 
ᓇᓗᓇᐃᖅᓯᑲᓐᓂᐊᕐᔪᒍᓐᓇᖅᐲᑦ? 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᐅᔨᒪᒐᒪ ᑕᒪᓐᓇ ᐱᕙᓪᓕᐊᔪᑎᒎᖃᑦᑕᕐᒪᑦ ᓄᓇᓕᐸᐅᔭᒃᑯᑦ 
ᐃᖃᓗᓐᓂ ᓯᒡᒐᓕᐊᖅᑐᖅᑕᐅᓕᑎᑦᑎᔪᓐᓇᓕᕐᒪᑕ ᐅᐸᑦᑕᐅᕙᑦᑐᓂᒃ ᑕᐃᒪᓐᖓᓂᓪᓗ ᐃᖅᑲᓇᐃᔭᖅᑎᓄᑦ 
ᓇᓪᓕᐅᒃᑯᒫᓕᕆᔩᑦ ᑲᑎᒪᔨᖏᑦ ᓄᓇᕗᒻᒧ ᐊᒻᒪ ᓄᓇᑦᓯᐊᕐᒧᑦ ᐱᕙᓪᓕᐊᔪᒃᑰᖃᑦᑕᕐᒪᑕ ᐅᖃᖅᑐᑎᒃ ᓴᖅᑮᓂᐊᕐᒪᑕ 
ᓄᖅᑲᑎᑦᑎᓇᓱᐊᕐᓂᕐᒧᑦ ᓯᒡᒐᓕᐊᖅᑐᕐᓂᕐᒥᒃ ᐃᖅᑲᓇᐃᔭᕐᕕᓕᒫᖑᔪᓂᑦ. 
 
ᐃᓚᖏᑦ ᐃᓱᒫᓘᑎᒋᔭᐅᔪᑦ ᐅᕝᕙᓘᓐᓃᑦ ᐃᒪᖏᑦ ᐅᖃᐅᓯᐅᓯᒪᔪᑦ ᒪᓕᒐᕋᓛᓂᒃ ᐋᔩᕈᑎᖃᖅᑎᓪᓗᒋᑦ 
ᐱᕙᓪᓕᐊᔪᑎᒍᑦ, ᓇᒻᒥᓂᖁᑎᖃᖅᑐᑦ ᓄᓇᓕᐸᐅᔭᓂᒃ ᑕᐃᒪᐃᒍᓐᓇᓚᐅᓐᖏᒻᒪᑕ ᒪᓕᒐᕋᓛᑎᒍᑦ. ᑕᒪᓐᓇ 
ᐱᕙᓪᓕᐊᔪᒃᑰᖃᑦᑕᕐᒪᑦ ᑖᓐᓇ ᒪᓕᒐᖅ ᐱᔪᓐᓇᕐᓂᖅᑖᕈᑕᐅᒐᔭᕆᐊᑕ ᑕᒪᑐᒧᖓ. ᑕᒪᑐᒥᖓ 
ᓇᓗᓇᐃᖅᓯᕕᐅᔪᒪᓪᓗᖓ ᐅᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ. ᖃᐅᔨᒪᓐᖏᒻᒪᕆᑉᐳᖓ ᑐᓂᓯᔪᓐᓇᕐᒪᖔᑦᑎᒍ ᓵᓐᓗ ᖃᐅᔨᒋᐊᕐᓗᓂ ᐅᕝᕙᓘᓐᓃᑦ ᒥᓂᔅᑕᐅ 
ᐃᖅᑲᓇᐃᔭᖅᑎᖏᑦ ᓇᓂᓯᔪᓐᓇᕐᒪᖔᑕ ᐅᕝᕙᓘᓐᓃᑦ ᑮᓇᑐᐃᓐᓇᖅ ᓇᓂᓯᖅᑳᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓵᓐᓗ. 
 
ᓵᓐᓗ: ᑕᑯᒋᐊᕈᓐᓇᕈᕕ ᐋᖅᑭᒋᐊᕈᑎᐅᔪᑦ ᒪᓕᒐᒃᓴᒥ, ᐃᓚᒍᑕᖓ 54.2 (ᐃ). 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐅᖃᐅᓯᕆᔭᕗᑦ ᐱᔾᔪᑎᒋᓪᓗᒋᑦ, ᑕᕝᕗᓐᖓᕈᑦᑕ 
ᐃᓚᒍᑕᖓᓄᑦ, ᐅᖃᐅᓯᐅᓂᐊᓕᖅᑯ ᐊᒻᒪᓗ ᑖᒃᑯᐊ ᒪᕐᕉᒃ ᐅᖃᐅᓯᕆᕋᑖᖅᑖᒃᑲ ᐃᖅᑲᕐᑐᐃᕕᒃᑯᑦ 
ᐃᑲᔪᖅᑎᐅᖏᓐᓇᒪ. 
 
ᖃᐅᔨᒪᓪᓚᕆᓐᖏᓚᖓᓕ ᓇᑭ ᓇᓂᓯᒋᐊᒃᓴᖅ ᑕᕝᕙᓂ ᐊᒻᒪᓗ ᐅᖃᐅᓯᐅᖁᓂᐊᖅᑲᕋ ᑎᑭᒃᑯᑦᑎᒍ ᑕᒪᓐᓇ 
ᒪᓕᒐᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓇᐅᒻᒪᖔᖅ ᐅᖃᐅᓯᕆᒍᒃ ᐃᖅᑲᓇᐃᔭᖅᑎᒋᔭᐃᑦ ᐃᓯᕋᑖᖅᑐᖅ ᑕᕝᕙᓂ 
ᐊᐱᖅᓱᕕᒻᒦᑦᑐᖅ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᓵᓐ ᒪᐃᓕ, ᐃᖅᑲᓇᐃᔭᖅᓯᒪᓕᖅᑐᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᐊᑯᓐᓂᒻᒪᕆᐅᓕᖅᑐ ᐊᑎᖃᖃᑦᑕᑎᓪᓗᒋᓪᓕ ᓄᓇᓕᓐᓂ ᒐᕙᒪᕋᓛᓕᕆᔨᒃᑯᑦ ᓄᓇᓕᕆᔩᓪᓗ. 
 
ᖃᐃᖁᖅᑲᐅᒐᒃᑯᑦ ᐊᐱᖅᓱᕕᒻᒧᑦ ᐃᖅᑲᓇᐃᔮᕆᓂᖓᓄᑦ ᐊᑯᓂᒻᒪᕆᒃ. 
 
(ᑐᓵᔨᑎᒍᑦ ᓄᖑᑦᑐᖅ): ᑕᕝᕚᑲᓂᑦ ᐊᐅᓚᑦᑎᓂᕐᒥᑦ ᒪᓕᒐᖅ ᓴᖅᑭᑕᐅᓚᐅᓐᖏᒻᒪᑦ ᒪᓕᒐᓕᐅᕐᕕᑎᓐᓄᑦ ᐊᒻᒪᓗ 
ᐊᐅᓚᔾᔪᑎᐅᔪᑦ ᑕᕝᕙᓃᑉᐳᑦ ᐃᓄᓐᓂᑦ ᐋᓐᓂᐊᖃᓐᖏᑦᑐᓕᕆᓂᕐᒥᑦ. 
 
ᑕᐃᒪ, ᑕᒪᓐᓇ ᑕᕝᕙᓃᒐᔭᓐᖑᐊᖅᑯ, ᑭᓯᐊᓂᓕ ᑕᕝᕗᓐᖓᕈᑦᑕ ᐃᓚᖓᓄᑦ, ᑐᑐ ᐅᖃᐅᑎᒍᓐᓇᑕᔅᓴᕆᕚᑎᑦ. 
ᐅᖃᕈᒪᑐᐃᓐᓇᖅᑯᖓ ᑕᒪᔅᓱᒪ ᒥᔅᓵᓄᑦ ᓯᒡᒐᓕᐊᖅᑐᕆᐊᖃᓐᖏᓐᓂᐅᔪᖅ ᒪᓕᒐᕋᓛᖑᔪᖅ ᓇᒻᒥᓂᖃᕐᑐᓄᑦ. 
 
ᑕᒪᓐᓇ ᓴᖅᑭᓚᐅᓐᖏᓇᑦᑎᒍ ᑕᕝᕚᑲᓂᑦ ᐊᐅᓚᑦᑎᓂᕐᒥᑦ ᒪᓕᒐᖅ ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᓗ? ᐊᐱᖅᑯᓰᑦ? ᐃᓚᒋᐊᕈᑎᖏᒎᕈᒪᓕᖅᑭᓰ? ᒪᓕᒐᒃᓴᖅ 23, ᒪᓕᒐᖅ 
ᐋᖅᑭᒋᐊᕐᓂᕐᒧᑦ ᓄᓇᓕᐸᐅᔭᐃᑦ, ᓄᓇᓖᑦ, ᐊᒻᒪᓗ ᓄᓇᓕᕋᓛᑦ ᒪᓕᒐᖅ ᐊᒻᒪᓗ ᕼᐊᒻᒪᓚᒃᑯᑦ ᒪᓕᒐᖅ, ᒪᓕᒐᖅ 
ᐋᖅᑮᒋᐊᕐᓂᕐᒧᑦ ᑎᑎᕋᖅᑕᐅᑦᑎᐊᕐᓂᖓᓄᑦ ᒪᓕᒐᐅᔪᖅ. ᐃᓚᒋᐊᕈᑎᖓ 1. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 2. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 3. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᔾᔭᐅᓂᐊᖅᑯᖓ ᑐᐊᕕᓗᐊᕈᒪ. ᐃᓚᒋᐊᕈᑎᖓ 4. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 5. 

ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 6. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 7. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎᖓ 8. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᔅᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᑎᖓᓂ 8, ᐅᖃᖅᓯᒪᒻᒪᑦ ᑎᓴᒪᖓᓐᓂ 
ᑎᑎᕋᖅᓯᒪᔪᓂᑦ, ᐅᖃᖅᓯᒪᕗᖅ: ᒪᓕᒐᕋᓛᖑᔪᖅ ᐊᑖᓂ ᐃᓚᖓᓂ 3 ᐊᑑᑎᖃᖅᑯ ᓂᕈᐊᕐᓂᐅᔪᓄᑦ ᐊᒻᒪᓗ 
ᐋᖅᑭᒋᐊᖅᑕᐅᔪᓐᓇᓐᖏᓚᖅ ᑭᓯᐊᓂ ᒪᕐᕈᐊᖅᑎ ᓂᕈᐊᖅᑐᖃᓚᐅᖅᑎᓪᓗᒍ ᑕᐃᒪᖓᓂᒃ ᓴᖅᑭᑕᐅᓂᕐᒪᑕ 
ᐅᕝᕙᓘᓐᓃᑦ ᖁᔭᓈᖅᑕᐅᓯᒪᑉᐊᑕ ᓄᓇᕗᑦᑎᒍᑦ ᐊᖏᖅᑕᐅᓯᒪᓗᓂ ᒥᓂᔅᑕᒧᑦ. 
 
8 ᐊᑖᓂ ᓈᓴᐅᑎᑕᖃᓐᖏᓚᖅ. ᓱᓇᒥᒃ ᐅᖃᐅᓯᖃᖅᐱᑦ? ᐅᖃᓕᒫᕐᕕᕋᓛᖅᑕᖃᓐᖏᓚᑦ 4ᒥᒃ ᐅᖃᓕᒫᕐ 
ᕕᒃ 8 ᐊᑖᓂ. ᐃᒃᑲᕐᕆᐊᓗᒃ. ᒪᒥᐊᓇᖅ 24ᖑᔪᖅ. ᐅᖃᓕᒫᕐᕕᒃ 24. 
 
ᐊᔾᔨᒌᖑᓇᕋᖅᑲᐅᒻᒪᒋᑦ ᐊᒻᒪ 3ᖑᓪᓗᑎᑦ ᓯᒃᓯᐊᓐᖑᔪᑦ ᐊᔾᔨᐅᓐᖏᐊᖅᔪᒃᑐᓂᑦ ᒪᓕᒐᕐᒥ. ᒪᒥᐊᓇᖅ 
ᓇᓗᓇᐃᖅᓯᔭᕇᖅᓯᒪᒐᒪ ᓄᐃᑎᓐᓂᐊᕐᓇᕋᖅᑐᒍ ᑭᓯᐊᓂᓕ ᐅᖃᐅᓯᖃᖅᑲᐅᒐᒪ ᐅᖃᓕᒫᕐᕕᒃ 23ᒥᒃ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 23. ᒪᑉᐱᒐᖅ 123ᒦᑦᑐᒍᑦ ᐃᓄᒃᑎᑑᖓᓂ, ᐅᖃᓕᒫᕐᕕᒃ 8ᖓᓂ. 
ᐅᖃᓕᒫᕐᕕᒃ 8. ᐊᖏᖅᐱᓯᐅᒃ. ᐃᒃᑲᕐᕆᐊᓘ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᒪᒥᐊᓇᖅ, ᑐᑭᓕᐊᓐᖏᒻᒪᑕ. ᒪᓕᒐᒃᓴᖅ 23 ᐊᒻᒪ 24ᒥᐅᖅᑰᖅᑐᖅ, 
ᐅᖃᐅᓯᖃᕆᐊᖃᖅᑰᖅᑐᒍᑦ ᒪᓕᒐᒃᓴᖅ 23ᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᒪᓐᓇ ᐱᓕᕆᐊᕆᕙᕗᑦ. ᓄᑕᕌ. 
 
ᓄᑕᕋᖅ (ᑐᓵᔨᑎᒍᑦ): ᐱᖁᔭᐃᑦ ᐸᐃᑉᐹᑯᕕᑦᑎᓐᓃᑦᑐᑦ ᐊᐃᑉᐹᓂ ᐅᖃᓕᒫᖅᑕᐅᓯᒪᓕᖅᑐᑦ ᐊᒻᒪᓗ ᑖᓐᓇ 
ᐊᐃᑉᐹᑯᕕᒃ ᐅᖃᐅᓯᕆᔭᕗᓄᓇ ᑕᕝᕙᓂ ᕿᒥᕐᕈᓂᕐᒥ. ᐱᑕᖃᒻᒫᑦ ᐱᑐᖃᐅᓂᖅᓴᒥᒃ ᐊᑦᔨᖓᓂᒃ ᐱᖁᔭᐅᑉ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᐊᖃᑦᑐᒍᑦ ᐱᖁᔭᖅ 23-ᒥᑦ. ᐸᐃᑉᐹᑯᕕᑦᑕᖃᖅᑲᐅᒻᒪ ᐊᑎᒃᓯᓐᓂ ᐊᒻᒪᓗ 
ᖃᐅᔨᒋᐊᖅᑐᖃᓐᓂᐊᖅᑯᖅ ᓈᒻᒪᒃᑲᓗᐊᕐᒪᖔᑕ. ᐃᒻᒪᖃ ᓱᒃᑲᓕᓗᐊᕋᑖᕋᒪ ᐃᓕᒃᓯᓐᓄᑦ. ᑕᐃᒫ. ᐃᓚᖓ 8? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᓪᓗᒍ. ᒪᑉᐱᑦᑐᒐᖓ 5, ᐃᓚᖓ 13. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. ᐊᖏᖅᐱᓰ? 
 
ᐃᓚᖏᑦ ᑲᑎᒪᔨᐅᔪᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᑲᓐᓂᕐᓗᒍ. ᐊᖏᔪᑲᓪᓚᒻᒪᕆᐊᒻᒪᑦ ᑕᕝᕙᓂ ᐃᓚᖓᓂ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓚᐅᖅᑖᑐᐃᓐᓇᖅᑐᖓ ᑖᓐᓇ ᐱᓕᕆᕕᐅᔫ ᐱᔪᓐᓇᕐᓂᖓᑕ ᐅᖃᐅᓯᓕᒃ. 
ᐃᓱᒪᑐᐃᓐᓇᖅᑐᖓ ᑕᕝᕙᓂ ᑐᓂᓯᓂᐅᒪᖔᖅ ᐱᔪᓐᓇᕐᓂᕐᒥᒃ ᓄᓇᓕᐅᒧᑦ ᕼᐋᒻᓚᑦᖏᓐᓄᑦ ᐊᑐᖅᑐᐊᓂᐊᕐᓗᑎᒃ. 
ᐃᒻᒪᖃ ᐃᓗᐊᓃᑦᑐᖅ ᑕᕝᕙᓂ ᐊᐱᖅᑯᑎᒋᔭᕋ ᒥᓂᔅᑕᒧᑦ, ᓄᓇᓕᐸᐅᔭᖓ ᐃᖃᓗᐃᑦ ᐱᔪᓐᓇᕐᓂᕐᒥᒃ 
ᑐᓂᔭᐅᓂᐊᕐᕆᕙ ᐊᓯᖏᑕ ᓄᓇᓕᐸᐅᔭᐃᑦ ᑮᓇᐅᔭᓕᐅᕆᐊᓖᑦ ᐱᕈᐃᓗᑎᒃ ᐅᖓᑖᒍᑦ ᐊᑭᓕᖅᑐᖅᑕᐅᓂᐅᔫᑉ 
ᐊᒻᒪᓗ ᕿᒥᕐᕈᒐᒪ ᓇᓗᓇᐃᖅᓯᒻᒪᖔᑕ ᑕᐃᒪᐃᓕᖓᓂᐊᕐᓂᖓᓂᒃ ᐊᒻᒪᓗ ᖃᐅᔨᒍᒪᒐᒪ ᓇᒦᓚᑦᑖᕐᒪᖔᖅ 
ᐊᔪᖏᑎᑦᑎᓂᖓ ᑕᐃᒪᐃᒍᓐᓇᕐᓗᓂ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᐅᔪᑦ ᓇᓗᓇᐃᖅᓯᒍᑎᖃᕈᓐᓇᖅᑲ ᓇᐅᒃᑯᑦ 
ᓴᓇᔭᐅᒋᐊᕆᐊᖃᕋᔭᒻᒪᖔᖅ? ᖃᓄᐃᑦᑐᓂᒃ ᐆᑦᑐᕋᐅᑎᓂᒃ ᐃᓱᒪᖃᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᒪᖃᐃ, ᓄᓇᓕᖅᐸᐅᔭ ᐊᑐᕈᒪᓐᓂᕈᓂ ᑮᓇᐅᔭᓂᒃ, ᐅᕝᕙᓘᓐᓃᑦ 
ᐱᕈᑦᑎᑦᑎᒍᒪᒍᓂ ᑮᓇᐅᔭᓂᒃ ᖃᓄᑭᐊᖅ, ᐊᓯᐊᑎᒍᑦ ᐊᑭᓖᑎᑦᑎᖃᑦᑕᕐᓂᒃᑯᑦ ᐊᑭᓕᑦᑐᐃᔨᓂᒃ ᐊᒻᒪᓗ 
ᓄᓇᓕᐸᐅᔭᒃᑯᓐᓂᑦ, ᐊᑭᓖᓪᓗᑎᒃ. ᑕᒪᔾᔭ ᐃᓱᒪᒋᔭᕋ. 
 
ᑐᓂᓯᓂᐊᖅᑮᑦ ᐱᔪᓐᓇᕐᓂᕐᒥᒃ? ᐅᑉᐱᕈᓱᒃᑲᒪ ᐊᓯᖏᑦ ᓄᓇᓕᐸᐅᔭᐃᑦ ᐊᒻᒪᓗ ᐱᔪᓐᓇᕐᓂᖃᑦᑐᑦ ᐊᑐᕈᓐᓇᕐᒪᑕ 
ᑕᒪᑐᒥᖓ. ᐃᓱᒪᑐᐃᓐᓇᖅᑐᖓ ᓇᐅᒃᑯᑦ ᐅᕙᓂ ᑐᓂᓯᒻᒪᖔᖅ ᓄᓇᓕᐸᐅᔭᒥᒃ ᑕᐃᒪᐃᓕᐅᕈᓐᓇᑎᑦᑐᒍ, 
ᑮᓇᐅᔭᓕᐅᕋᓱᐊᕈᓐᓇᖁᓪᓗᒍ ᐅᖓᑎᐊᒍᑦ ᐊᑭᓕᐅᑎᐅᕙᑦᑑᑉ ᓇᓕᐊᒃᑯᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ, ᐅᖃᕈᒪ ᒪᑉᐱᑦᑐᒐᖓᓂ 8, 
ᐅᖃᐅᓯᕆᓇᓱᐊᖅᑕᖓᓄᑦ. ᐃᒻᒪᖃ ᐃᑲᔪᖅᑎᒋᔭᐃᑦ ᑭᐅᒍᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓵᓐᑐᓗ. 
 
ᓵᓐᑐᓗ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔩᑦ ᐆᒥᖓ ᑕᑯᓂᐊᕈᒪᑐᐃᓐᓇᕆᐊᓖᑦ ᑎᑎᖃᖓ 150 ᐋᖅᑭᒋᐊᖅᓯᒪᔪᒥ 
ᐱᖁᔭᓂ. ᒪᑉᐱᑦᑐᒐᖓᓂ 21 ᖃᓪᓗᓈᑎᑐᑦ. ᑖᒃᓱᒥᖓᐅᕙᓪᓚᐃᔪᖑᓇ ᑕᑯᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᒥᐊᓇᖅ, ᑐᓴᕋᑖᖏᓇᒃᑭᑦ ᐅᖃᑦᑕᕋᓗᐊᕐᓂᒃ. ᑐᓴᕋᓗᐊᖅᑐᖓ ᒪᐃᑰᑉ 
ᐅᖃᑦᑕᖏᓐᓂᒃ. ᐃᒻᒪᖃ ᐳᐃᒍᒻᒪᑕ ᓇᕿᑦᑎᒋᐊᒃᓴᖅ ᐊᓯᐊᓅᕈᑎᖓᓂᒃ ᑭᓯᐊᓂ ᑐᓴᖏᑦᑎᐊᕋᒃᑭᑦ ᐅᖃᑦᑕᑎᑦ. 
 
ᑭᓯᐊᓂ ᑖᓐᓇᐅᒍᓂ, ᐊᖏᑐᐃᓐᓇᕈᒪᕋᑖᖏᓇᒃᑯ ᐅᕘᓇ ᐊᒻᒪᓗ ᖃᐅᔨᓕᓪᓗᖓ ᑭᖑᓂᐊᒍᑦ 
ᐊᐱᕆᓇᓱᖅᑲᐅᒐᓗᐊᖅᑯᖓ ᑖᒃᓱᒥᖓ. ᐊᑖᓃᒻᒪᑦ ᑎᒥᐅᔫᑉ ᐱᔪᓐᓇᕐᓂᖏᑦ, ᐊᐱᕆᔪᒪᑐᐃᓐᓇᕋᑖᖅᑐᖓ 
ᑕᕝᕙᓃᒻᒪᖔᑕ ᕿᓂᖅᑲᐅᔭᒃᑲ, ᐱᖁᔭᓃᒪᖔᑕᓘᓐᓃᑦ. ᖁᔭᓐᓇᓃᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓇᓗᓕᕈᔪᒃᑲᒪᑦᑕᐅᖅ. ᐃᒻᒪᖃ, ᒪᐃᑯ, ᐊᐱᖅᑯᑎᐅᔪᒥᒃ ᑭᐅᒍᕕᑦ. 
 
ᓵᓐᑐᓗ: ᐊᑏ, ᖃᐅᔨᓚᐅᖏᓚᖓ ᑭᓯᐊᓂ ᐱᓕᕆᔾᔪᑎᓂ ᐅᕙᓂ. ᐃᓱᒪᑐᐃᓐᓇᖅᑐᖓ ᐃᑯᒪᑉᐸᑦ, 
ᑐᓵᔭᐅᒍᓐᓇᖅᑐᖓ. ᐊᑏ. 
 
ᑲᑎᒪᔨᐅᔪᖅ ᐊᐱᖁᑎᖃᕈᓂ ᖃᓄᖅ ᓄᓇᓕᓐᓂ ᕼᐋᒻᓚᑦᑐᖑᔪᑦ ᑮᓇᐅᔭᓕᐅᕈᓐᓇᕐᒪᖔᑕ ᐊᓯᐊᑎᒍᑦ ᑖᒃᓰᔭᕈᑏᑦ 
ᐊᑭᓖᕙᑦᑐᓂᒃ, ᐃᓱᒪᒋᕙᕋ ᑭᓯᐊᓂ ᐊᓯᐊᑎᒍᑦ ᐊᑐᖅᑕᐅᒍᓐᓇᖅᑐᖅ ᐊᑐᖅᑐᐊᕐᓗᓂ ᐊᒻᒪᓗ ᐅᕙᓂ 150-ᖓᓂ 
ᐅᖃᖅᓯᒪᔪᖅ ᐋᖅᑭᒋᐊᕈᑎᐅᔪᓂ ᑐᓂᓯᒻᒪᑦ ᓄᓇᓕᐅᔪᑦ ᑯᐊᐳᕇᓴᖓ ᑖᒃᓰᔭᓐᓂᒃᑯᑦ ᐊᔪᓐᖏᔾᔪᑎᐅᔪᒥᒃ 
ᓇᓗᓇᐃᖅᑕᐅᓯᒪᔪᖅ ᐊᑖᓂ ᐱᖁᔭᐅᕐ, ᐱᔪᓐᓇᕐᓂᐅᒧᖅ ᐊᔪᖏᑎᑦᑎᓗᓂ ᑯᐊᐳᕇᓴᐅᔪᒥᒃ ᐊᑐᕈᓐᓇᖁᓪᓗᒍ 
ᑮᓇᐅᔭᓂᒃ ᐊᑯᓂᐅᔪᒧᑦ. 
 
ᑕᐃᒪ, ᑕᖅᑲᐅᖓᕈᓐᓇᖅᑐᑦ ᑮᓇᐅᔭᓕᐅᕋᓱᐊᖅᕖᑦ ᖃᓪᓗᓈᓂ ᐊᒻᒪᓗ ᓇᓂᓯᒐᓱᐊᖅᑐᑎᒃ ᑐᓂᓯᒍᒪᒐᔭᖅᑐᒥᒃ 
ᑮᓇᐅᔭᓂᒃ. ᒪᓕᒐᑦᑕᖃᐅᒻᒪᑦ ᒥᓂᔅᑕᐅᑉ ᐊᑐᓕᖅᑎᒍᓐᓇᖅᑕᖏᓐᓂᒃ ᐃᓱᐊᓄᑦ ᐊᑐᖅᑕᐅᒍᓐᓇᖅᑐᐃᑦ, ᑭᓯᐊᓂ 
ᐱᔪᓐᓇᕐᓂᕐᒥᒃ ᑐᓂᔭᐅᔪᑦ ᐊᑐᖅᑐᐊᕈᒪᓗᓂ. 

ᐊᑐᖅᑕᐅᒍᓐᓇᖅᑐᖅ ᑕᓐᓇ ᐊᓯᐊᒎᖓᔪᖅ ᑖᒃᓯᔮᓐᓂᒃᑯᑦ ᐊᑭᓕᖅᓱᐃᔨᓂᑦ. ᖃᐅᔨᒪᒐᔭᖏᑦᑐᖓ ᐊᓯᐊᑎᒍᑦ. 
ᑭᐅᔪᒃᓴᐅᒐᓗᐊᖅᑯᖓ ᑲᑎᒪᔨᐅᔫᑉ ᐊᐱᖅᑯᑎᒋᔭᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔭᖓ ᐃᓚᖓᒍᑦ ᐊᐱᖅᑯᑎᒪ. ᐊᓯᐊᓄᒃᑲᓐᓂᖅ ᓱᓕ, ᐱᓪᓗᒍ ᖃᐅᔨᒪᓐᖏᓐᓇᒪ 
ᓱᒻᒪᑦ ᑐᐊᕕᐅᔾᔨᒻᒪᖔᖅᑕ ᑕᒪᑐᒥᖓ. ᓴᖅᑮᔪᒪᓐᖏᓐᓇᒪ ᑭᓱᑐᐃᓐᓇᕐᒥᑦ ᖃᐅᔨᓕᕐᓗᖓᓗ ᑭᖑᓂᐊᒍᑦ 
ᐊᐱᕆᔭᕆᐊᖃᖅᑐᒥᓂᐅᒐᓗᐊᕐᓗᖓ ᓄᓇᓕᐸᐅᔭᒃᑯᑦ ᓂᕈᐊᕐᓂᖅᐸᑕ ᒪᓕᒐᕋᓛᓕᐅᕐᓗᑎᒃ ᐱᔪᓐᓇᖁᓪᓗᒋᑦ 
ᓄᐊᑦᑎᔪᓐᓇᕐᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᐊᑭᐅᔪᓂᑦ ᐅᕝᕙᓘᓐᓃᑦ ᐊᑭᓕᐅᑎᒃᓴᓂᒃ ᐱᕈᖅᐸᓪᓕᐊᑦᑎᐊᖁᓪᓗᒋᑦ 
ᓄᓇᓕᓐᓂᑦ ᐊᑭᓕᖅᓱᖅᑕᐅᒧᑦ ᐱᕈᖅᐸᓪᓕᐊᑎᑦᑎᓂᕐᒧᑦ ᓄᓇᓕᒻᒥᑦ ᑖᒃᓰᔭᖅᑎᓅᓐᖏᑦᑐᖅ 
ᐊᑭᓕᐅᑎᖃᕆᐊᖃᓕᕋᔭᖅᑐᑎᒃ ᓄᑖᓄᑦ ᐱᕙᓪᓕᐊᑎᑕᐅᔪᓄᑦ ᐅᕝᕙᓘᓐᓃᑦ ᓄᑖᓄᑦ ᐱᕈᖅᐸᓪᓕᐊᔪᓄᑦ? 
 
ᖃᐅᔨᔪᒪᑐᐃᓐᓇᖅᐳᖓ, ᑖᒃᓱᒪ ᐃᓗᐊᓂ, ᐱᔪᓐᓇᑎᖅᑖᖅᑎᓪᓗᒋᑦ ᑕᐃᒪᐃᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᖃᐅᓯᖃᖅᑰᕋᑦᑕ 37-ᒥᑦ, ᐅᖃᐅᓯᒃᓴᑐᐃᓐᓇᐅᖅᑲᐅᔪᓂᑦ. ᐅᖃᓕᒫᕈᕕᒋᑦ 
(6), (5), (6) ᒥᓂᔅᑕ ᑎᓕᓯᒍᓐᓇᕐᒪᑦ ᐊᑯᓂᐅᓂᐊᖅᑐᒧᑦ ᐊᑐᖅᑐᐊᖅᑎᑦᑎᓂᕐᒧᑦ ᒪᓕᒐᕋᓛᒃᑯᑦ ᑖᒃᓰᔭᑐᑦ 
ᐊᑭᓕᖅᓱᐃᔪᓪᓘᓐᓃᑦ ᐊᖏᕈᑕᐅᖁᓪᓗᒋᑦ ᐊᑖᓂ ᐃᓚᒃᑲᓐᓂᐊᑕ ᑕᐃᒪᐃᒋᐊᖃᕋᔭᖅᑐᑎᓪᓗ. 
 
ᑕᒪᑐᒥᖔ ᐊᐱᖅᑯᑎᖃᖅᐸ ᑐᑐ 150-ᒥᑦ 37-ᒥᑦ, ᐃᒻᒪᖃ ᑭᐅᔪᓐᓇᖅᐳᖅ ᒪᐃᑯ ᓇᖢᓇᐃᖅᓯᑦᑎᐊᕐᓗᓂ 
ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖅᑕᖃᒃᑲᓂᖅᐹ? ᐃᓚᖓ 16, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 12. ᐃᓚᖓ 17. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 13. ᐃᓚᖓ 18. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓄᑦ ᒪᑉᐱᖅᑐᒐᕐᒧᑦ. ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑲᑎᒪᔨ ᓇᓗᓇᐃᖅᓯᓂᐊᖅᐳᖅ 
ᑕᒪᑐᒥᖓ. ᒪᐃᑯ. 
 
ᓵᓐᓗ: ᖁᔭᓐᓇᒦᒃ. ᑐᑐ ᐊᐱᖅᑯᑎᒋᖅᑰᖅᑲᐅᔭᖓ ᓇᓗᓇᐃᖅᓯᕕᐅᔪᒪᓪᓗᓂ ᒪᓕᒐᕋᓛᒃᑯᑦ ᐱᔪᓐᓇᕐᓂᖅᑖᕐᓂᖅ 
ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔾᔪᑎᒋᓪᓗᒍ ᑕᕝᕚᑲᐃᑦ ᐊᒻᒪ ᐃ.ᓗᐊᓂ ᐃᓚᖓᑕ 18, ᐃᓚᒃᑲᓐᓂᖓ 54.2, ᓄᓇᓕᐅᑉ 
ᑭᓪᓕᖓ. 

ᑕᒪᓐᓇ ᓄᓇᓕ ᑕᑯᓐᓴᕐᓗᒋᑦ ᐱᔪᓐᓇᖅᑎᑕᐅᓃᑦ ᓄᓇᓕᐸᐅᔭᒃᑯᑦ ᒪᓕᒐᕋᓛᓕᐅᕈᓐᓇᕐᓗᑎᒃ. 
ᐅᑕᖅᑭᑲᐃᓐᓇᕈᓐᓇᕈᔅᓯ, ᓄᓇᓕᐸᐅᔭᒃᑯᑦ ᐱᓕᕆᐊᖃᕈᓐᓇᕐᒪᑕ ᐱᔪᓐᓇᕐᓃᓐᓇᖏᓐᓂᑦ ᐊᑐᕐᓗᑎᒃ ᒪᓕᒐᓕᕆᔨᒃᑯᑦ 
ᐱᓕᕆᐊᕆᕙᑦᑕᖏᒍᑦ. 
 
ᐱᔪᓐᓇᕐᓂᖅᑖᕈᑕᐅᔪᓐᓇᓐᖏᓚᖅ ᑐᓂᔭᐅᓯᒪᓐᖏᑦᑐᓂᒃ ᑕᕝᕘᓇ ᐅᕝᕙᓘᓐᓃᑦ ᒪᓕᒐᕋᓛᓕᐅᕈᓐᓇᓐᖏᓚᑦ 
ᑐᓂᔭᐅᓯᒪᓐᖏᑦᑐᓂᒃ ᒪᓕᒐᒃᑯᑦ ᑭᓯᐊᓂ ᒪᓕᒐᓕᐅᕐᕕᒃᑯᑦ ᓄᓇᓕᐸᐅᔭᒃᑯᑦ ᐱᔪᓐᓇᕐᓂᖅᑖᖅᑎᑕᐅᔪᓐᓇᖅᐳᑦ. 
 
ᑕᐃᒪᐃᒻᒪᑦ ᐱᔪᓐᓇᕐᓂᐅᕙᓚᐅᖅᑐᑦ ᑐᓂᔭᐅᕙᓚᐅᖅᑐᑦ ᓄᓇᓖᑦ ᒐᕙᒪᒃᑯᓐᓄᑦ ᒪᓕᒐᕋᓛᓕᐅᖅᑐᑎᒃ ᐊᒃᓱᒻᒪᕆᒃ 
ᓇᓗᓇᐃᖅᑕᐅᑦᑎᐊᖅᓯᒪᕙᓚᐅᕐᒪᑕ ᐱᓪᓗᒍ ᑲᑉᐱᐊᓱᑉᐸᓚᕐᒪᑕ ᑭᒃᑯᑐᐃᓐᓇᐃ ᒪᓕᒐᕋᓛᓕᐅᑐᐃᓐᓇᕆᐊᖃᕐᒪᑕ 
ᐱᔪᓐᓇᕐᓂᕆᓐᖏᑕᖏᒍᑦ. 
 
ᑭᓯᐊᓂ ᑕᒪᓐᓇ ᓄᑖᖅ ᑎᑎᖅᑲᖅ ᐊᕝᕙᔅᓯᓪᓕᕆᐊᕈᑕᐅᕗᖅ ᐃᓗᓕᖏᑦ ᐅᕝᕙᓘᓐᓃᑦ ᓇᓗᓇᐃᖅᓯᔾᔪᑕᐅᓇᓂ 
ᓄᓇᓖᑦ ᒐᕙᒪᒃᑯᑦ ᒪᓕᒐᕋᓛᓕᐅᕈᓐᓇᕐᓂᖏᓐᓂᑦ. ᐱᔪᓐᓇᑎᑦᑎᕗᖅ ᓄᓇᓕᐅᔪᑦ ᐊᖏᓪᓕᕚᓪᓕᕈᓐᓇᖅᑎᑕᐅᓪᓗᑎᑦ 
ᒪᓕᒐᕋᓛᖑᔪᑦ ᑭᓯᐊᓂᓕ ᑕᒪᓐᓇ ᒪᑐᐃᖅᓯᒐᔪᒃᐳᖅ ᐊᑲᐅᓐᖏᓕᐅᕈᑎᐅᔪᓂᑦ. ᓄᓇᓕᐅᔪᑦ ᐋᖅᑮᒍᓐᓇᖅᑯᑦ 
ᒪᓕᒐᕋᓛᓂᑦ ᑕᕝᕗᖓ ᐱᔪᓐᓇᕐᕕᒋᓐᖏᑕᒥᓄᑦ. 
 
ᐅᖃᕆᐊᕈᓐᓇᕈᒪ 52 4.2 ᐃᓚᖓ ᐃ. ᐊᑦᑕᓇᓐᖏᓐᓂᖏᓐᓄᑦ, ᐋᓐᓂᐊᖃᓐᖏᓂᖏᓐᓄ ᐊᒻᒪᓗ ᑲᒪᒋᔭᐅᓂᖏᓐᓄᑦ 
ᐃᓄᑦ ᓴᐳᔾᔨᕗᑦ, ᐃᓄᓐᓂ ᐱᖃᕐᕕᐅᔪᓂᑦ, ᐃᓱᒪᑎᑦᑎᔪᓐᓇᖅᑯ ᑭᓇᑐᐃᓐᓇᕐᒥᑦ ᑲᑎᒪᔨᐅᔪᒥᑦ ᐋᖅᑮᔪᓐᓇᖅᑐᒋᓗᓂᑦ 
ᒪᓕᒐᐅᔪᒥᑦ ᑭᓯᐊᓂᓕ ᑕᒪᓐᓇ ᒪᓕᒐᕐᔪᐊᒦᑦᑎᓪᓗᒍ. 
 
ᑕᐃᒪ, ᓄᓇᓕᐅᔪᖅ ᐋᖅᑮᔪᓐᓇᓐᖏᓚᑦ ᒪᓕᒐᕐᔪᐊᒦᑦᑐᓂᑦ ᐃᖅᑲᑐᖅᑕᐅᔪᓐᓇᖅᑐᓂᑦ ᓱᕐᓗ 
ᐋᖅᑮᔪᓐᓇᑐᐃᓐᓇᑎᓪᓗᒍᑦ ᐱᔪᓐᓇᖅᑕᖏᓐᓂ ᐊᒻᒪᓗ ᑭᓯᐊᓂ ᒪᓕᒐᓕᐅᕕᒻᒥ ᐋᖅᑭᑦᑕᐅᔪᓐᓇᖅᑐᑎᑦ 
ᐱᔪᓐᓇᐅᑎᐅᔪᓂᑦ ᑭᓯᐊᓂᓕ ᒪᓕᒐᓕᐅᕐᕕᒃᑯᑦ ᐊᐅᓚᑦᑎᔪᓐᓇᓐᖏᓚᑦ ᒪᓕᒐᕐᔪᐊᖑᔪᓂᑦ ᑐᓂᓯᔪᓐᓇᖏᓚᑦ 
ᓄᓇᓕᓐᓄᑦ ᓯᕗᓪᓕᖅᐹᒥ. ᑲᓇᑕᒥ ᒐᕙᒪᒃᑯᑦ ᑕᐃᒪᐃᒍᓐᓇᖅᑯᓪᓕ. 
 
ᑖᓐᓇ ᐊᑕᐅᓯᐅᖃᑕᐅᕗᖅ ᑕᒪᒃᑯᐊ ᐱᔪᓐᓇᕐᓂᐅᔪᑦ ᐊᕕᑦᑐᖅᑕᐅᓯᒪᓂᖏᓐᓄᑦ ᑲᓇᑕᒥ. ᑕᐃᒪ, 
ᐊᐱᖅᑯᓯᔅᓴᖅᑕᖃᐃᓐᓇᓂᐊᕐᖓᑦ, ᐅᐱᕆᔭᒃᑯᓪᓕ, ᓇᐅᒃᑯᑦ ᓄᖅᑲᐅᑎᖃᕐᓂᐊᕐᒪᖔᑕ ᐃᓚᖏᑦ ᒪᓕᒐᕋᓛᖑᔪᑦ. 
ᑕᒪᒃᑯᐊ ᑕᕝᕙᓃᒻᒪᖔᑕ ᐊᐅᓚᕝᕕᒋᔪᓐᓇᖅᑕᖏᓐᓂ ᓄᓇᓕᐅᔪᓂᑦ ᐋᒡᒐᓘᓐᓃᑦ. 
 
ᐃᓛᓂᐅᓐᖏᑦᑑᒐᓗᐊᖅ, ᑕᒪᓐᓇ ᑭᐅᔭᐅᔪᓐᓇᖅᑯᑦ ᐋᖅᑭᑦᑕᐅᒌᖅᓯᒪᓕᖅᑎᓪᓗᖑ ᒪᓕᒐᕋᓛᖑᔪᖅ. ᓄᓇᓕᐅᔪᑦ 
ᐋᖅᑮᔪᓐᓇᖅᑯᑦ ᒪᓕᒐᕐᔪᐊᒦᑦᑐᒥᑦ, ᐃᒪᐃᒃᑲᔭᖅᑯ; ᐃᖅᑲᕐᑐᐃᕕᒃᑯᑦ ᒪᓕᒐᐅᔪᖅ ᐊᒻᒪᓗ ᐃᓄᐃᑦ ᐊᓯᔾᔩᒐᓱᒃᑲᔭᖅᑯᑦ 
ᒪᓕᒐᕋᓛᒃᑯᑦ. ᑭᓯᐊᓂᓕ ᐋᖅᑮᔪᓐᓇᓐᖏᓚᑦ ᑭᓱᑐᐃᓐᓇᕐᒥᑦ ᐃᓄᐃᑦ ᖃᓄᐃᓐᖏᓐᓂᖏᓐᓄᑦ ᓯᓚᑖᒎᖅᑐᓂᑦ 
ᐱᔪᓐᓇᐅᑎᖏᓐᓂ. ᑕᒪᓐᓇ ᐱᒡᒐᓇᒻᒪᕆᑉᐳᖅ ᐲᖅᑕᐅᒐᓱᒋᐊᔅᓴᖅ ᐅᖃᕐᓗᓂᓗ, ᐄ, ᐅᓇ ᒪᓕᒐᕋᓛᖅ 
ᖃᓄᐃᓐᖏᓚᖅ ᐊᒻᒪᓗ ᑕᐃᓐᓇ ᒪᓕᒐᕋᓛᖑᔪᖅ ᐱᔪᓐᓇᓐᖏᓚᖅ. 
 
ᖃᐅᔨᒪᕗᖓ ᑕᒪᓐᓇ ᑐᑭᓯᓇᑦᑎᐊᑐᒋᓇᒍ ᑭᓯᐊᓂᓕ ᑐᑭᓯᔭᒃᑯᑦ ᐅᖃᐅᓯᕆᓗᒍ ᐱᔪᓐᓇᐅᑎᖃᕐᑐᑦ ᐋᖅᑭᔪᓐᓇᖅᑯᑦ, 
ᓄᓇᓕᐅᔪᑦ ᐱᔪᓐᓇᐅᑎᖃᕈᓐᓇᖅᑯᑦ ᒪᓕᒐᓕᐅᕕᒃᑯᑦ ᑐᓂᔭᖏᓐᓂ ᐊᒻᒪᓗ ᒪᓕᒐᓕᐅᕐᕕᒃᑯᑦ ᐱᔪᓐᓴᐅᑎᖃᕐᑯᑦ 
ᐊᒻᒪᓗ ᐃᓚᖏᑦ ᐱᔪᓐᓇᐅᑎᐅᔪᑦ ᒪᓕᒐᓕᐅᕐᕕᓐᓄᑦ ᐱᖃᓐᖏᓂᑯᖏᓐᓄᑦ, ᑐᓂᓯᔪᓐᓇᖏᓚᑦ ᑕᒪᒃᑯᓂᖓ 
ᓄᓇᓕᓐᓄᑦ. 
 
ᐱᔪᓐᓇᐅᑎᖃᕐᑐᑦ ᒪᓕᒐᓕᐅᕕᒃᑯᑦ ᑐᓂᓯᔪᓐᓇᖅᑯ ᓄᓇᓕᓐᓄᑦ. ᒪᒥᐊᓇᖅ ᑕᒪᓐᓇ ᑭᐅᔾᔪᓯᒐ ᑕᑯᔪᒻᒪᕆᐅᒻᒪᑦ 
ᑭᓯᐊᓂᓕ ᑐᑭᓯᓇᖅᓯᑦᑎᐊᑐᔅᓴᐅᕗᖅ ᒥᑭᑦᑑᒐᓗᐊᒥ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑭᐅᔾᔪᓯᖓᒍᑦ ᓵᓐᓘᑉ ᐊᒻᒪᓗ ᒥᓂᔅᑕᐅᑉ ᐅᖃᐅᓯᖏᒍᑦ ᐃᓱᒪᒋᕙᕋ 
ᐃᓚᒋᐊᕈᑎᐅᔪᖅ 54.2(ᐃ) ᑕᒪᓐᓇ ᓄᓇᓕᐸᐅᔭᐃᑦ ᐱᔪᓐᓇᕐᓂᖏᑎᒍᑦ ᐋᖅᑮᔪᓐᓇᖅᑯᑦ ᓇᒻᒥᓂᕆᔭᐅᔪᓄᑦ 
ᒪᓕᒐᕋᓛᖑᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓵᓐᓗ. 
 
ᓵᓐᓗ: ᖃᐅᔨᒪᓐᖏᓐᓇᒪ ᑕᒪᓐᓇ ᐊᑐᖅᑕᐅᕙᑦᑐᖅ ᐅᕙᓂ. ᐊᒻᒪᓗᑦᑕᐅᖃᐃ ᑕᕝᕙᓂ 54.2(ᒋ). ᑕᒪᓐᓇ 
ᒪᓕᒐᕋᓛᖑᔪᖅ ᐋᖅᑭᑕᐅᑉᐸᑦ, ᑭᓇᑐᐃᓐᓇᖅ ᐃᖅᑲᕐᑐᐃᕕᒃᑯᑦ ᐊᐱᖅᑯᑎᐅᔪᓐᓇᖅᑯᑦ ᑕᒪᓐᓇ ᓄᓇᓕᐅᔪᖅ 
ᐱᔪᓐᓇᕋᓗᐊᕐᒪᖔᖅ ᐋᖅᑮᓗᓂ, ᐃᖅᑲᕐᑐᐃᕕᒃᑯᑦ ᐃᓱᒪᖅᓴᕐᓯᐅᕆᐊᖃᓕᕋᔭᖅᑯᑦ ᐊᒻᒪᓗ ᐊᓯᖏᓐᓂᓪᓗ 
ᒪᓕᒐᐅᔪᓂᑦ ᑕᑯᓗᑎᑦ ᒪᓕᒐᓕᐅᑎᒃᑯᑦ ᐋᖅᑮᓯᒪᔭᖏᓐᓂ ᒪᓕᒐᐅᔪᓂᑦ ᑕᒪᒃᑯᐊ, ᐃᓱᒪᒋᔭᐅᓚᐅᖅᑎᓪᓗᒍ 
ᐱᔪᓐᓇᐅᑎᐅᔪᖅ ᑐᓂᔭᐅᓚᐅᖅᑎᓪᓗᒍ ᓄᓇᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑑᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕆᖅᑲᐅᔭᕋ ᐊᐃᑉᐸᖓᓂ ᑕᒪᓐᓇ ᐱᔪᓐᓇᖅᑳ ᓄᓇᓕᐸᐅᔭᐃᑦ ᑮᓇᐅᔭᓂᑦ 
ᐱᔪᓐᓇᖅᑳᑦ ᐅᕝᕙᓘᓐᓃᑦ ᐱᒋᐊᖅᑎᑦᓗᑎᑦ ᐊᑭᖏᓐᓂ ᐊᑭᓕᖅᑕᐅᔭᕆᐊᖃᕋᔭᖅᑐᓂᑦ. ᖃᐅᔨᒍᒪᑐᐃᓐᓇᖅᑯᖓᓕ 
ᐊᑖᓂ 54(3) ᐃᒻᒪᖃ (ᒥ) ᐊᒻᒪᓗ (ᓂ) ᑕᕝᕙᐅᒻᒪᖔᑕ ᐱᔪᓐᓇᑎᑦᑎᒐᔭᓐᖏᑦᑐᓂᑦ ᓄᓇᓕᐸᐅᔭᕐᓂᑦ 
ᑕᐃᒪᐃᒍᓐᓇᖅᓯᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ.  
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᒐᓚᒃᑲᒪ ᓇᒦᓕᕐᒪᖔᖅᑕ ᒪᑉᐱᖅᑐᒐᕐᒥᑦ 
ᑭᓯᐊᓂ ᐱᓕᕆᐊᖃᖅᑰᕋᑦᑕ 54.3-ᒥᑦ. ᐃᒃᓯᕙᐅᑖᖅ, ᓄᓇᓕᐸᐅᔭᒃᑯᑦ ᐊᑭᓕᖅᓱᐃᔪᓅᖃᑦᑕᕐᒪᑕ . . ᑐᓵᓐᖏᓚᑏᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ: ᒪᒥᐊᓇᐅᒐᓗᐊᖅ ᑐᓵᓐᖏᓇᒃᑯ ᒥᓂᔅᑕ. ᑐᓵᕋᑖᕋᒪ ᐃᓄᐃᓐᓇᖅᑑᖅᑐᓂᒃ ᖃᓪᓗᓈᑎᑑᕐᕕᖓᓐᓂᑦ ᑐᓵᔾᔪᑎᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᒃᑯᑐᐃᓐᓈᓘᖅᑰᔨᓕᕋᑦᑕ ᒪᓐᓇ. 
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᒪᑉᐳᖅᑐᒐᕐᒥᑦ 54.3 (F), ᐅᖃᕈᒪᑐᐃᓐᓇᖅᐳᖓ ᓄᓇᓕᐸᐅᔭᒃᑯᑦ ᑖᒃᓯᔭᖅᑐᓄᑦ 
ᐊᑭᓕᖅᓱᐃᔪᓅᖃᑦᑕᕆᐊᖃᓐᖏᒻᒪᑕ ᑕᒪᒃᑯᓄᖓ ᐊᑭᓕᐅᑕᐅᕙᑦᑐᓄᑦ ᐊᑦᑕᖅᑎᓄᑦ ᐅᕝᕙᓘᓐᓃᑦ 
ᐊᓐᓂᑭᑦᑐᐊᕐᔪᕐᕕᓄᑦ, ᒪᑯᐊ ᕼᐋᑭᕐᓂᕈᔪᓐᓄᑦ. ᐊᑭᓕᖅᓱᐃᔪᓅᖃᑦᑕᕆᐊᖃᓐᖏᒻᒪᑕ ᑕᒪᒃᑯᓂᖓ ᒪᓕᒐᕋᓛᓂᒃ 
ᑲᔪᓯᑎᑦᑎᓂᐊᕐᓗᑎᒃ. 
 
ᖃᓅᒐᓗᐊᑭᐊᖅ ᑲᑎᒪᔨ ᐃᓱᒫᓘᑎᖃᕐᒪᑦ ᑕᒧᑐᒧᖓ. ᓇᐅᒃᑯᑐᐃᓐᓈᖅᑰᔨᓕᕋᑦᑕ ᒫᓐᓇᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᒃᑲᓐᓂᕋᓱᐊᕐᓚᒍᐊᐃ. ᐃᓗᐊᓐ ᐃᓚᒃᑲᓐᓂᖓᑕ, ᑖᓐᓇ ᐃᓚᖓᓂ 
ᒪᓕᒐᐅᑉ, ᐊᐱᕆᖅᑲᐅᒐᒪ ᐅᐊᑦᑎᐊᕈ, ᓇᓗᖅᑲᐅᒐᒪ ᓇᒦᓪᓚᑦᑖᕐᒪᖔᖅ. 
 
ᓄᓇᓕᐸᐅᔭᒃᑯᑦ ᐋᖅᑮᓚᐅᕐᒪᑕ ᒪᓕᒐᕋᓛᕐᒥᑦ ᓄᐊᑦᑎᔪᓐᓇᖁᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᐊᑭᐅᔪᓂᑦ 
ᐊᑭᓕᐅᑕᐅᕙᑦᑐᓂᒃ, ᑕᕝᕙᓂ ᐃᓚᖓᓂ ᑕᐃᒪᐃᒍᑕᐅᔪᓐᓇᕐᒪᑦ. ᐅᖃᓚᐅᓐᖏᑦᑐᖓ ᐅᐸᒍᑎᒋᐊᖏᓴᑕ 
ᐊᑭᓕᖅᓱᐃᔪᓄᑦ ᐊᖏᕈᑕᐅᖁᔨᓪᓗᑎᒃ ᑕᐃᒫᒐᓚᓪᓘᓐᓃᑦ. ᑕᒪᓐᓇ ᓇᓗᓇᐃᖅᑕᒃᓴᕆᕙᕋ ᐊᐱᖅᑯᑎᒐ ᒥᓂᔅᑕᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᑐᖏᓕᕋ ᒫᓕ ᑭᐅᖁᓪᓗᒍ ᑕᒪᑐᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓕ. 
 
ᒫᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᓪᓗᒍ ᐊᐱᖅᑯᑎᓐᓄᑦ, ᑐᑐ. ᑕᒪᓐᓇ ᐱᔾᔪᑕᐅᓐᖏᓚᖅ ᓄᓇᓖᑦ 
ᒐᕙᒪᒃᑯᓐᓄᑦ ᐊᑭᓖᑎᑕᐅᔪᓐᓇᕐᓗᑎᒃ ᑕᒪᒃᑯᓄᖓ ᑭᓯᐊᓂ ᐱᓕᕆᐊᖑᒋᐊᖃᖅᐳᖅ ᒪᓕᒐᕋᓛᒃᑯᑦ. 
 
ᐆᑦᑑᑎᒋᓗᒍ, ᒥᓂᔅᑕ ᐅᖃᖅᑲᐅᒻᒪᑦ ᐋᖅᑮᓂᖅ ᐊᑭᓕᐅᑕᐅᕙᑦᑐᓂᒃ ᓈᒻᒪᑦᑎᐊᖅᑐᓂᒃ ᓄᓇᓖᑦ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᐊᐅᓚᑕᐅᔪᒃᑯᑦ ᐃᓪᓗᖁᑎᒃᑯᑦ, ᐊᒻᒪᓗ ᐱᔪᓐᓇᕈᑕᐅᒐᔭᖅᐳᖅ ᐆᑦᑑᑎᒋᓗᒍ, ᐋᖅᑮᓗᑎᒃ 
ᐊᑭᓕᐅᑕᐅᖃᑦᑕᕐᓂᐊᖅᑐᓂᒃ ᓄᓇᓕᒻᒥᐅᑕᐅᓐᖏᑦᑐᓄᑦ ᑕᐃᒪᐃᑦᑐᓄᑦ ᐱᓕᕆᐊᓄᑦ. 
 
ᐊᒻᒪᓗ ᑕᒪᓐᓇ ᐃᓚᖓ ᐱᔪᓐᓴᐅᑕᐅᕗᖅ ᐱᖅᓯᔾᔪᑕᐅᔪᓐᓇᖅᑐᓂ ᓚᐃᓴᓂᒃ, ᐱᔪᓐᓇᐅᑎᓂᒃ, ᐊᓯᖏᓐᓂᓪᓗ 
ᑕᑯᔭᐅᒃᑲᔪᓐᖏᑦᑐᓂᒃ ᑮᓇᐅᔭᓕᐅᕈᑕᐅᕙᑦᑐᓂᒃ ᓲᕐᓗ ᐃᕝᕕᑦ ᓇᓗᓇᐃᖅᑲᐅᔭᖓᑎᑐᑦ 
ᐊᑭᓕᖅᓱᖅᐸᑦᑐᓕᕆᑎᓪᓗᑎᑦ. ᐊᐱᖅᑯᑏᓪᓕ, ᐱᔾᔪᑎᒋᓪᓗᒍ ᓄᓇᐅᔪᒧᑦ, ᐅᑕᖅᑭᒋᐊᖃᕐᓂᐊᖅᐳᑎᑦ 
ᓄᓇᓕᕆᓕᕈᑦᑕ ᐊᒻᒪ ᐱᓕᕆᐊᕆᑦᑎᐊᕐᓂᖅᓴᕆᓂᐊᖅᑐᑎᒃᑯ. ᖁᔭᓐᓇᒦᒃ, ᑐᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᖅᐲᑦ? ᐅᑎᕐᓂᐊᖅᐳᒍᑦ ᐃᓚᖓᓄᑦ 18. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 19. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 20. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 21. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 22. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 23. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 24. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 25. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 26. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 27. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 28. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 29. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 30. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 31. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 32. ᐊᖏᖅᑐᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 33. ᐊᖏᖅᑐᑦ? ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᑖᓂ ᐃᓚᒋᐊᕈᑎᐅᑉ 33, ᑕᕝᕙᑑᕚ ᐃᓚᖏᑕ ᓈᓴᐅᑎᖏᑦ. 
ᖃᐅᔨᒪᓪᓚᕆᓐᖏᓚᖓᓕ ᑭᓱᓪᓚᑦᑖᖑᒻᒪᖔᖅ ᐃᓚᖓ, ᐃᓚᒋᐊᕈᑎᖓ 33. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓚᖓ ᐅᕝᕙᓘᓐᓃᑦ ᐃᓚᒋᐊᕈᑎᖓ 33, ᓘᓯ ᒪᒌ 
ᑐᑭᓯᑎᑦᑎᒋᐊᑎᓂᐊᖅᐸᕋ ᐃᓚᒋᐊᕈᑎᒥᑦ 33. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒌ. 
 
ᒪᒌ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᔾᔮᓐᖏᓚᓐᖓᖃᐃ ᓄᕙᑦᑐᐋᓘᒐᒪ. ᑕᒪᒃᑯᐊ ᐃᓚᒋᐊᕈᑎᐅᔪᑦ 
ᐊᓯᔾᔨᑐᐃᓐᓇᐅᓐᖏᓚᑦ, ᑭᓯᐊᓂᓕ ᐊᓯᖏᓐᓂ ᓈᓴᐅᑎᓕᖅᑕᐅᓯᒪᕗᑦ. 
 
ᐃᒻᒪᖃ ᐲᑕ ᐅᖃᕆᐊᑦᑎᐊᓂᖅᓴᐅᔪᓐᓇᖅᑯ ᐅᕙᓐᓂ, ᑭᓯᐊᓂᓕ ᑕᒪᒃᑯᐊ ᐃᓚᒋᐊᕈᑎᐅᔪᑦ, ᑕᒪᒃᑯᐊ ᓈᓴᐅᑎᐅᔪᖅ 
ᑕᕝᕙᓂ ᐃᓚᖓᓂ ᐊᓯᔾᔨᖅᓯᒪᕗᑦ. 
 
ᐊᓯᔾᔨᖅᑕᐅᓯᒪᕗᑦ, ᑭᓯᐊᓂᓕ ᐲᖅᑕᐅᓯᒪᓐᖏᓚᑦ, ᑭᓯᐊᓂᓕ ᐋᖅᑭᒋᐊᖅᑕᐅᓯᒪᑐᐃᓐᓇᖅᑯᑦ ᐊᒻᒪᓗ 
ᐊᓯᔾᔨᑕᐅᓪᓗᑎᑦ, ᑭᓯᐊᓂᓕ ᐃᓚᖏᑦ ᓈᓴᐅᑎᐅᔪᑦ, ᓈᓴᐅᑎᖏᑦ ᐊᓯᔾᔨᑐᐃᓐᓇᖅᑯᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐋᓕᒫᑦ ᐃᓚᖏᑦ ᓈᓴᐅᑎᐅᔪᑦ, ᑕᕝᕙᓃ ᓇᒦᑉᐸᑦ 
ᒪᓕᒐᒃᓴᐅᔪᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑕᒪᒃᑯᐊ ᓈᓴᐅᑎᓕᒫᑦ ᐃᓚᒋᐊᕈᑎᖓᓂ 33, ᐱᒋᐊᕐᓗᑎᑦ 
130 ᐊᑕᐅᓯᕐᒨᖅᑕᐅᕗᑦ ᑲᑎᒪᔨᐅᔪᑦ ᖃᐅᔨᒪᓂᐊᕐᖓᑕ ᐋᖅᑭᒋᐊᖅᑕᐅᓂᖏᓐᓂ. 
 
ᑕᐃᒪ, ᓇᒥᕈᓘᔮᕐᓂᐊᖏᒻᒪᑕ ᑕᕝᕙᓂ ᒪᓕᒐᒃᓴᒥ, ᐊᑕᐅᓯᕐᒨᖅᑕᐅᕗᑦ ᐋᖅᑭᒋᐊᖅᑕᐅᓂᑰᑉᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ 130-1. 130.2 ᐊᒻᒪᓗ 131 ᐊᒻᒪᓗ 132, 133 
ᐱᖅᑕᐅᓯᒪᕗᑦ ᑭᓯᐊᓂᓕ ᑕᕝᕙᓂ ᒪᓕᒐᕐᒦᑦᑐᑦ ᑕᒪᓐᓇ ᑐᑭᓯᓐᖏᓇᒃᑯ. ᖃᐅᔨᒍᒪᑐᐃᓐᓇᖅᑯᖓ, ᓇᓪᓕᐊ ᐃᓚᖓ 
ᑕᒪᒃᑯᓄᖓ ᓈᓴᐅᑎᐅᔪᓄᑦ ᑕᕝᕙᓃᒻᒪᖔᑕ ᐱᖁᔭᔅᓴᒥ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᒥᓂᔅᑕ ᑖᒻᓴᓐ. 

ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓄᑦᑎᑑᓕᖅᓯᒪᔪᓂᑦ ᐅᖃᖅᓯᒪᓐᖏᒻᒪᑕ ᓈᓴᐅᑎᐅᔪᑦ ᐱᖅᑕᐅᓯᒪᔪᑦ. 
ᐊᖅᑭᒋᐊᖅᑕᐅᓯᒪᑐᐃᓐᓇᖅᑯᑦ. 
 
ᐅᖃᖅᓯᒪᔭᕆᐊᖃᓐᖏᓚᑦ ᐲᖅᑕᐅᓯᒪᓂᖏᓐᓂ, ᐋᖅᑭᒋᐊᖅᑕᐅᓯᒪᑐᐃᓐᓇᕐᖓᑕ. ᐃᓄᑦᑎᑑᓕᖅᓯᒪᔪᑦ ᑕᒻᒪᖅᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᐃᓚᒋᐊᕈᑕᖅ 33, ᐅᖃᖅᓯᒪᒻᒪᑦ ᐲᖅᑕᐅᓯᒪᒻᒪᑕ 
ᐃᓄᑦᑎᑑᓕᖅᓯᒪᔪᓂᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓄᑦᑎᑑᓕᖅᓯᒪᔪᑦ 
ᐱᔭᐅᒃᑲᓐᓂᕆᐊᖃᕐᓂᕋᕐᓂᐊᖅᑲᕗᑦ ᐅᖃᕐᓯᒪᓂᐊᕐᖓᑕ ᐋᖅᑭᒋᐊᖅᑕᐅᓂᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᔫᑉ ᐊᐱᖅᑯᓯᕆᕋᑖᖅᑕᖓᓄᑦ, ᖃᓄᐃᓕᓐᓂᕐᒪᖔᑕ 
ᐃᓚᖏᓐᓂ 130, ᐊᖏᖅᔪᑎᒌᖅᑲᐅᒐᑦᑎᒍ ᐃᓚᒋᐊᕈᑎᖓᓂᑦ 10. ᐊᑕᐅᓯᕐᒨᕈᒪᑐᐃᓐᓇᖅᑲᐅᕙᕗᑦ ᐃᓚᖓᓂᑦ 
ᐅᕝᕙᓘᓐᓃᑦ ᐃᓚᒋᐊᕈᑎᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. ᑕᕝᕙᑐᐊᖅ? ᐃᓚᒋᐊᕈᑎ 33. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 34. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 35. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 36. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 37. ᐊᖏᖅᑐᑦ? 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 38. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 39. ᐊᖏᖅᑐᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 40. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 41. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 42. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 43. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 44. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 45. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 46. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 47. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 48. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 49. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 50. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᕈᑎ 51. ᐊᖏᖅᑐᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 52. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 23. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 24. ᑲᑎᔨᕋᓛᑦ ᐊᖏᖅᐹᑦ ᑖᓐᓇ ᒪᓕᒐᒃᓴᖅ ᐱᖓᔪᐊᓂᑦ 
ᐅᖃᓕᒫᖅᑕᐅᐳᔪᓐᓇᓕᕐᒪᖔᖅ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 24. ᒪᓕᒐᖅ ᐊᓯᔾᔨᖅᑕᐅᖁᓪᓗᒋᑦ ᕼᐋᒻᒪᓚᒃᑯᑦ ᒪᓕᒐᖓᑦ. 
ᐊᒡᒍᖅᓯᒪᔪᒃᑰᕈᒪᕕᓰ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᒃᓯᕙᐅᑖᖅ, ᒥᓂᔅᑕ ᐊᐱᕆᔪᒪᒐᒃᑯ ᐱᔾᔪᑎᒋᓪᓗᒍ ᒪᓕᒐᒃᓴᖅ 23, 
ᐊᐱᖅᑯᑎᒋᖅᑲᐅᔭᓐᓄᑦ. ᑕᕝᕙᓂ ᐱᖅᑰᖅᑲᐅᓐᖏᓇᒃᑭᑦ ᐅᖃᐅᓯᕆᖅᑲᐅᓪᓗᑎᒃᑯ. ᑭᓯᐊᓂ ᒥᓂᔅᑕ ᑖᒻᓴᓐ ᐊᒻᒪ 
ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐸᑕ ᑎᑎᖅᑲᒃᑯᑦ ᐅᕙᓐᓄᑦ, ᒪᓕᒐᖅᑕᖃᖅᑐᓂ ᐅᖃᖅᓯᒪᔪᒥᒃ 
ᓄᓇᓕᐸᐅᔭᐃᑦ, ᓄᓇᓕᐸᐅᔭᖅ ᑕᐃᒫᒃᓴᐃᓐᓇᖅ ᓴᓐᖏᓂᖃᕐᓂᐊᕐᒪᑦ ᐊᓯᖏᑎᑐᑦ ᓄᓇᓕᐸᐅᔭᑐᑦ 
ᐊᑭᑦᑐᕆᐊᖅᑕᐅᓗᑎᒃ ᑖᒃᓰᔭᐅᑎᖏᑦ. ᑕᒪᓐᓇ ᑐᑭᓯᖅᑰᖅᑐᒍ, ᑭᓯᐊᓂ ᓇᓗᓇᐅᖅᓯᕕᐅᒃᑲᓐᓂᕈᒪᕗᖓ.  
 
ᐊᒻᒪᓗ ᒪᓕᖓᕐᑯᑦ ᐱᔪᓐᓇᕈᑕᐅᓂᐊᕐᒪᑦ ᓄᓇᓕᐸᐅᔭᒃᑯᑦ ᓄᐊᑦᑎᔪᓐᓇᕐᓗᑎᒃ ᐱᕙᓪᓕᐊᑎᑕᐅᔪᓄᑦ ᐊᑭᐅᔪᓂᑦ, 
ᐊᑭᓕᕋᒃᓴᓄᑦ ᑕᒪᒃᑯᓂᖓ ᑮᓇᐅᔭᓕᐅᒃᑲᓐᓂᕈᓐᓇᖁᓪᓗᒋᑦ ᐱᓪᓗᒍ ᓇᓂᔪᓐᓇᖅᑑᔮᓐᖏᓇᑦᑎᒃᑯ ᑕᕝᕙᓂ. 
 
ᐊᖏᕈᑎᖃᓚᐅᓐᖏᓂᑦᑎᓐᓂᑦ ᒪᓕᒐᕐᒥᒃ, ᖃᐅᔨᑦᑎᐊᕈᒪᕗᖓ ᐱᔪᓐᓇᕐᓂᐅᔪᑦ ᑕᕝᕙᓃᒃᑲᓗᐊᕐᒪᖔᑕ 
ᓄᓇᓕᐸᐅᔭᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑖᒻᓴᓐ. ᐊᒻᒪ ᓴᓂᐊᓃᑦᑐᖅ ᐅᖃᓪᓚᕝᕕᒻᒥ. 
ᓇᓗᓇᐃᑲᐃᓐᓇᕈᓐᓇᕈᕕᐅᒃ ᑭᓇᐅᒻᒪᖔᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᐲᑐ ᐋᓕᓴᓐ. 
ᐃᖅᑲᖅᑐᐃᕕᓕᕆᔨᒃᑯᓐᓃᓐᖔᖅᑐᖅ ᐃᑲᔪᖃᑦᑕᖅᓯᒪᓪᓗᓂ ᐊᑯᓂᐅᓕᖅᑐᖅ ᑕᕝᕙᓂ ᒪᓕᒐᓕᐅᕐᕕᒻᒥᓂ. 
ᑭᐅᔪᓐᓇᖅᑰᖅᑐᓂ ᑐᑑᑉ ᐊᐱᖅᑯᑎᖓᓂᑦ. 
 
ᐅᕝᕙᓘᓐᓃᑦ ᓇᒻᒥᓂᖅ ᐅᖃᖃᑎᒋᔪᓐᓇᓛᖅᐸᕋ ᑐᑐ ᖃᐅᑉᐸᑦ ᐃᖅᑲᓇᐃᔭᖅᑎᒃᑲᓗ ᑕᐃᒪᐃᖁᔨᑉᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑭᓯᐊᓂ ᐋᓕᓴᓐ ᑭᐅᑎᓐᓂᐊᖅᐸᕋ ᐃᓚᖏᓐᓂᑦ ᐊᐱᖅᑯᑎᐅᔪᓄᑦ ᑭᐅᔾᔪᑎᒃᓴᖃᕇᖅᐸᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. ᑭᐅᔪᓐᓇᖅᑎᒍᓐᓇᕈᕕᐅᒃ ᐊᐱᖅᑯᒻᒧᑦ. ᓗᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. ᑐᓐᖓᓱᒋᑦ ᐋᓕᓴᓐ. 
 
ᐋᓕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᒋᑦᑎᐊᖅᑲᐅᔭᖓᓄᑦ ᓵᓐᓘᑉ ᐅᐊᑦᑎᐊᕈ ᐱᔪᓐᓇᖅᑎᑕᐅᓂᖏᑦ ᓄᓇᓖᑦ 
ᒐᕙᒪᒃᑯᑦ ᐊᑐᖅᑐᐊᕈᓐᓇᕐᓂᕐᒧᑦ, ᑮᓇᐅᔭᓕᐅᕈᓐᓇᖁᓪᓗᓯ, ᐅᖃᕆᐊᒃᑲᓐᓂᕈᑦᑕᖃᐃ, ᐃᓗᐊᓂ 54.3 ᒪᑉᐱᖅᑐᒐᖅ 
15-ᒥᑦ ᖃᓪᓗᓈᑎᑑᖓᔪᓂᑦ, ᐱᔪᓐᓇᕐᓂᖃᕐᓂᖏᑦ ᓄᓇᓖᑦ ᒐᕙᒪᒃᑯᑦ ᒪᓕᒐᕋᓛᖏᒍᑦ ᐊᑭᓕᖅᓱᐃᑎᑦᑎᔪᓐᓇᕐᓗᑎᒃ 
ᐅᕝᕙᓘᓐᓃᑦ ᐊᓯᖏᓐᓄᑦ ᐱᔨᑦᓯᕐᓂᕐᓄᑦ ᐊᑭᓖᑎᑦᑎᖃᑦᑕᕐᓂᒃᑯᑦ, ᐅᕝᕙᓘᓐᓃᑦ ᑕᒪᒃᑯᓅᓇ ᐱᓕᕆᐊᖑᕙᑦᑐᒃᑯᑦ 
ᓄᓇᓕᓐᓂᑦ ᐅᕝᕙᓘᓐᓃᑦ ᐊᑐᖃᑦᑕᕐᓂᖏᓐᓄᑦ ᐃᓪᓗᓂᒃ ᐱᖁᑎᒋᔭᐅᔪᒃᑯᑦ, ᑐᑭᒧᐊᖅᑎᑦᑎᓂᒃᑯᑦ, 
ᐊᐅᓚᑦᑎᓂᒃᑯᓪᓘᓐᓃᑦ ᓄᓇᓕᓐᓂᑦ ᑯᐊᐳᕋᐃᓴᒃᑯᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ 6-ᒨᓕᕐᒪᑦ ᐅᓂᒃᑲᓕᐊᓅᕈᒪᓕᖅᐳᖓᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒨᓴᓕᐅᖅᑐᖃᖅᐳᖅ ᐅᓂᒃᑳᓕᐊᓅᕈᒪᔪᒥᑦ ᐋᔩᕋᒃᓴᐅᓇᓂ. ᐊᖏᖅᑐᓕᒫᒃ ᑲᔪᓯᖁᔨᔪᑦ. 
ᐊᖏᓐᖏᑦᑐᐃᑦ. ᒨᓴᖕ ᑲᔪᓯᔪᖅ. 
 
ᖁᔭᓐᓇᒦᕈᒪᑦᓱᖓ ᒥᓂᔅᑕᒥ ᑕᐅᑐᑦᑎᓂᓪᓗ ᑕᕝᕗᖓᕈᓐᓇᕐᓂᖏᓄ ᐅᓂᒃᑳᕆᐊᖅᓱᑎ ᑲᑎᒪᔨᖑᑲᐃᓐᓇᖅᑐᓄ. 
ᑕᐃᒪᖓᓂ ᒨᓴᖕᖃᓯᑦᓱᑎ ᐅᑯᓄᖓ ᐅᓂᒃᑳᓄ ᐱᕙᓪᓕᐊᓂᕆᔭᖏᓄ ᐋᔩᒍᑎᑦᓴᐅᓇᑎᓪᓗ. ᐅᖃᖅᑎ 
ᐅᑎᕈᓐᓇᖅᓯᕗᖅ. 
 
ᐅᖃᖅᑎ: ᐅᑎᖅᑐᐃᑦ ᑲᑎᒪᔾᔪᑎᑦᓴᓄ. ᑲᑎᒪᐅᑎᑦᓴ 12. ᐅᓂᒃᑳᕆᔭᖏ ᑲᑎᒪᔨᖑᑲᐃᓐᓇᖅᑐᐃᑦ. ᐃᑦᓯᕙᐅᑖ. 
ᐳᑭᓐᓇᖅ. 
 

ᑲᑎᒪᐅᑎᑦᓴ 21: ᐅᓂᒃᑳᕆᔭᖏ ᑲᑎᒪᔨᖑᑲᐃᓐᓇᖅᑐᐃᑦ 
 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓴᓇᔪᓐᓇᑐᑦᓴᐅᔪᒥᓂᐅᑦᓱᑎ ᐅᕙᑎᖕᓄ ᐅᓗᖕᓂ ᓄᓇᕗᒥ. ᐅᖃᖅᑏ, 
ᑲᑎᒪᔨᖑᑲᐃᓐᓇᖅᑐᐃᑦ ᖃᓄᐃᒋᐊᖅᓯᒪᒻᒪᑕ ᒪᓕᒐᖅ 23ᒧ ᐊᑐᐃᓐᓇᐅᓕᖅᓱᓂ ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄ 
ᐊᒻᒪ ᐅᖃᖅᑏ, ᑲᔪᓯᑎᑦᓯᒋᐊᖁᖓ ᐃᒪᐃᒻᒪ ᐅᓂᒃᑳᕆᔭᖏ ᑲᑎᔨᖑᑲᐃᓐᓇᖅᑐᐃᑦ ᐃᓚᒋᓕᐅᑎᓗᑎ ᐅᑯᓄᖓ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑖ. ᐱᑕᖃᕐᒪ ᒨᓴᖕᒥ ᓵᓯᖕᓂ, ᐊᐃᑉᐲᔪᖅᓴᑕᖃᖄ? ᐃᕿᑦᑐᖅ. ᒨᓴᖕᓗ ᑲᔪᓯᔪᖅ, 
ᑕᒪᖅᒥ ᓈᒻᒪᓴᖅᑐᐃᑦ, ᑕᒪᖅᒥ ᓈᒻᒪᓴᖅᑐᑦ. ᒨᓴᖕ ᑲᔪᓯᔪᖅ. ᑲᑎᒪᐅᑎᑦᓴ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᓄ 
ᒪᓕᒐᐃᑦ. ᑲᑎᒪᐅᑎᑦᓴ 23. ᑎᑎᕋᖅᑎ ᑯᐊᑦ. ᑲᑎᒪᔾᔪᑎᑦᓴᐃᑦ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᒫᔾᔨ 13ᒥ. 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᒧᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 22 

• ᒪᓕᒐᒃᓴᖅ 24 

• ᒪᓕᒐᒃᓴᖅ 30 

21. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 23 

23. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᐅᓪᓗᒥᒧᑦ ᓄᖅᑲᓚᐅᑲᒃᐳᖅ ᕿᑎᖅᑰᖑᕋᓱᓐᓂᖓᓂ, ᒫᔾᔨ 13ᒥ, 1:30ᒧᐊᖅᐸᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:00ᒧᐊᖅᑎᓪᓗᒍ ᐅᓐᓄᓴᒥ

